
رووداو - دهۆك
لقی دهۆكی سەندیكای دەرمانسازانی هەرێمی كوردستان لە هەڵمەتێكدا بە هاوكاریی ئاسایشی دهۆك 

هەڵمەتێكی سزادان و داخستنی دەرمانخانە سەرپێچیكارەكانی دەستپێكردووە. لەو ماوەیەدا 56 دەرمانخانە سزادراون 
و سێ رۆژ دەرگای دەرمانخانەكانیان داخراوە.

د.نۆژدار ســەلاح، ســەرۆكی لقی دهۆكی ســەندیكای دەرمانسازانی كوردســتان لەبارەی هەڵمەتەكە بە )رووداو(ی 
راگەیاند: "سەرجەم ئەو دەرمانخانانە بەهۆی نەبوونی پزیشكی دەرمانساز سزادراون".

محەممەد ساڵح، تەمەن 50 ساڵ و دانیشتووی شاری دهۆك، مانگانە بۆ وەرگرتنی دەرمان سەردانی دەرمانخانەكان 
دەكات. ئەو لەبارەی ئەو هەڵمەتەوە دەڵێ: "بەڕاستی بێسەروبەرییەكی زۆر لە دەرمانخانەكان هەبوو، هەر كەسە 

بە كەیفی خۆی دەرمانی دەفرۆشت. دەستخۆشی لە لایەنە بەرپرسەكان دەكەین بۆ ئەو هەڵمەتە".
هەڵمەتەكە تەنیا دەرمانخانەكانی نەگرتووەتەوە، بەڵكو لە بەشەكانی دیكەی كەرتی تەندروستیی دهۆكیش 
بەردەوامە. سەرچاوەیەك كە نەیویست ناوی ئاشكرا بكرێ، بۆ )رووداو(ی ئاشكرا كرد كە بەدواداچوون لە 
هەموو بەشەكانی دیكەی كەرتی تەندروستی بەردەوامە و هەتا ئێستا "لێكۆڵینەوە لەگەڵ نزیكەی 20 

پزیشك و فەرمانبەری تەندروستیی دهۆك كراوە".
ســەرچاوەكە لەبارەی هۆكاری نەبوونی هیچ روونكردنەوەیەك لەســەر دۆســییەكان گوتی: 
"جــارێ هەمــوو كەیســەكان لەژێر لێكۆڵینــەوەدان، هــەر كاتێك لێكۆڵینــەوە لە هەموو 
گۆمانلێكراوەكان تەواو بوو، ئەنجامی لێكۆڵینەوەكان بۆ رای گشتی رادەگەیەنین".

لە دهۆك 56 دەرمانخانە سزا دەدرێن

بەڕێوەبەری كریسنت پێترۆلیۆم:

بۆ گازی كوردستان لە بەشێكی 
پڕۆژەكانمان لە میسر دەكشێینەوە

پەرلەمانتاران بۆ خانەنشینی پەنا بۆ 
سەندیكای رۆژنامەنووسان دەبەن

ژنێک لە ترسی 
مێردەكەی لە  

فڕۆكەخانەی هەولێر 
دەمێنێتەوە

توركیا "زنجیرە 
كونسوڵخانە" لە 
عێراق دەكاتەوە

هێمن عەبدوڵڵا:

بەغدا بەزەوقی موقتەدا

لە دوو ساڵی رابردوودا

171 كرێكاری بیانی 
لە كوردستان 

مردوون

رووداو – هەولێر

بەڕێوەبەری گشــتیی باجەكان دەڵێت بەهۆی خۆدزینەوە 
لە باجدان، ســاڵی رابــردوو نزیكەی 1000 كۆمپانیا دراونەتە 
دادگا و گەشــتی دەرەوەی وڵاتیش لە خاوەنی 100 كۆمپانیا 

قەدەغەكراوە.
د.كەمــال تەیــب وەرتــی، بەڕێوەبەری گشــتیی باجەكان 
و خانووبــەرەی میــری لــە وەزارەتــی دارایی و ئابــووری بە 
)رووداو(ی گوت: "بەهۆی رێكخســتنەوە و پێداچوونەوە و بە 
وەرگرتنی باجی كۆمپانیاكان، توانیومانە تاڕادەیەك رێگری لە 
خۆدزینەوەی كۆمپانیاكان لە باج بكەین، ئەگەر پێشتر داهاتی 

باج ملیارێك دینار بووبێ، ئێستا بووەتە 10 ملیار دینار".
ئەنجوومەنــی وەزیران لە ئابــی 2019 بڕیاری ژمارە 13ی 
دەركــرد. ئەو بڕیارە دەســەڵات بە بەڕێوەبەرایەتی گشــتیی 
باجــەكان دەدات ئــەو كۆمپانیایانە بدەنە دادگا كە خۆیان لە 

باج دەدزنەوە.
دكتــۆر كەمال ئاشــكرای كرد كــە بەهــۆی خۆدزینەوە و 
فێڵكــردن لە باج، ســاڵی رابــردوو نزیكــەی 1000 كۆمپانیا 
دراونەتــە دادگا، گەشــتكردنیش لــە خاوەنــی زیاتر لە 100 

بەڕێوەبەری رێگەپێدراوی كۆمپانیاكان قەدەغە كراوە.  

بەپێی ئاماری بەڕێوەبەرایەتی گشتیی تۆماری كۆمپانیاكان 
كــە وێنەیەكی دراوەتــە )رووداو(، لە كۆتایی ســاڵی 2019 
ژمــارەی كۆمپانیــا تۆماركــراوەكان لــە هەرێمی كوردســتان 
گەیشــتووەتە 30 هــەزار و 446 كۆمپانیــا، بــەڵام تەنیا 23 

هەزاریان لە بەڕێوەبەرایەتی گشتیی باجەكان تۆماركراون.
لــەو 23 هــەزار كۆمپانیایەی لە بەڕێوەبەرایەتی گشــتیی 
باجــەكان تۆمار كــراون، بە گوتەی د.كەمــال تەنیا نزیكەی 
5000 كۆمپانیــا چالاكن و بــاج دەدەن، ئەوانی دیكە بەهۆی 
كاریگەریــی قەیرانــی دارایــی و وەســتانی كار لــە زۆربــەی 

سێكتەرەكان چالاكییان لاوازە".
بۆ وەرگرتنی باج لە كۆمپانیا گەورەكان، بەڕێوەبەرایەتییەكی 
تایبەت بەناوی بەڕێوەبەرایەتی گەورە باجدەران دانراوە، وەك 
قۆناغــی یەكەم وەرگرتنــی باج لە نزیكــەی 500 كۆمپانیای 

گەورە خراوەتە ئەستۆی ئەو بەڕێوەبەرایەتییە.
د.كەمــال وەرتی دەڵێــت :"زۆرترین داهاتی ئێمە لە باجی 
كۆمپانیــا گەورەكانە، بە تایبەتی كۆمپانیاكانی هاوردەكردنی 
جگەرە، پەیوەندی، خزمەتگوزاریی ئاسایش، نەوت و هەندێ 
بواری دیكە.. هەندێ لەم كۆمپانیایانە ساڵانە بە ملیار دینار 

باج دەدەن".

رووداو – هەولێر

پەرلەمانتارێكی پێشــووی هاوپەیمانی نیشــتمانیی عێراقی 
بە تۆمەتی "قۆڵبڕین" ســكاڵا لەسەر پەرلەمانتارێكی پێشووی 
پارتــی لــە بەغدا تۆمــار دەكات. بــە گوێرەی بڕیــاری دادگا، 
پەرلەمانتارەكەی پارتی كە ئێســتا لە كوردستانە، بە "غیابی" 
حوكم دراوە و تۆمەتەكەی بەســەردا ســاغ بووەتەوە، بەڵام تا 

ئێستا دەستگیر نەكراوە.
شــەزا مووسا ســادق باقر )شەزا مووســەوی( كە ئەندامی 
خولــی یەكەمــی پەرلەمانــی عێــراق بــووە لــە فراكســیۆنی 
هاوپەیمانیــی نیشــتمانیی عێراقــی، پەرلەمانتارێكی پارتی لە 
هەمان خولدا كە كورتكراوەی ناوەكەی )ع.ع(ـە، داوەتە دادگا.
شــەزا باســی یەكترناســینیان دەكات و دەڵێــت "بەهــۆی 
دۆســیەیەك لــە ئەمیندارێتیــی گشــتی" ئــەو پەرلەمانتارەی 
پارتی ناسیوە، دواتر لە ساڵی 2007 شووی بە )ع( كردووە، 

پاشانیش پێكەوە پرۆژەی بازرگانییان هەبووە. 
بەپێی ئەو بەڵگەنامانەی دەســت )رووداو( كەوتوون، شەزا 
و )ع( لــە ســاڵی 2015 پرۆژەیەكــی بەخێوكردنــی ئاژەڵیان 
دامەزراندووە كە )ع( خاوەنی پرۆژەكە و شــەزاش هاوبەشــی 

بووە. 

شــەزا دەڵێت: "هەر كاتێك )ع( پێویســتی بە پارە بووایە 
پــارەی لێوەردەگرتــم، زیاتر لە 500 هەزار دۆلاری بۆ پرۆژەكە 
لێوەرگرتم، بەڵام لە ساڵی 2016 هەڵاتووە و نەگەڕاوەتەوە لای 

من. زانیومە پرۆژەكەشی فرۆشتووە". 
دوای ئەوەی شەزا نائومێد دەبێ لە گەڕانەوەی هاوژینەكەی 
و چارەنووســی پرۆژەكەشــی دیــار نییە، لە ســاڵی 2016 لە 
دادگا ســكاڵای لەســەر تۆمار دەكات. بەگوێرەی بڕیاری دادگا 
كە لە 2017/8/7 دەرچووە، )ع( بەپێی بڕگە -1أ لە ماددەی 
456 لە یاســای ســزاكانی عێراق دادگایی كراوە و بە نۆ مانگ 
بەندكــردن ســزادراوە. بەڵام لە دادگا ئامــادە نەبووە، بۆیە بە 

غیابی حوكم دراوە.
بــە گوێرەی ئەو بەڵگەنامانەی دەســت )رووداو( كەوتوون، 
دادوەری دادگای كەتنی هەولێر لە 2017/8/23 نووســراوێكی 
ئاراســتەی پۆلیســی پارێــزگای هەولێر و دهۆك كــردووە، بۆ 
جێبەجێكردنی بڕیاری دادگا و دەســتگیركردنی سزادراو، بەڵام 

هەتا ئێستا دەستگیر نەكراوە. 
)رووداو( بــۆ وەڵامی ئەو تۆمەتانە چەند جارێك پەیوەندی 
بە )ع(ـەوە كرد، ئەو گوتی: "خەریكین كێشەكەمان چارەسەر 
دەكەیــن"، بــەڵام ئامــادە نەبــوو وردەكاریی زیاتــر دەربارەی 

چۆنێتی چارەسەركردنی كێشەكە بدات.

كۆمەڵگەی ئێران 
جووتڕەگەزەكان قبوڵ 

سەركردەیەكی شیعە:ناكات
چیدی یەكێتیی عێراق لە 

ئەولەویەتی ئەمریكادا نییە

بەرپرسێكی پێشووی ئیدارەی ئەمریكا:
دروستكردنی هەرێمی سوننە 

هەمووكات وەك بژارەیەك هەبووە

سەركردەیەكی سوننە:
هاریكاریی دارایی، گوشاری نێودەوڵەتی و هێزی 

سەربازی بۆ دروستكردنی هەرێمەكە هەیە

ئەمریكا هەرێمێک بۆ سوننەکان دروستدەکات؟

1000 كۆمپانیا بەهۆی 
خۆدزینەوە لە باج دەدرێنە دادگا

پەرلەمانتارێكی پێشووی پارتی 
بەتاوانی "قۆڵبڕین" سزادەدرێ

"بەرهەم ساڵح دەبێتە سكرتێری یەكێتی 
و بافڵ و لاهوور تاڵەبانی دەبنە جێگری"

رووداو - هەولێر

ســەركردایەتی  ئەنجوومەنــی  ئەندامێكــی 
گشــتیی یەكێتی نــاوی ســكرتێری داهاتووی 
یەكێتــی و دوو جێگرەكــەی ئاشــكرا دەكات 
و دەڵێــت: "بەرهەم ســاڵح دەبێتە ســكرتێر و 
بافڵ تاڵەبانی و لاهوور شــێخ جەنگیش دەبنە 

جێگرانی سكرتێر".
ئەگەرچی وا بڕیار بوو دووەمین كۆبوونەوەی 
ئەنجوومەنــی ســەركردایەتی گشــتیی یەكێتی 
لــە ســەرەتای ئــەم هەفتەیــە بكــرێ، بــەڵام 
دواخــرا بــۆ رۆژی چوارشــەممە 29ی كانوونی 
دووەم. مســتەفا چــاوڕەش، ســەرۆكی كاتیی 
ئەنجوومەنی سەركردایەتی گشتیی یەكێتی بە 
)رووداو(ی گوت، بەهۆی بەشــداریی د.بەرهەم 
ســاڵح و لاهوور شــێخ جەنگی لــە كۆڕبەندی 
داڤــۆس، هەروەهــا تەواونەبوونــی هەمــواری 
پەیڕەوی ناوخۆ، كۆبوونــەوەی ئەنجوومەن لە 
25ی كانوونی دووەم دواخرا بۆ 29ی كانوونی 

دووەم. 
پەیــڕەوی ناوخــۆی یەكێتی لــە كۆنگرەی 
یەكێتی گفتوگۆی لەســەر نەكــرا و بەزۆرینەی 
هەمواركردنەكــەی  كــرا،  پەســەند  دەنــگ 
درایــە ئەنجوومەنــی ســەركردایەتیی گشــتی، 
ئەنجوومەنەكەش لە یەكەم كۆبوونەوەی خۆیدا 
لە ناوەڕاستی ئەم مانگە لێژنەیەكی 20 كەسی 

بۆ هەمواركردنەكە پێكهێنا. 
فەرید ئەسەسەرد كە سەرۆكی لێژنەكەیە بە 
)رووداو(ی گوت: "زۆر مادەمان بۆ پەیڕەوەكە 
زیاد كردووە و زۆریشــمان لابردووە، هەندێ لە 
مادەكانیشــمان لێكــداوە، بۆیە تــا هەموارەكە 

تەواو نەبێ، نازانین دەبێتە چەند ماددە".

بــە گوتــەی ئەسەســەرد، تاوەكــو رۆژی 
24ی كانوونــی دووەم 80%ی پەیڕەوەكەیــان 
هەمــوار كردبوو، ئەوەی كە ماوە تاوەكو رۆژی 
سێشــەممە 28ی كانوونــی دووەم تەواو دەبێ 
و پەیڕەوەكــە بۆ كۆبوونــەوەی داهاتوو ئامادە 

دەبێ.

فەرید ئەسەســەرد ئاماژەی بەوەدا هەندێك 
مــاددە گفتۆگــۆی زۆر هەڵدەگــرن، لەوانــەش 
ئەگەرچــی  یەكێتــی.  داهاتــووی  هەیكەلــی 
بەگوێــرەی پەیڕەوەكــە، مەكتەبــی سیاســی 
یەكێتی لە هەیكەلی ئەو حیزبەدا نەماوە، بەڵام 
ئەسەســەرد دەڵێت: "رەنگە یەكێتی مەكتەبی 

سیاســی وەك خۆی بهێڵێتــەوە یان بیكات بە 
ئەنجوومەنی جێبەجێكار".

لــە پەیــڕەوی ناوخــۆدا ناوی )ســەرۆك/
سكرتێر( بۆ كەســی یەكەمی یەكێتی هاتووە. 
ئەسەســەرد دەڵێــت: "لــە كاتــی نووســینی 
پەیڕەو ســەرۆك/ سكرتێر دانرا، بەڵام ئێمە لە 
هەموارەكە ســكرتێرمان هەڵبژارد و بەم جۆرە 
)ســكرتێری یەكێتی نیشــتمانیی كوردستان( 
چەســپاوە، بەڵام دەیبەینــەوە بۆ كۆبوونەوەی 

ئەنجوومەنی سەركردایەتی گشتی".
یەكێتییەكان و لایەنەكانی دیكەش چاوەڕێی 
ئــەوەن كــێ بــە كەســی یەكەمــی یەكێتــی 
دەستنیشــان دەكرێ، ئێســتا ناوی د.بەرهەم 
ســاڵح و بافڵ تاڵەبانی و لاهوور شێخ جەنگی 

دەهێنرێ. 
ئەندامێكی سەركردایەتی گشتیی یەكێتی كە 
نەیویســت ناوی بڵاوبكرێتەوە، ناوی سكرتێری 
داهاتــووی یەكێتی و دوو جێگرەكەی ئاشــكرا 
كــرد و بــە )رووداو(ی راگەیانــد: "د.بەرهــەم 
ســاڵح دەبێتە ســكرتێری یەكێتی، هەریەك لە 
كاك بافــڵ تاڵەبانی و لاهوور شــێخ جەنگیش 
دەبنــە جێگرانی ســكرتێر. هەروەهــا هەریەك 
لە عیمــاد ئەحمەد و رەفعــەت عەبدوڵڵاش بۆ 
ســكرتێر و جێگــری ســكرتێری ئەنجوومەنــی 
سەركردایەتی یەكێتی بەربژێرن، بەڵام دیارنییە 

3كامیان سكرتێرە و كامیان جێگرە".

منداڵێكی كوردی ئێزدی لە كەمپی هۆل رزگاركراراپۆرتە هەواڵ
رووداو - دهۆك

منداڵێكی تەمەن 11 ساڵان بەناوی مەلەك سەعد كە خەڵكی شنگالە، لەناو خێزانەكانی داعش لە كەمپی هۆل رزگاركرا.
خالد تەعلو، مامی مەلەك بە )رووداو(ی گوت، ئەو كچە لە 2014/8/3 لەلایەن داعشەوە رفێندرابوو، باوكی بێسەروشوێنە و دایكی و برایەكیشی ئەوكاتەی لەژێر 

دەســتی داعشــدا بوون، لە شــاری هەجین لە سووریا بە بۆردومانی فڕۆكە گیانیان لەدەســتدا. خالد تەعلو ئاماژەی بەوەش كرد، دوای رزگاركردنی لەلایەن هێزەكانی 
سووریای دیموكرات - هەسەدەوە، ئێستا مەلەك لە ماڵی ئێزدیانە لە كانتۆنی جزیرە لە رۆژئاوای كوردستان.

شكار ئەحمەد
رووداو – هەولێر

پاســپۆرتی  بەشــی  كارمەندێكــی  ژنــە 
فڕۆكەخانەی هەولێر لە ترسی هاوژینەكەی زیاتر 
لە دوو ســاڵ و نیوە لە كابینەیەكی ئاسایشــی 
فڕۆكەخانەكــەدا دەژیــت، هاوژینەكــەی دەڵێت 
ئاســایش ناهێڵــێ ژنەكەم ببەمەوە، ئاسایشــی 
فڕۆكەخانــەش دەڵێــت ناتوانین ئەو ژنە بخەینە 

سەر شەقام.
فەرهاد شــاكر كــە كارمەندی بەشــی ئایتی 
هاوســەرگیری   2016 ســاڵی  فڕۆكەخانەیــە، 
لەگەڵ كارمەندێكی ئافرەتی بەشــی پاســپۆرتی 
فرۆكەخانە بە ناوی لەیلا عوسمان كردووە، بەڵام 
دوای ساڵێك كێشــە دەكەوێتە نێوانیان و لەیلا 

ماڵەوە بەجێدڵێت.
فەرهــاد شــاكر كــە تەمەنی 35 ســاڵە، بە 
)رووداو(ی راگەیانــد: "وەكــو هــەر خێزانێــك 
كێشــە و شــەڕ لەنێوانمانــدا روویــداوە، رۆژی 

رۆژ  دوو  دوای  هاتیــن،  بەشــەڕ   2017/7/27
ماڵەوەی بەجێهێشــت، نەمزانی بۆ كوێ چووە. 
دواتــر زانیــم لــە فڕۆكەخانەیــە، پەیوەندیم بە 
بەرپرســێكی ئاسایشی فڕۆكەخانەوە كرد، گوتم 
دەزانم لەوێیــە و دەمەوێت بیبەمەوە، بەڵام ئەو 

هەڕەشــەی لێكردم و گوتی مافــی ئەوەت نییە 
نزیكی ئەو كابینەیە بكەوی كە لەیلای تێدایە".

لەیــا داوای جیابوونەوە لــە فەرهاد دەكات، 
بــەڵام فەرهاد پێیوایە ئەمە بڕیاری لەیلا نییە و 
دەڵێت: "ئەو منی خۆشدەویست، بەڵام مێشكی 
شۆراوەتەوە، بۆیە داوای جیابوونەوەم لێدەكات".
بــەڵام لەیــا عوســمان، مێردەكــەی بــەوە 
تۆمەتبــار دەكات كە ئەشــكەنجەی داوە. لەیلا 
بە )رووداو(ی گوت: "فەرهاد هەر لە ســەرەتاوە 
لەگەڵم خراپ بوو، شــەوانە درەنگ دەگەڕایەوە، 
لەسەر شتی زۆر سادە لێیدەدام و دەریدەكردم".
 دەشڵێ: "مانگی 6ی 2017 جارێك لێیدام و 
لە ماڵ دەریكردم، قوفڵی دەرگای شوقەكەشــی 
گۆڕی، منیش بۆ ئەوەی كەس بە كێشــەكەمان 
نەزانێ، لەنێو كابینەیەكی ئاسایشی فڕۆكەخانە 
دەمامــەوە، 5 مانگ لــەوێ بووم جارێكیش لێی 
نەپرسیمەوە، دواتر لەگەڵ خاڵێكی قسەم كرد و 

منی بردەوە بۆ لای".
فەرهــاد بۆ گەڕانەوەی لەیــا حەوت مەرجی 

هەبووە، نابێت ســەردانی ماڵی باوك، كەسوكار 
و هاوڕێ و دراوســێكانی بكات، لە ماڵەوە جلی 
كوردی لەبەر بكات، لەماوەی شەش مانگدا خۆی 

قەڵەو بكات.
لەیلا دەڵێــت "هەموو مەرجەكانم قبوڵ كرد، 

بەڵام ئەو نەیتوانــی مانگێكیش خۆی رابگرێت، 
دوای 28 رۆژ دووبارە لێیدامەوە و دەریكردمەوە، 
منیــش چوومــەوە بــۆ كابینەكــەی فڕۆكەخانە 
و تاوەكــو ئێســتا كە دوو ســاڵ و نیــوە لەوێ 

دەمێنمەوە".
لەیلا ســكاڵای لەدژی فەرهاد تۆماركردووە و 
دەیەوێت لێی جیابێتەوە، ئەو دەڵێ: "لەبەردەم 
دادوەریش گوتوومە فەرهاد هەڕەشــەیە لەســەر 
ژیانــم و دەمەوێــت لێــی جیاببمــەوە، بەڵگە و 
شایەتیشــم هەن، بەڵام دادگا بەنــاوی هەوڵدان 
بــۆ ئاشــتەوایی و دووبــارە گەڕانەوەمان بۆ لای 
یەكــدی بڕیــاری جیابوونەوەمان نــادات، ئەمڕۆ 
دادگا  دیكــەی  دانیشــتنێكی   2020/1/26
بەڕێوەدەچێــت و دووبــارە داوا دەكــەم لێــی 

جیاببمەوە".
فەرهادیش بەتۆمەتــی ئەوەی مانەوەی لەیلا 
لەنێو كابینەی ئاسایشی فڕۆكەخانە نایاساییە، 
سكاڵای لەدژی بەرپرسانی ئاسایشی فڕۆكەخانە 
تۆمــار كردووە، ئــەو دەڵێ: "ئافــرەت كە تۆرا 

دەبێــت بچێتەوە ماڵی باوكــی نەك فڕۆكەخانە، 
بەرپرســانی ئاسایشــیش دوو ســاڵ و نیوە بە 
نایاسایی لەو كابینەیەدا هێشتوویانەتەوە و رێگە 

نادەن بیبینم، بۆیە سكاڵام تۆمار كردووە".
بەڵام عەقید نازدار حوسێن میرخان، بەرپرسی 
فڕۆكەخانــەی  ئاسایشــی  بنكــەی  كارگێڕیــی 
نێودەوڵەتــی هەولێــر بــە )رووداو(ی راگەیاند: 
"هــەر كارمەندێك ماڵی لــە دەرەوەی پارێزگای 
هەولێر بێت، شوێنی مانەوەی لەنێو فڕۆكەخانە 
بــۆ دابین دەكەین، ئەو كچــەش ماڵی باوكی لە 
دهۆكە و خۆشــی دەوامی لەنێــو فڕۆكەخانەیە، 
بۆیــە لێرە دەمێنێتــەوە، خــۆی داوای لە ئێمە 
كــردووە و بە رەزامەندی خــۆی ماوەتەوە نەك 

ئێمە بەزۆر هێشتبمانەوە".
عەقید نازدار گوتیشــی: "ئەو ژنە دەناســم، 
مێردەكەی هەر كاتێك حــەزی كردووە لێیداوە، 
ئەو كوڕە هەموو كارێكی خراپی لێدەوەشێتەوە، 
ئێستاش دۆسیەكەیان لە دادگایە، ناكرێ ژنەكە 

بخەینە سەر شەقام".

لە ترسی مێردەكەی پەنای بۆ فڕۆكەخانەی هەولێر بردووە

ئاسایشی 
فڕۆكەخانە ناهێڵن 

ژنەكەم ببەمەوە

پیاوەكە:

هەوڵەكانی 
ئاسایش باشن، 

بەڵام نابێ 
نیگەرانی دروست 

بكات

هاووڵاتییەك: 

ناتوانم بەڵێنی 
قەرەبووكردنەوە 

بدەم

قایمقامی دهۆك: 

ناتوانین ئەو ژنە 
بخەینە سەر 

شەقام

ئاسایشی فڕۆكەخانە:

ناسر عەلی
رووداو - دهۆك

لقی دهۆكی ســەندیكای دەرمانسازانی هەرێمی 
كوردســتان لە هەڵمەتێكدا بە هاوكاریی ئاسایشی 
دهــۆك دەیــان دەرمانخانــەی لەســەر نەبوونــی 
پزیشــكی دەرمانســاز ســزادا و بــۆ ماوەی ســێ 
رۆژ دەرگای دەرمانخانەكانــی داخســتن. هاوكات 
لە چەند بنكەیەكی تەندروســتی و نەخۆشــخانەی 
دهۆكیــش لێكۆڵینــەوە لەگەڵ چەند پزیشــكێك 

دەستیپێكردووە.
ســەندیكای  دەبــێ  هەفتــە  دوو  مــاوەی 
دەرمانسازانی دهۆك بەهاوكاریی ئاسایشی دهۆك 
هەڵمەتێكــی ســزادان و داخســتنی دەرمانخانــە 
سەرپێچیكارەكانی دەســتپێكردووە. لەو ماوەیەدا 
56 دەرمانخانــە ســزادراون و ســێ رۆژ دەرگای 

دەرمانخانەكانیان داخراوە.
د.نــۆژدار ســەلاح، ســەرۆكی لقــی دهۆكــی 
ســەندیكای دەرمانســازانی كوردســتان لەبــارەی 
هەڵمەتەكە و ژمارەی دەرمانخانە سزادراوەكان بە 
)رووداو(ی راگەیاند: "ئێمە ئاگاداری هەڵمەتەكەین 
و تیمەكانــی ئێمــەش لەگــەڵ ئاســایش بــوون، 
ســەرجەم ئــەو دەرمانخانانــە بەهــۆی نەبوونــی 

پزیشكی دەرمانساز سزادراون".
سەبارەت بەوەش كە ئەگەر سەرپێچییەكانیان 
دووبارە كردەوە، گوتی: "هەر كەســێك دووبارەی 
بكاتــەوە ســزاكەی دەكەینە هەفتەیــەك و دواتر 
زیاتری دەكەین، بــەڵام چەند رێنماییەكی نوێمان 
بۆ چارەسەری ئەو كێشەیە دەركردووە و لەمەودوا 

رێگــە بە كاركردنی ئەو پزیشــكانەش دەدەین كە 
ناســنامەی ســەندیكایان نییە یان ناسنامەكەیان 
تازە دەرچووە، هەر ئەوەندەیە دەبێ بە ئاگاداریی 

ئێمە لە دەرمانخانە كار بكات".
محەممەد ساڵح، تەمەن 50 ساڵ و دانیشتووی 
شــاری دهــۆك، مانگانــە بــۆ وەرگرتنــی دەرمان 
سەردانی دەرمانخانەكان دەكات. ئەو لەبارەی ئەو 
هەڵمەتەوە دەڵێ: "بەڕاستی بێسەروبەرییەكی زۆر 
لــە دەرمانخانەكان هەبوو، هەر كەســە بە كەیفی 
خۆی دەرمانی دەفرۆشــت. دەستخۆشی لە لایەنە 

بەرپرسەكان دەكەین بۆ ئەو هەڵمەتە".
ئــەو جۆرە هەڵمەتانە نیگەرانیی خەڵكیشــیان 
لێدەكەوێتەوە. محەممەد ساڵح پێی باشە چاودێری 

هەبــێ، بەڵام دەشــڵێت: "لایەنــی بەرپرس دەبێ 
روونكردنەوە لەســەر ئەو ســزادانە بدەن، چونكە 
هــەر كەســێك قســەیەك دەكات و دەڵێــن هیــچ 

دەرمانێكی كوردستان بە كەڵك نایەت".
د.محەممــەد مەجیــد، پزیشــكی دەرمانســاز 
و خــاوەن دەرمانخانــە، هەمــان بۆچوونی هەیە، 
بــەڵام ئامــاژە بــۆ ئــەوەش دەكات كە "پێشــتر 
فەوزایــەك هەبوو لە دەرمانخانەكان، بەشــێك لە 
دەرمانخانەكان پزیشــكی دەرمانسازیان لێ نەبوو، 
دەرمانســاز تەنیــا لە كاتــی ســەردانی لیژنەكان 
دەچوونــە دەرمانخانەكــە. هیچ رێكخســتنێك لە 
كردنەوەی دەرمانخانەكاندا نییە، راســتە ژمارەیان 
زیاد بووە، بەڵام ئەوە لەســەر حیســابی كواڵیتی 

بووە".
دەرمانخانەكانــی  تەنیــا  هەڵمەتەكــە 
نەگرتووەتەوە، بەڵكو لە بەشەكانی دیكەی كەرتی 

تەندروستیی دهۆكیش بەردەوامە.
 ســەرچاوەیەك كــە نەیویســت ناوی ئاشــكرا 
بكرێ، بۆ )رووداو(ی ئاشكرا كرد كە بەدواداچوون 
لە هەموو بەشــەكانی دیكەی كەرتی تەندروســتی 
بەردەوامــە و هەتــا ئێســتا "لێكۆڵینــەوە لەگەڵ 
نزیكەی 20 پزیشــك و فەرمانبەری تەندروســتیی 

دهۆك كراوە".
ســەرچاوەكە لەبــارەی هــۆكاری نەبوونی هیچ 
روونكردنەوەیــەك لەســەر دۆســییەكان گوتــی: 
"جارێ هەموو كەیســەكان لەژێــر لێكۆڵینەوەدان، 
هەر كاتێك لێكۆڵینەوە لە هەموو گۆمانلێكراوەكان 
تەواو بوو، ئەنجامی لێكۆڵینەوەكان بۆ رای گشتی 

رادەگەیەنین".

شكار ئەحمەد
رووداو – هەولێر

چەنــد رۆژێكــە 5 ســزادراو لە چاكســازی 
گەورانی ســلێمانی بەهــۆی تەواوبوونی ماوەی 
حوكمەكەیــان و ئازادنەكردنیــان مانیــان لــە 
خواردن گرتــووە، لە هەولێریش دوو ســزادراو 
حوكمەكەیــان تــەواو بــووە و ئــازاد نەكراون. 
پەرلەمانی كوردســتان و دەستەی سەربەخۆی 
مافــی مرۆڤیــش بەدواداچــوون بۆ دۆســیەكە 

دەكەن.
ســاڵی 2004 دوو كەس بــە تۆمەتی كاری 
تیرۆرســتی لە شــاری هەولێر دەستگیركران و 
پاشان سزای لە سێدارەدانیان بۆ دەرچوو، دوای 
ماوەیەك بكەرانی راستەقینەی تاوانەكە ئاشكرا 
بوون و لەســێدارە دران، بەڵام ئەو دوو كەســە 

هێشتا لە گرتووخانەن.
یەكێك لەوانە هۆشــیار سابیرە كە ئەوكات 
تەمەنی 21 ساڵ بووە. ئاشتی سابیر، برای ئەو 
گیراوە بــە )رووداو(ی راگەیاند: "براكەم لەنێو 
بازاڕی هەولێر عارەبانەی پێبوو، لە 2004/8/1 
لەگەڵ كەســێكی دیكــە بەناوی ئەمیــر قادر، 
بەتۆمەتی ئەنجامدانی تەقینەوەیەك دەستگیر 
كــران، بەگوتەی براكــەم لەژێر ئەشــكەنجەدا 
ناچاركــراون دان بــەو تاوانەدا بنێــن، بۆیە لە 
2006/5/19 سزای لەســێدارەدانیان بەسەردا 

سەپاندن".
ئاشــتی ســابیر گوتیشــی: "بــەڵام دواتــر 
دوو كــەس بەناوەكانی ســەعد لەتیف و هێمن 

ســەلیم دەســتگیركران و دانیان بــەوەدا نا كە 
ئــەوان تەقینەوەكەیان كردووە، ئەوانە ســزای 
لەســێدارەدانیان بۆ دەرچوو، پاشــان لە رۆژی 
2008/3/31 لەســێدارە دران، بــەڵام براكەم و 
كەســەكەی دیكەیان ئازاد نەكــرد و بە بڕیاری 
ســەرۆكی ئەوكاتی هەرێمی كوردستان سزاكە 
سووك كرا بۆ بەندكردنی هەتاهەتایی، واتە 20 

ساڵ".
بەگوتــەی براكــەی، دەبــوو هۆشــیار بــە 
لەبەرچاوگرتنــی ئازادكردنــی مەرجدار شــەش 
مانــگ لەمەوبــەر ئازادكرابایە. ئاشــتی گوتی: 
"بــەڵام پێیانگوتیــن لە مــاوەی زیندانییەكەی 
ئەو شــەش مانگەی بۆ هەژمــار نەكراوە، رۆژی 
2020/1/26 ئەو شــەش مانگــەی دیكەی لە 
زیندان تەواو كرد، بەڵام هەر ئازاد نەكرا، ئێمە 

نازانین هۆكارەكەی چییە".
هــەر بەهــۆی تەواوبوونــی ماوەی یاســایی 
ســزاكەیان و ئازادنەكردنیــان، لــە چەند رۆژی 
رابــردوودا لە چاكســازی گەورانی ســلێمانی 5 
ســزادراو مانیــان لە خواردن گــرت. یەكێك لە 
ســزادراوەكان كــە لەگــەڵ مانگرتووەكانە، بە 
)رووداو(ی راگەیانــد: "ئــەو 5 كەســە بــە 15 
ســاڵ بەندكردن ســزادراون، زیاتر لە 12 ساڵە 
لە زیندانن و بەپێی یاساش ئازادكردنی مەرجدار 
دەیانگرێتەوە و دەبوو 9 مانگ پێش ئێستا ئازاد 

بكرێن، بەڵام ئازاد نەكراون".
تیــرۆر  مــاددەی  بەپێــی  مانگرتــووەكان 
بەنــد كراون. ئــەو ســزادراوەش دەڵێ: "چەند 
بەندكراوێكــی دیكە بە هەمان مــاددەی ئەوان 

دەســتگیركرابوون و بــە بڕیــاری دادوەر ئازاد 
كراون، بەڵام ئەوانە ئازاد ناكرێن".

پەرلەمــان و دەســتەی ســەربەخۆی مافی 
مرۆڤ بەدواداچوون بۆ دۆسیەی مانگرتووەكان 
دەكەن. بەدریە ئیســماعیل، بڕیاردەری لیژنەی 
كاروبــاری كۆمەڵایەتــی و داكۆكــی لــە مافی 
مرۆڤ لە پەرلەمانی كوردســتان بــە )رووداو(
ی راگەیانــد: "لە چەند رۆژی رابردوو نامەیەكم 
ئاراســتەی ســەرۆكایەتی پەرلەمان كردووە تا 
داوا لە لایەنە پەیوەندیدارەكان بكەن كێشــەی 
مانگرتووەكان چارەسەر بكەن و ئازاد بكرێن".

هــەر لەوبــارەوە محەممــەد گۆمەشــینی، 
گوتەبێژی دەستەی مافی مرۆڤی كوردستان بە 
)رووداو(ی راگەیاند: "سەرۆكی دەستەی مافی 
مرۆڤ لە یەكەم رۆژەوە لەڕێگەی نووســینگەی 
دەســتە لە سلێمانی بەدواداچوون بۆ دۆسیەكە 
دەكات و چاوەڕوانــی راپۆرتــی نووســینگەی 

سلێمانین".
محەممەد گۆمەشــینی گوتیشی: "وەزارەتی 
كار و كاروبــاری كۆمەڵایەتــی نووســراوی بــۆ 
ئەنجوومەنــی دادوەری كردووە، چونكە بەپێی 
یاســاكە رێگــەدراوە بەندكــراوان ئازادكردنــی 
مەرجــدار بیانگرێتەوە، بەڵام ئەوان كاركردنیان 

بەو نووسراو راگرتووە".
بەڵام شەهرام میرحاج، گوتەبێژی ئەنجوومەنی 
دادوەری هەرێمــی كوردســتان بــە )رووداو(ی 
راگەیانــد: "ئەم بابەتە هیــچ پەیوەندییەكی بە 
ئێمەوە نییە و دەبێت وەزارەتی كار و كاروباری 

كۆمەڵایەتی چارەسەری بكات".

بەهۆی تەواوبوونی حوكمەكەیان و ئازادنەكردنیان20 پزیشك و فەرمانبەری تەندروستی لەژێر چاودێریدان

لە دهۆك 56 دەرمانخانە 
سزا دەدرێن

پێنج بەندكراو
مان لە خواردن دەگرن

ناسر عەلی
رووداو - دهۆك

دووكاندارێكــی بــازاڕی قوماشــی دهۆك بە 
چاوی پڕفرمێســكەوە دەڵێ ئــەوە دووەمجارە 
بەهــۆی ســووتانی بــازاڕی دهۆكەوە لە شــەو 
و رۆژێكــدا ســامانەكەی دێتــەوە ســەر هیــچ. 
شــارەوانیی دهــۆك رایگەیانــد، دەســت بــە 
نۆژەنكردنــەوەی هەموو ئــەو دووكانانە دەكەن 
كــە لــە ئاگركەوتنەوەكەی هەفتــەی رابردوودا 

سووتاون.
20ی  دووشــەممە  شــەوی  10ی  ســەعات 
كانوونــی دووەم لــە بازاڕی قوماشــی شــاری 
دهــۆك ئاگركەوتــەوە. لە ماوەی پێنج ســاڵدا 
ئەوە دووەمجــارە ئاگر لەو بــازاڕە بكەوێتەوە، 
ئەمجارەیان 26 دووكان بە تەواوەتی سووتان و 
زیانیش بە 43 دووكانی دیكە گەیشت. خاوەنی 
دووكانەكان گومانیان بۆ دروستبووە كە بۆچی 

دەبێ ئاگر لە هەمان شوێن بكەوێتەوە. 
دڵشــاد بەركارەیــی، یەكێــك لــە خــاوەن 
دووكانەكان، فرمێســك بە چاویەوە ناوەســتێ 
و دەڵــێ: "ســەرمان ســوڕماوە، چونكــە ئەوە 
دووەمجارە تووشی ئەو كارەساتە ببین، لە نێوان 
شەو و رۆژێكدا لە 150 هەزار دۆلارەوە بووین بە 
خاوەن 200 هەزار دینار. جاری پێشوو زۆربەی 
دووكانــدارەكان بە زێڕی هاوژینەكانیان دووبارە 

دووكانیان كردەوە، بەڵام ئەمجارەیان رەوشمان 
زۆر خراپە، داوا لە سەرۆكی هەرێمی كوردستان 
و ســەرۆكی حكومەت دەكەم بێنە سەر خەت، 
چونكە دەزانم بەرپرســانی دهــۆك هیچیان لە 

دەست نایەت و تەنیا بەڵێن دەدەن".
بێــوار عەبدولعەزیــز، گوتەبێژی پۆلیســی 
بەرگریی شارستانیی دهۆك، لەبارەی هۆكاری 
ئاگركەوتنەوەكە بە )رووداو(ی راگەیاند "ئێمە 
هەر زوو لیژنەی لێكۆڵینەوەمان پێكهێنا. هەتا 
ئێســتاش زانیارییەكان ئاماژە بۆ ئەوە دەكەن 
كــە بەهــۆی شــۆرتی كارەباوە بووبــێ، بەڵام 

بەدواداچوون بەردەوامە".
 ســەبارەت بە قەبارەی زیانەكانیش گوتی: 
"زیانــەكان لــە یەك ملیــار دینــار تێپەڕیون، 

26 دووكانیــان بــە تەواوەتــی تێكچــوون و 
43ی دیكــەش زیانیــان بەركەوتــووە، هــەر 
دووكاندارێكیش كە نــاوی تۆمار نەكردووە، با 

سەردانمان بكات".
بەرگریی شارستانی رێنمایی بە دووكاندارەكان 
داوە بۆ پاراســتنی دووكانەكانیان، بەڵام وەك 
گوتەبێژی بەرگری شارستانی دەڵێ: "زۆربەیان 
رێنماییەكان جێبەجێ ناكەن، ئەگەر هەموویان 
ئاگركوژێنەوە و سیســتەمی دژی ئاگر دابنێن، 
ئــەوە ئەمجــۆرە رووداوانە زۆر كــەم دەبن، با 

ئەمە وانەیەك بێ بۆ هەموو دووكاندارەكان".
دووكانەكان موڵكی شارەوانیی دهۆكن، هەر 
بۆیە دووكاندارەكان ترسی ئەوەیان لێ نیشتووە 
شارەوانی ئاگركەوتنەوەكە بكاتە بیانوویەك بۆ 
ئــەوەی دووكانەكانیان لێ وەربگرێتەوە، بەڵام 
بەهجــەت حوســێن، بەڕێوەبەری شــارەوانیی 
رۆژهەڵاتــی شــاری دهــۆك دڵنیایــی دا بــە 
دووكانــدارەكان كە ئــەو دووكانانە تێكنادەن، 
بەڵكــو هەموویان بۆ نــۆژەن دەكەنەوە و هەر 
دووكانێــك دەگەڕێننەوە بــۆ هەمان كەس كە 

پێشتر كاری لێكردووە.
جەوهــەر عەلــی، قایمقامی قــەزای دهۆك 
جەختــی كــردەوە لــەوەی پارێــزگاری دهۆك 
هەمــوو  نۆژەنكردنــەوەی  بڕیــاری  هــەرزوو 
دووكانەكانــی دەركــردووە و داوای راپۆرتــی 

زیانەكانی كردووە.

هەتا ئێســتا دیار نییە ئاخۆ دووكاندارەكان 
قەرەبــوو دەكرێنــەوە یان نــا، جەوهەر عەلی 
بــێ ئــەوەی لەوبــارەوە هیچ بەڵێنێــك بدات، 

بــە )رووداو(ی راگەیانــد: "ئێمــە نووســراوی 
ئەنجوومەنــی  رەوانــەی  قەرەبووكردنــەوە 
بڕیــاری  كاتێــك  هــەر  دەكەیــن،  وەزیــران 

قەرەبووكردنەوەیان هات، ئێمەش قەرەبوویان 
دەكەین، بەڵام ئێستا ناتوانم دڵنیایی و بەڵێن 

بدەم كە قەرەبوویان دەكەینەوە". 

شارەوانی نۆژەنی دەكاتەوە

زیانی سووتانی بازاڕی )دوبەی( لە دهۆك زیاتر لە ملیارێك دینارە

لە ماوەی پێنج ساڵدا ئەوە دووەمجارە ئاگر لەو بازاڕە بكەوێتەوە

زریان حاجی

ســەرۆكی لێژنــەی هەمواركردنــی پەیڕەوی 
ناوخۆی یەكێتی ئاشكرای دەكات لە نێوان ناوی 
سەرۆك یان سكرتێر بۆ كەسی یەكەمی یەكێتی 
یەكلایی بوونەتەوە و "سكرتێر"یان هەڵبژاردووە. 
ئەندامێكی ئەنجوومەنی سەركردایەتی گشتیی 
یەكێتیــش ناوی ســكرتێری داهاتووی یەكێتی 
و دوو جێگرەكــەی ئاشــكرا دەكات و دەڵێت: 
"بەرهەم ساڵح دەبێتە سكرتێر و بافڵ تاڵەبانی 
و لاهــوور شــێخ جەنگیــش دەبنــە جێگرانی 

سكرتێر".
ئەگەرچی وا بڕیار بوو دووەمین كۆبوونەوەی 
ئەنجوومەنی سەركردایەتی گشتیی یەكێتی لە 
ســەرەتای ئەم هەفتەیە بكرێ، بــەڵام دواخرا 
بــۆ رۆژی چوارشــەممە 29ی كانوونی دووەم. 
مستەفا چاوڕەش، سەرۆكی كاتیی ئەنجوومەنی 
ســەركردایەتی گشــتیی یەكێتی بــە )رووداو(
ی گــوت، بەهۆی بەشــداریی د.بەرهەم ســاڵح 
و لاهوور شــێخ جەنگی لە كۆڕبەندی داڤۆس، 
هەروەهــا تەواونەبوونــی هەمــواری پەیــڕەوی 
ناوخــۆ، كۆبوونــەوەی ئەنجوومــەن لــە 25ی 
كانوونــی دووەم دواخــرا بــۆ 29ی كانوونــی 
دووەم. چــاوەڕەش گوتــی: "100% دووەمیــن 
كۆبوونەوەی ئەنجوومەن لە رۆژی چوارشەممە 

29ی كانوونی دووەم دەكرێ".
پەیــڕەوی ناوخۆی یەكێتی كە لە 76 ماددە 
پێكهاتــووە، لــە كۆنگرەی یەكێتــی گفتوگۆی 
لەســەر نەكــرا و بەزۆرینــەی دەنگ پەســەند 
كــرا، هەمواركردنەكــەی درایــە ئەنجوومەنــی 
ســەركردایەتیی گشــتی، ئەنجوومەنەكەش لە 
یەكەم كۆبوونەوەی خۆیدا لە ناوەڕاســتی ئەم 
مانگە لێژنەیەكی 20 كەسی بۆ هەمواركردنەكە 

پێكهێنا. 
فەرید ئەسەسەرد كە سەرۆكی لێژنەكەیە بە 

)رووداو(ی گــوت: "زۆر مادەمان بۆ پەیڕەوەكە 
زیاد كردووە و زۆریشــمان لابردووە، هەندێ لە 
مادەكانیشــمان لێكداوە، بۆیە تــا هەموارەكە 

تەواو نەبێ، نازانین دەبێتە چەند ماددە".
بە گوتەی ئەسەســەرد، تاوەكو رۆژی 24ی 
كانوونــی دووەم 80%ی پەیڕەوەكەیان هەموار 
كردبوو، ئەوەی كە ماوە تاوەكو رۆژی سێشەممە 
28ی كانوونی دووەم تەواو دەبێ و پەیڕەوەكە 

بۆ كۆبوونەوەی داهاتوو ئامادە دەبێ.
فەرید ئەسەســەرد ئاماژەی بــەوەدا كە ئەو 

مادانــەی گفتۆگۆی زۆر هەڵدەگــرن، لەوانەش 
هەیكەلــی داهاتــووی یەكێتی، دروســتكردنی 
پارێــزگاكان،  ســەركردایەتیی  ئەنجوومەنــی 
خراونەتە ئەو سێ رۆژەی كۆتایی. ئەسەسەرد 
گوتــی: "دەبێ ژمــارەی دەڤــەر و هەرێمەكان 
دیــاری بكەیــن و دواتر ســنووریان بــۆ دیاری 
بكەیــن، هەندێجــار پێویســت دەكات چەنــد 
ناوچەیەك ببن بــە یەك ناوچەی رێكخراوەیی، 

دەبێ پشت ببەستین بە سنووری ئیداری".
ئەگەرچــی بەگوێرەی پەیڕەو كە لە كۆنگرە 

دەنگی لەسەردرا، مەكتەبی سیاسی یەكێتی لە 
هەیكەلی ئەو حیزبەدا نەماوە، بەڵام ئەسەسەرد 
دەڵێت: "رەنگە یەكێتی مەكتەبی سیاسی وەك 
خۆی بهێڵێتــەوە یان بیكات بــە ئەنجوومەنی 

جێبەجێكار".
یەكێتــی  ناوخــۆی  بەگوێــرەی پەیــڕەوی 
ئەنجوومەنی جێبەجێكار )مەكتەبی سیاســی( 
پێكــدێ لــە ســكرتێری یەكێتی و بەرپرســی 
ناوەندەكانی كاروباری )رێكخستن و هەرێمەكان، 
دیراسات و توێژینەوەی ستراتیژی، مەكتەبەكان، 

دارایی و ئیدارەی گشتی، هەڵبژاردن و ئامار و 
راپرســی، راگەیاندن و میدیا، پەیوەندییەكان، 
هەروەهــا كاروبــاری حكومــەت و پەرلەمان و 

ئەنجوومەنی پارێزگا و شارەوانییەكان(. 
لــە پەیــڕەوی ناوخــۆدا ناوی )ســەرۆك/
سكرتێر( بۆ كەســی یەكەمی یەكێتی هاتووە. 
ئەسەسەرد دەڵێت: "لە كاتی نووسینی پەیڕەو 
سەرۆك/ سكرتێر دانرا، وا دانرا كە لە كۆنگرە 
یان لێژنەكەی ئێمە یەكێك لەو دوو ناوە یەكلایی 
بكاتــەوە، بەڵام ئێمــە ســكرتێرمان هەڵبژارد 

و بەم جۆرە )ســكرتێری یەكێتی نیشــتمانیی 
كوردســتان( چەســپاوە، بــەڵام دەیبەینــەوە 
بــۆ كۆبوونــەوەی ئەنجوومەنی ســەركردایەتی 
گشــتیش ئەگــەر دەنگیان پێدا ئــەوە دەبێتە 
ســكرتێر و ئەگەر دەنگیشــیان پێ نەدا، ئەوا 
رەنگە بگەڕێینەوە بۆ سەرۆك، لەگەڵ ئەوەشدا 

ئێمە بۆ سكرتێر دوو جێگرمان داناوە".
یەكێتییەكان و لایەنەكانی دیكەش چاوەڕێی 
ئــەوەن كــێ بــە كەســی یەكەمــی یەكێتــی 
دەستنیشــان دەكرێ، ئێســتا ناوی د.بەرهەم 
ســاڵح و بافڵ تاڵەبانی و لاهوور شێخ جەنگی 
دەهێنرێ. نێچیرڤان بارزانی، سەرۆكی هەرێمی 
كوردســتان لــە وەڵامی پرســیارێكی ماڵپەڕی 
)ئەلمۆنیتــەر(دا كە لێی دەپرســن كێ دەبێتە 
ســەرۆكی یەكێتــی، ئــەو دەڵێــت "پێموابــێ 

بەرهەم". 
ئارێــز عەبدوڵــا، ئەندامــی ئەنجوومەنــی 
سەركردایەتی گشــتیی یەكێتی دەڵێت: "ناوی 
هەریەك لــە كاك بافڵ تاڵەبانی، كاك بەرهەم 
ساڵح، كاك لاهوور دەهێنرێ، بەڵام هیچیان بە 

فەرمی داوایان نەكردووە".
جگــە لــە "ســكرتێر"ی یەكێتی، ســكرتێر 
و جێگــر و بڕیاردەرێكیــش بــۆ ئەنجوومەنــی 
سەركردایەتی گشتیی یەكێتی هەڵدەبژێردرێ. 
ئەندامێكی ســەركردایەتی گشتیی یەكێتی كە 
نەیویســت ناوی بڵاوبكرێتەوە، ناوی سكرتێری 
داهاتــووی یەكێتی و دوو جێگرەكەی ئاشــكرا 
كرد و بە )رووداو(ی راگەیاند: "د.بەرهەم ساڵح 
دەبێتە ســكرتێری یەكێتــی، هەریەك لە كاك 
بافڵ تاڵەبانی و لاهوور شــێخ جەنگیش دەبنە 
جێگرانی سكرتێر. هەروەها هەریەك لە عیماد 
ئەحمەد و رەفعەت عەبدوڵڵاش بۆ ســكرتێر و 
جێگری ســكرتێری ئەنجوومەنی سەركردایەتی 
یەكێتــی بەربژێــرن، بــەڵام دیارنییــە كامیان 

سكرتێرە و كامیان جێگرە".

"بەرهەم ساڵح دەبێتە سكرتێری یەكێتی و 
بافڵ و لاهوور تاڵەبانی دەبنە جێگری"

زریان حاجی
رووداو - هەولێر

پەرلەمانــی  ئەندامانــی  لــە  هەندێــك 
كوردســتان و ئەنجوومەنی نوێنەرانی عێراق 
كە پێشــتر رۆژنامەڤان بوون، لەبەر ئەوەی 
خزمەتیــان لــە كەرتــی حكومــی نییە، بۆ 
ئەوەی بە مووچەیەكی بەرز خانەنشین ببن، 
پەنا بۆ هێنانەوەی خزمەتی رۆژنامەڤانییان 
لە ســەندیكای رۆژنامەنووسانی كوردستان 

دەبەن.
ســمكۆ عەبدولكەریــم، بەرپرســی لقــی 
رۆژنامەنووســانی  ســەندیكای  هەولێــری 
كوردســتان باس لــەوە دەكات كــە لەگەڵ 
گەرمبوونی مشتومڕی چاكسازی، ئەندامانی 
پەرلەمانی كوردستان داواكاریان پێشكەش 
بە سەندیكا كردووە بۆ گەڕاندنەوەی خزمەتی 
رۆژنامەڤانییان. ئێمە نووسراویان بۆ دەكەین 
بــۆ ئەنجوومەنی ســەندیكا، ئەنجوومەنیش 
نووسراوەكە بەرز دەكاتەوە بۆ لێژنەیەك لە 
ئەنجوومەنی وەزیران كە تایبەتن بەو كارە".

پەرلەمانتارێــك بۆ ئەوەی خانەنشــینی 
50% بیگرێتەوە و لە كۆی 8 ملیۆن و 200 
هــەزار دینار، 4 ملیــۆن و 100 هەزار دینار 
وەربگرێ، دەبێ دوو مەرجی تێدابێ: تەمەنی 
لە 45 ســاڵ كەمتر نەبێ و خزمەتیشــی لە 

كەرتی گشتی لە 15 ساڵ كەمتر نەبێ.
هەندێك لــەو پەرلەمانتارانە كە پێشــتر 
رۆژنامەڤــان بــوون و ئەندامی ســەندیكای 
مەرجــی  كوردســتانن،  رۆژنامەنووســانی 
یەكەمیان تێدایە، بــەڵام مەرجی دووەمیان 
تێدا نییە، بۆیە پەنا بۆ خزمەتی رۆژنامەڤانی 
دەبەن، بۆ ئەوەی 15 ساڵەكە تەواو بكەن.

بەرپرســی ســەندیكای رۆژنامەنووسانی 
كوردســتان - لقــی ســلێمانی دەڵــێ هــەر 
پەرلەمانتارانــی خولی پێنج نیــن كە داوای 
مــاوەی ســاڵانی خزمەتــی رۆژنامەڤانییان 
خولەكانــی  ئەندامانــی  بەڵكــو  دەكــەن، 

پێشووش داوای دەكەن.
كاروان ئەنــوەر، بەرپرســی ســەندیكای 
رۆژنامەنووسانی كوردستان – لقی سلێمانی، 

بە )رووداو(ی گوت: "تا ئێستا سێ كەس لە 
خولی سێ و چوار بۆ ئەم مەبەستە هاتوون، 
هەفتەی رابردووش پەرلەمانتارێك هاتبوو". 
هــەر رۆژنامەڤانێك ئەندامی ســەندیكای 
رۆژنامەنووســان بــێ و ئابوونەی ســاڵانەی 
دابێت، دەتوانێ ساڵانی خزمەتی رۆژنامەڤانی 
بگێڕێتەوە و بیخاتە سەر خزمەتی وەزیفی لە 

كەرتی گشتی.
هەندرێن ئەحمەد، ســكرتێری سەندیكای 
رۆژنامەنووسانی كوردســتان بە )رووداو(ی 
گوت: "هــەر پەرلەمانتــار و پلەباڵایەك كە 
رۆژنامەڤــان بووبــێ، مافی خۆیەتــی داوای 
گێڕانەوەی خزمەتی رۆژنامەوانی بكات، بەڵام 

بە مەرجێك ئابوونەی ساڵانەی دابێ".
ســەبارەت بــەو پەرلەمانتارانــەی لــەم 
ماوەیــەدا داوای خزمەتــی رۆژنامەڤانییــان 
كردووەتەوە، هەندرێن ئەحمەد گوتی: "لەم 
ماوەیەدا لەگەڵ گفتوگۆی یاسای چاكسازی، 
ژمارەیەكی زۆر پەرلەمانتار و بەرپرسی دیكە 
لە پۆستە تایبەتەكان بۆ گێڕانەوەی خزمەت 
داوایان كردووە، بەڵام لەبەر ئەوەی زۆربەیان 
ئابوونەی ســاڵانەیان نەداوە، پشــتگیرییان 
نەكــراوە، ئــەوەی مــن ئاگاداربــم زیاتر لە 
پێنج پەرلەمانتار لەو ماوەیە داوای خزمەتی 

رۆژنامەنووسییان كردووە".
سمكۆ عەبدولكەریم دەڵێت بەپێی یاسای 

ســەندیكای رۆژنامەنووســانی كوردســتان 
ئــەوەی  دوای  رۆژنامەنووســێك  هەمــوو 
دادەمەزرێ، دەتوانێ ماوەی كاركردنی وەك 
رۆژنامەڤان لە دەزگاكانــی راگەیاندن، وەك 
خزمــەت بگەڕێنێتــەوە ســەر كاری وەزیفی 
خۆی. هەروەها دەڵێت، جگە لە پەرلەمانتار 
و وەزیــر، ئەندامــی مەكتەبــی سیاســی و 
ســەركردایەتی حیزبەكانیش داوای خزمەتی 

رۆژنامەڤانییان كردووەتەوە.
بەگوتەی ســمكۆ عەبدولكەریم، جگە لە 
ئەندامانی پەرلەمانی كوردستان، پەرلەمانتارە 
كوردەكانی ئەنجوومەنی نوێنەرانی عێراقیش 

داوای گەڕاندنەوەی خزمەتیان كردووە.
لەوبارەوە گوتی: "لە رابردوودا خەڵكێكی 
زۆر هاتــوون خزمەتــی خۆیــان بردووەتەوە 
و ئیشــی خۆیان تەرتیب كــردووە، هەندێ 
پەرلەمانتــار خانەنشــینیش بــوون، بــەڵام 
كاتێك ئەو چاكســازییە هاتە پێش تەماشا 
دەكات لــە بابەتی فایلی خزمەتدا كێشــەی 
هەیــە، بۆیــە هاتــووە و داوا دەكات لایەنە 
یاساییەكەی كە پەیوەندی بە خانەنشینەوە 
هەیــە، بیبات، ئەوەش تەنیا پەرلەمانتارانی 
هەرێم نین بەڵكوو پەرلەمانتاری عێراقیشن".
ئەنجوومەنی ســەندیكای رۆژنامەنووسان 
پەرلەمانتــارە  بــۆ  كۆتایــی  نووســراوی 
دواتــر  و  دەكــەن  رۆژنامەنووســەكان 
نووســراوەكە ڕەوانــەی وەزارەتــی دارایــی 
دەكــرێ، بــۆ پەرلەمانتارەكانــی عێراقیش 

رەوانەی بەغدا دەكرێ.
ســمكۆ عەبدولكەریم دەڵێ: "هەمووان لە 
رێگەی ئەنجوومەنی ســەندیكاوە نووسراوی 
كۆتاییــان بــۆ دەكــرێ، لــەلای ئێمــەش 
وەك لــق ئیجرائاتــی پێویســت ئەوەیە كە 
ئەندامەكەی ســەندیكا ئابوونەی ســاڵانەی 
دابێت و ناســنامەی نوێ كردبێتەوە، ئیدی 
ئــەو زانیاریانەی پێویســتن بۆ ئەنجوومەنی 
ســەندیكا بــەرزی دەكەینــەوە، ئەوانیــش 
بڕیاری لەسەر دەدەن و بە نووسراو رەوانەی 
وەزارەتی دارایی دەكەن، ئەوانەی عێراقیش 

دەچێتە بەغدا".

ئەم ماوەیە 
ژمارەیەك 

پەرلەمانتار 
داوای خزمەتی 

رۆژنامەنووسییان 
كردووە

سكرتێری سەندیكای رۆژنامەنووسان:

پەرلەمانتارێكی
پێشووی پارتی بەتاوانی 

"قۆڵبڕین" سزادەدرێ

پەرلەمانتاران بۆ خانەنشینی 
پەنا بۆ سەندیكای 

رۆژنامەنووسان دەبەن

 فەرمانی دەستگیركردنی هەیە و دەستگیر ناكرێ

زریان حاجی
رووداو – هەولێر

پەرلەمانتارێكی پێشــووی هاوپەیمانی 
نیشتمانیی عێراقی بە تۆمەتی "قۆڵبڕین" 
ســكاڵا لەســەر پەرلەمانتارێكی پێشووی 
پارتی لە بەغدا تۆمار دەكات. بە گوێرەی 
بڕیــاری دادگا، پەرلەمانتارەكــەی پارتی 
كە ئێســتا لە كوردســتانە، بــە "غیابی" 
حوكــم دراوە و تۆمەتەكــەی بەســەردا 
ساغ بووەتەوە، بەڵام تا ئێستا دەستگیر 

نەكراوە.
شــەزا مووســا ســادق باقــر )شــەزا 
مووســەوی( كە ئەندامــی خولی یەكەمی 
پەرلەمانــی عێــراق بووە لە فراكســیۆنی 
عێراقــی،  نیشــتمانیی  هاوپەیمانیــی 
پەرلەمانتارێکی پارتی لە هەمان خولدا كە 
كورتكراوەی ناوەكەی )ع.ع(ـــە، داوەتە 

دادگا.
شــەزا باســی یەكترناســینیان دەكات 
لــە  دۆســیەیەك  "بەهــۆی  دەڵێــت  و 
ئەمیندارێتیی گشتی" ئەو پەرلەمانتارەی 
پارتی ناســیوە، دواتــر بوونەتە هاوژینی 
یەكــدی و پاشــانیش پێكــەوە پــرۆژەی 

بازرگانییان هەبووە. 
ئەوكاتــەی ئــەوان پەرلەمانتــار بوون، 
شــەڕی تائیفــی لــە بەغــدا لــە لوتكەدا 
بــوو، ماڵەكــەی شــەزا دەبێتــە ئامانجی 
بۆیــە  تونــدڕەوە ســوننەكان،  گرووپــە 
پەرلەمانتارەكــەی پارتی پێشــنیازی بۆ 
دەكات ماڵەكــەی بگوازێتەوە بۆ هەولێر، 
ئەویــش لەگەڵ خانەوادەكــەی لە هەولێر 

نیشتەجێ دەبن.
شــەزا كە لە ســاڵی 2007 شــووی بە 
)ع( كردووە، دوای تەواوبوونی خولەكەی 
لــە پەرلەمانی عێراق، بیر لەوە دەكاتەوە 

لــە كوردســتان وەبەرهێنان بــكات. ئەو 
دەڵێــت: "بەهۆی ئەو كەشــە گونجاوەی 
بــۆ وەبەرهێنــان لە هەرێمی كوردســتان 
هەبوو، بڕیارم دا نەگەڕێمەوە بەغدا و لێرە 

وەبەرهێنان بكەم".
بەپێــی ئــەو بەڵگەنامانــەی دەســت 
)رووداو( كەوتوون، شەزا و )ع( لە ساڵی 
2015 پرۆژەیەكی بەخێوكردنی ئاژەڵیان 
دامەزرانــدووە و بەپێــی بەڵگەنامــەكان 
شــەزاش  و  پرۆژەكەیــە  خاوەنــی  )ع( 

هاوبەشیەتی. 
شــەزا دەڵێــت: "هــەر كاتێــك )ع( 
پــارەی  بووایــە  پــارە  بــە  پێویســتی 
هــەزار   500 لــە  زیاتــر  لێوەردەگرتــم، 
دۆلاری بــۆ پرۆژەكە لێوەرگرتم، قەت لێم 
نەدەپرســی ئەو پارانەت بۆچییە و چۆنی 

خەرج دەكەی؟".
شــەزا چــاوەڕێ بــووە لــە پرۆژەكەی 
قازانج بكات، بــەڵام وەك دەڵێت )ع( لە 
نــاكاو خۆی ون كــردووە و نەگەڕاوەتەوە 
لای. ئەو دەڵێت: "ئێمە تاوەكو ئێستاش 
هاوژینیــن، بــەڵام لــە ســاڵی 2016 وە 

هەڵاتووە و نەگەڕاوەتەوە لای من".  
شــەزا  پرۆژەكــەش،  بــە  ســەبارەت 
دەڵێــت: "زانیومە پرۆژەكەی فرۆشــتووە 
و پارەكەشــی بــردووە و هەڵاتووە، بەبێ 
ئــەوەی هیــچ كێشــەیەك لــە نێوانمــان 

هەبووبێ". 
دوای ئەوەی شــەزا نائومێــد دەبێ لە 
گەڕانــەوەی هاوژینەكەی و چارەنووســی 
پرۆژەكەشــی دیار نییە، لە ساڵی 2016 
لە دادگا ســكاڵای لەســەر تۆمار دەكات. 
بەگوێرەی بڕیاری دادگا كە لە 2017/8/7 
دەرچــووە، )ع( بەپێــی بڕگــە -1أ لــە 
ماددەی 456 لە یاســای سزاكانی عێراق 
دادگایــی كراوە و بە نــۆ مانگ بەندكردن 

ســزادراوە. بەڵام لە دادگا ئامادە نەبووە، 
بۆیە بە غیابی حوكم دراوە.

لە بڕگەی )-1 أ(ی ماددەكەدا هاتووە: 
"سزا دەدرێت بە حەپسكردن هەر كەسێك 
ســامانی گــوازراوەی كەســێكی دیكە بە 
رێگەی قۆڵبڕین بۆ خۆی یان بۆ كەسێكی 

دیكە بگوازێتەوە".
بەڵگەنامانــەی  ئــەو  گوێــرەی  بــە 
دادوەری  كەوتــوون،  )رووداو(  دەســت 
دادگای كەتنــی هەولێر لــە 2017/8/23 
نووسراوێكی ئاراستەی پۆلیسی پارێزگای 
هەولێر و دهۆك كردووە، بۆ جێبەجێكردنی 
بڕیاری دادگا و دەســتگیركردنی سزادراو، 

بەڵام هەتا ئێستا دەستگیر نەكراوە. 
شەزا دەڵێت: "دادگا بڕیاری بەندكردنی 
پارەكــەی  كــە  دەركــردووە  )ع(  بــۆ 
بــردووە و هەڵاتــووە. دەمەوێ ســزاكەی 
بەســەردا جێبەجێ بكرێ و پارەكەشم بۆ 

بگەڕێنێتەوە".
شــەزا مووســەوی، هاوژینەكــەی بــە 
دەڵێــت:  و  دەكات  تۆمەتبــار  "دزی" 
"پارەكــەی لــێ دزیوم و ئامــادەش نییە 
رووبــەڕووم ببێتەوە و بڵــێ من پارەكەی 
تۆم دزیوە". ئەو پەیوەندی بە كەسوكاری 
)ع(یشــەوە كــردووە، بــەڵام دەڵێن هیچ 

دەربارەی نازانن.
)رووداو( بۆ وەڵامی ئەو تۆمەتانە چەند 
جارێك پەیوەندی بە )ع(ـــەوە كرد، ئەو 
گوتی: "خەریكین كێشــەكەمان چارەسەر 
دەكەین"، بــەڵام ئامادە نەبوو وردەكاریی 
زیاتر دەربارەی چۆنێتی چارەســەركردنی 

كێشەكە بدات.

رۆژی چوارشەممەی داهاتوو ئەنجوومەنی سەرکردایەتیی گشتیی یەکێتی کۆدەبێتەوە

ئەندامێكی پەرلەمانی كوردســتان رایگەیاند، 
رۆژی پێنجشەممەی داهاتوو پەرلەمانی كوردستان 
كۆدەبێتەوە و یەكێك لەو بابەتانەشــی دەخرێتە 
بەرباس دانانی وەزیری ســامانە سروشتییەكانە. 
وا بڕیارە ئەم هەفتەیە پۆســتی وەزیری ســامانە 
سروشــتییەكان یەكلایی بكرێتەوە و شــێخ باز، 
بەڕێوەبەری كۆمپانیای كاریش بەهێزترین بەربژێرە 

بۆ ئەو پۆستە.
لە كاتی راگەیاندنی ناوی وەزیرەكانی كابینەی 
نۆیەم، پۆستی وەزیری سامانە سروشتییەكان بە 
بەتاڵی هێڵدرایــەوە، ئەگەرچی پێش پێكهێنانی 
حكومــەت قســەی زۆر هەبــوو كــە د.ئاشــتی 
هەورامی، وەزیری پێشووی سامانە سروشتییەكان 
دادەنرێتــەوە، بــەڵام ناوبــراو پۆســتی دیكــەی 

وەرگرت.
جێگری سەرۆكی لێژنەی سامانە سروشتییەكان 
رایگەیانــد كــە رۆژی پێنجشــەممەی داهاتــوو 
پەرلەمانی كوردســتان كۆدەبێتەوە و ناوی چەند 
بەربژێرێكیــش بــۆ ئــەو پۆســتە هــەن. گولیزار 
رەشــید، بــە )رووداو(ی گــوت: "لەوانەیە رۆژی 
پێنجشــەممە 30\1\2020 پەرلەمان كۆببێتەوە، 
كۆبوونەوەكــەش زیاتــر بــۆ دەستنیشــانكردنی 

وەزیری سامانە سروشتییەكانە".
سەبارەت بە بەربژێری ئەو پۆستەش، گولیزار 
رەشــید گوتــی: "هەرچەنــدە دەبــێ هەفتەیەك 
پێش ئەمە ســیڤیی بەربژێرەكان بنێردرێ و لای 
پەرلەمانتاران بێ، كەچی تا ئێســتا سیڤیی هیچ 
بەربژێرێــك نەهاتووە، بەڵام ژمارەیەك ناو بۆ ئەو 
پۆستە دێن، لەوانە شێخ باز عەبدولكەریم و د.نزار 

محەممەد".
شێخ باز عەبدولكەریم بەرزنجی، بزنسمانێكی 

گەورەی هەرێمی كوردستانە، سەرۆكی ئەنجوومەنی 
جێبەجێــكاری كۆمپانیــای كار گرووپە. ئەگەری 
زۆرە ئەو بكرێتە وەزیری سامانە سروشتییەكان، 
لــە مــاوەی رابردووشــدا وەك ئەندامی شــاندی 
دانوســتاندنكاری حكومەتی هەرێمی كوردســتان 
لەگەڵ بەغدا بۆ پرسی بودجە و نەوت دەركەوت.

پەرلەمانتارێكــی یەكگرتــوو دەڵــێ پەرلەمان 
دەتوانێ كۆبوونەوەی نائاســایی بــۆ دەنگدان بە 

كاندیدی وەزیری ســامانە سروشــتییەكان بكات، 
بەڵام ئەوان وەكو ئۆپۆزیسیۆن دەنگی پێنادەن.

شــێركۆ جــەودەت، ئەندامــی لێژنــەی وزە و 
سامانە سروشــتییەكان لە پەرلەمانی كوردستان 
بە )رووداو(ی گوت: "تا ئێســتا هیچ ناوێك روون 
نییە، هەرچەندە پێمــان نەگوتراوە كێ دادەنرێ، 
بەڵام لێرە و لەوێ باســی بەڕێوەبەری كۆمپانیای 
كار و د.نــزار محەممەد دەكرێ، بەڵام ئێمە وەكو 

ئۆپۆزیسیۆن دەنگی پێنادەین".
وەزارەتی سامانە سروشتییەكان لە كابینەی 
پێنج لە ئایاری 2006 دامەزراوە. یەكەم وەزیری 
ئەو وەزارەتەش ئاشــتی هەورامی بوو، دواتر لە 
كابینەكانی شەش و حەوت و هەشت دانرایەوە، 
لەم كابینەیە ئەگەرچی لەســەرەتای پێكهێنانی 
حكومــەت وەك بەربژێرێكی بەهێز ناوی دەهات، 
بــەڵام دانەنرایەوە و دواتر پۆســتی یاریدەدەری 

سەرۆكی حكومەتی بۆ كاروباری وزە وەرگرت.
ئەندامێكی لێژنەی ســامانە سروشــتییەكان 
لــە فراكســیۆنی پارتــی كــە نەیویســت ناوی 
بڵاوبكرێتەوە، بە )رووداو(ی راگەیاند "ئەگەرێكی 
زۆر هەیــە ئــەم هەفتەیــە وەزیــری ســامانە 
سروشتییەكان دابنرێ، شێخ باز كەریم بەرزنجی، 
بەڕێوەبــەری كۆمپانیــای كار كە شــارەزاییەكی 
زۆر باشــی لە بواری نەوت هەیە، بۆ پۆســتەكە 
یەكلایی كراوەتەوە، هــەر لەبەر ئەوەش بوو كە 

كۆبوونــەوەی پەرلەمان دواخرا بۆ ئەم هەفتەیە، 
ئەگەر كارەكان تەواو ببێت ئەوا شــێخ باز دێتە 
پەرلەمــان و ســوێندی یاســایی دەخــوات وەك 

وەزیر".
بــە گوتــەی ئــەو پەرلەمانتــارە، پشــووی 
پەرلەمان كە بەهۆی گفتۆگۆ لەسەر پرۆژە یاسای 
چاكســازی دواخرا، هــەر لەبەر دانانــی وەزیری 
ســامانە سروشــتییەكان دەســتی پێنەكردووە. 
ئــەو پەرلەمانتارە گوتــی: "دوای دانانی وەزیری 
ســامانە سروشــتییەكان پەرلەمــان دەكەوێتــە 
پشــووی خۆی، واتە ئەو رۆژەی شێخ باز كەریم 
بەشــداری لــە كۆبوونەوەی پەرلەمــان دەكات و 
متمانــەی پێدەدرێ، ئیدی كاری پەرلەمان تەواو 
دەبــێ، بەڵام ئەگــەر تا ئەوكاتە ئــەو كارانە بۆ 
ســوێندخواردنی وەزیر تەواو نەكرێن، ئەوا ئێمە 
كۆبوونەوەی پەرلەمان رادەگەیەنین و كۆتایی بە 

كارەكانمان دێنین و دەچینە پشووەوە".

رووداو - هەولێر

كۆمپانیای كریسنت پێترۆلیۆمی ئیماراتی بە 
نیازە هەتا 2023 بەرهەمهێنانی گازی سروشتی 
لە كوردســتان بگەیەنێتە نزیكــەی یەك ملیار 
پێ ســێجا لە رۆژێكدا. بەڕێوەبەری كۆمپانیاكە 
دەڵێــت كە ئــەوان خەریكە واز لە بەشــێك لە 
پڕۆژەكانیــان لە باكــووری ئەفریقا دەهێنن، بۆ 
ئەوەی فۆكەسیان لەســەر كوردستان و عێراق 

بێ.
مەجیــد جەعفــەر، بەڕێوەبــەری كۆمپانیای 
كریســنت پێترۆلیۆم، لە هەڤپەیڤینێكدا لەگەڵ 
ناوەندی رووپێوی ئابووریی رۆژهەڵاتی نێوەڕاست 
)MEES(، لەبــارەی كارەكانیــان لە كێڵگەی 
كۆرمۆر دەڵێت: "هەتا ئێستاش كار دەكەین بۆ 
ئەوەی ئاستی بەرهەمی گازی سروشتی لە 400 
ملیۆن پێ سێجاوە بەرز بكەینەوە، هیوادارین لە 
سەرەتای 2021 بتوانین 250 ملیۆن پێ سێجا 
زیــاد بكەین و 250 ملیۆنی دیكەش لە ســاڵی 

دواتردا بخەینە سەر ئاستی بەرهەممان".
هەرێمی كوردستان و توركیا لە ساڵی 2013 
رێككەوتنێكی گواســتنەوەی گازی سروشتییان 
بۆ توركیا واژۆ كرد. ئەوكات ئاژانسی )رۆیتەرز( 
لــە زاری ســەرچاوەی ئــاگادارەوە ئاشــكرای 
كردبــوو كــە هەنــاردەی گازی كوردســتان بۆ 
توركیا لە ســەرەتای 2017ەوە دەستپێدەكات، 
بەڵام رووداوەكانی ســاڵانی دواتــر پڕۆژەكەیان 

دواخست.
لەبــارەی ئــەو بۆڕییــەی گاز بــۆ توركیــا 
دەگوازێتــەوە، مەجیــد جەعفــەر دەڵــێ: "بە 
تێگەیشتنی ئێمە بۆڕییەكە بەرەوپێش دەچێ. 
رێڕەوی بۆڕییەكە هەیە. ئەولەویەتی ئێستامان 
كــە  دهۆكــە"  پێویســتییەكانی  دابینكردنــی 
وێســتگەیەكی كارەبــای لێیە و پێویســتی بە 

دابینكردنی گازە.
كوردســتان 16 تریلیۆن پێ سێجا یەدەكی 
گازی پشتڕاســتكراو و 80 تریلیۆن پێ ســێجا 

یەدەكی مومكینی هەیە. بە گوتەی بەڕێوەبەرەكە، 
ئەوە بۆ دابینكردنی پێویســتییەكانی هەرێمی 
كوردستان بەسە، زیادەكەشی هەناردە دەكرێ.

ئەولەویەتــی  لەبــارەی  جەعفــەر  مەجیــد 
هەناردەی گازی كوردســتان دەڵێ: "ئەولەویەت 
لە عێراقــی فیدراڵە، ئێمە تەواو لەوەدا هاوڕاین 
و حكومەتــی هەرێمی كوردســتانیش هەر بەو 

شێوەیە سەیری مەسەلەكە دەكات".
بەڕێوەبەرەكــە وردەكاریی زیاتری لەوبارەوە 
داوە و دەڵێ: "هەر ئێســتا گواستنەوەی كارەبا 
)بۆ پارێزگاكانی دراوسێی هەرێم( یان فرۆشتنی 
كارەبــا بەردەوامــە. بۆیە دەكرێ یــان گازەكە 
بەكاربهێنــی و كارەبــای زیاتر بەرهەم بهێنی و 
بۆ پارێزگا دراوســێكانی بگوازیتــەوە، یان هەر 
گازەكەیان بۆ بگوازیتەوە. هەندێك وێســتگەی 
كارەبای نزیك )لە كوردستان( هەن كە تینووی 

گازن، وەك وێستگەی مەنسوورییە".
فۆكەسمان لەسەر 
عێراق و كوردستانە

كۆمپانیای كریســنت پێترۆلیۆم فۆكەسێكی 
تایبەتــی لەســەر چالاكییەكانــی لــە هەرێمی 
ئــەوە  گومانــی  جۆرێــك  بــە  كوردســتانە، 
دروستبووە ئەو كۆمپانیایە لە داهاتوودا ناوچەی 

چالاكییەكانی لە جیهاندا كەم ببێتەوە. مەجید 
جەعفەر وێڕای رەتكردنەوەی ئەوە دەڵێ: "ئێستا 
50 ساڵ بەســەر كاركردنی ئێمەدا تێدەپەڕێ، 
ئێمە ئەزموونی كاركردنمان لە هەموو ناوچەكە 
و جیهانیش هەیە.. بەڵام ئێســتا فۆكەســێكی 
زۆرمان لەسەر عێراقە و زیاتر لە جاران پابەندین 
بە هەرێمی كوردســتان و هیوادارین بتوانین بۆ 

بەشەكانی دیكەی عێراقیش وابین".
كریســنت پێترۆلیۆم گەورەترین كۆمپانیای 
كەرتــی تایبەتــی گاز و نەوتــە لــە رۆژهەڵاتی 
نێوەڕاســت كە ســاڵی 1971 دامــەزراوە. ئەو 

كۆمپانیایــە دامەزرێنــەر و گەورەتریــن خاوەن 
پشكی دانا گازی ئیماراتیشە كە بە گەورەترین 
كۆمپانیای گازی سروشتیی رۆژهەڵاتی نێوەڕاست 
دادەنرێ. كریســنت ماوەی 30 ساڵە لە عێراق 
ئامادەگی هەیە و لە ساڵی 2007ـەوە لە رێگەی 
دانــا گازەوە لە هــەردوو كێڵگەی چەمچەماڵ و 

كۆرمۆر كاردەكات.
 كرینست بەشێك لە پشكی پڕۆژەكانی خۆی 
لە میسر بۆ فرۆشتن خستووەتەڕوو. بەڕێوەبەری 
كۆمپانیاكە دەڵێت: "ئەوە بڕیارێكی ستراتیژییە 
و پێویستی دارایی پاڵنەری ئەو بڕیارە نەبووە. 

بــە بــڕوای مــن مەســەلەكە ئەوەیە كــە دەبێ 
فۆكەس لەكوێ بێ، فۆكەسمان لەسەر پێگەی 

بەهێزی ئێستامانە لە هەرێمی كوردستان".
مەجیــد جەعفــەر لەبــارەی هــۆكاری ئــەو 
هەڵوێستە نوێیەیان بەرامبەر میسر و بایەخدانی 
زیاتــر بــە كوردســتان دەڵــێ: "بــەم دواییــە 
هەندێــك لە دەرفەتەكانی گەڕان لە كێڵگەكانی 
دەریــا ئاكامی باشــیان نەبوو، ئینجا كێشــەی 
قەرزەكانیــش هەبــوو. هەرچەنــدە قــەرزەكان 
بەشێوەیەكی بەرچاو كەم بوونەتەوە، بەڵام هەتا 
ئێستاش هەن. ئێستا قەرزەكانمان لە هەرێمی 

كوردســتان ســفرن و لــە كاتی خۆیــدا هەموو 
هەقدەســتی خۆمــان وەردەگریــن، ئەمەش بۆ 

متمانەی وەبەرهێنەر زۆر گرنگە".
بەڵام هۆكاری كەمبوونەوەی چالاكییەكانیان 
لە میسر و ئاوڕدانەوەی زیاتر لە كوردستان تەنیا 
تەكنیكــی نین، وەك بەڕێوەبــەری كۆمپانیاكە 
دەڵــێ، بەشــێك لــە بابەتەكــە پەیوەندی بە 
قەبــارەی یەدەكەوە هەیە، چونكە "ئەو یەدەكە 
بنەڕەتییەی لە میســر هەمانە چەند سەد ملیار 
پێ ســێجایە، لە كاتێكدا ئەوەی لە كوردستان 
هەمانە دەیان تریلیۆن پێ سێجایە، بۆیە دەبێ 
فۆكــەس بخەینە ســەر ئەو شــوێنەی لەڕووی 

بازرگانییەوە مەعقوولە".
یەدەكــی  ئۆپێــك،  داتاكانــی  بەگوێــرەی 
پشتڕاســتكراوی نەوتــی خــاوی عێــراق زیاتر 
لــە 145 ملیار بەرمیلە. ســاڵانێكی زۆر جەنگ 
و شــەڕی نێوخــۆ و حوكمڕانیــی ناكارامە وای 
كردووە گەڕان بە دوای كێڵگەی نوێ بە هێواشی 
بەڕێوەبچێ. بەڕێوەبەری كۆمپانیا ئیماراتییەكە 
پێیوایــە بەشــێكی زۆری عێــراق گەڕانــی تێدا 
نەكراوە: "تەنیا چەند هەزار كێڵگەیەك هەن كە 
لە مێژووی ئەو وڵاتەدا نەوتیان لێ دەرهێنرابێ، 
ئــەوەش بە بــەراورد بە ســعودیە كەمە كە دە 
هێنــدەی ئەوەیــە"، پێشــیوایە یەدەكی نەوتی 
عێراق لەو ژمارەیە زۆر زیاترە كە ئێســتا باسی 

دەكرێ.

لە میسر كێشەی 
قەرزمان هەیە، بەڵام 
لە كوردستان پارەی 
خۆمان لەكاتی خۆی 

وەردەگرین

قەرزەكانمان لە 
كوردستان سفر 

بوونەتەوە

بەڕێوەبەری كریسنت پێترۆلیۆم:

بۆ گازی كوردستان لە بەشێكی پڕۆژەكانمان 
لە میسر دەكشێینەوە

ئەم هەفتەیە وەزیری سامانە سروشتییەكان دادەنرێ

سۆران عومەر 
بووەتە پاڵەوانی 
پشت كۆمپیوتەر

پزیشكەكە:

گرنگی بە سكاڵا 
و قسەكانی ئەو 

پزیشكە نادەم

سۆران عومەر:

پێنجشەممەی داهاتوو پەرلەمان 
لەسەر ئەو بابەتە كۆدەبێتەوە

پەرلەمانتارێك:

شكار ئەحمەد
رووداو – هەولێر

بەتۆمەتــی  دەرمانســاز،  پزیشــكێكی 
بڵاوكردنەوەی "هەواڵی ناڕاست لە سۆشیالمیدیا 
و دروســتكردنی مەترســی لەســەر ئاسایشــی 
خۆراكی هەرێمی كوردســتان" ســكاڵای یاسایی 
لە دژی پەرلەمانتارێكی كۆمەڵی ئیسلامی تۆمار 
دەكات، بەڵام پەرلەمانتارەكە دەڵێ سكاڵاكە بۆ 

ئەو هیچ بایەخێكی نییە و گرنگی پێنادات.
دڵشاد محەممەد عەبدولڕەحمان كە پزیشكی 
دەرمانســازە و ئێســتا خوێندكاری دكتۆرایە لە 
زانكۆی پزیشــكیی تاران، لە دادگای ســلێمانی 
سكاڵایەكی لەسەر سۆران عومەر، پەرلەمانتاری 
كۆمەڵی ئیسلامی تۆمار كردووە. دكتۆر دڵشاد 
بــە )رووداو(ی راگەیانــد: "رۆژی 2020/1/22 
لــە دادگای ســلێمانی بەپێــی مــاددەی 180 
ســكاڵایەكی یاســاییم لە دژی ئەو پەرلەمانتارە 

تۆمار كردووە، چونكە گومانی خستووەتە سەر 
سەرجەم سێكتەرەكان لە هەرێمی كوردستان و 
شكاندنی كۆمپانیا و ژمارەیەك كەس و كەلوپەل 

لە بەرژەوەندیی كۆمەڵێكی دیكە".
بەگوتــەی دكتــۆر دڵشــاد محەممــەد: "ئەو 

پەرلەمانتــارە بەئەنقەســت زانیاری نادروســت 
و بــێ بنەما لەڕێگــەی پەیجــی تایبەتی خۆی 
بڵاودەكاتــەوە كــە نزیكــەی 254 هــەزار كەس 
)یەك لەسەر دوانزەی كۆی دانیشتووانی هەرێمی 
كوردستان( دەیبینن". دەشڵێت: "دوای ئەوەی 
پۆستێك بڵاودەكاتەوە و كەسایەتی كۆمپانیا و 
خەڵك دەشكێنێ، دوای چەند رۆژێك پۆستەكە 
دەســڕێتەوە، بەمــەش دوودڵــی و ناجێگیریی 
دەروونــی لــەلای هاووڵاتیان دروســت دەكات و 
گومانیان لە هەموو خواردن و دەرمانێك دەبێت، 
لە دونیادا یەكێك لە هۆكارەكانی شــێرپەنجە و 
جەڵتەی دڵ ناجێگیریی دەروونییە". بۆیە وەك 
ئەو دەڵێت، قســەكانی ســۆران عومەر دەچنە 
چوارچێــوەی هەوڵــدان بۆ تێكدانی ئاسایشــی 

خۆراك و دەرمان لە هەرێمی كوردستان.
ئــەو خوێندكارە كــە لە زانســتی دەرمان و 
ژەهرناســیدا لە تاران دەخوێنێت، پۆســتەكانی 
سۆران عومەر بە "مەترسی" بۆ سەر كۆمەڵگەش 

دەزانێــت و دەڵێت: "بۆ نموونە، لە چەند رۆژی 
رابردوودا پۆســتێكی كرد لەســەر بەرهەمەكانی 
كارگەی ئالیــن، گوایە خۆی وێنەی قوتوویەكی 
بیبەری وشــككراوەی گرتووە كە جگەرەی تێدا 
بــووە، دواتریش خــۆی روونكردنەوەی كارگەكە 

بڵاودەكاتەوە كە وەڵامی قسەكانی ئەو دەداتەوە، 
ئەمــە یەكێكە لەو دەیــان نموونەیەی كە وەكو 
بەڵگــە لەســەری كۆمكردووەتــەوە و داومە بە 

دادگا".
د. دڵشــاد محەممەد پێیوایە ئەوەی سۆران 
عومــەر دەیكات لە هیچ وڵاتێــك نەكراوە: "ئەو 
كەســە ئەندامی پەرلەمانە و پێگەیەكی سادەی 
نییە، قسەكانی لەبەرچاو دەگیرێت، لە پۆستێكدا 
باس لــە هۆكارەكانی شــێرپەنجە دەكات وەك 
لایەنێكــی فەرمــی، لەكاتێكدا من كە پزیشــكم 
ناتوانــم ئــەو زانیارییانە بدەم ئەگــەر بەڵگەی 
زانســتیم نەبێت، ئەمە سەرلێشــێوان دروســت 
دەكات لەلای خوێندكارانی پزیشكی و دەیانخاتە 

ژێر پرسیارەوە".
خوێندكارەكــە كار لەســەر لێســەندنەوەی 
پارێزبەندی لە پەرلەمانتارەكەی كۆمەڵ دەكات 
و دەڵێ: "من هیچ كێشــەیەكی كەسییم لەگەڵ 
ســۆران عومەر نییە و نایناســم، ئــەو كەس و 

كۆمپانیایانــەش ناناســم كــە پەرلەمانتارەكــە 
ناوی زڕاندوون، بەڵام وەكو ئەركێكی سەرشــانم 
و بــۆ راگرتنی ئەو پەرلەمانتــارە كە لە رێگەی 
جیاوازەوە دەیەوێت ســكاڵاكەم بكشــێنمەوە و 
بەڵگەشم لەلایە كە دەڵێ هیچ كەسێك ناتوانێت 
من بگرێت، بۆیە لە چەند رۆژی داهاتوو لەڕێگەی 
پەرلەمانی كوردســتانەوە داوای لێســەندنەوەی 

پارێزبەندی پەرلەمانی لێ دەكەم".
بەڵام ســۆران عومەر، پێیوایە دكتۆر دڵشاد 
محەممــەد دەیەوێــت هەرایــەك لــە دژی ئــەو 
بــە )رووداو(ی گــوت:  لەوبــارەوە  بنێتــەوە. 
"لەڕێگــەی تــۆڕە كۆمەڵایەتییەكانــەوە زانیومە 
ئەو كەســە ســكاڵای لە دژم تۆمار كردووە. من 
نە ئەو كەســە دەناسم، نە دەشزانم كێیە، بەڵام 
دەزانم خــۆی دەرمانخانەی هەیە، دەیەوێت بەو 
ناوەوە هەرایەك دروست بكات، بۆیە سكاڵاكەی 
و قسەكانیشــی بــەلای منــەوە جێــی بایەخ و 

گرنگیپێدان نین".

پزیشكێك سكاڵا لەسەر پەرلەمانتارێك تۆمار دەكات

 كۆمپانیای كریسنت پێترۆلیۆم دەیەوێت ئاستی بەرهەمی گازی سروشتی لە کێڵگەی کۆرمۆر بگەیەنێتە یەک ملیار پێ سێجا

رووداو: ماڵەكــەت لــە ئێرانــە یــان هەرێمــی 
كوردستان؟

نــازم دەبــاغ: گوتیــان پیاوێكی جــوو بوو بە 
موسوڵمان، شەو مرد. دایكی بۆی دەگریا. گوتیان 
بۆچی دەگری؟ گوتی مەســیح و موسای لە خۆی 
كرد و محەممەدیش نەیناسی. من نازانم ئێستاش 
ماڵــم لە كوێیە. لــە 1966ـەوە زگورتــی دەژیم. 
چووینە هۆڵەندا، دوای رێككەوتنی واشنتن لەسەر 
داوای مــام جەلال چــووم بۆ ئێران. لــەو كاتەوە 
لەوێ ماومەتەوە تا ئێستا. ماڵێكم لە هۆڵەندایە. 
ماڵــی كچەكەم و نەوازی كوڕیشــم لــە هەولێرە. 
ماڵی خۆیشــم كە هەموو جار لەوێ كۆدەبینەوە، 

لە تارانە.

بەرپرســی  ســاڵە   13 مــاوەی  رووداو: 
پەیوەندییەكانــی هەرێمی كوردســتان و كۆماری 
ئیســامیی ئێرانیــت. قــەت داوای وازهێنــان و 

گەڕانەوەت نەكردووە بۆ هەرێمی كوردستان؟
نازم دەباغ: نەخێر، هەمیشە پێمگوتراوە لەوێ 

بە.
رووداو: تا چەند لە كارەكانی تۆ رازین؟

نازم دەباغ: ئەو پرســیارە نابێ لە من بكرێ، 
دەبــێ لــە دەرەوەی من بكرێ. من جارێك لەگەڵ 
بەرپرســێكی ئێرانــی دانیشــتبووم، كــە ئێســتا 

خانەنشــینە، بەڵام من هەر لە شــوێنەكەی خۆم 
ماوم. باســی بۆچوونی خۆی لە بــارەی كوردەوە 
كــرد. هەندێك قســەی كرد ئەگەر لە من باشــتر 
نەبووبــێ لە مــن خراپتر نەبووە بــۆ كورد. گوتم 
فــان من تۆ لە زەمانی سەردەشــتەوە دەناســم، 
واتە لە ســاڵی 1986ەوە ئێستا 2018 یە، تۆش 
لەو كاتەوە من دەناســی كە لــە پەیوەندییەكانی 
ئێران كار دەكەم. گوتم هۆكاری هەیە تۆ ماوی و 
منیش ماوم، دەزانی هۆكاری چییە؟ هەردووكمان 
بــۆ وڵاتی خۆمان دڵســۆزین، ئەگەر من دڵســۆز 
نەبوومایە، منیان دەگۆڕی، تۆش ئەگەر دڵســۆز 
نەبوویتایە دەیانگۆڕیت. من لــە 1999/9/19 بە 
نامەی مەكتەبی سیاسی و مام جەلال چوومەتەوە 

تاران و تا ئێستا لەوێم.
رووداو: لە كابینەی نوێدا یەكێتی باسی گۆڕینی 

تۆی نەكرد؟

نازم دەباغ: من دوو جار نامەم نووسی و داوام 
كرد بمگۆڕن، چونكە من بە ساڵیشدا چووم. دوای 
ئەوەش من پێویستم بە هیچ نییە بە پلەی وەزیر 
خانەنشــین كراوم، ئایا لەوە زیاترم دەدەنێ؟ خۆ 

نابم بە سەرۆك وەزیران، هەر وەزیرم.
رووداو: لە هەشتاكان كە لە سەردەشت بووی، 

چ بەرپرسیارییەكت هەبوو؟
نازم دەباغ: بەرپرسی پەیوەندییەكانی یەكێتی 
بووم لە ئێران. من لە مانگی 5ی 1986 بە فەرمی 
بوومەتە بەرپرســی هەماهەنگیــی نێوان یەكێتی 
و ئێــران. بارەگام لە دۆڵەكۆگە بوو، ئێســتا ئەو 
شوێنە پژاكی لێیە. ئەو خانووانەی لەوێ كە ئێستا 

پژاكیان تێدایە من دروستم كرد.
رووداو: چەند ساڵ ئەندامی مەكتەبی سیاسی 

یەكێتی بووی؟
نازم دەباغ: لە ساڵی 1985 ئەندامی مەكتەبی 

سیاسی یەكێتی بووم تا 1990.
رووداو: چــۆن بوو لە كۆنگــرەی 4ی یەكێتی 

خۆت بەربژێر نەكرد؟
نازم دەباغ: من لە كۆنگرەی یەكەوە بڕیارێك و 
بەڵێنێكم بە مام جەلال دا، پێمخۆشە نە بەرپرسی 
كەس بم و نە كەســیش بەرپرسم بێ، گوتم بەس 

تۆم قبوڵە.
رووداو: مــام جــەلال داوای لێنەكــردی خــۆت 

بەربژێر بكەی؟
نــازم دەبــاغ: مــام جــەلال چەنــد جارێــك 
پێیگوتم بە تەمای چیت؟ گوتم من پێشــمەرگەی 
سكرتاریەتم تا رۆژی دەنگدانیش لە كۆنگرە دەبم، 
كە رۆژی دەنگدان هات من سەفەر دەكەم. ئەندامی 
مەكتەبی سیاســیی یەكێتی حەســوودییان بەوە 
بردووە كە نامەوێ ناوی كەســیان بهێنم، بە مام 
جەلالیان گوتووە ئێمە ئەندامی مەكتەبی سیاسین، 
ئەو متمانەی بەو )نازم(ـەت هەیە بە ئێمەت نییە 
و ئەو ئیشەی بە ئەوی دەكەی بە ئێمەی ناكەی.

رووداو: پەیوەنــدی ئێســتای نێــوان هەرێمی 
كوردستان و كۆماری ئیسلامی لە چ ئاستێكدایە؟

نــازم دەباغ: تا ئەم كاتەی ئێمە دانیشــتووین 
پەیوەندییەكە لە ئاستی پێویستدایە و باشە، بەڵام 
بەدڵنیاییەوە لەسەر رووداو و بارودۆخەكان جاری 
وا هەیــە بــەرز و نزمییەك دروســت دەبێ، بەڵام 
هەست و پەرۆشی بۆ پاراستنی پەیوەندییەكان زوو 
جوڵەی ئەوەی تێدەكەوێ بەو ئاقارەدا نەكەوێ كە 

كێشە دروست ببێ و كێشە بێتە پێش بۆ كارەكانی 
حكومەتی هەرێم و نوێنەرەكەی لە تاران.

رووداو: ماوەیەكی زۆرە قسە لەسەر كردنەوەی 
چەنــد دەروازەیەكی دیكەی نێودەوڵەتی لە نێوان 
ئێران و هەرێمی كوردســتان دەكرێــت، لەوانەش 
مەرزی كێلێ‌ كە قسە هەبوو بكرێتە نێودەوڵەتی، 

بۆچی نەكرا؟
نازم دەباغ: جگە لە مەرزی كێلێ، چەند مەرزی 
دیكەش هەن، هەموو ئەوانە لە ئێران بڕیاریان هەیە، 
بەڵام هــۆكاری دواكەوتنەكەی بەغــدا و هەرێمە، 
چونكە تا ئێســتا نەهاتوون بڕیارەكە تەئید بكەن 
و بیكەنەوە. ئێران ئامادەیە. سەردەمی كابینەكەی 
بەرهەم ساڵح مەرزی كێلێمان كردەوە. من لەگەڵ 
شاندی ئێرانی هاتم د.بەرهەم بەڵێنی دا كە رێگاكە 
قیرتاو بكرێ. لەو كاتەوە ئەو بڕیارە هەیە. ئێمە لە 
دوای ئەو ریفراندۆمەوە زۆرمان چەشت، بەتەواوی 
كەوتینە ناو یەكپارچەیــی عێراقەوە، تۆ بڕیارێك 
بدەی پەیوەندی بە سنوورەوە هەبێ، دەبێ عێراق 
چارەســەری بكات و هەرێمی كوردســتان ناتوانێ 
بیــكات، تەنیا دەتوانی لــە بەغدا بیجوڵێنێ، داوا 
بكات كە پێویستمان بە كردنەوەی ئەو دەروازەیە 

هەیە.
پێش ریفراندۆم زۆر شــت هەبــوو لە دەرەوەی 
دەستووری عێراق بۆ ئێمەیان كردووە، بۆ نموونە 
مەرزی باشــماخ و پەروێزخــان و حاجی ئۆمەران 
لــە دەرەوەی دەســتوور، ئــەو حاجــی قاســمە 
بــۆی كردینەوە. من قســەكە وەك خۆی دەكەم. 

نووسراوێك لای ئێرانییەكانەوە هاتووە كە دەڵێت 
ئــەو ئیمزایە دەكەن بــۆ كردنەوەی ئــەو مەرزە، 
دەگەڕێنەوە بۆ رێككەوتننامەی جەزائیر. من ئەوەم 
رەتكردەوە و گوتم رێككەوتنەكە دژی كوردە، لەبەر 
ئەوە ئێمە ناچینە ژێر ئەو بارە. بە حاجی قاسمدا 
هەنــدێ پەیامی مام جەلالم نــارد، ئەویش گوتی 
بیكەنەوە. دوایی هاتە سەر دیاریكردنی سنوور كە 
كوێ عێراقە و كوێ ئێرانە. بۆ دەستنیشانكردنی 
سنوور من قســەیەكم كرد ئێرانییەكان پێكەنین: 
"گوتــم كوێتان دەوێ بۆتــان واژۆ بكەم"، گوتیان 
بــۆ؟، گوتم كیلۆمەترێ بە دیــوی عێراقدا یان بە 
دیوی ئێراندا هەمووی كوردستانە. بۆ من هەردوولا 
كوردســتانە. خۆتان كــوێ دادەنێــن دایبنێن بۆ 
مــن جیاوازی نییە. بە پێكەنینەوە قبوڵیان كرد. 
خاڵێكی دیكە ئەگەر نەبێ بە مەدح من چارەسەرم 
كرد، لە باشماخ رووبارێكی لێیە، دەبوو پردەكەی 
چاك بكەنەوە. جا كێشــەكە لەسەر سنوور لەوێ 
دروســت بوو، من گوتم كاكە مەڵێن پرد دروســت 
دەكەین، بڵێن چاكــی دەكەین، ئەگەر بڵێین پرد 

دروست دەكەین دیسان كێشە دروست دەبێ.
كردنەوەی دەروازە هەروا ئاسان نییە، ئیمكان 

نییە بەبێ رێككەوتنی نێودەوڵەتی بتوانین بیكەن، 
جا بۆیە زۆر شــت لە پەیوەندییەكاندا كە دروست 
دەبــوو، مــن و ئەو پیاوە )قاســم ســولەیمانی( 
هەردوولا بەدوای چارەســەردا دەگەڕاین بۆ ئەوەی 
پەیوەندییەكان باش بن، هەم من بۆ هەرێم و هەم 
ئەویش بۆ ئێران. دیارە حیكمەتەكەش دەگەڕێتەوە 
بۆ مام جەلال. ئەو دەیگوت جوگرافیا ناگۆڕێ، من 
چەندینجار كە ئەو قسەیەشم كردووە، گەڕاومەتەوە 
بۆ قسەكەی مام جەلال، مەرز و جوگرافیا ناگۆڕێن 
تا ئیوارە بمەوێ ناتوانم ئەو جوگرافیایە لە ئێران 
بكەمــەوە، خەڵك دەتوانێ مێــژوو بگۆڕێ، بەڵام 

جوگرافیا ناگۆڕێ.
رووداو: ئــەو ئاڵوگــۆڕە بازرگانییــەی هەرێمی 
كوردســتان لەگەڵ توركیا هەیەتی، لەگەڵ ئێران 
نیەتی، لە كاتێكدا بەرپرســانی كۆماری ئیسلامی 
بەردەوام جەخت لەسەر نزیكیی كولتووری و زمانی 
نێوان كورد و فارس دەكەنەوە. هەرێمی كوردستان 
یــەك دەروازەی لەگەڵ توركیا هەیە، بەڵام ســێ 
دەروازەی نێودەوڵەتــی و چەنــد دەروازەیەكــی 
نافەرمیشــی لەگــەڵ ئێــران هەیــە، بۆچــی ئەو 

ئاڵوگۆڕە كەمە؟
نازم دەباغ: ئەوەی كە هۆكارە لە كەمكردنەوەی 
چالاكیــی بازرگانیی لــە نێوان ئێــران و هەرێمی 
كوردســتان، هــۆكارە لە زیادكردنــی بازرگانی لە 
نێــوان توركیا و هەرێمی كوردســتان، پەیوەندی 
بــە بارودۆخی سیاســی و ئابووری و ســەربازیی 
ناوچەكــەوە هەیــە. ئێــران ئابڵوقەی لەســەرە، 
كێشــەی دۆلار و پەیوەندیی بانكی هەیە. ئێســتا 
لە توركیا لیرە شــكاوە، بەڵام بانك نەوەســتاوە، 
ئێــران سیســتەمی بانكــی نییە لەگــەڵ هەرێمی 
كوردســتان، بەڵكو كارەكە لە رێگەی پیلەوەری، 
واتە چەرچی دەكرێ، بە دەســت شت دەفرۆشێ. 
بەشێكی دیكەشــی دەگەڕێتەوە بۆ فەرهەنگێك، 
ئەوەنــدی مــرۆڤ هەســت پێــدەكات لــەڕووی 
رەفاهیەتەوە، چونكە كابرای بازرگان كە دەچێتە 
ئەنقــەرە و دەچێتە تاران جیاوازی هەیە. دەچێتە 
دهــۆك زۆر جیــاوازە. كابرا كە دێت بــۆ تاران و 
10 رۆژ دەمێنێتــەوە، دەیەوێ شــتی خۆی بكڕێ 
و ئیســراحەتیش بكات. ئەمە لە ئێران بە ئاسانی 
دەســتناكەوێ. هۆكارەكــە سیاســییە، ئەگەرنــا 
وڵاتێكــی وەك ئێران 83 ملیۆن نفووســی هەیە، 
ئەم وڵاتە دەكرێ بە كواڵیتیی خراپ بەڕێوەبچێ؟ 

كاتێك عەدنان موفتی سەرۆكی پەرلەمان بوو، كاك 
خورشید شێرە ئەندامی پەرلەمان بوو، من بە دیار 
تەلەفزیۆنەوە دانیشتبووم پەلاماری ئێرانی دەدا و 
دەیگوت كاڵای خراپمان بۆ دەنێرێ. دەســتبەجێ 
پەیامێكم نارد گوتم بەداخەوە بەبێ لێكۆڵینەوە و 
بەبێ زانســت لە پەرلەماندا خۆش نییە پەلاماری 
وڵاتێكی دراوســێ و دۆســت بــدەی. من بەڵگەت 
دەدەمێ بازرگانەكانی خۆمان دێن بەدوای شــتی 
هەرزاندا دەگەڕێن. یاریدەدەری وەزیری بازرگانیی 
ئێران، ئاغای زەیتوون نەژاد، تەلەفۆنی بۆ كردم. 
بــازرگان لە هەرێمی كوردســتانەوە هاتووە تایتی 
كڕیوە، وەزارەتی بازرگانیی عێراق بۆ خۆی تایتی 
ئەكتیــڤ 20ی دەوێــت، ئەوەی ئێــران ئەكتیڤ 
12یە، لەبەر مەســەلەی تەندروستی، بەڵام نرخی 
تۆنــی ئەكتیڤ 20 لەگەڵ ئەكتیــڤ 12 نزیكەی 
200 دۆلاری فەرقــە. بازرگانەكــە گوتوویەتی تۆ 
ئەكتیڤ 12ی تێبكە و لەســەر پاكەتەكە بنووسە 

.20
ئاغای زەیتوون نەژاد تەلەفۆنی بۆ كردم، گوتی 

ئەوە بۆ بازرگانەكە بكەم یان نا، گوتم مەیكە.
بۆ نموونە مەعجوونی تەماتە، خەســتییەكەی 
پێیدەگوتــرێ بریكــس. ئاوەتەماتەی ســتاندارد 
بریكسەكەی 28ـە، كێشی یەك كیلۆیە. بازرگانی 
كورد دێتە ئێران دەڵێت بریكسەكەی بكە بە 20، 
كێشەكەشــی بە قوتووەكــەوە بكە بە یەك كیلۆ، 
بەڵام لەسەر قوتووەكە بنووسە بریكسەكەی 28ـە 
و كێشــی سافیشــی یەك كیلۆ. ئــەوە لێرە 100 
غرامت لێ دەدزێ. كەســێك هاتــە لام گوتی من 

حیمایەی فڵان بەرپرســم، كە بەرپرسێكی گەورە 
بــوو، داوای كــرد ئەو كارەی بــۆ بكەم. پێمگوت 
هەتــا پێكهاتەی كیمیایــی بابەتەكەم بۆ نەهێنی 

رازی نابم.
رووداو: رەنگــە یەكێك لە هۆكارەكانی كەمیی 
ئەو ئاڵوگۆڕە پەیوەندی بە كواڵیتی كاڵا و خۆراكی 
ئێرانیشــەوە هەبــێ‌، قــەت لەوبارەیــەوە لەگەڵ 

كارسازانی ئێران قسەتان كردووە؟
نازم دەباغ: ئەوەی پێمكرابێ قســەم لەســەر 
كــردووە، بــەڵام كاڵای ئێرانــی كواڵیتیــی خراپ 
نییــە. بــۆ نموونە لــە ئێــران جــۆرە بەنزینێك 
هەیە، پێیدەگوتــرێ بەنزینی ئەحمەد نەژادی كە 
بە مــاددەی كیمیایی دروســت دەكــرێ. زەمانی 
ئەو ئاســمانی تارانی كردە دووكەڵی شــین. یەك 
تــۆن لەو بەنزینــە 50 دۆلار لە بەنزینەكانی دیكە 
هەرزانترە. بازرگانێكی خۆمان لە ســلێمانی هات، 
مەوعیدم بۆ وەرگرت لە وەزارەتی نەوتی ئێران كە 
بچێ بەنزینە ستانداردەكە بكڕێ. دوایی نەهاتەوە. 
لێمپرســی بەنزینت كــڕی، گوتی: بەڵــێ. گوتم: 
توخــوا فڵان بەنزینت نەكــڕی؟ گوتی: بۆ؟ گوتم 
مردووت نەمرێ ئەوە ژەهرە دەیبەیەوە سلێمانی، 

بەس لەبەر ئەوەی 50 دۆلار هەرزانترە؟
رووداو: هەندێــك لەبــارەی تــۆوە دەڵێــن تۆ 
نوێنــەری ئێرانیت لە هەرێمی كوردســتان ، نەك 

نوێنەری هەرێم لە ئێران، وەڵامی تۆ چییە؟
نــازم دەباغ: ئــەم جۆرە پرســیارانەم زۆر پێ 
خۆشە لەبەر ئەوەی ئەمانەی ئەم جۆرە پرسیارانە 

دەورووژێنــن پێموایــە ناحــەزن بــە خۆیــان و 
میللەتەكەیان و حكومەتی هەرێمی كوردستانیش. 
جەخــت لەوە دەكەمەوە كــە نوێنەری حكومەتی 
هەرێمــی كوردســتانم بــە بەڵگــەی ئــەوەی لــە 
بەرپرســی فەرمانگەی پەیوەندییەكانــی دەرەوە 
و لــە ســەرووی ئەویشــەوە مــن وەك نوێنــەری 
حكومــەت بانــگ دەكرێم و پرســیارم لێدەكرێ و 
راوێــژم پێدەكــرێ و منیش پرســیار دەكەمەوە، 
خۆشبەختانە تا ئێستا هیچ جۆرە سەرزەنشتێك 
و گلەییەك نەبووە لەسەر ئەو وتووێژ و بابەتانەی 
لە راگەیاندنەكاندا باســم كــردوون، بەڵام ئەوانەی 
ئەو قســانە دەكەن، دوو جۆرن، هەندێك بێكاری 
فەیسبووكن، هەندێكیشــیان لە ئەوروپا خەریكی 
كارەبا دزینن. ئەوانە بە پارە وەك شاعیری دەربار 
قســە دەكەن بۆ ئەوەی كەســانێ دڵخۆش بكەن 
كە جورئەتی ئەوەیان نییە راستەوخۆ ئەم قسانە 
بكەن. ئەوانە بێئاگان لە سیاسەت، چونكە تۆ كە 
لە كۆماری ئیســامی ئێرانی نوێنەری حكوومەتی 
و ئۆپۆزســیۆن نیت تا بە خواســتی ئەوانە قسە 
بكەی كە ئۆپۆزسیۆنن لە وڵاتەكەدا. من لە تارانم، 
دەكرێ وەك ئۆپۆزیســیۆن و وەك فوئاد حەقیقی 
لــە دژی ئێران قســە بكەم؟ تــو ویژدانتان ئێران 
نامنێرێتــەوە؟ بــۆ ئێمە هەموو قســەیەك باجی 
لەســەرە، باجێكمــان قبوڵە كە لەلایەن كەســی 
نەزان و ناسیاســەتمەدار و نابەرپرسەوە بەرامبەر 
ئایندەی میللەتەكە قســە دەكەن، كەســانێكیش 
هەن بە هەستیارییەوە سەیری بابەتەكە دەكەن و 
دەزانن ناكرێ ئەم جوگرافیە سیاسییە سەربازییە 
فەرهەنگییــە نەژادییە فەرامۆش بكــەی. ئێران و 
توركیا و سووریا هاوسێمانن و مەرزمان پێكەوەیە، 
بــوون و نەبوونمــان پێكــەوە بەنــدە. ئەمــن و 
ئاسایشیشمان پێكەوە بەندە. ئومێد دەكەم هەموو 
كەسێ وا بیر بكاتەوە و وا هەڵسەنگاندن بكات و 

مانای نوێنەرایەتی و دیپلۆماسیش بزانێ. 

نازم دەباغ، نوێنەری حكومەتی هەرێمی كوردستان لە تاران بۆ )رووداو(:

بازرگانەكانی خۆمان
لە ئێران بەدوای شتی هەرزاندا دەگەڕێن

"هەندێك كەس بە نوێنەری ئێرانت 

دەزانن، نەك هەرێمی كوردستان؟" ئەمە 

ئەو پرسیارەی هەڤپەیڤینە درێژەكەمان 

بوو لەگەڵ نازم دەباغ كە زۆرترین قسەی 

لەبارەوە كرد. نازم دەباغ دەڵێت ئەو 

كەسێكی دیبلۆماتكارە و ئەگەر وەكو 

ئۆزیسیۆنی ئێران، یان فوئاد حەقیقی 

)كارمەندی دیسكی رۆژهەڵات لە تۆڕی 

میدیایی رووداو( قسە لەسەر ئێران 

بكات، یەكسەر دەینێرنەوە هەرێمی 

كوردستان. نازم دەباغ لە دوایین بەشی 

ئەم هەڤپەیڤینەدا باسی پەیوەندییە 

ئابووری و بازرگانییەكانی هەرێمی 

كوردستان دەكات و دەڵێت بەهۆی 

گەمارۆكانەوە پەیوەندیی بازرگانی لە 

نێوان ئێران و هەرێمی كوردستان زۆرتر 

لە رێگەی پیلەوەرەكان )چەرچی(یەوە 

دەكرێ.

هەڤپەیڤین: زریان حاجی

رووداو- هەولێر

بەشی سێیەم و كۆتایی

هۆكاری دواكەوتنی 
بەنێودەوڵەتیكردنی 
مەرزی كێلێ بەغدا و 

هەولێرن نەك تاران

ئەو خانووانەی لە 
دۆڵەكۆگە كە ئێستا 

پژاكیان تێدایە من 
دروستمكردوون

بازرگانی كورد لە 
پێناوی 50 دۆلار 

بەنزینی ژەهراوی لە 
ئێران كڕیوە

كاری بازرگانیی نێوان 
هەرێمی كوردستان 

و ئێران لە رێگەی 
چەرچییەوە دەكرێ

ئەوانەی دەڵێن 
نازم نوێنەری ئێرانە 

بێئیشەكانی 
فەیسبووك و 

كارەبادزەكانی 
ئەوروپان

بە مام جەلالم گوت 
نامەوێ بەرپرسم 
هەبێ و تەنیا تۆم 

قبووڵە

لە كوردستان 
پێیانگوتووم هەر لە 

ئێران بمێنەوە

لە ساڵی 1966ـەوە 
زگورتی دەژیم

من ناتوانم وەكو 
ئۆپۆزیسیۆنی ئێرانی 

و فوئاد حەقیقی 
قسە لە دژی ئێران 

بكەم

 )فۆتۆ: رووداو(

بە پلەی وەزیر 
خانەنشین كراوم

تا ئێستا دووجار داوام 
كردووە بگەڕێمەوە 
كوردستان

ئەندامانی مەكتەبی 
سیاسیی یەكێتی 
ئیرەییان بە 
پەیوەندیی من و مام 
جەلال دەبرد

لە 1986 ـەوە 
بەرپرسی 
هەماهەنگیی نێوان 
یەكێتی و ئێران بووم

مەرزی باشماخ و 
پەروێزخان و حاجی 
ئۆمەران حاجی قاسم 
بۆی كردینەوە

رووداو - هەولێر

هەدەپــە دەیــەوێ چوارەمین كۆنگــرەی خۆی 
بكاتە كۆنگــرەی )نوێبوونــەوە(. پەرلەمانتارێكی 
هەدەپــە دەڵێت: "گۆڕانكارییــەك دەكەین بەدڵی 
جەماوەر بێت". بەڵام چاودێرانی سیاسی پێیانوایە 
هەدەپــە لــە پڕكردنــەوەی شــوێنی دەمیرتــاش 
بەرەوڕووی زەحمەتــی دەبێتەوە و ناتوانێ بەدڵی 

جەماوەرەكەی گۆڕانكاری بكات.
لــە  پارتــی دیموكراتــی گــەلان )هەدەپــە( 
عەبدوڵــا  پێشــنیازی  لەســەر   2012/10/15
ئۆجــەلان، رێبــەری پەكەكــە دامەزرا. تا ئێســتا 
ســێ كۆنگرەی بەســتووە و هەرســێ جارەكەش 
هاوســەرۆكەكانی گۆڕیوە. لــە كۆنگرەی یەكەمیدا 
كە لە 2013/9/27 بەســترا، ســەباحەت تونجەل 
و ئەرتوگرول كوركچو بە هاوسەرۆك هەڵبژێردران. 
دوای كەمتر لە ساڵێك، لە 2014/6/22 دووەمین 
كۆنگرەی خۆی بەست و سەڵاحەدین دەمیرتاش و 
فیگان یوكســەكداغ بوونە هاوسەرۆكی ئەم پارتە. 
لە كۆنگرەی سێیەمیشدا سەزایی تەمەلی و پەروین 

بۆڵدان بوونە هاوسەرۆك.
هەدەپە بڕیاری داوە لە 23ی شــوباتی داهاتوو 
چوارەمیــن كۆنگرەی خۆی ببەســتێ. بەگوێرەی 
ئەو زانیاریانەی دەســت )رووداو( كەوتوون، لەناو 
ئەم پارتەدا ئاراســتەیەك هەیــە كە لەیلا گوڤەن، 
هاوســەرۆكی كۆنگــرەی كۆمەڵــگای دیموكراتیك 
)دەتەكــە( لــە شــوێنی پەروین بۆڵــدان بكرێتە 
هاوســەرۆك، سەزایی تەمەلیش وەكو هاوسەرۆكی 

دووەم لە شوێنی خۆی بمێنێتەوە.
گرنگترین پرسیاری بەر لە كۆنگرە ئەوەیە ئاخۆ 
هەدەپە دەتوانێ شــوێنی سەلاحەددین دەمیرتاش 
پڕبكاتــەوە كە ئێســتا لە زیندانــە و ئایا دەتوانێ 

گۆڕانكاری بە دڵی جەماوەرەكەی بكات؟
عومەر ئۆجەلان، پەرلەمانتاری هەدەپە دەڵێت: 
"بێگومــان گۆڕانكارییــەك دەكەیــن كــە بەدڵــی 

جەماوەر دەبێت". 
بەگوتــەی ئەو پەرلەمانتارە، كۆنگرەی هەدەپە 
لەسەر دوو ستوونی سەرەكی خۆی نوێ دەكاتەوە. 
یەكــەم، باكووری كوردســتان و رێككەوتنی نێوان 
كورد كە بریتییە لە بەدەستهێنانی یەكێتیی كورد 
و چارەســەری دیموكراتیانــە بۆ كێشــەی كورد. 
دووەمیش برەودان بە سیاسەتكردن لە شارەكانی 

رۆژئاوای توركیا.
 ،2016 تەممــوزی   16 كودەتــای  لــەدوای 
حكوومەتی ئاكپارتی بەبیانووی قەلاچۆكردنی تیرۆر 
چەندین هاوسەرۆك، پەرلەمانتار، سەرۆكشارەوانی 
و ســەركردە و كادیری هەدەپــەی رەوانەی زیندان 
كردووە. بەگوێرەی زانیارییە نافەرمییەكان، ژمارەی 
گیراوانی هەدەپە 16 هەزار كەسی تێپەڕ كردووە. 
دیارتریــن ســەركردەی هەدەپە ســەلاحەددین 
دەمیرتاشــە كە زیاتر لە ســێ ســاڵە بەند كراوە، 

دەمیرتاش لە 4ی تشــرینی دووەمی 2016 لەگەڵ 
فیــگان یوكســەكداغ و 8 پەرلەمانتــاری دیكــە 
دەســتگیركران. ئەمەش لەناو هەدەپە كەلێنێكی 
گەورەی دروست كردووە و تا ئەمڕۆ كەسێكی پەیدا 

نەكردووە جێی دەمیرتاش بگرێتەوە.
پرۆفیســۆر وەهاب جۆشكون لە زانكۆی دیجلە 
بــە )رووداو(ی گــوت: "گۆڕانكاری بە دوو شــێوە 
دەبێــت: لەناو ئــۆرگان و بەڕێوەبەرایەتی هەدەپە 

رێــگا بۆ خەڵكی نوێ بكرێتەوە. لەلایەكی دیكەوە 
دەبێــت لە سیاســەتی ئەم پارتەدا ئاراســتەیەكی 
نــوێ دیاری بكرێت. لەم چوارچێوەیەدا هەدەپە چ 
لە بەرهەمهێنانی سیاســەتدا یــان لە پڕكردنەوەی 
رووبــەڕوووی زەحمەتــی  جێگــەی دەمیرتاشــدا 
دەبێتەوە. پێموانییە هەدەپە گۆڕانكارییەك بكات 

بە دڵی جەماوەرەكەی بێ".
هەروەها دەڵێــت: "هەدەپە لەو هێڵە لاینەداوە 
كــە لــە ســەردەمی دەمیرتاشــدا پەیــڕەو دەكرا. 
ئێســتا كێشــەی ئــەوە هەیە كێ جێــگای ئەو پڕ 
دەكاتــەوە. دەمیرتــاش دەیتوانی لەگــەڵ توێژی 
جیاواز پەیوەندی دروســت بــكات. ئەوانەی دواتر 
لەسەر كورسی سەرۆكایەتی دانیشتن، نەیانتوانی 
هەمان كار بكەن. ئێستاش هەر دەمیرتاش رۆژەڤی 
ئەم پارتە دیــاری دەكات. مرۆڤ بۆ ئەوەی بزانێ 
هەدەپــە چ سیاســەتێك بەڕێوەدەبــات، گوێ لە 

قسەكانی دەمیرتاش دەگرێت".
د.مەسعود یەگەن، مامۆستای زانكۆ پێیوایە ئەو 
گۆڕانكاریانەی كە دەبێت بكرێن لە توانای هەدەپەدا 

نییــە. لەوبارەیــەوە بە )رووداو(ی گــوت :"ئەگەر 
جەمــاوەری هەدەپــە داواكاری هەبێت، دەخوازێت 
كورد لەناو ئەو گێژاوە سیاســی و زەحمەتە رزگار 
بكرێ كە دوای 2015 تێیكەوتوون. پرسیار دەكەن 
ئایا هەدەپە لە كۆنگرەدا بەم ئاراستەیەدا دەڕوات؟ 

وەڵامی ئەم پرسیارە نەخێرە".
یەگەن بۆ ئەو "نەخێــرە" ئاماژە بە دوو هۆكار 
دەدات و دەڵێــت: "یەكــەم، ئــەم كارە لە توانای 
هەدەپــە گەورەتــرە، چونكــە لــە بەرامبەریــدا 
دەوڵەتێكــی بەهێز هەیــە، رێككەوتنی هەدەپەش 
لەناوخۆیــدا لە رووی چۆنایەتییەوە لاوازە. دووەم. 
هەدەپە بۆ ئەوەی ئەم تەنگژە سیاسییە تێپەڕێنێ 
پێویســتی بە كادیری لێهاتوو هەیــە كە زۆربەیان 
وەكــو ســەڵاحەدین دەمیرتاش بەندكــراون. بۆیە 
چاوەڕێــی گۆڕانكاریی گەورە لە كۆنگرەی هەدەپە 

ناكرێ". 
رەخنەیــەك كــە زۆر لــە سیاســەتی هەدەپە 
دەگیرێــت، مەســەلەی )توركیاییبــوون(ی ئــەم 
پارتەیە كــە هەندێك كەس وەكــو دووركەوتنەوە 

لــە كــورد و كەوتنە ژێر كاریگەریــی چەپی تورك 
دەیخوێننەوە، بەڵام پێناچێــت كۆنگرەی هەدەپە 

لەم رووەوە گۆڕانكاری بكات. 
قەتیســكردنی  پێیوایــە  ئۆجــەلان،  عومــەر 
سیاسەتی هەدەپە لە باكووری كوردستان سوودی 
بــۆ كــورد نابێت و دەڵێــت: "نابێت كــورد خۆی 
گۆشەگیر بكات، ئەگەر بەتەنیا بمێنێتەوە لەلایەن 
دەوڵەتەوە زیاتر گوشــاری بۆ دێت. بۆ دەوڵەتیش 
دەبێتــە بیانوویەكــی رەوا، پڕوپاگەنــدە دەكات و 
دەڵێ ئەوانە كوردن، لەناوچەكەیاندا دژی دەوڵەت 
یاخیبوون. ئاســانتر لە جــاران دەتوانێ رۆژئاوای 

توركیا لە دژی كورد هانبدات". 
پــڕۆژەی  "لەوانەیــە  دەشــڵێت:  ئۆجــەلان 
توركیاییبــوون لەلایەن زۆر كەســەوە بە بچووكی 
سەیر بكرێت، بەڵام ئەمە بەڕاست نازانین، چونكە 
بەشی زۆری كورد لە ئیستانبوڵ، ئیزمیر، ئەدەنە، 
مێرســین، موغــا و ئەنتاڵیــا دەژین. پێویســتە 
ئێمــە گوتارێكمــان هەبێــت بۆ ئــەو كوردانەی لە 
دەرەوەی جوگرافیای كوردســتان دەژین. پڕۆژەی 

توركیاییبوون كورد لەو توێژانەی لەلایەن سیستەم 
فەرامــۆش كــراون )عەلــەوی، كــوردی عەلەوی، 
ســریانی، ئەرمەنــی، سۆسیالیســت و چەپخواز( 
نزیــك دەكاتــەوە. بێگومــان ئــەو توێژانــە مافی 
سیاســەتكردنیان لەژێر چەتری هەدەپە هەیە، كە 

بۆ كورد سوودبەخشە".
وەهاب جۆشكون، ئاراستەی ئێستای هەدەپە بە 
راست دەزانێ و دەڵێت: "ئەم پڕۆژەیە سەركەوتنی 
بەدەستهێناوە. لە 2015 هەدەپە 13%ی دەنگەكانی 
هێنا. لە هەڵبژاردنی دواتریشــدا دەوروبەری %10 
بوو. هەدەپە سوورە لەسەر درێژەدان بەم پڕۆژەیە. 
بەڵام بۆ زیاتر ســەركەوتنی ئەم پڕۆژەیە پێویستە 
بە زمانێكی پاراوتر لەدژی توندوتیژی بوەستێتەوە. 
بــە پێچەوانەوە ســەركەوتنی هەدەپە ســنووردار 

دەبێت". 
دەربارەی گلەیی جەمــاوەری هەدەپەیش، ئەو 
پڕۆفیسۆرە كوردە دەڵێت: "بەشێك لە جەماوەری 
هەدەپە گلەیی ئەوە دەكەن كە چەپی تورك لەناو 
پارتەكەدا كاریگەری زۆر بووە. هەروەها داوا دەكەن 
هەدەپە زیاتر خاوەندارێتی لە ناوچە كوردنشینەكان 
بكات. بەرپرسانی هەدەپە ئاگایان لەم داواكاری و 
گازندانە هەیە، لەمبارەیەوە هەندێك هەنگاو دەنێن. 
بۆ نموونە هەدەپە لەبارەی یەكێتی نەتەوەیی كار 
دەكات. رێكخراوەكانی كۆمەڵگای مەدەنی نزیك لە 
هەدەپــە دەربارەی زمانی دایــك كار و چالاكییان 
هەیــە. لەگــەڵ ئەمانــەش ناتوانین بــە زمانێكی 
دڵنیاكەرەوە بڵێین كە لەمبارەیەوە گۆڕان بەســەر 

سیاسەتیاندا دێت". 
هاوشــێوەی جۆشــكون، مەســعود یەگەنیش 
سیاســەتی ئێستای هەدەپە كە رووی لە توركیایە 
بە راست دەزانێ: "لە حوەزیرانی 2015دا هەدەپە 
بووە ســێیەم گەورە پارتی توركیا، گەیشــتە ئەو 
ئاستەی كە دەتوانێ دواڕۆژ ئاراستە بكات. ئەگەر 
لە حوەزیرانــی 2015دا پەكەكە بــەرەو دەرەوەی 
ســنووری توركیا كشــابایەوە، ئەمڕۆ سیاســەتی 
كوردی لە ئاســتێكی زۆر جیاوازتر دەبوو. شــەڕی 
سیاســەتەی  ئــەم  دەســتكەوتەكانی  خەنــدەق 

هەدەپەی بەفیڕۆ دا".  وو

 گۆڕانكارییەك 
دەكەین بەدڵی 

جەماوەر بێت

پەرلەمانتارێكی هەدەپە:

وو

چاوەڕێی گۆڕانكاریی 
گەورە لە كۆنگرەی 

هەدەپە ناكرێ

د.مەسعود یەگەن، مامۆستای زانكۆ:

هەدەپە چوارەم كۆنگرەی خۆی دەبەستێ

ژنێك بەربژێری بەهێزە بۆ جێگرتنەوەی دەمیرتاش

رووداو - هەولێر

حكومەتــی توركیــا زنجیرەیــەك كونســوڵخانە 
لــە عێراق دەكاتــەوە. چاودێرانی كاروبــاری توركیا 
پێیانوایــە ئەنقەرە بەم هەنــگاوە لاوازیی حكومەتی 
ئێســتای عێراق دەقۆزێتــەوە. هەندێكیــش وای بۆ 
دەچن كە بۆ كەمكردنەوەی هەژموونی ئێران، ئەمریكا 
یارمەتیی توركیا دەدات بۆ ئەوەی لە عێراقدا پێگەی 

خۆی بەهێزتر بكات.
 رۆژی 2020/1/16 رەجــەب تەیــب ئەردۆغان، 
ســەرۆككۆماری توركیــا رایگەیانــد كــە وڵاتەكــەی 
پلانی هەیە لە نیوەی یەكەمی ئەمســاڵەدا جارێكی 
دیكە هەردوو كونســوڵخانەی بەســرە و مووســڵ لە 
عێــراق بكاتــەوە. هەروەها گوتی كــە پلانیان هەیە 

كونسوڵخانە لە نەجەف و كەركووكیش بكەنەوە.
لــە 21ی كانوونی یەكەمی رابــردوو فاتیح یڵدز، 
باڵیۆزی توركیا لە عێراق رایگەیاندبوو كە وڵاتەكەی 
داوایەكــی ئاراســتەی حكومەتــی عێــراق كــردووە 
بــۆ دروســتكردنی دوو كونســوڵخانە لــە نەجەف و 

كەركووك.
پەیوەندیی توركیا و عێراق

لــەدوای رووخاندنــی رژێمی ســەدام حوســێن، 
پەیوەندی ئەنقەرە – بەغدا هەڵكشــان و داكشــانی 
زۆری بەخۆیــەوە بینیــوە. قۆناغــی هەڵكشــان لە 
2010 - 2014دا بــوو، لەگەڵ ئامادەكاریی ئەمریكا 
بۆ كشــانەوە لە عێــراق لە كۆتایــی 2011، توركیا 
ویســتی كارتەكانی لە عێــراق رێكبخاتەوە. ئەنقەرە 
پێیوابــوو هەڵبژاردنی ئەیاد عەلــاوی دەبێتە هۆی 
سەقامگیریی عێراق، بەڵام دانانەوەی نووری مالیكی 
بە سەرۆكوەزیران ئەنقەرەی بێهیوا كرد و پەیوەندی 
عێراق – توركیا تێكچوو. لەسەر ئاستی ناوچەییش، 
بەهاری عەرەبی رێكخستنەوەی پەیوەندیی عێراق – 
توركیای تێكدا، چونكە چەند بەرەیەكی سیاسی لە 
نێوان پاڵپشت و دژ بەم بزاڤە دروستبوون، ئەمەش 
ململانێــی جیۆپۆلیتیكــی لە نێــوان توركیا و ئێران 

لێكەوتەوە.
قۆناغی داكشــان لە 2014 – 2018 بوو. توركیا 
هاتنی حەیدەر عەبادی بۆ سەر حوكم بە دەرفەتێك 
بینــی بۆ هەڵدانەوەی لاپەڕەیەكــی نوێی پەیوەندی 

لەگەڵ عێراق، بەڵام پشتبەستنی عێراق بە ئەمریكا و 
ئێران بۆ بەرەنگاربوونەوەی داعش، بووە هۆی زیاتر 

پاشەكشەی رۆڵ و هەژموونی توركیا.
مووســڵ  رزگاركردنــی  ئۆپەراســیۆنی  لــەدوای 
لەدەستی داعش، توركیا چەند جارێك رایگەیاندووە 
كە كونسوڵخانەكانی لە مووسڵ و بەسرە دەكاتەوە. 
بەرپرسێكی پێشــووی وەزارەتی دەرەوەی عێراق لە 
سەردەمی حەیدەر عەبادی بە )رووداو(ی گوت: "لە 
ســاڵی 2018 كاتێك توركیا داوای كرد كونسوڵخانە 
لە مووســڵ بكاتــەوە، بە راشــكاوانە پێمانگوتن تا 
یەك ســەربازی تورك لە عێراقدا مابێ، رێگاتان پێ 

نادەین". 
 زنجیرەیەك كۆنسوڵخانە بۆچی؟ 

سیاســەتی توركیــا لە عێراقدا پڕە لــە هەوراز و 
نشــێو، پێشــتر توركیا رێزی لە ســەروەریی عێراق 
نەگرتووە. ئۆپەراسیۆنی سەربازی، كەمپی باشیك، 
كێشەی ئاوی لەگەڵ عێراق، هەر یەكێكیان قەیرانێكن 
لــە پەیوەندی نێوان هەردوو وڵاتدا. بۆیە راگەیاندنی 
كردنەوەی چوار كونسوڵخانە لە گرنگترین شارەكانی 

عێراقدا، گومان هەڵدەگرێت.
ئیبراهیم ڤارلی، نووســەر و پســپۆڕی كاروباری 
گــوت:  )رووداو(ی  بــە  ناوەڕاســت  رۆژهەڵاتــی 
"كردنەوەی كونسوڵخانەكان لەچوارچێوەی پڕۆژە و 
پلانێكدایە. وەكو هەڵمەتێك لەدژی كاریگەریی ئێران 
دەخوێنرێتــەوە. توركیا دەخوازێت لەســەر عەرەبە 
سوننەكانی عێراق سیاســەت بونیاد بنێ و سەنگی 
خۆی لەڕووی سیاســی و سەربازی لەم وڵاتەدا زیاتر 

بكات". 
پێشــووی  وەزیــری  ئاكیــش،  یەشــار  بــەڵام 
دەرەوەی توركیــا ئەو قســەیەی ڤارلی رەتكردەوە و 
بــە )رووداو(ی گــوت: "كردنەوەی كونســوڵخانە بە 
رێككەوتنــی هەردوولادا دەبێ. ئەگەر شــتێكی جگە 
لە بەرەوپێشبردنی پەیوەندیی سیاسی و ئابووری لە 
پشــت كردنەوەی كونسوڵخانەكان هەبێت، بەشێكی 

گرنگی رای گشتی توركیا پشتگیری لێ ناكات.
عەلمانییــە،  رژێمێكــی  "توركیــا  گوتیشــی: 
ئەگــەر بخوازێــت پەیوەندییەكانی لەگــەڵ عێراق لە 

چوارچێوەیەكی مەزهەبی پێشبخات هەڵە دەكات".
لــە 28ی نیســانی 2019 مەولود چاوشــئۆغڵو، 

وەزیــری دەرەوەی توركیــا ســەردانی بەغــدای كرد 
و بەڵێنــی تەرخانكردنــی 5 ملیــار دۆلاری دا بــۆ 
ئاوەدانكردنەوەی عێراق. ئەمەش جدییەتی ئەو وڵاتە 
لــە بەرەوپێشــبردنی پەیوەندییەكان نیشــاندەدات. 
توركیا بۆ باشتركردنی پەیوەندییەكانی لەگەڵ عێراق 

دوو ئامانجی سەرەكی هەیە:
یەكەم، بەدەســتهێنانی ئاسایشــی جیۆسیاسی، 
چونكە ئەنقەرە لە دابەشــبوونی عێراق دەترســێت، 
هاتنــی داعــش نەك بووە هــۆی رێگری لــە هاتنی 
كەلوپەلی توركی بۆ عێراق، بەڵكو ئاســتی هەڕەشە 
ئەمنییەكانی لەسەر توركیاش زیاتر كرد. دووەمیش 
ئابوورییــە. عێــراق پێویســتی بــە بنیاتنانــەوەی 
ژێرخانەكەی هەیــە، توركیاش لە بواری بنیاتنانەوە 
كەرتێكــی زەبەلاحی هەیە. بــەڵام وجودی ئێران لە 

عێراقدا ئاستەنگی بۆ توركیا دروست كردووە. 
د.ســەلام عەبدولكەریــم، مامۆســتای زانكــۆی 
سلێمانی و توێژەری سیاسی دەڵێت: "لەبەر ئەوەی 

ئێــران رۆڵێكــی گــەورەی هەیە لە عێراق و شــیعە 
باڵادەســتە، رێگا بــە توركیا نــەدراوە ئامانجەكانی 

بەباشی بپێكێت". 

كوژرانی سولەیمانی و 
پێگەی توركیا لە عێراق

جگە لە عێراق، ئەردۆغان لە چەندین وڵاتی عەرەبی 
)لیبیا، سودان، سۆماڵ، یەمەن و سووریا( ململانێی 
هەژموون دەكات، بەڵام جگە لە هەندێك دەستكەوتی 
بچووك و كاتی شــتێكی ئەوتۆی بەدەستنەهێناوە. 
بۆیــە هەوڵــدەدات لــە گۆڕەپانــی عێراقــدا ئەمــە 
بەدەستبهێنێ و لاوازیی حكومەتی عێراق و ململانێی 
نێــوان ئەمریكا و ئێرانیــش یارمەتیدەرە. بەگوێرەی 
گۆڤاری )ناشــیۆناڵ ئینترێســت( توركیا ململانێی 
ئەمریكا و ئێران دەقۆزێتەوە بۆ بەهێزكردنی پێگەی 
خــۆی لە عێراقدا. هەروەها دەخوازێت بە ئێران بڵێ 
وجودی من باشترە لە وجودی ئەمریكا لە عێراقدا. 

لە بەرژەوەندی ئەمریكاشدایە حكومەتی عێراق و 
ئەنقەرە نێوانیان باش بێ. بەتایبەتی دوای كوژرانی 
قاســم ســولەیمانی. هەروەها ئێرانیش چاوی خۆی 
لــە هاتنی ئەنقەرە بۆ عێــراق دەگرێت بۆ ئەوەی لە 

سووریا ئیحتیوای بكات. 
ئیبراهیــم ڤارلی پێیوایە حكوومەتــی ئاكەپە لە 
مێژە ئەم ستراتیژیەی هەبووە: "سوود لەو بۆشاییە 
وەردەگــرێ كە لە عێراقدا هەیــە. وەكو چۆن ئێران 
لە تــەواوی ناوچەكەدا هەژموونــی هەیە، توركیاش 
دەیەوێ لە عێراقدا هەژموونی هەبێت، بەڵام پێموانییە 
بەكوژرانی قاســم ســولەیمانی كاریگــەری ئێران لە 
عێراقدا كەم ببێتەوە. ســولەیمانی فیگۆرێكی گرنگ 
بوو، بەڵام ئێران لەسەر كەسەكان سیاسەت ناكات. 
بەڵكو بەشێوەیەكی سیستەماتیك و لە چوارچێوەی 

ستراتیژی درێژمەودا پلان جێبەجێ دەكات". 
د.ســەلام عەبدولكەریم، لە رەهەندی مێژووییەوە 
ســەیری مەسەلەكە دەكات و دەڵێت: "توركیا عێراق 

بە بەشــێك لەخــۆی دەزانێت و وەكــو چوارچێوەی 
رووبەری ســوننە ســەیری دەكات و پێیوایە ناكرێت 
ئــەم رووبــەرە بــۆ ئێــران بەجێبێڵــن". هەروەهــا 
دەڵێت: "توركیا كۆمەڵێك حســاباتی دیكەی هەیە، 
لەوانە كێشــەی پەكەكە لە ســنوورەكان، كەمینەی 
توركمان و مەســەلەی مووســڵ و كەركووك. هەموو 
ئەمانە رەهەندی مێژووییان هەیە. هەروەها كێشــەی 
ئــاو بەتایبەتی رووباری دیجلە و بەنداوی ئەلیســۆ، 
هەمــوو ئەمانــە دەبنە هۆی ئــەوەی توركیا گرنگی 
بە عێراق بدات". ســەبارەت بە كوژرانی سولەیمانی 
و بەهێزبوونــی پێگەی توركیا لە عێراق، د. ســەلام 
دەڵێت: "دوای كوژرانی سولەیمانی، ئەمریكا دەیەوێت 
هەژموونی ئێران بەسەر ناوەندی بڕیار لە عێراق لاواز 
بكات. پشت بە توركیا دەبەستێت و توركیا بەخۆشی 
دەیەوێت لەم رێگەیەوە هەژموونی خۆی زیاتر بكات. 
جا ئەمە لە رێگەی كردنەوەی كونســوڵخانە بێ یان 

هەر جۆرە دەستێوەردانێكی دیكە".
بەڵام یەشار ئاكیش كە ئێستا لە دەرەوەی توركیا 
دەژیت و لەلایەن میدیای سەر بە ئاكەپە بە گولەنی 
دەناسرێ، دەڵێت: "نازانین دوای كوژانی سولەیمانی 
رۆڵــی ئێران لە عێراق كەم دەبێتــەوە یان نا، بەڵام 
توركیــا و ئێران لە عێراق ركابەری یەك نین، بەڵكو 

تەواوكەری یەكترن".
لاوازیی حكومەتی عێراق  

دەرفەتێك بۆ توركیا!

ئێســتا حكومەتــی عێــراق لاوازە، دەزگاكانــی 
دەوڵــەت كارانیــن و ناتوانن لەدژی دەســتێوەردانی 
دەرەكی بوەســتنەوە. ئەمەش دەرفەتێكی زێڕین بۆ 
توركیا دەســتەبەر دەكات. د. ســەلام عەبدولكەریم 
لــەو بارەیەوە دەڵێت :"عێراق دركی بە چاوچنۆكیی 
توركیــا كــردووە. چەندینجــار هێزە شــیعەكان لە 
پەرلەمــان كــە داوای دەركردنی هێزە بیانییەكانیان 
كردووە، نــاوی توركیایان هێناوە. پەرلەمانی عێراق 
تەنیا مەبەستی دەركردنی هێزەكانی ئەمریكا نەبوو، 
مەبەســتی هێزەكانــی توركیاش بوو. بــەڵام عێراق 
سەروەریی لاوازە، دەركردنی سوپای توركیا پێویستی 
بە ســوپایەكی بەهێزی عێراقی هەیە، پێویستی بە 
لۆبیەكی جیهانی گەورەش هەیە كە لەوانەیە ئەمریكا 

لەمبارەیەوە زۆر یارمەتی نەدات".

توركیا "زنجیرە كونسوڵخانە" لە عێراق دەكاتەوە

دەمیرتاش لە 4ی تشرینی دووەمی 2016 لەگەڵ فیگان یوكسەكداغ و 8 پەرلەمانتاری دیكە دەستگیركران

كونسوڵخانەی پێشووی تورکیا لە مووسڵ

رووداو - هەولێر

ئەمریــكا بۆ دەرچوون لــەو تەنگژەیەی لە چەند 
هەفتــەی رابــردوودا لە عێــراق تێیكەوت، دەســتی 
بــە هەوڵێك كردووە بۆ دروســتكردنی هەرێمێك بۆ 
سوننە. ئەو هەوڵە بەشێكە لە كاردانەوەكانی ئەمریكا 
بەرامبەر گوشــاری پارتە شیعەكانی عێراق كە داوای 
دەرچوونی هێزەكانی لە عێراق دەكەن. ئەگەر پلانەكە 
ســەربگرێ، ئێران لەو لینكە بێبــەش دەكات كە بۆ 

تەواوكردنی پڕۆژەی هیلالی شیعە پێویستی پێیە.
كاربەدەســتێكی شیعە بە ماڵپەڕی )میدڵئیست 
ئای(ی قەتەری راگەیاندووە: "یەكێتیی عێراق چیدی 
لە ئەولەویەتی ئەمریكادا نییە، ئەگەر ئەمریكییەكان 
لە هەوڵەكانیان بۆ هێشتنەوەی هێزەكانیان لە عێراق 
بگەنە بنبەست، ئەوە بە جدی كار بۆ جێبەجێكردنی 

ئەو پڕۆژەیە دەكەن".
پڕۆژەی دابەشكردنی عێراق بۆ سێ هەرێمی شیعە، 
سوننە و كورد شتێكی نوێ نییە. لە ئایاری 2006 دا 
جۆزێف بایدن كە ئەوكات ســیناتۆری دیموكراتەكان 
بــوو، لە وتارێكدا لــە رۆژنامەی )نیویــۆرك تایمز(
ی ئەمریكــی لەژێر نــاوی )یەكپارچەیــی لەڕێگەی 
ئۆتۆنۆمییــەوە لە عێراق( پێشــنیازی كرد عێراق بۆ 
ســێ هەرێــم دابەش بكرێ، بەشــێك لــەو پرۆژەیە 
بــۆ ئەوە بــوو: "لە رێگــەی نامەركەزییەتەوە عێراق 
بــە یەكپارچەیی بهێڵدرێتــەوە". پێشــنیازەكە هی 
ســەردەمێك بوو كە شەڕی تائیفیی نێوان سوننە و 

شیعە لە لوتكەدا بوو. 
ئــەو كات ســوننەكان لەگەڵ پڕۆژەكــە نەبوون، 
ســاڵح موتڵــەگ، لە لێدوانێكدا لە ســاڵی 2008 بۆ 
ئاژانسی رۆیتەرز گوتبووی: "ئێمە لە كاتی راگەیاندنی 
پرۆژەكە رەتمانكردەوە و ئێســتاش رەتیدەكەینەوە. 
عێراق ناتوانێ درێژە بە خۆی بدات، ئەگەر یەكپارچە 

نەبێ".
بەرپرسێكی پێشووی ئیدارەی ئەمریكا و ئاگادار 
لە پلانە ئەمریكییەكە، بە ماڵپەڕە قەتەرییەكە دەڵێ: 
"دروســتكردنی هەرێمــی ســوننە هەمــووكات وەك 
بژارەیەك لای ئەمریكییەكان هەبووە". ئەوەش وەك 
هەوڵێك بۆ رێگری لەوەی ئێران سنووری نفووزی لە 

عێراقەوە بۆ دەریای نێوەڕاست درێژ بكاتەوە.
ئەم هەرێمە ســوننییەی كە ئێســتا باســەكەی 
گەرمە، لە هەرســێ پارێزگای ئەنبار، سەڵاحەدین و 
نەینەوا و هەروەها بەشێكی پارێزگای دیالە پێكدێ، 
بەوەش بەشــە شــیعییەكەی عێــراق بەتــەواوی لە 

سووریا دادەبڕێ. 
بەرپرسەكەی پێشووی ئیدارەی ئەمریكا دەڵێت: 
"پڕۆژەكە ئەمریكییە و هی سوننەكان نییە. وجوودی 
هێزەكانــی ئەمریكا گەرەنتییەك بووە بۆ ســوننە و 
كــورد، ئەگەر ئەمریكا ناچار بــێ عێراق جێبهێڵێ، 
ئەوە دروســتكردنی هەرێمێكی ســوننە لە رۆژئاوای 
عێــراق پلانێكــە بۆ جڵەوكردنی ئێــران و هێزەكانی 
لە رۆژهەڵاتی نێوەڕاســت. ئێمە باسی دروستكردنی 

دەوڵەتێك دەكەین، نەك هەرێمێكی ئیداری".
ئاگری شەڕ لەسەر خاكی سوننە

لە ســاڵی 2003 وە، عێراق گۆڕەپانی سەرەكیی 
ململانێی ئێران و ئەمریكا لە رۆژهەڵاتی نێوەڕاســت 
بــووە. ململانێكــە لە رۆژی ســێی كانوونی دووەمی 
ئەمســاڵ پێی نایــە قۆناغێكی هەســتیارەوە، دوای 
ئــەوەی فڕۆكەیەكــی بێفڕۆكەوانــی ئەمریكا قاســم 
ســولەیمانی، فەرمانــدە ســوپای قــودس و مەهدی 
موهەندیس، فەرماندەی كەتایبی حیزبوڵڵای عێراقی 

كردە ئامانج. 

دوای كوژرانــی ئــەو دوو فەرماندەیــە كــە رۆڵی 
باڵایان لە جێبەجێكردنی سیاسەتی میحوەری شیعەدا 
هەبــوو، زۆرینەی پەرلەمانتارانی شــیعەی عێراق لە 
كۆبوونەوەیەكــی پەرلەمانــدا داوایــان لە حكومەتی 
وڵاتەكەیــان كــرد كۆتایــی بــە 17 ســاڵ وجوودی 
هێزەكانی ئەمریكا لە عێراق بهێنێ. لەو كۆبوونەوەیەدا 

كورد و سوننەی عێراق بەشدار نەبوون.
بەگوێــرەی راپۆرتەكــە، زۆربــەی پەرلەمانتــارە 
سوننەكان لە ترســی كاردانەوەی شیعەكان، روویان 
لــە هەولێر و ئــوردن كردبــوو، لەوێــش چاویان بە 
بەرپرســانی ئەمریكــی كەوتبوو بۆ ئەوەی "باســی 
بژارەكانــی بەردەم هــەردوو لایەن" بكەن، لەكاتێكدا 
رووداوەكانی رۆژانی یەكەمی ئەمســاڵ ســوننەكانی 
ناچــار كردبــوو بیر لــە ئەڵتەرناتیڤ بكەنــەوە، لە 
هەمووشیان بەرچاوتر دامەزراندنی هەرێمی سوننەیە.
رۆژی هەشــتی كانوونــی دووەم، ئێران هێرشــی 
مووشــەكی كــردە ســەر بنكــەی عەین ئەلئەســەد 
لــە ئەنبار و بنكەیەكــی دیكــەی ئەمریكییەكان لە 
هەرێمی كوردســتان. بەبێ ئــەوەی هیچ كوژراوێكی 
لێبكەوێتــەوە. كەمتر لە 24 ســەعات دواتر، دەیڤد 
شــێنكەر، یاریدەدەری وەزیری دەرەوەی ئەمریكا بۆ 
كاروبــاری رۆژهەڵاتی نزیك راســتەوخۆ و بێ چوونە 
بەغدا هاتە هەولێر. لەو سەردانەشدا لەگەڵ مەسعود 
بارزانی، ســەرۆكی پێشــووی هەرێمی كوردستان و 

بەرپرسانی دیكە كۆبووەوە.
باســی  ئەمریــكا  حكومەتــی  بەیاننامەكانــی 
كۆبوونــەوەی شــێنكەر لەگەڵ عەرەبە ســوننەكان 
)MEE( ناكەن، بەڵام ژمارەیەكی زۆر ســەرچاوە بۆ

یان ئاشــكرا كردووە كە هەم شێنكەر و هەم ستیڤن 
ڤەیگن، كونســوڵی ئەمریكا لە هەرێمی كوردســتان 
چاویــان بــە ژمارەیەك لە سیاســییەكانی ســوننە 
كەوتووە و باســی "لێكەوتەكانــی بڕیاری پەرلەمانی 
عێراق"، "هەڕەشەی سەر سوننەكان" و "چارەسەری 

ئەو دوو كێشەیە"یان كردووە.
شینكەر هەمان رۆژ ســەردانی ئیماراتی عەرەبی 
كردبــوو، بەپێــی بەیاننامەی حكومەتــی ئەمریكا، 
لەو ســەردانەدا "بــە رێكەوت" چاوی بــە محەممەد 
حەلبووسی كەوتووە. دوای كۆبوونەوەكە، حەلبووسی 

لەگەڵ ســەركردەكانی ســوننەی عێــراق كۆبووەوە. 
پەرلەمانتارێكــی عێراقی كە ئامــادەی كۆبوونەوەكە 
بووە، دەڵــێ: "داواكردنی هەرێــم بناغەیەكی تایفی 
نییــە، بەڵكــو لەســەر بناغەیەكــی ئیدارەییــە بــۆ 
بەڕێوەبردنی پارێزگاكانی خۆمان. ئامادەبووان لەگەڵ 
بیرۆكەكــە كۆك بوون و گوتیــان لە كاتی گونجاودا 

پێشكەش بە موخاتەبی خۆمانی دەكەین".
حەلبووســی لــە تویتێكــی رۆژی 12ی كانوونی 
دووەمــدا پلانێكی لەو جــۆرە و گفتوگۆی لەوبارەوە 
رەتكــردەوە، بــەڵام ژمارەیــەك لــە هاوپەیمانانــی 
حەلبووســی بــاس لــەوە دەكــەن كــە هاوبەشــە 

سیاسییەكانیان سوورن لەسەر ئەو پلانە.
عەبدوڵــا ئەلخربیت، پەرلەمانتــار و هاوپەیمانی 
حەلبووســی لەوبارەیــەوە بە ماڵپــەڕە قەتەرییەكە 
دەڵێ: "گفتوگۆكان لەســەر ئەم بابەتە نەوەســتاوە 
و هەتــا دێ زیاتــر باســی دەكرێ. كاتێــك دەڵێین 
نامەركەزییەتمان لە عێراق دەوێ، ئەوە بابەتێكە كە 
دەكرێ باسی لەسەر بكرێ. بەڵام ئێمە فیدراڵیزم و 
كۆنفیدراڵیزممان قەبووڵ نییە، چونكە ئەوە بە مانای 

دابەشكردنی عێراقە".
ســەركردەیەكی دیكەی ســوننەش ئەوە دووپات 
دەكاتەوە كە "كۆبوونەوەكان زۆر بە گەرمی دەكرێن، 
هەموو سەركردە سوننەكانیش تێیدا بەشدارن، بەڵام 
بۆ رای گشــتی ئاشــكرای ناكــەن، چونكە چاوەڕێی 

دۆخێك دەكەن كە تێیدا پارێزراو بن". 
هیچكام لە ســەركردە ســوننە و شــیعەكان كە 
قســەیان بۆ ماڵپەڕە قەتەرییەكە كــردووە، لەبارەی 
وردەكاریی پڕۆژەكە هیچ نازانن، لەوانەش ســنووری 
هەرێمەكــە و ئــەو میكانیزمانــەی بۆ چارەســەری 
كێشــەكانی بەردەمی دەگیرێنەبەر. ســەركردەكانی 
هــەردوولا دەڵێن پڕۆژەكــە جارێ تەنیا وەك بیرۆكە 

خراوەتەڕوو.
مــادەی 116 و 119ی دەســتووری عێــراق بــە 
دیاریكــراوی باســی مافــی دروســتكردنی هەرێــم 
لــە چوارچێــوەی سیســتەمی فیدراڵــی دەكــەن و 
میكانیزمەكانــی بەدیهێنانــی ئــەو مافــەش دیاری 
دەكــەن. ســەركردەیەكی باڵای ســوننە ئامــاژە بۆ 
ئــەوە دەكات كە دوای دروســتكردنی هەرێمەكە، لە 
چوارچێوەی فیدراڵی یان كۆنفیدراڵیدا دەیلكێنن بە 
هەرێمی كوردســتانەوە، ئەوەش بۆ ئەوەیە "ســوننە 
و كورد لەســەر كەركووك و ناوچە كێشەلەسەرەكان 

تووشی شەڕ و كێشە نەبن". 
ئەوەش دوای قۆناغی بەدەستهێنانی دانپێدانانی 
نێودەوڵەتی دەبێ. بەڵام جێی سەرنجە كە كەركووك 

لەناو ئەم پرۆژەیەدا نییە.
پشتگیریی كەنداو 

بەگوێــرەی راپۆرتەكــە، وڵاتانــی كەنــداو بــە 
سەركردایەتیی سعودیە و ئیمارات پشتگیریی پڕۆژەكە 
دەكەن. سەركردەیەكی سوننەی ئاگاداری گفتوگۆكان 
دەڵــێ: "هاریكاریی دارایی و گوشــاری نێودەوڵەتی 
و هێزی ســەربازیی پێویســت بۆ دروستكردنی ئەم 
هەرێمە لەبەردەســتە. نە ئێران و نە هێزە شیعەكان 
ناتوانن لەدژی ئەو پڕۆژەیە بوەستن، چونكە ئەمریكا 

و وڵاتانی كەنداو پشتیوانی لێدەكەن".
بەشــی زۆری ئەو ناوچانەی كە وەك پێكهێنەری 
هەرێمەكــە بیریــان لێكراوەتــەوە، لە چەند ســاڵی 
بــوون.  وێــران  داعشــدا  دژی  شــەڕی  رابــردووی 
ســەركردە ســوننەكە دەڵێ: "باســەكە لەسەر پارە 
و وەبەرهێنانێكــی زەبەلاحــە كە ئەنبــار دەكات بە 
دەشــتێكی ســەوز و ناوچــە وێرانەكانی مووســڵ و 

سەلاحەددینی پێ ئاوەدان دەكرێتەوە".

بەگوێرەی راپۆرتەكە، سوننەكان چاوەڕێی ئاكامی 
خۆپیشــاندانەكانی چوار مانگی رابــردووی عێراقن، 
ئەگــەر خۆپیشــاندانەكان بتوانــن حكومەتی عێراق 
ناچــار بكەن خــەم لە هەموو عێراقییــەكان بخوات، 
ئــەوە ئەوانیش واز لە پڕۆژەی هەرێم دەهێنن. بەڵام 
رۆژی شــەممەی رابــردوو، هێزە ئەمنییەكانی عێراق 
هەڵیانكوتایــە ســەر خۆپیشــاندەرانی تەحریــر و 
دەســتیان بە ســووتاندنی خێوەتەكانیان كرد و ئەم 
پەلامارەش بە كوژرانی چەند خۆپیشاندەرێك كۆتایی 

هات.
ســەركردەیەكی باڵای سوننە هۆشــداری دەدات 
كە ئەگەر خۆپیشاندانەكان نەتوانن ئاكامی دڵخوازی 
سوننەكان بەدەســتەوە بدەن، ئەوە سوننە پێكەوە 
پشــتگیری لــە پــڕۆژەی بوون بــە هەرێــم دەكەن. 
سەركردەكە دەڵێ: "سوننەكان نایانەوێ بەشێك لە 
هیلالی شــیعە بــن و ئامادە نین مل بــۆ كۆنتڕۆڵی 
ئێران بدەن. بۆیە پێشــنیازی دروســتكردنی بنكەی 
ســەربازییان بــە ئەمریكییەكان داوە لەســەر خاكی 
خۆیان، لە بەرامبەریشدا داوای پشتگیریی پێویست 
دەكەن بۆ دروســتكردنی ئەو هەرێمەی كە دەیانەوێ 

دروستی بكەن".

ئەمریكا لە عێراق هەوڵ بۆ دروستكردنی 
هەرێمی سوننە دەدات

چیدی یەكێتیی 
عێراق لە 

ئەولەویەتی 
ئەمریكادا نییە

سەركردەیەكی شیعە:

دروستكردنی 
هەرێمی سوننە 
هەمووكات وەك 

بژارەیەك هەبووە

بەرپرسێكی پێشووی 
ئیدارەی ئەمریكا:

هاریكاریی 
دارایی و گوشاری 

نێودەوڵەتی و هێزی 
سەربازیی پێویست 

بۆ دروستكردنی 
هەرێمەكە هەیە

سەركردەیەكی سوننە:

لــە  نەرمونیانــە  و  قــژزەرد  ژنێكــی 
قســەكردن. لەســەرەتاوە نەیشاردەوە 
كــە كــوردی زۆر خۆشــدەوێ. ئەویــش 
لەو سەركردانەی دیكەی جیهان  یەكێكە 
كە سەرســامن بەو شەڕەی كورد لەدژی 
داعش كردوویانە. لیریا كایتازی یەكێكە لە 
سەركردە دەستڕۆیشتووەكانی كۆسڤۆ. 
هاوڕێ و هاوسەنگەری ئیبراهیم رۆگۆڤای 
كۆســۆڤۆیە.  ســەربەخۆیی  باوكــی 
دەرەوەی  شــاخاویی  ناوچەیەكــی  لــە 
لە خواردنگەیەكی  پایتەخت  پریشــتینای 
زۆر گەورە كە بەســەر دۆڵێكی دڵڕفێندا 
دەڕوانێت، قســەم لەگەڵ كــرد. كایتازی 
دەبێ  بەشــدار  داهاتــوودا  رۆژانــی  لە 
لــە دوازدەهەمیــن ســاڵیادی جاڕدانــی 
لــەم  بــەڵام  كۆســۆڤۆ،  ســەربەخۆیی 
باســی  )رووداو(  لەگەڵ  هەڤپەیڤینــەدا 
كۆسۆڤۆییەكان  ئابووریی  دۆخی  خراپیی 
و كێشــەی ناوچە ناكۆكی لەســەرەكان 
و باســی ســەربەخۆیی كوردســتانیش 

دەكات.

هەڤپەیڤین: هێمن عەبدوڵڵا
رووداو - پریشتینا

كۆسۆڤۆ و كوردستان دەتوانن 
نوێنەرایەتییان لەلای یەكدی هەبێ

رووداو: دوازدە ســاڵ لەمەوبەر ســەربەخۆییتان 
راگەیاند. لەوكاتەوە تاوەكو ئێستا چاوەڕوانییەكانی 
خەڵكی كۆســۆڤۆ لە ئێوە، سیاســییەكان، گۆڕاوە. 

ئێوە چۆن لەو گۆڕانە تێگەیشتوون؟
جاڕدانــی  ســەردەمی  لــە  كایتــازی:  لیریــا 
ســەربەخۆییەوە ئــەوە گــۆڕاوە، ئێســتا خەڵــك 
پێشڤەچوونی ئابووری و ژیانێكی باشتریان دەوێت. 
هەروەهــا ئەوەش گۆڕاوە كە خەڵك تێگەیشــتوون 
لەوەی تەنیا نابێ چاوەڕوانییان لە دەوڵەت هەبێ و 
دەبێ ئەوانیش شــتێكی بۆ بكەن. ئەمەش بەشێكە 
لەو پرۆســەیەی بۆ خۆگونجانــدن لەگەڵ بنەماكانی 
یەكێتیــی ئەوروپــا بۆ ئەندامێتیمان لــەو یەكێتییە 
پێویســتە. ئامانجێكــی دیكەمان كاركردنە لەســەر 
بەهێزكردنی رێزگرتنی یەكدی لەنێوان پێكهاتەكانی 

كۆسۆڤۆ. ئێمەی ئەلبانی كە زۆرینەی دانیشتووانی 
كۆســۆڤۆین، زۆر جیاكاریمــان لە رابــردوودا لەگەڵ 
كــرا. بۆیە دەمانەوێ وابكەین نــەوەی دوای خۆمان 
لەگەڵ پێكهاتەكانی دیكە ئەو جیاكارییە نەكەن كە 

لە رابردوودا بەرامبەر خۆمان كرا.
رووداو: ئێمــە چووینــە باكــووری كۆســۆڤۆ كە 
بــە ناوچەی ناكۆكی لەســەر دەناســرێ و ئەلبانی 
و ســربییەكان تێیــدا دەژین. دەزانیــن گۆڕانكاریی 
ریشــەیی و ئاوەدانكردنــەوەی گەورە لە كۆســۆڤۆ 
روویداوە، بەڵام لەو ناوچەیە كە سربییەكانی لێدەژین 
هەستمانكرد دۆخەكە وانییە و پشتگوێخراوە. بۆچی 

ئەمە وایە؟
لیریا كایتازی: وەك گوتم ئێمە خۆمان جیاكاریمان 
بەرامبــەر كــراوە، بۆیــە نامانەوێ كــەس جیاكاری 
لەگەڵ بكرێ. بۆیــەش مافی هەموو پێكهاتەكانمان 
لە دەســتووردا چەســپاندووە. راســتییەكەی ئێمە 
جیاكاریــی ئەرێنــی دەكەین و كۆتامــان بۆ هەموو 

پێكهاتەكان داناوە و كورسییەكانیان پارێزراون. واتە 
بۆ ئەوەی خۆیان لەگەڵ جڤاكی كۆسۆڤۆ بگونجێنن 
مافــی زیاترمان پێداون. جگە لەوە لە دەســتووردا 
ئەوە چەســپێنراوە كە گۆڕانكارییە ریشەییەكان لە 
وڵاتدا بەبێ رەزامەندیی دوو لەسەر سێی دەنگی ئەو 

پێكهاتانە ناتوانرێ تێپەڕێنرێ.
رووداو: راســتە لــە دەســتووردا ئــەو مافانەتان 
چەسپاندووە، بەڵام پەرۆشیی هەموو پێكهاتەكان بۆ 
دۆخی ئابووری و كواڵیتیی ژیانیانە، بەڕاستی تۆ لەو 

رووەوە گەشبینی بە ئایندەی كۆسۆڤۆ؟
بایۆلۆجســتم.  خــۆم  مــن  كایتــازی:  لیریــا 
توێژینەوەشم كردووە لەسەر ئەو پاڵنەرانەی وادەكەن 
جۆرەها بوونەوەر شــوێنی ژیانیان بگۆڕن بۆئەوەی 
دۆخی خۆیان باشــتر بكەن. لای ئێمە هۆكارەكانی 

دواكەوتنــی گەشــەی ئابــووری زۆر نیــن. یەكــەم 
شــت ئەوەیە كە ئێمە لــە قۆناغی پاش جەنگداین. 
بەوهۆیەشــەوە تەنیا لەڕووی فیزیكییەوە نا، بەڵكو 
لەڕووی دەروونیشــەوە خەڵكی ئێمە زیانمەند بوون 
و هێشــتا توانــای ئەوەیان نییــە بەخێرایی خۆیان 
پێشبخەن. هەروەها لە سەردەمی جەنگدا ژێرخانی 
كۆســۆڤۆ وێران كرا و هیچمان نەما. ئێمە ئێستا لە 
قۆناغی بنیاتنانەوەی ئەو ژێرخانەداین. سیســتمی 
ئێمــە لە تاكحیزبییــەوە گۆڕدراوە بــۆ فرەحیزبی و 
دیموكراســی كە وەك دەزانن ئەمەش دەرهاویشتەی 
خــۆی هەیــە. هەروەها پرۆســەی بــە ئەهلیكردنی 
ســێكتەرە جیاوازەكان ئەمەش كاریگەریی هەبووە. 
ئــەوە بزانــن كــە جــاران لــە ســایەی سیســتمی 
سۆسیالســتیدا لێرە هەموو شتێك موڵكی دەوڵەت 
بوو. هەروەها لە كۆسۆڤۆ ئابووریی ماڵبات زۆر بەهێز 
بوو. ئەمەش بریتی نەبوو لەوەی كە تەنیا ماڵباتێك 

دەكرێ لەلایەنی 
كوردستانەوە 

دەستپێشخەری 
بكرێت بۆ كردنەوەی 

نوێنەرایەتی 

لە سەردەمی 
سەربەخۆییدا 

گەنجی خوێندەوارمان 
دروستكردوون

سربیا ناهێڵێ تەنانەت 
ببینە ئەندامی 

ئینتەرپۆلیش

سربیا بە خراپ سوود 
لە سربەكانی ناو 

كۆسۆڤۆ وەردەگرێ

لە هەشتاكاندا 
باوكم باسی خەباتی 

كوردستانی بۆ 
كردووم

لیریا كایتازی، سەركردەی ناسراوی كۆسۆڤۆیی بۆ )رووداو(:
دۆخی ژیانیان باش بێت، بەڵكو هەموو ئەوانەی لە 
دەوروبەریان بوون و تەنانەت لەو شارە یان گوندەش 
كــە دەژیان، لــە دەوڵەمەندیی ماڵباتــە گەورەكان 
سوودمەند دەبوون. ئێستا ئەوە نەماوە و ئەو جۆرە 
ماڵباتانــە كۆچبەر بوون بۆ ئەوروپا و شــوێنەكانی 
دیكە. هەروەها چیدیكە ماڵباتەكان پێكەوە ناژین و 
ئاستی پێویستی و چاوەڕوانییەكانیان لە ژیان بەرزتر 
بوونەتەوە. ئێمەش جاران وەكو كوردســتان بووین 
و ژنەكانمــان رۆڵی گەورەیان هەبــوو لە ئیدارەدانی 
ماڵبــات و بەهێزكردنی ئابووریــی ماڵبات. هەروەها 
لەبەرئــەوەی لە قۆناغی تەواوكردنی دروســتكردنی 
دەوڵەتدایــن، زۆر كەس هــەن دەبێ فێر بكرێن رێز 
لە یاساكان و لە دەوڵەت بگرن. ئەوەی ئێمە ئێستا 
دەیكەین چاككردنەوەی هەموو ئەو شتانەیە و هاندانی 
وەبەرهێنەرانە بۆ ئەوەی زۆرتر روو لە كۆسۆڤۆ بكەن 
و ئــەو دۆخە بگۆڕین. بۆیە من گەشــبینم. چونكە 
ئێمە گەنجی خوێندەوارمان دروستكردوون و توانای 
مرۆیی زۆرباشــمان هەیە. ســامانی سرووشــتیمان 
هەیــە. تەحەددایەك كە هەبێ لەبەردەمماندا جۆری 
پەیوەندیمانە لەگەڵ دراوسێكانمان. بۆنموونە وڵات 
هەیە هێشتا كۆسۆڤۆی پێ بەشێكە لە وڵاتی خۆی 

و دان بە سەربەخۆیی كۆسۆڤۆدا نانێ.
رووداو: دەزانم باســی ســربیا دەكەی. پرسیاری 
منیــش لەســەر ئەوەیــە. لەمــاوەی رابــردوودا لــە 
مۆنتێنیگرۆ بووم و بینیم چۆن ئەوان بە لێكتێگەیشتن 
لەگەڵ سربیا بە ئاشتییانە جیابوونەتەوە. لە ئەنجامی 
ئەمەشــدا بوونەتە ئەندامی نەتەوە یەكگرتووەكان و 
ناتۆ، كەچی ئێوە لەبەرئەوەی بەبێ لێكتێگەیشــتن 
لەگەڵ ســربیا سەربەخۆییتان راگەیاندووە، ئەندامی 
نەتــەوە یەكگرتووەكان نیــن و تەنانەت بۆتان نییە 
كۆمپانیای خزمەتگوزاریی مۆبایلیشــتان هەبێ و لە 
مۆناكۆ بەكرێ وەرتانگرتووە. بۆچی لەگەڵ ســربیا 

پێكنایەنەوە؟
لیریــا كایتازی: ئێمــە لەلای خۆمانــەوە هەموو 
شتێكمان كردووە و ئەوە لایەنی بەرامبەرە كە ئەوەی 
ناوێ. هەوڵیش دەدەین كە وا نەمێنێ. لێرە كڵێسای 
ســربییەكان هەیە و پارتی ســربی هــەن و هەموو 
شتێكیان هەیە. تەنانەت وای لێهاتووە سربیا بەخراپ 
ســوود لەوە وەردەگرێ و كاریگەریی خراپی لەسەر 
هەندێك خەڵك هەیە لە نێوەوەی كۆسۆڤۆ بۆ ئەوەی 
گەشەسەندنی ئێرە رابگرێ. هەروەها لەسەر ئاستی 
نێودەوڵەتیش كێشەمان بۆ دروستدەكەن. بۆ نموونە 
ناهێڵن ببینە ئەندامی ئینتەرپۆل و بەوهۆیەشــەوە 
ناتوانین لە مەسەلەی قاچاخچێتی بە مرۆڤەوە لەسەر 
سنوورەكان وەك پێویست هاریكاریی یەكدی بكەین.
رووداو: تــۆ ژنێكــی خەباتــكار بوویــت و وەك 

تێگەیشــتم لەســەر كوردیــش زۆر شــت دەزانیت. 
شۆڕشــەكانی كوردستان لەســەر كۆسۆڤۆییەكان و 

بەتایبەتیش لەسەر تۆ چ كاریگەرییەكیان هەبووە؟
لیریا كایتازی: من لە ســاڵانی هەشتادا لەبارەی 
كوردســتان و شۆڕشــەكەیەوە شــتم بیست. ساڵی 
1981 ئێمە یەكەمین خۆپیشاندان و بەرهەڵستیمان 
بۆ سەربەخۆیی كۆسۆڤۆ دەستپێكرد. چونكە تاوەكو 
ئەوكات تەنیا حوكمی زاتیمان هەبوو. ئەوكات باوكم 
باســی كوردستانی بۆ كردم. ئەو خۆیشی پیاوێكی 
شۆڕشگێڕ بوو، زوو زوو باسی ئەوەی بۆ دەكردین كە 
گەلێك هەیە هەوڵ بۆ ئازادی دەدات و ناویان كوردە. 
ئەو دەیگوت ئەوانە ژمارەیان یەكجار زۆرە و دەوڵەتی 
خۆیان نییە و وەكو ئێمە ئەوانیش هەوڵ بۆ ئازادی 
دەدەن. دواتر كە دەستم بە خوێندنەوە كرد، بینیم 
كورد و كۆســۆڤۆییەكان وەكو یەك لەژێر دەســتی 
عوسمانییەكاندا بوون. كاتێكیش بەشداریم لە خەباتی 
رزگاریی كۆسۆڤۆدا كرد، رێز و خۆشەویستیم بۆ ئەو 

گەلانەی بەدوای ئازادیی خۆیانەوەن زیاتر بوو. بۆیە 
ئێستا كە ئێمە گەیشتووینەتە ئاواتی خۆمان، هیوای 
ئەوە دەخوازم كوردســتانیش سەربەخۆ بێت و ببنە 
خاوەنی دەوڵەتی خۆتان. تاوەكو بتوانن بەشداریی 

كاریگەرتان لە پێشخستنی جیهاندا هەبێت.
رووداو: بەڵام خۆ سربیا ناتوانێ رێگەتان لێبگرێ 
لەوەی كونسوڵخانەیەك لە كوردستانی ئازاد بكەنەوە 
و ئەوانیش لێرە نوێنەرایەتییان هەبێت. بۆچی ئەمە 

رووینەداوە؟
لیریا كایتازی: مەســەلەكە پەیوەندی بە كات و 
پێویستییەوە هەیە. چونكە هێشتاش لە زۆر وڵات كە 
دانیان بە سەربەخۆیی كۆسۆڤۆدا ناوە باڵیۆزخانەمان 
نییە. لە پەرلەمانی كۆسۆڤۆ كار لەسەر ئەوە دەكەین 
چۆن پەیوەندیمان لەگەڵ ئەو گەلانە هەبێ كە هەوڵ 
بــۆ ئازادیی خۆیــان دەدەن. رەنگە باش بێ ئەگەر 
لەلایەنی كوردســتانەوە دەستپێشخەرییەك بكرێت 
و لــە دەرگای پەرلەمانی كۆســۆڤۆ بدرێت، چونكە 
دەكــرێ كونســوڵخانە و نوێنەرایەتی لــە هەردوولا 

هەبێت.

هیوادارم كوردستانیش 
وەك كۆسۆڤۆ 
سەربەخۆ بێت

 )فۆتۆ: رووداو(

لە بەڕێوەبەرایەتی باجەكان بكەنەوە". 
بەپێی ماددەی 47 لە یاسای تۆماری كۆمپانیاكان، 
ئەگەر ســاڵێك دوای دامەزرانــدن كۆمپانیایەك كار 
نەكات، دەتوانرێ كۆمپانیاكە هەڵبوەشــێنرێتەوە و 

پاكتاو بكرێت.
پشــتیوان مســتەفا دەڵێت: "بۆچوونــی جیاواز 
لەســەر جێبەجێكردنــی ئەو ماددەیــە هەیە، كاتی 
خۆی رێنماییەك هەبوو هەر كەسێك ئەگەر ویستی 
كۆمپانیایــەك دابمەزرێنێ ئەگەر كۆمپانیای دیكەی 
بەنــاو بووایــە، دەبوو پاكانــەی كۆمپانیاكەی دیكە 
پێشــكەش بكات، ئینجا رێگەی پێبدەن كۆمپانیای 
نوێ دابمەزرێنێ، بەڵام ئەم رێنماییە كاری پێنەكرا". 
خــاوەن  فێڵێكــی  باســی  وەرتــی  پشــتیوان 
كۆمپانیــاكان دەكات و دەڵێــت: "خەڵــك هەیە 20 
كۆمپانیای بەناوە، هۆكارەكەشی بۆ ئەوە دەگەڕێتەوە 
كاتێك تەندەرێكیان بۆ دەردەچێت، لە جیاتی ئەوەی 
كۆمپانیا كۆنەكانیان نوێ بكەنەوە كە پارەی باج و 
كاتــی دەوێت، كۆمپانیایەكی نوێ تۆمار دەكەن كە 

ئاسانە و خەرجیی كەمە".
 باج بە خەمڵاندن

هێمن عــارف، بەڕێوەبــەری دارایــی كۆمپانیای 
جیبــال كــە بریــكاری كۆمپانیــای سامســونگە لە 
كوردســتان، دەڵێــت: "لەبــەر ئــەوەی تائێســتا 
سیستەمێكی رێكخراو بۆ وەرگرتنی باج نییە، بۆیە 
متمانــە لە نێــوان كۆمپانیــاكان و بەڕێوەبەرایەتی 
باجەكاندا نییە. كۆمپانیاكان هەژماری كۆتایی داهات 
و قازانجی ســاڵانەیان بەهەرچەند پێشكەش بكەن، 
فەرمانگــەی باج رەتیدەكاتەوە، ئەوان بۆ وەرگرتنی 
باج هەر كار بە خەمڵاندنی لێژنەكانی خۆیان دەكەن، 
لێژنەكــەش بەبێ لەبەرچاوگرتنــی بارودۆخی بازاڕ، 

هەمیشە خەمڵاندنەكانیان زیاتر دەنووسن".
بــۆ وەرگرتنــی بــاج لــە كۆمپانیا گــەورەكان، 
بەڕێوەبەرایەتییەكی تایبەت بەناوی بەڕێوەبەرایەتی 
گــەورە باجــدەران دانــراوە، وەك قۆناغــی یەكــەم 
وەرگرتنــی باج لە نزیكــەی 500 كۆمپانیای گەورە 

خراوەتە ئەستۆی ئەو بەڕێوەبەرایەتییە.
د.كەمال وەرتی دەڵێت :"زۆرترین داهاتی ئێمە لە 
باجی كۆمپانیا گەورەكانە، بە تایبەتی كۆمپانیاكانی 
هاوردەكردنــی جگەرە، پەیوەنــدی، خزمەتگوزاریی 
ئاسایش، نەوت و هەندێ بواری دیكە.. هەندێ لەم 

كۆمپانیایانە ساڵانە بە ملیار دینار باج دەدەن".

رەوا عەبدوڵڵا
رووداو - هەولێر 

بەڕێوەبەری گشــتیی باجــەكان دەڵێت لەڕێگەی 
رێكخســتنەوە و پێداچوونەوە بــە وەرگرتنی باج لە 
كۆمپانیــاكان، داهاتی باج دە هێندەی پێشــوو زیاد 
بووە. هەروەها دەڵێت بەهۆی خۆدزینەوە لە باجدان، 
ساڵی رابردوو نزیكەی 1000 كۆمپانیا دراونەتە دادگا 
و گەشتی دەرەوەی وڵاتیش لە خاوەنی 100 كۆمپانیا 

قەدەغەكراوە.
بەپێی ئامارێك كە پێشتر لەلایەن بەڕێوەبەرایەتی 
گشــتیی باجــەكان و خانووبــەرەی میــری درابووە 
)رووداو(، كۆی داهاتی سەرجەم باجەكانی هەرێمی 
كوردستان لە ساڵی 2013 نزیكەی 162 ملیار دینار 
بــووە، لەڕێگــەی رێكخســتنەوە و پێداچوونەوە بە 
وەرگرتنــی باج لە ســاڵی 2014 ، ئەم داهاتە %31 
زیــادی كردووە و بووەتــە 212 ملیار دینار كە 111 

ملیار دیناری باجی قازانجی كۆمپانیاكان بووە.
بەپێی یاســا، هــەر كۆمپانیایەكــی خۆماڵی یان 
بیانی لە هەرێمی كوردســتان كار بكات، پێویســتە 

ساڵانە 15%ی قازانجی خۆی بداتە حكومەت. 
د.كەمــال تەیــب وەرتــی، بەڕێوەبەری گشــتیی 
باجەكان و خانووبەرەی میری لە وەزارەتی دارایی و 
ئابووری بە )رووداو(ی گوت: "بەهۆی رێكخســتنەوە 
و پێداچوونــەوە و بە وەرگرتنی باجی كۆمپانیاكان، 
توانیومانــە تاڕادەیــەك رێگــری لــە خۆدزینــەوەی 
كۆمپانیاكان لە باج بكەین، ئەگەر پێشتر داهاتی باج 
ملیارێك دینار بووبێ، ئێستا بووەتە 10 ملیار دینار".

پێشتر كۆمپانیاكان لە رێگەی ژمێریاری یاسایی، 
داهاتــی ســاڵانەیان بــۆ بەڕێوەبەرایەتــی باجەكان 
دەنــارد، بەگوێرەی ئــەو داهاتــە، 15% باجیان لێ 
وەردەگیــرا، بــەڵام زۆرجــار ئــەو ژمارانــە لەلایەن 
بەڕێوەبەرایەتییەكانــی باجــەوە رەتدەكرانەوە و لە 
رێگەی لێژنەیەكی پســپۆڕەوە خەمڵاندن بۆ قازانجی 
كۆمپانیاكان دەكرا و بەگوێرەی خەمڵاندنەكە باجیان 

لێ وەردەگیرا.
د.كەمال وەرتی دەڵێت: "ئەو خەمڵاندنە پێوەرێكی 
زانســتی نەبوو بۆ وەرگرتنی باج، چونكە بەگوێرەی 
زانیاری و میزاجی پسپۆڕەكە دەگۆڕا، رێنماییەكانی 

وەرگرتنی باج پێویستی بە پێداچوونەوە هەبوو". 
ســاڵی رابردوو لەسەر پێشنیازی بەڕێوەبەرایەتی 
وەزیــران  ئەنجوومەنــی  باجــەكان،  گشــتیی 
پێداچوونــەوەی بــە رێنماییەكانــی وەرگرتنــی باج 
كــرد، بەپێی رێنمایی نوێ، لەمەودوا بەدواداچوون و 
وردبینی و پشكنین بۆ داهاتی كۆمپانیاكان دەكرێ، 
ئەگــەر دەركــەوت كۆمپانیاكە لە پێشكەشــكردنی 
هەژمــاری داهــات و قازانج فێڵی كــردووە، دەدرێتە 
دادگا. خاوەنی كۆمپانیاكەش گەشــتی دەرەوەی لێ 
قەدەغە دەكرێ، تا ئەو كاتەی دۆســیەكەی لە دادگا 

یەكلایی دەكرێتەوە.
دكتۆر كەمال ئاشكرای كرد كە بەهۆی خۆدزینەوە 
و فێڵكــردن لە باج، ســاڵی رابــردوو نزیكەی 1000 
كۆمپانیا دراونەتە دادگا، گەشــتكردنیش لە خاوەنی 
زیاتر لە 100 بەڕێوەبەری رێگەپێدراوی كۆمپانیاكان 

قەدەغە كراوە.  
ئەنجوومەنی وەزیران لە ئابی 2019 بڕیاری ژمارە 
13ی دەركرد. ئەو بڕیارە دەسەڵات بە بەڕێوەبەرایەتی 
گشتیی باجەكان دەدات ئەو كۆمپانیایانە بدەنە دادگا 

كە خۆیان لە باج دەدزنەوە.
بەپێــی ئاماری بەڕێوەبەرایەتی گشــتیی تۆماری 
كۆمپانیــاكان كــە وێنەیەكی دراوەتــە )رووداو(، لە 
كۆتایی ساڵی 2019 ژمارەی كۆمپانیا تۆماركراوەكان 

لە هەرێمی كوردستان گەیشتووەتە 30 هەزار و 446 
كۆمپانیا، بەڵام تەنیا 23 هەزاریان لە بەڕێوەبەرایەتی 

گشتیی باجەكان تۆماركراون.
د.كەمــال تەیب دەڵێت: "كەموكوڕی لە یاســای 
تۆمــاری كۆمپانیــاكان هەیــە، كاتێــك كەســێك 
كۆمپانیایەك تۆمار دەكات، نانێردرێت بۆ لای ئێمە، 
بۆیــە داوامان كــردووە، هیــچ كۆمپانیایەك مۆڵەتی 
پێنــەدرێ تــا لــە بەرێوەبەرایەتی باجــەكان تۆمار 

دەكرێت". 
لــەو 23 هەزار كۆمپانیایەی لــە بەڕێوەبەرایەتی 
گشــتیی باجەكان تۆمار كراون، بە گوتەی د.كەمال 
تەنیا نزیكەی 5000 كۆمپانیا چالاكن و باج دەدەن، 
ئەوانی دیكــە بەهۆی كاریگەریی قەیرانــی دارایی و 
وەســتانی كار لە زۆربەی ســێكتەرەكان چالاكییان 

لاوازە".

بۆ كەمكردنەوە و نەهێشتنی دیاردەی خۆدزینەوە 
لــە بــاج، ئەنجوومەنــی وەزیــران خەریكــی دانانی 
داتاســەنتەرێكی ئەلیكترۆنییە بۆ ئــەوەی زانیاریی 
دروســتی لەســەر هەر مامەڵەیەكی بازرگانی لە هەر 

یەكەیەكی بازرگانی هەبێ.
د.كەمال وەرتی دەڵێت: "ئەنجوومەنی وەزیران بۆ 
دانانی ئەم داتاسەنتەرە لێژنەی تایبەتی پێكهێناوە، 
وەك قۆناغی یەكەمیش لە باجەكانەوە دەستپێدەكات، 
ئێمــەش لە داهاتوودا داتابەیســێكی ئەلیكترۆنی بۆ 
تۆمــاری هەموو كۆمپانیاكان دروســت دەكەین، هەر 
كۆمپانیایەك ســاڵانە لەكاتی خۆی هەژماری كۆتایی 

پێشكەش نەكات و باج نەدات، دەیدەینە دادگا".
وەرتی پێیوایە ئەگەر ئەم داتاسەنتەرە جێبەجێ 
بكرێــت، داهاتــی باجەكانــی دیكــەش بە گشــتی 
20 بەرامبــەر زیــاد دەكات، بەمەرجێــك لایەنــە 

پەیوەندیدارەكان هەماهەنگ بن و سیستەمی كاشێر 
لە هەموو یەكە بازرگانییەكانی وەك هۆتێل و مۆتێل 
و چێشتخانە و سوپەرماركێت و مۆڵ و سەنتەرەكان 
دابنرێــت، بەشــێوەی ئەلیكترۆنیش بە داتابەیســی 

ناوەندیی باجەكانەوە ببەسترێتەوە.
لەكــۆی ئــەو 30 هــەزار و 446 كۆمپانیایەی لە 
هەرێمی كوردستان دامەزراون، 18 هەزار و 538 یان 

لە سنووری پارێزگای هەولێرن.
پشتیوان مستەفا وەرتی، بەڕێوەبەری تۆماركردنی 
كۆمپانیاكانی هەولێر دەڵێت: "بەپێی یاسای تۆماری 
كۆمپانیــاكان، لەكاتی دامەزراندن داوا لەو كەســانە 
ناكرێت پاكانەی باج بهێن بۆ دامەزراندنی كۆمپانیا، 
بەڵام ئێســتا هەماهەنگیمان لەگەڵ باجەكان هەیە، 
دوای مانگێــك لە دامەزراندن خاوەنی كۆمپانیا تازە 
دامەزراوەكان ئاگادار دەكەینەوە كە پێویستە دۆسیە 

بەهۆی باجنەدانەوە 
گەشتكردن لە 

خاوەنی 100 كۆمپانیا 
قەدەغە كراوە

 1000 كۆمپانیا بەهۆی خۆدزینەوە 
لە باج دراونەتە دادگا

لە ساڵی رابردوودا

لە 30 هەزار كۆمپانیا لە كوردستان تەنیا 5000یان باج دەدەن

بەهۆی رێگری 
لە خۆدزینەوەی 

كۆمپانیاكان لە باج، 
داهاتی باج دە قات 

زیاد بووە

بەڕێوەبەری گشتیی باجەكان:

رەوا عەبدوڵڵا
رووداو - هەولێر 

دەســتەی ئامــار رووپێوییەكــی مەیدانــی 
بــۆ دیاریكردنــی خەرجیی گەشــتیارانی بیانی 
لەمــاوەی مانەوەیــان لــە هەرێمی كوردســتان 
كردووە. لە رووپێوییەكەدا 7049 گەشــتیار لە 
هەولێر و دهۆك و سلێمانی بە نموونە وەرگیراون 
كــە بە هەر هەموویان 289،178 رۆژ ماونەتەوە 
و خەرجیــی مانەوەیان زیاتر لە 8 ملیار و 894 

ملیۆن و 361 هەزار دینار بووە.
ئەو رووپێوییە كــە یەكەمجارە دەكرێ و بۆ 
دیاریكردنی رێژەی بەشداریی كەرتی گەشتیارییە 
لە كۆبەرهەمی خۆماڵی، بــە دوو قۆناغ كراوە، 
قۆناغی یەكەمیان لــە 4 تاوەكو 10ی ئەیلول، 
دووەمیش لە 17 تاوەكو 23ی مانگی تشــرینی 
یەكەمی ساڵی رابردوو بووە. لە ماوەی 14 رۆژدا 
لە هــەردوو فڕۆكەخانەی هەولێر و ســلێمانی، 
خاڵە ســنوورییەكانی ئیبراهیم خەلیل، حاجی 
ئۆمــەران، باشــماغ و پەروێزخان، لــە رێگەی 
فۆرمێكەوە زانیاری لە 7 هەزار و 49 گەشــتیار 

وەرگیراوە. 
فۆرمەكە لە هەولێر دراوەتە 2،656 گەشتیار 
كــە بــە هەموویــان 70،166 رۆژ ماونەتــەوە 
و لــە ماوەی مانەوەشــیان زیاتر لــە 4 ملیار و 
959 ملیــۆن دینار خەرجییان هەبووە. تێكڕای 
خەرجیی هەر رۆژێكی مانەوەش 70 هەزار 677 

دینار بووە. 
لە ســلێمانیش 2،690 گەشــتیار بە نموونە 
وەرگیــراون كــە 190،263 رۆژ ماونەتەوە. دوو 
ملیــار و 950 ملیۆن دیناریان خــەرج كردووە، 
تێكڕای خەرجیی رۆژانەی هەر گەشــتیارێكیش 

15 هەزار و 506 دینار بووە.
 هەروەهــا 1703 گەشــتیار لە دهۆكیش بە 
نموونــە وەرگیراون كە 28.749 رۆژ ماونەتەوە، 
لەماوەی ماوەشیان نزیكەی 985 ملیۆن دیناریان 
خەرج كردووە، لە هەر رۆژێكی مانەوەشیان 34 

هەزار و 255 دیناریان خەرج كردووە.
سیروان محەممەد، سەرۆكی دەستەی ئاماری 
هەرێمی كوردســتان دەڵێــت، رووپێوییەكە بۆ 
یەكەمجــارە دەكــرێ و لەســەر داوای ناوەندی 
ئاماری عێراق بووە بۆ دیاریكردنی پشكی كەرتی 
 .)GDP( گەشــتیاری لــە كۆبەرهەمی ناوخــۆ
داتاكانــی رووپێوییەكــە وردەكاریــی زۆریــان 
لەبارەی ئامانجی گەشــتەكە و شــوێنی مانەوە 
و خەرجیــی نووســتن، خــواردن و خواردنەوە، 

گواســتنەوە، كڕینی دیــاری، پەیوەندییەكان، 
چارەسەری و خەرجی دیكەی تێدایە.

 گوتیشــی: "لەبــەر ئەوەی هێشــتا هەندێ 
بەشــێوەی  داتاكانیــان  عێــراق  پارێــزگای 
ئەلیكترۆنــی تۆمار نەكــردووە، دەزگای ئاماری 
عێراق شیكردنەوەی گشتگیری بۆ داتای گشت 
پارێــزگاكان نەكــردووە، بۆیە ئێســتا ناتوانین 
شیكردنەوەی داتاكان بۆ راگەیاندن بخەینەڕوو".
بەپێــی ئــەو داتایەی بــە تایبــەت دراوەتە 
)رووداو(، لــە كــۆی ئەو 2،656 گەشــتیارەی 
لــە هەولێــر وەك نموونــە وەرگیــراون 1،157 
گەشــتیاریان ئێرانی بوونە، 1،035 گەشتیاری 
دیكەیــان عێراقیی دانیشــتووی دەرەوە بوونە، 
193 گەشتیاریان سووری بوونە، ئەوانی دیكەش 
ئوردنی، لوبنانی، توركی، میسری، جەزائیری، 
ئەمەریكــی، كەنــەدی، ئەڵمانــی، نەرویجــی، 
فەرەنســی، هیندی، پاكستانی، ئازەربایجانی و 

ئەرمەنستانی بوون.
نزیكەی 92%ی گەشتیارانی پارێزگای دهۆك 

تورك بوونە كە 1،558 گەشتیارن، گەشتیاری 
ســویدی بە 33 گەشتیار و گەشتیاری ئەڵمانی 
بــە 27 گەشــتیار لە پلــەی دووەم و ســێیەم 
دێــن. ئەوانی دیكــەش گەشــتیاری هۆڵەندی، 
بەریتانی، فەرەنسی، بەلجیكی، ئیتاڵی، یۆنانی، 

ئەمەریكی، سووری و وڵاتانی دیكەن.
لــە پارێزگای ســلێمانی پشــكی شــێر بەر 
گەشتیاری ئێرانی كەوتووە كە لە كۆی 2،690 
گەشــتیار 1،910 گەشــتیاریان ئێرانی بوونە، 
بەپلەی دووەم گەشتیاری عێراقی و دانیشتووی 
دەرەوە دێن كە ژمارەیان 699 گەشــتیار بووە. 
ئەوانی دیكەش گەشتیاری ئەڵمانی، بەریتانی، 
ژاپۆنــی، چیكــی، چینــی، هینــدی، توركــی، 

سووری، ئوردنی، سعودی و لوبنانی بوون.
ســیروان محەممەد دەڵێــت: "رووپێوییەكە 
رۆڵی گرنگی دەبێت بۆ دیاریكردنی بەشــداریی 
كەرتی گەشــتوگوزار لــە كۆبەرهەمی خۆماڵی، 
بەڵام بەهۆی ئەوەی لە ساڵی 2012 رووپێویمان 
بۆ داهاتی سەرجەم سێكتەرەكان لە كوردستان 

و رێژەی بەشــدارییان لــە كۆبەرهەمی خۆماڵی 
نەكردووە، بۆیە بەم رووپێوییە ناتوانین رێژەی 
بەشداریی كەرتی گەشــتوگوزار لە كۆبەرهەمی 

ناوخۆ دیاری بكەین".
بەپێــی رووپێوییەكــە، زۆرتریــن خەرجیی 
گەشتیاران لەســەر ئاستی هەرێمی كوردستان 
لە پارێزگای هەولێر بووە كە خەرجیی رۆژانەی 
هەر گەشتیارێك 70 هەزار و 677 دینار بووە.

شكور عەزیز، جێگری سەرۆكی لقی هەولێری 
كۆمەڵەی میوانخانە و چێشتخانەكان بە )رووداو(
ی گــوت: "هەرچەندە رووپێویەكەی دەســتەی 
ئامــار لەكاتێكــدا كراوە كە وەرزی گەشــتیاری 
نییە لە كوردســتان، بەڵام لەگەڵ ئەوەشدا ئەم 
رووپێوییە رۆڵی گرنگی دەبێت بۆ خستنەڕووی 
خەرجیی گەشتیارانی بیانی لە هوتێل و مۆتێل 

و رێستۆرانتەكان".
 گوتیشی: "گرنگیی رووپێوییەكە لەوەدایە لە 
خاڵە ســنوورییەكان ماوەی مانەوە و خەرجیی 
مانەوە لە خودی گەشتیار وەرگیراوە كە پێشتر 

بە خەمڵاندن بووە".
ئەو كەســانەی لە رووپێوییەكــە بە نموونە 
وەرگیراون، ئەو بیانیانە نین كە لە كوردســتان 
نیشتەجێن. واتە خەرجییەكانیان لەسەر پارەی 

كوردستان نەبووە.
دەســتەی ئامار خەرجی چەند گەشتیارێكی 
بە نموونە داوەتە )رووداو(، لەوانە گەشتیارێكی 
تەمــەن 41 ســاڵەی بەریتانــی كــە 22 رۆژ لە 

هەولێــر ماوەتــەوە و 2 ملیــۆن و 420 هــەزار 
دیناری خــەرج كــردووە: )600 هەزار هۆتێل، 
700 هــەزار خــواردن، 400 هــەزار دیــاری، 
120 هــەزار خەرجیی گواســتنەوە، 600 هەزار 

دیناریش خەرجیی پەیوەندی(. 
گەشتیارێكی ئێرانیش لە سلێمانی لە ماوەی 
25 رۆژدا 916 هــەزار دیناری خــەرج كردووە: 
120 هــەزار خــواردن، 500 هــەزار دیاری، 50 
هەزار گەشت، 240 هەزار خەرجیی دیكە. بەڵام 
خەرجــی نووســتنی نەبووە، چونكــە لە ماڵی 

خزمێكی ماوەتەوە.
گەشتیارێكی ئەڵمانی لە 60 رۆژدا لە دهۆك 
10 ملیۆن و 820 هەزار دیناری خەرج كردووە: 
2 ملیۆن و 500 هەزار خواردن، 4 ملیۆن و 240 
هەزار دیاری، سێ ملیۆن دینار خەرجیی گەڕان 
و گەشت، ملیۆنێك و 80 هەزار خەرجیی دیكە. 
پارەی هوتێلی نەداوە، چونكە لەلای هاوڕێیەكی 

ماوەتەوە.
نووســتنی  خەرجیــی  ئامــار  دەســتەی 
گەشتیارانی پارێزگای دهۆكی بە نموونە داوەتە 
ئــەو 1،703  نووســتنی  خەرجــی  )رووداو(. 
گەشــتیارەی بە نموونە وەرگیــراون: بۆ هۆتێل 
و مۆتێل 50 ملیۆن و 64 هەزار دینار بووە، بۆ 
خانووی كرێ ملیۆنێك و 136 هەزار دینار بووە.
شێخ ئیحسان عیسا فەیزوڵڵا، سەرۆكی لقی 
دهۆكی كۆمەڵەی میوانخانە و چێشــتخانەكان، 
تێبینی لەسەر وەرگرتنی نموونەی گەشتیارانی 
بیانــی لە دهۆك هەیــە و دەڵێت: "هەرگیز بڕوا 
ناكەم 1،557 گەشــتیاری تورك بۆ مەبەســتی 
گەشتیاری ســەردانی شاری دهۆكیان كردبێت. 
پێدەچــێ كرێــكار و شــوفێری توركیــش بــە 

گەشتیار تۆمار كرابن".
"بەپێــی  گوتیشــی:  ئیحســان  شــێخ 
بەدواداچوونی ئێمە، خەرجی گەشتیاری عەرەب 
لــە هاوینــدا رۆژانە لە 23 هــەزار تێپەڕ ناكات، 
لە زستانیشــدا لە 15 هــەزار دینار زیاتر نییە، 
خەرجی رۆژێكی مانەوەی گەشــتیاری بیانیش 
75 دۆلار زیاتــر نییــە، بەمەرجێــك لەهۆتێــل 
مابێتەوە و لە رێســتۆرانت و چێشــتخانە نانی 

خواردبێت".

بەپێی رووپێوییەكی عێراق و هەرێمی كوردستان:

گەشتیارانی بیانی زۆرترین پارەیان لە هەولێر خەرج كردووە

بەپێی یاسا، هەر كۆمپانیایەك لە هەرێمی كوردستان كار بكات، پێویستە ساڵانە 15%ی قازانجی خۆی بداتە حكومەت

گەشتیارێکی بیانی لە سەنتەری شاری هەولێر لەکاتی پشووداندا

داهاتی گەشتی 
7000 گەشتیاری 

بیانی 8 ملیار دینار 
بووە

خەرجیی 
گەشتیارێكی بیانی 

لە هەولێر 2.5 ملیۆن 
دینار بووە و لە 

سلێمانی یەك ملیۆن 
دینار بووە

ئابــووری و سیاســەت دوو ڕووی یــەك 
دراون، هێــزی سیاســی و ســەربازیی هــەر 
وڵاتێــك راســتەوخۆ پەیوەســتە بــە هێزی 
ئابوورییەكــەی. یەكێتیــی ســۆڤیەت پێش 
ئەوەی لەڕووی سیاسییە‌وە بڕووخێ، لەڕووی 
ئابوورییــەوە رووخا. یەكێتیی ســۆڤیەت لە 
ساڵانی كۆتایی تەمەنیدا توانای دابینكردنی 
پێداویســتییە ســەرەكییەكانی نەمابــوو بۆ 
بەردەوامبــوون. قەیــران تەنگی بــە هەموو 
گۆرباتچــۆڤ  هەڵچنیبــوو.  ســێكتەرەكان 
دوایین ســەرۆكی یەكێتیی سۆڤیەت مانگێك 
پێــش گوتارە بەناوبانگەكــەی وازهێنانی لە 
پۆســتەكەی، نامەیەكــی ســێ وشــەیی بۆ 
)جۆن مەیجەر( سەرۆك وەزیرانی بەریتانیای 
ئــەوكات دەنێرێت و دەڵــێ: ))بەڕێز جۆن 
یارمەتــی((. بــەڵام ســوودی نەبــوو، دوای 
مانگێك ناچــار بوو بێتە ســەر تەلەڤزیۆنی 
نیشــتمانی و مەرگی سۆڤیەت رابگەیێنێت و 
میراتەكەی بەســەر پازدە وڵاتدا دابەش كرا. 
بــەڵام ولایەتــە یەكگرتووەكانــی ئەمریكا بە 
پێچەوانــەوە، گەشــەی ئابــووری بووە هۆی 
گەشەی سیاسی و سەربازیی ئەو وڵاتە، تەنیا 
بودجەی ســەربازیی ولایەتە یەكگرتووەكان 
)680( ملیــار دۆلارە! یازدە كەشــتی فڕۆكە 
هەڵگری هەیە، دوایین كەشــتی فڕۆكەهەڵگر 
)یو ئێس ئێس جیراڵد فۆرد( ســێزدە ملیار 
دۆلار تێچووی دروستكردنی بووە، سەرەڕای 
خەرجكردنی شەشە ملیار دۆلار لە توێژینەوەی 
پێشخستنی ئەو كەشتییە! لەكاتێكدا رووسیا 
یەك كەشــتی فڕۆكەهەڵگری هەیــە بەناوی 
)ئەمیراڵ كوزنستوف( كە لە ساڵی )1981( 
دروستكراوە و زۆربەی كات پەكی كەوتووە و 
بەكەڵكی خزمەتی ســەربازی نەماوە و تەنیا 

لەبەر عەیبە لە خزمەت دوورنەخراوەتەوە!
قەیرانی دارایی‌ ساڵی )2014( لە هەرێمی 
كوردستان ئەزموونێكی گرنگ بوو، پێویستە 
بەئاســانی بەسەرماندا تێپەڕ نەبێت. داهاتی 
ســەرەكیی هەرێمــی كوردســتان پشــت بە 
فرۆشــی نەوت دەبەستێ، نرخی نەوتیش لە 
بازاڕی جیهانیدا لە ســاڵی )2014( دابەزی، 
ســەرەڕای چەند هۆكارێكی تری وەك شەڕی 
داعــش و هاتنی ژمارەیەكــی زۆری ئاوارە و 
بڕینــی بودجــەی هەرێم لەلایــەن حكومەتی 
ناوەندی، قەیران لە بانكەكانەوە دەستیپێكرد 
و پاشــەكەوتی مووچــە و وەســتانی هەموو 
پرۆژە و چالاكییە ئابوورییەكانی لێكەوتەوە. 
كاریگەریــی  ئابــووری  ژێرخانــی  لاوازیــی 
نێگەتیڤــی هەبوو لەســەر پێگەی سیاســی 
هەرێمی كوردســتان، هەر لەبەر ئەوەش بوو 
كە ریفراندۆمی كوردســتان بۆ ســەربەخۆیی 
زۆرینەی رەهای دەنگی خەڵكی كوردستانی 
بەدەســتهێنا، بــەڵام لــەڕووی ئابوورییــەوە 

نەمانتوانی بەردەوام بین.
هەرێمــی كوردســتان دەبــێ ســوود لەو 
ئەزموونــە وەرگرێت و گۆڕانكاریی ریشــەیی 
بكات لە هەردوو بواری ئابووری و سیاســی، 
دەبێ سوود لە گۆڕانكارییە جیهانی و ناوچەیی 
و هەرێمییەكان وەرگرێت، لە كاتێكدا جیهان 
هەمووی چاوی لەسەر رۆژهەڵاتی ناوەڕاستە،‌ 
ولایەتــە یەكگرتووەكانــی ئەمریكا خەریكی 
پێكهێنانــی هاوپەیمانییەكــی نێودەوڵەتییە 
لــە دژی هەژموونــی ئێــران لــە ناوچەكە و 
بەتایبەتی لە عێراق، هــەردوو وڵاتی گرنگی 
كەنداو: ســعودیە و ئیمــارات توانا و پارەی 
زۆر تەرخان دەكەن بۆ گۆڕینی هاوكێشــەی 
ناوچەكە و كەمكردنەوەی هەژموونی ئێران لە 
كەنداوی عەرەبی، ئەوانە هەمووی هاندەرن بۆ 
ئەوەی حكومەتی هەرێم تەواوی هێز و توانای 
بخاتەگەڕ تاوەكو ببێتە ژمارەیەكی ســەختی 

هاوكێشە تازەكەی ناوچەكە. 
بواری دیبلۆماســی لە رابــردوودا كارێكی 
سیادی بووە، وڵاتەكان لەڕێگەی میكانیزمی 
فەرمــی و لە چوارچێــوەی وەزارەتی دەرەوە 
لە چوارچێوەیان دابوو، بەڵام گەشــەكردن و 
تێكەڵبوونی بەرژەوەندییە نێودەوڵەتییەكان 
و  كاراكتــەرەكان  ژمــارەی  زۆربوونــی  و 
ئاڵۆزبوونــی بابەتەكان و بەرژەوەندییەكان و 
قەیرانە نێودەوڵەتییەكان و جۆراوجۆربوونی 
كەناڵە كاریگەرەكان و شێواز و ئاڕاستەكانی 
وڵاتانــی خســتووەتە  دەرەوە،  سیاســەتی 
بەردەم مەترســیی ســڕینەوە، لەبــەر ئەوە 

پێویســتە لەمــەودوا عەقڵانیتــر و كراوەتــر 
سیاســەتی دەرەوە پەیــڕەو بكــەن تاوەكو 
سەركەوتنی سیاسەتی دەرەوە مسۆگەر بكەن 

و ئامانجەكانیان دەستەبەر بكەن.
پێشــوو،  هۆكارانــەی  ئــەو  لەبــەر 
پارادیبلۆماسی بە شێوەیەكی بەرچاو گەشەی 
كردووە و لە ســنوور و دەســەڵاتی وەزارەتی 
پێشــكەوتنی  بەهــۆی  دەرچــووە،  دەرەوە 
هۆكارەكانی گەیاندن و تۆڕەكانی ئینتەرنێت 
هەمــوو ســێكتەرەكانی ناوخــۆی وڵات بــە 
سێكتەرە هاوشێوەكانی خۆیان لە دەرەوەی 
وڵات‌ بەستراونەتەوە، پارتە سیاسییەكان بە 
پارتــە سیاســییەكانی دەرەوە، زانكۆكان بە 
زانكۆكانی دەرەوە، ناوەندەكانی توێژینەوە بە 
ناوەندەكانی توێژینەوەی دەرەوە، هۆكارەكانی 
راگەیاندن بە هۆكارەكانی راگەیاندنی دەرەوە 

و.. هتد.
دەرفەتێكــی زێڕینــە ئێســتا حكومەتــی 
هەرێمی كوردستان بەشێوەی پارادیبلۆماسی 
پەرە بە پەیوەندییەكانی بدات و لۆبیی بەهێز 
لەسەر ئاستی ناوچەكە و ئاستی نێودەوڵەتی 
دروســت بكات، تاوەكو رەنگدانەوەی هەبێت 
لەســەر كەرتــی وزە بەتایبەتــی و ئابووریی 
هەرێمی كوردســتان بە گشــتی و بەتەواوی 
بیخەینە سەر نەخشەی وزەی جیهان، دەست 
بكەین بــە كردنــەوەی دانوســتاندن لەگەڵ 
رێكخــراوی ئۆپێك بۆ جێگیركردنی پشــكی 
هەرێمــی كوردســتان بــە جیا لە عێــراق لە 
بــازاڕی پێترۆلدا، چونكە بــۆ كۆنترۆڵكردنی 
نرخی نەوت لە بازاڕی جیهانیدا ئەو رێكخراوە 
پشــكی وڵاتانی ئەندام هەمیشــە سنووردار 
دەكات، عێراقیش دەیەوێت هەناردەی نەوتی 
كوردســتان ســنووردار بــكات و رێگا نەدات 
رۆژانە لە )450( هەزار بەرمیل زیاتر هەناردە 
بــكات و ‌هەر زیادەیەكی هەنــاردە بۆ عێراق 
بێت و كوردســتان نەگرێتەوە، بێگومان ئەو 

دانوســتاندنەش ئاسان نابێت، بەتایبەتی بە 
هــۆی رێگریی عێراق لە هــەر هەوڵێكی لەو 
جۆرە، بەڵام پێشــبینی دەكرێــت دوو وڵاتی 
گرنگی وەك ســعودیە و ئیمارات پشــتگیری 
لەو هەنگاوە بكەن، بەتایبەتی ســعودیە كە 

سەركردایەتی ئەو رێكخراوە دەكات، ئەوەش 
لەبەر دوو هــۆكار، یەكەم: عێراق بەناوچەی 
هەژموونــی ئێــران دەزانــن و بەهێزبوونــی 
كوردســتان گرنگە بۆیان بــۆ كەمكردنەوەی 
ئەو هەژموونە. دووەم: هەرێمی كوردســتان 
لەســەر هەردوو ئاستی ســەرۆكایەتی هەرێم 

و ســەرۆكایەتی حكومەت پەیوەندیی باشی 
لەگــەڵ ئــەم دوو وڵاتە هەیــە. هەر بە تەنیا 
كردنەوەی ئەم جۆرە گفتوگۆ و دانوستاندنە 
گرنگیــی تایبەتی خۆی هەیــە. بە تایبەتی 
ئێستا كە عێراق ناسەقامگیر و بێ سەر و بێ 

حكومەتە و كــەس نازانێ ئەو دۆخە بەكوێ 
دەگات و ئەو ناسەقامگیرییە چەند دەخایەنێ، 
ســەرەڕای ئەوانەش شــەڕی ناوخۆ لە عێراق 
ئەگەرێكــی بەهێزە، ئەوەش مەترســییەكی 
گەورەیە لەســەر بەشــە بودجــەی هەرێمی 
كوردستان كە لە حكومەتی ناوەندییەوە بۆی 

دابین دەكرێ. 
پێویستیشە هەوڵ بدرێت بۆ جێگیركردنی 
بــڕی یەدەگی نــەوت و غازی كوردســتان و 
داتــاكان بڵاوبكرێنــەوە. یەدەگــی هەرێم بە 
سیســتەمێكی نێودەوڵەتــی و بەهاوكاریــی 
و  ئۆپێــك  وەك  دامــەزراوە جیهانییــەكان 
ئاژانســی وزەی جیهانی پشتڕاست بكرێتەوە 
و جێگیــر بكرێت، ئــەوكات دەتوانین بڵێین 
كوردستان لەسەر نەخشەی وزەی جیهانییە، 
چونكــە جیــاوازی هەیــە لە نێــوان یەدەگ 
 .)Resource( ســامان  و   )Reserve(
چەند ساڵێك لەمەوبەر، كۆمپانیای زەبەلاحی 
بــواری نــەوت و گاز )Shell(، یەكێــك لــە 
گەورە بەرپرســەكانی كۆمپانیاكەی لەســەر 
كار لابرد لەبەر ئەوەی بەرپرســەكە نازانێت 
جیــاوازی بكات لە نێوان یەدەگ و ســامان. 
كێشمەكێشی نێوخۆیی كۆمپانیای شێڵ لەمەڕ 
پێناســەی یەدەگ و سامان، ئابووریناسان و 
پسپۆڕانی بواری نەوت و گازی لە سەرتاسەری 
جیهان ســەرقاڵ كرد. بە كورتی، ئەوكاتە بە 
نەوت و گاز دەگوترێت یەدەگ كە زانیارییەكی 
زۆری زەویناسی لەبەردەست بێت، نەوتی نێو 
كانــەكان بە تەكنەلۆجیای ئێســتا بتوانرێت 
بەرهەم بهێنرێت و بازاڕی ئابوورییش گونجاو 
بێت بە شــێوەیەك كە خەرجی كۆمپانیاكان 
كەمتــر بێت لــە داهات. ئەگــەر یەكێك لەو 
فاكتەرانەی ئاماژەمان بۆ كردن ئامادە نەبێت، 
نابێ زاراوەی ))یەدەگ(( بەكاربێت و نەوت و 
گازی نێو كانەكان وەك ))سامان(( ئاماژەی 
بۆ دەكرێت. لە هەندێك شوێنی زەوی، بوون 
و نەبوونــی نــەوت وەكــو یەكــە، چونكە لە 
ســەردەمی ئێستا ئەو تەكنەلۆجیایە لەئارادا 
نییە كــە بتوانێ نەوتەكــە بەرهەم بهێنێ و 
تێچووەكانی هێندە زۆرە، بە لەبەرچاوگرتنی 
نرخی نــەوت و بازاڕی جیهانــی، ئەم نەوتە 
هیــچ ســوودێكی ئابووری نابێت، كەســیش 

خۆی لە قەرەی پــڕۆژەی دەرهێنانی نادات. 
بۆنموونە لە هەندێك لە كێڵگەكانی نەوتی بن 
زەریاكان، ئەوانەی كە دوورن لە كەنارەكانی 
بەرازیل، خەرجییەكی زۆر سەرسورهێنەریان 
دەوێت بۆ ئەوەی نەوت بەرهەم بهێنرێت. لە 
هەندێك شــوێن، قووڵیی زەریــاكان دەگەنە 
دوو كیلۆمەتــر، دوای ئــەو دوو كیلۆمەترە، 
پێنج تــا شــەش كیلۆمەتر بیــر هەڵكەندن 
پێویســتە، كە ئەمەش تەكنەلۆجیایەكی لە 
ڕاددەبەدەر پێشــكەوتووی دەوێت و هێزێكی 
مرۆیــی زەبەلاحــی پێویســتە. هەندێك لەو 
پلاتفۆرمانەی كە بە زمانی پیشەسازیی نەوت 
بە )Oil Rig( ناســراوە، خەرجیی ڕۆژانەیان 

دەگاتە یەك ملیۆن دۆلار!
 ئەو پلاتفۆرمانە چەندین ساڵ دەمێننەوە 
تاوەكــو كێڵگەیەكــی نــەوت دەكەوێتە كار 
و بیــرە نەوتــەكان بــە تــەواوی لێدەدرێن، 
تێچووی گەشــەپێدانی كێڵگەكانــی نەوت و 
گاز تا بەكارخستنیان و بەرهەمهێنان، دەیان 
و ســەدان بلیــۆن دۆلار ســەرمایەی دەوێت. 
هەركاتێك نرخی نەوت لە بازاڕەكانی جیهان 
دادەبەزێت، بەرهەمهێنانی نەوت لەم شوێنە 
دژوارانەی ســەر زەوی دووچاری مەترســی و 
زیانــی گەورە دەبێتــەوە، چونكە ئەم جۆرە 
كێڵگانە تەنیا لەكاتی تەندروستبوونی باری 
ئابووریی جیهان دەبنە ســەرچاوەی گەشەی 
وڵات و قازانــج بــۆ كۆمپانیــاكان مســۆگەر 
دەكــەن. بۆی هەیە نەوت و گازی وڵاتێك لە 
ســەردەمێكی ئابووریی دیاریكراودا "سامان" 
بێــت و لــە ســەردەمێكی دیكــەدا "یەدەگ" 
بێت و پێچەوانەكەشــی راستە، ئەوەی ئەوڕۆ 
یەدەگە، رەنگە ســبەینێ پاشەكشە بكات و 

ببێتەوە بە سامان.
لــە  هەمیشــە  كۆمپانیــاكان  و  وڵاتــان 
پێشــبڕكێدان بۆ زیادكردنی یەدەگی خۆیان 
و گۆڕینی "ستەیتەســی" نەوت و گازی وڵات 
لە ســامانەوە بۆ یەدەگ، بەتایبەتی وڵاتانی 
ئەندام لە ئۆپێك، چونكە پشكی ئەندامەكانی 

لەسەر بنچینەی یەدەگ دیاری دەكرێت. 
 بڕێكــی زۆری نەوت و گازی كوردســتان 
لە ســەردەمی ئێســتادا، بە یــەدەگ هەژمار 
دەكرێــت، چونكە لــەڕووی زەویناســییەوە، 
تــا ڕاددەیەكی باش دەزانین نــەوت و گازی 
ئێمــە چۆن دروســتبوون و چۆن لە كانەكان 
پارێزراون. هەروەها كێڵگەكانی نەوت و گازی 
كوردســتان لەسەر وشــكانی دۆزراونەتەوە. 
بە پێچەوانــەی بەرازیل و دەریــای باكووری 
نەرویــج و بەریتانیــا، خەرجیــی دەرهێنانی 
كەمتــرە و بەرگەی گۆڕانكاری و قەیرانەكانی 
ئابووریی جیهان تا ئاستێكی باش دەگرێت. 
هەندێك ناوچەی كوردستان هەن كە لەڕووی 
و  ئاڵــۆزن  زۆر  ناوچــەی  زەویناســییەوە، 
شــیكردنەوەی زۆریان پێویســتە، بۆ ئەوەی 
نــەوت و گازی ژێــر خاكەكەیــان لەبــاری 
"ســامانەوە" بگۆڕیــن بــۆ باری "یــەدەگ". 
پێویســتە حكومەتــی هەرێمی كوردســتان 
سیاسەت بە شێوەیەك دابڕێژێت كە خۆشمان 
هاوشــانی كۆمپانیا نەوتییەكان توێژینەوەی 
ورد لەسەر یەدەگ و سامانی نەوت و گازمان 

بكەین.
و  نــەوت  توێژینــەوەی   ســەنتەرەكانی 
بەشــە زانســتییەكانی زانكۆكانمــان هــان 
بدەین كە سەرقاڵی لێكۆڵینەوەی زەویناسی 
و وزە بــن و بــە هاوكاریــی ســەنتەرەكانی 
توێژینــەوەی وزەی جیهانــی داتــا و پلان و 
بەرنامەی ستراتیژیی تۆكمە بخەنە بەردەست 
حكومەت و ســەركردایەتی كورد و پێشنیاز 

و راسپاردەكانیان، پیشەگەرییانە بخەنەڕوو.
 هەرێمی كوردستان نابێت تەنیا پشت بە 
داتا و ئامارەكانی كۆمپانیا نێودەوڵەتیەكانی 
نەوت ببەستێ. رەنگبێت هەندێك جار، دید و 
تێڕوانینی ئایندە و پلانی ستراتیجیمان وەك 
نەتەوە، جیاواز بێــت لەگەڵ دیدی كۆمپانیا 
جیهانییەكان. لەكاتــی تەنگژەی كۆمپانیای 
شــێل كــە ئاماژەمــان بــۆ كــرد، چەندیــن 
راپۆرتــی ئابووری بڵاوبوونــەوە كە هەندێك 
لە بەرپرســانی كۆمپانیای ناوبراو ژمارەیەك 
چەواشــەكارییان دەربــارەی یەدەگــی نەوت 
و گازی كۆمپانیــای ناوبراو خســتووەتەڕوو، 
هەروەهــا لە راپۆرتەكاندا جیــاوازی نەكراوە 
لە نێــوان "یەدەگ" و "ســامان". ئەم جۆرە 
زانیاریانــە، زیانــی گــەورە بــە پشــكدارە 
ئابوورییەكان دەگەیەنێت و هەموو لایەك، بەو 
وڵاتانەی كە بەرهەمهێنانیشیان لێ دەكرێت، 
لە تاریكیدا دەمێننەوە و دووچاری مەترسیی 

گەورە دەبن.

 )فۆتۆ: رووداو(

قۆناغی پارادیبلۆماسی و گەشەی هاوسەنگی 
سیاسی و ئابووری لە هەرێمی كوردستان

‘‘

‘‘

هەرێمی كوردستان نابێت تەنیا پشت بە 
داتا و ئامارەكانی كۆمپانیا نێودەوڵەتیەكانی 

نەوت ببەستێ

پێویستە یەدەگی نەوت و غازی كوردستان 
بەهاوكاریی ئۆپێك و ئاژانسی جیهانیی وزە 

پشتڕاست بكرێتەوە، ئەوكات دەتوانین بڵێین 
لەسەر نەخشەی وزەی جیهانین

دكتۆرا لە جیۆلۆجیای نەوت

 دكتۆرا لە سیاسەتی ئابووری

پ.د.هاوڕێ مەنسووربەگ

د.ئەرشەد تەها
هەرێمی كوردستان دەبێ لەگەڵ ئۆپێك دانوستاندن بكات 

بۆ جێگیركردنی پشكی خۆی بە جیا لە عێراق لە بازاڕی پێترۆلدا

‘‘
‘‘

تاراوگە ئەمریكییەك ئەزموونی رۆژاڤا دەكاتە شانۆهونەری فیلمێكی كوردی بەشداری لە فیستیڤاڵی بەرلینالە دەكات
رووداو - هەولێر

ئێلێن كاپلان، مامۆستای زانكۆ و شانۆنووسی ئەمریكی، ئەزموونی پەنابەران و كۆچبەرانی رۆژاڤای كوردستان دەهێنێتە سەر تەختەی شانۆ. كاپلان كە لە 
كۆلێژی سمیس لە ویلایەتی ڤێرمۆنت لە باكووری رۆژهەڵاتی ئەمریكا وانەی شانۆ دەڵێتەوە و لە چەند ساڵی رابردوودا سەردانی رۆژاڤای كردووە. مانگی داهاتوو، 

شانۆنووسە ئەمریكییەكە كۆمەڵێك وانە لەبارەی ئەزموونی خۆی لەگەڵ خەڵكی رۆژاڤا و چۆنێتی گۆڕینی ئەو ئەزموونە بۆ شانۆ دەكات. وانەكان لە ژێر ناونیشانی 
"شانۆی پەنابەران: ئافرەتانی كورد و ئێزدی دەنگ هەڵدەبڕن دەبێ".

رووداو - هەولێر
فیلمێكــی كــوردی بەناوی نامۆ، بەشــداری لە فیســتیڤاڵی فیلمــی بەرلینالە لە ئەڵمانیا دەكات كــە دەر‌هێنەری ئەم فیلمە نادر ســاعیوەر، دەرهێنەری كوردی 

رۆژهەڵاتی كوردســتانە.فیلمی نامۆ، چیرۆكی مامۆســتایەكی كورد دەگێڕێتەوە، كە دەنێردرێتە یەكێك لە شــارە توركەكانی ئێران و لەوێ دەژی. بەڵام هاتنی دوو 
كەسی نەناسراو بۆ شەقامەكەیان دەبێتە جێگای گومانی خەڵكی گەڕەك و هاوسێیانی. ئەم فیلمە لە شاری تەورێز وێنەگیراوە، بەختیار پەنجەیی، ئەكتەری رۆژهەڵاتی 

كوردستان رۆڵی سەرەكی لەم فیلمەدا دەبینێت، كە سوپەرستاری سینەمای ئێرانە. نەوید محەممەد زادە، لەگەڵ پێژمان بازغی سپۆنسەری ئەم فیلمە دەكەن، مەستانە 
موهاجیری پرۆدیوسەر و بەرهەمهێنەری فیلمەكەیە و كاری دەرهێنانی فیلمەكەش لەلایەن نادر ساعیوەر كراوە.

داو(
روو

ۆ: 
فۆت

( 

قاچاخچییەكان

70 ملیۆن یۆریۆیان 
لە گواستنەوەی 

كۆچبەران 
دەستكەوتووە

رووداو: لە بنەماڵەیەكی هونەردۆســتدا 
پــەروەردە بوویــت، باوكــت ئەدیب بووە، 
براكەت میوزیكژەن بووە، دەستپێكی هاتنە 

نێو دنیای هونەریت چۆن بوو؟
كاوە فەقیــزادە: باوكــم لە ســەردەمی 
كۆماری كوردســتاندا بەرپرســی چاپخانە 
بــووە، ســەروكاری زۆری لەگــەڵ كتێــب 
و نووســیندا هەبــووە. بــرا گەورەكەشــم 
ژەنیارێكی باشی ئامێری سەنتوور بوو، من 
لەوكاتەوە دەستم لە ئامێری سەنتوور دەدا، 
هەندێجار خراپم دەكرد، ئەوە هۆكارێك بوو 
بۆ ئەوەی میوزیك و هونەرم خۆشــبوێت، 
چونكە هەر كە چاوم كردووەتەوە چاوم بە 
ئامێری میوزیك و كتێب كەوتووە. ئەمەش 
حەز و خولیاكانی منی بۆ هونەر زیاتر كرد، 
بە منداڵی لەبەر خۆمەوە گۆرانیم دەگوت، 
براكــەم دەیگوت تۆ دەنگت زۆر خۆشــە، 

میلۆدی و گۆرانییەكــە بە جوانی دەڵێی، 
بەڵام شــیعرەكەت لەبەر نییە، دەنا گوێت 
زۆر میوزیكییە، هەمیشــە باوكم دەیگوت، 
هونەر لە گەوهەر بەنرخترە، ئەو قسەیەی 

باوكمم هەمیشە لەبیرە.
رووداو: لــە تەمەنــی چەند ســاڵییەوە 
دەستت بە ژەنینی ئامێری سەنتوور كرد؟

كاوە فەقیزادە: لە مهاباد بە هونەرمەندی 
بەناوبانگ یوســف رەبیعی ئاشنابووم كە 
ژەنیارێكی زۆر لێهاتووی ئامێری سەنتوور 
بوو. یەك ساڵ میتۆدی سەرەتایی لەبارەی 
سەنتوورەوە پێگوتم، لەو مامۆستایانە بوو 
كە بەڕاشكاوی پێیگوتم، من دەتوانم تەنیا 
یەك كتێبی سەرەتایی ئامێری سەنتوورت 
فێربكەم، بەڵام دەبێت ئەوانی دیكە خۆت 
بــەدوای بكەویــت، لەوانــە نەبــوو كە من 
رابگرێت و بمهێنیت و بمبات، یەك كتێبی 
مامۆستا فرامەرزی پایەوەر كە لە میوزیكی 
كلاســیكی ئێرانــدا كەســێكی زۆر دیارە، 
مــن توانیم لە تەمەنی 17 ســاڵییەوە ئەم 
كتێبە بگەیێنمە قۆناغی ناوەڕاست، دواتر 
دەرفەتم بۆ رێكەوت بچمە تاران لە خزمەت 
مامۆستای مەزن فرامەرزی پایەوەر وانەی 

میوزیك بخوێنم، زیاتر لە هەشــت ساڵ لە 
مەدرەســەی مامۆســتا پایەوەر مامەوە و 
بڕوانامەم وەرگــرت، هەموو قۆناغەكانم بە 

سەركەوتوویی بڕی.
قۆناغەكانــی  ئــەوەی  دوای  رووداو: 
فێربوونــی ئامێری ســەنتوورت تەواو كرد، 

بۆچی رووت لە زانكۆی تاران كرد؟
كاوە فەقیزادە: هاوڕێیەكی زۆر لێهاتووم 
بەنــاوی ســەعیدی ســادق لــە فێرگــەی 
فەرامەرزی پایەوەر ناسی كە ئێستا یەكێك 
لە باشــترین ژەنیارەكانی ئەو فێرگەیەیە، 
بۆ خۆی لە زانكۆی تاران لە بەشــی هونەر 
وانەی دەدایەوە، منیش لەســەر دەســتی 
ئــەو هاوڕێیــەم چوومە بەشــی میوزیكی 
ئــەو زانكۆیە و چوار ســاڵ بەشــێوەیەكی 
ئەكادیمــی لــە كۆلیــژی هونــەر میوزیكم 
خوێنــد. دكتــۆر محەممــەد مەســعودی، 
یەكێك لەو مامۆستا پایەبەرزانەی كۆلیژی 
هونەر بوو كە منی بەشــێوەیەكی زانستی 
فێــری نووســینەوەی میوزیــك و گۆرانی 
كــرد، بیرم لــەوە كردەوە كــە فەرهەنگی 
نەتەوەكــەی مــن زۆر دەوڵەمەنــدە، بەڵام 
پێویستی بەوەیە بەشێوەیەكی زانستی ئەم 
گۆرانــی و میوزیكە كۆنانەی كورد دووبارە 
بنووســرێنەوە و ئەرشیف بكرێن. هەروەها 
بــە حوكمی ئــەوەی لە مهابــاد و هەتا لە 
باشووری كوردستان نووسینەوەی میوزیك 
و گۆرانــی بە كتێب نەبوو، ئەوە هاندەرێك 
بوو بۆ ئەوەی دەســت بدەمە نووسینەوەی 
میوزیك و گۆرانی كوردی، چونكە پێشــتر 
لــە نێــو كــورد زیاتر بــە گــوێ گۆرانی و 
میوزیكی كوردی دەژەنرا، ئەمەش نەوە بۆ 
نەوە گۆڕانكاری بەسەردا دەهات و میلۆدییە 
رەسەنەكان لەنێو دەچوون، كۆلیژی هونەر 
لە تاران زۆر هاوكارم بوو بۆ ئەوەی دەست 
بەنووســینەوەی میوزیك و گۆرانی كوردی 

بكەم.
رووداو: چــۆن میوزیــك و گۆرانییــەك 
دووبــارە  ئــەوەی  بــۆ  هەڵدەبژێریــت 
بەشــێوەیەكی ئەكادیمی دابەشــكردنی بۆ 

بكەیت و بە نۆتە بینووسیتەوە؟
و  گۆرانییــەك  هــەر  فەقیــزادە:  كاوە 

میلۆدییــەك كــە دەستنیشــانی دەكەی، 
كاری دابەشــكردن و نوێــكاری بــۆ بكەی 
دەبێت ماوەیەك لەگەڵ ئەو گۆرانییە بژیت، 
بــۆ ئــەوەی تێكەڵی رۆحت بێــت و ببێتە 
بەشــێك لە خۆت. بۆیە من زیاتر لەڕێگەی 
ئامێــرە كوردییەكانی وەكو شمشــاڵ ئەم 
میوزیــك و گۆرانییانــە نــوێ دەكەمەوە و 
دووبــارە دەیاننووســمەوە. وەك ئــەوەی 
ســیاچەمانەیەكی هەورامی بەشــێوەیەكی 
پێشكەشــی  و  دابڕێژیتــەوە  ئەكادیمــی 
بكەیتــەوە، وەكو گوتم ئەگــەر لەگەڵ ئەو 
گۆرانییە نەژیابیــت و رۆنەچووبیتە نێوی، 
ناتوانی كارێكی باشــی بۆ بكــەی، لەگەڵ 
ئەوەشــدا دەبێت بزانیت لە چ شــوێنێكدا 
نوێكاری دەكەیت و لە چ شــوێنێكدا وەكو 
خۆی دەیڵێیتەوە. من كۆمەڵێك كارم لەم 
بــوارەدا كردووە، بۆ نموونە شمشــاڵەكەی 

قاڵــە مــەڕەم لــە نێــو كارەكانــی خــۆم 
بەكارهێنــاوە، تاموچێــژی تایبەت بەخۆی 

هەرماوە، بەڵام بە نوێكارییەوە.
رووداو: لە مهاباد فێرگەیەكی میوزیكت 
هەیــە، تا چەند خەڵكی مهاباد روویان لەم 

فێرگەی ئێوە كردووە؟
ســاڵە   20 مــاوەی  فەقیــزادە:  كاوە 
ئــەم فێرگەیــەم لــە مهابــاد كردووەتەوە، 
كــە ناوی فێرگــەی وەفاییە. لــە قۆناخی 
منداڵانــەوە تاوەكــو گەورەكانــی تێدایــە، 
هەموو ئامێرەكانــی میوزیك لەم فێرگەیە 
دەخوێندرێــت، خوێندكارەكانیــش بەپــێ 
وەرز دەگۆڕێــن، بــەڵام بە گشــتی لە 70 
خوێنــدكاری میوزیك كەمتر نییە، خەڵكی 
مهابــاد زۆر میوزیك و هونــەر و ئەدەبیان 
خۆشــدەوێت، زیاتــر لــە 100 ســاڵە لەم 
شــارەدا میوزیك ئامادەگیــی هەبووە. لە 
زەمانی سەید عەلی ئەسغەر كوردستانییەوە 
تاوەكــو بەمڕۆ دەگات میوزیك و گۆرانی و 
ئەدەب هاوتەریب بەیەكەوە پێشكەوتنیان 
بەخۆیەوە بینیوە و خەڵك پێشــوازییەكی 
باشیان لە هونەر كردووە. هەندێ بنەماڵەش 
زۆر كاریگەریــان لەســەر هونەر بەگشــتی 
هەبووە، وەكو بنەماڵەی محەممەدی ماملێ، 

لەگەڵ ئەوەشدا هونەرمەندی زۆر باش لەم 
شارە دروســت بووە، ئەمانەش هەموویان 
هۆكارێــك بوونە بۆ ئەوەی بــەردەوام ئەم 
شارە پڕبێت لە چالاكی هونەری و ئەدەبی.
لەبــارەی  كتێبــت  ژمارەیــەك  رووداو: 
میوزیكی كوردی نووســیوە، بەڵام ئەوەی 
زۆر دەگمەنــە كتێبــی بەیــت و بــاوە لــە 
موكریان كە تایبەتە بە بەیت، باســی ئەم 

كتێبەم بۆ بكە؟
لــە 8 ســاڵ  زیاتــر  كاوە فەقیــزادە: 
ســەرقاڵی نووســینەوەی ئەم بەیت و باوە 
بــووم كە تایبەتــە بە ناوچــەی موكریان. 
لــە رووی نووســینەوەی میوزیك بۆ بەیت 
زۆر  كاری  چونكــە  بــوو،  ســەخت  زۆر 
وردی پێویســت بوو، توانیم هەندێ بەیت 
كۆبكەمەوە و نۆتەیان بۆ بنووســم، دواجار 
دەمویســت لەگــەڵ دەزگایەكــی كــوردی 
رێكبكەوم بۆ ئەوەی ئەم كتێبە چاپ بكەم، 
خۆشــبەختانە مامۆســتا مەزهــەر خالقی 
لەڕێگەی ئینستتیوتی كەلەپووری كوردی 
ئەم كتێبەیان بۆ چاپكردم، بەڵام بەداخەوە 
لەسەر كتێبەكە ناوی من نەنووسراوە وەكو 
دانەری ئەم كتێبە، ئینجا نازانم كێشەكە لە 

چییەوە سەرچاوەی گرتووە.
رووداو: تاوەكــو ئێســتا چەنــد كتێبی 

میوزیكت بڵاوكردووتەوە؟
كاوە فەقیــزادە: دوو كتێبــی دیكەم بۆ 
چەند گۆرانییەكی كۆنی باكووری كوردستان 
نووسیوە كە گۆرانی و شێوەگوتنی ناوچەی 
سلیڤان و مووشە، گۆرانییەكانم بەشێوەیەك 
نووسیوەتەوە كەوا پەیژەكەم دیاری كردووە 
و میوزیك و گۆرانییەكەشــم نووسیوەتەوە 
و تێكستیشــی لەگەڵدایە. لەگەڵ ئەوەشدا 
ســیدی لەگەڵدایــە كــە دەتوانــی گوێــی 
لــێ بگریت و گۆرانــی و میوزیكەكەش بە 
ئاســانی بژەنیت و ســوودی لێ وەربگری. 
كتێبێكیشم لەسەر گۆرانییەكانی عایشەشان 
نووســیوە، چونكە من زۆر شەیدای دەنگ 
و گۆرانییەكانی عایشەشانم. گۆرانییەكانم 
بەشــێوەی نۆتــە و میوزیــك و تێكســت 
نووســیوەتەوە، دوو دانە كتێبیشم لەسەر 
گۆرانی و میوزیكی ناوچەی بۆتان نووسیوە، 
دوای ئەوەی بۆ ماوەی چوار ساڵ لە بەشی 
میوزیكی ئینستتیوتی كەلەپووری كوردی 
لە ســلێمانی كارم كرد، نزیكــەی 3 هەزار 
گۆرانی كوردیمان بەشێوەی نۆتە و تێكست 
نووسیوەتەوە. كتێبی چەپكەگوڵ كە 100 
گۆرانی هونەرمەندان و مامۆستایانی گۆرانی 
و میوزیكی كوردی: عەلــی مەردان، تایەر 
تۆفیق، محەممەد ماملێ و مەزهەری خالقی 

و حەســەن زیرەكــی تێدایــە، كردوومە بە 
نۆتە و بڵاوم كردووەتەوە، هەموو ژەنیارێك 
دەتوانێــت ئەم نۆتەیە بژەنێت و ســوودی 
لێ وەربگرێت، لەگەڵ ئەوەشــدا 16 پارچە 
میوزیكم بۆ ئامێری سەنتوور لە چوارچێوەی 
كتێبێك بەناوی فرمێسك بڵاوكردووەتەوە. 
هەروەهــا 40 گۆرانیــی حەســەن زیرەكم 
كردووەتــە نۆتە بۆ ئامێری ســەنتوور و لە 
كتێبێكــدا بڵاوم كردووەتــەوە، 40 گۆرانی 
هونەرمەنــدان محەممــەدی ماملێ و عەلی 
مەردان و تایەر تۆفیقم بۆ ئامێری سەنتوور 
نووسیوەتەوە، دوو بەرگی كتێبیشم لەسەر 
كۆمەڵێك لە میلۆدی گۆرانییەكانی رۆژئاوای 
كوردستان نووسیوەتەوە كە گۆرانییەكانم 
لە هونەرمەند ســاڵح حەیــدۆ وەرگرتووە، 
بــە دەنگی ئەویش ســیدییەك لەگەڵ ئەم 

كتێبەدا هەیە.
رووداو: توێژینەوە و لێكۆڵینەوەی زۆرت 
لــە بــواری میوزیكی كــوردی هەیە، بەڵام 
بۆچی توێژینەوەی كەم لەســەر میوزیك و 

گۆرانی كوردی هەیە؟
هــەر  پێموایــە  مــن  فەقیــزادە:  كاوە 
نەتەوەیەك ئەگەر میوزیك و گۆرانییەكانی 
نەبنە لێكۆڵینەوە و توێژینەوەیان لەســەر 
نەكرێت و نەنووســرێنەوە، ئــەو نەتەوەیە 
نابێتە خــاوەن میوزیــك و گۆرانی خۆی، 
چونكــە ئەگــەر نەنووســرێتەوە و نەبێتە 
نووسراو و كتێب ون دەبێت و رەسەنایەتی 
خۆی لەدەســت دەدات. دواجار نووســین 
دەبێتە بنەما، نووســینەوە و توێژینەوە بۆ 
فەرهەنــگ و میوزیك لە هــەر وڵاتێك زۆر 
گرنگە، چونكــە ئەگەر میوزیكــی كوردی 
هەمــوو  بــەو  نەنووســرێتەوە،  رەســەن 
هێرشەی ئێستا لەســەر میوزیكی كوردی 
هەیــە، لەنێودەچێت ون دەبێت، بەڕای من 
نەنووســینەوەی گۆرانی و میوزیكی كۆنی 
كوردی پەیوەندی بەوە هەیە كە نووسینی 
میوزیك كارێكی سەختە و هەموو كەسێك 
ناتوانێ ئەم كارە بكات، چونكە وردەكاری و 
ماندووبوونی زۆری دەوێت. نووسین لەگەڵ 
ژەنین زۆر جیاوازی هەیە، رەنگە زۆر ژەنیار 
هەبێت باش میوزیك و گۆرانی بخوێنێتەوە 
و بژەنێت، بەڵام نەزانێت میوزیك و گۆرانی 
بنووســێتەوە، من هەمیشــە بە ئەندازەی 
ژەنیــن میوزیك دەنووســمەوە. من دەڵێم 
میوزیكژەن لەگــەڵ ژەنین هاوتەریب دەبێ 
میوزیكیــش بنووســێتەوە، چونكە ئەگەر 
یەك ئاراستە بگریت رەنگە دروست نەبێت 
و كاریگەری بەسەر ئەوەی دیكەوە هەبێت.
رووداو: ئێــوە هەمیشــە دەڵێــن دەبێ 
میوزیكژەنی كورد شــارەزایی لە میوزیكی 
گەلانــی دیكەش هەبێت، بــەڵام لێی دوور 

بێت، مەبەستت لەمە چییە؟
كاوە فەقیزادە: من لەو باوەڕەدام دەبێت 
ژەنیــاری كــورد شــارەزایی لــە میوزیكی 
گەلانــی دەوروبەر هەبێــت، دەبێت بزانێت 
میوزیكــی تــورك چییە، فــارس چ جۆرە 
میوزیكێكــی هەیــە، عەرەب چ شــێوازێك 
بەكاردەهێنــن. لەگــەڵ ئەوەشــدا دەبێت 
زۆر شــارەزای میوزیك و گۆرانی نەتەوەی 
خۆشی بێت. هونەرمەندی كوردی وا هەیە 
30 ساڵ دەچێت میوزیكی كلاسیكی، یان 
پۆپ دەخوێنێت، بەڵام شارەزای میوزیكی 
نەتەوەی خۆی نییە، دەبێت ئەوەندەی كات 
بۆ فێربوونی میوزیكی كلاســیكی تەرخان 
دەكەی هێنــدەش بۆ میوزیكــی نەتەوەی 
خۆشــت تەرخان بكــەی، ئەگەر پێتوابێت 
هەركەسێك میوزیكی كلاسیكی بزانێت ئەوا 

میوزیكی كوردیش دەزانێت ئەمە هەڵەیە، 
بەڕای من ئەمە دوو شێواز و زمانی جیایە، 
پێشتر هەموو كات دەیانگوت ئەوە سۆپایە 
ئاگاداربە بڤەیە، ئیــدی ژەنیاری كوردیش 
دەبێت بزانێت نزیكبوونەوە و دەستبردن بۆ 

میوزیكی بیانی بڤەیە.
رووداو: تۆ دەڵێی ئەگەر لە تاران بوومایە 
ژیانم خۆشتر دەبوو، بەڵام گەڕایتەوە مهاباد 
و دەســتت بــەكاری فێركردن كــرد، ئەمە 

لەبەرچی؟
كاوە فەقیــزادە: بێگومــان مــن ئەگەر 
لــە تــاران كارم كردبایــە زۆر ژیانــم لــە 
ئێســتا خۆشــتر دەبوو. هەتا لە فێرگەی 
فەرامەرز پایەوەر پێیانگوتم لێرە بمێنەوە 
هەموو شــتێكت بۆ دەكەین، بەڵام یەكێك 
لــە مامۆســتاكانم قســەیەكی پێگوتم زۆر 
كاریگــەری لەســەرم جێهێشــت، دەیگوت 
فــارس زۆر كەســی هەیــە كار لەســەر 
میوزیكەكــەی بكات، ئێســتا كــورد زیاتر 

پێویســتی بە تۆیە بگەڕێیتەوە شارەكەت 
و لەوێ كار بكــە. منیش گەڕامەوە مهاباد 
و بەشــێوەیەكی ئەكادیمی توێژینەوەكانی 
خــۆم لە بواری میوزیــك و گۆرانی كوردی 
دەستپێكرد، چونكە ئەو كەسەی دەیەوێت 
كار لەسەر میوزیكی كوردی بكات، دەبێت 
لەگەڵ خەڵكەكەی بژیت و لەنێو جەرگەی 
رووداوەكانــی بژیــت و رۆبچێتە نێو هەموو 
كایەكانی، ئینجا دەتوانێت بەشــێوەیەكی 

ئەكادیمی كاری جدی بكات.
رووداو: ماوەی چوار ســاڵ لە باشووری 
كوردســتان مایتەوە و توێژینەوەت لەسەر 
گۆرانیــی كوردی كرد، چۆن بوو بڕیارت دا 

لە باشوور بمێنیتەوە؟
كاوە فەقیزادە: ســەرەتای ساڵی 2005 
بــە ســەردانێك هاتمــە ســلێمانی، چاوم 
كــەوت بــە هونەرمەنــد مەزهــەر خالقی، 
لەوێ توێژینەوەكانی خۆمم نیشــاندا، زۆر 
بەدڵــی بــوو، گوتی بۆ لێــرە نامێنیتەوە، 
منیش رازی بــووم، لە پەیمانگەی هونەرە 
جوانەكانــی ســلێمانی وانــەم دەگوتــەوە 
ئینســتتیوتی  دەهاتمــەوە  دواتریــش  و 
كەلەپــووری كــوردی كارم دەكرد، خۆتان 
دەزانن میوزیك پســپۆڕییە، بەڵام هەندێ 
مامۆســتا هەبوون، وانەی شــەش ئامێری 
میوزیكیان بە قوتابیان دەگوتەوە، منیش 
دەمگوت ئەمە كارێكی دروست نییە، لەگەڵ 
ئەوەشدا كتێبیش نەبوو، هەر مامۆستایەك 
بە ئارەزووی خۆی شــتێكی ئامادە كردبوو 
بــە قوتابیانی دەگوتــەوە. دواتر گەڕامەوە 
مهاباد و دەســتم بە چالاكییەكانی خۆم لە 
بواری توێژینەوە و لێكۆڵینەوە و نووسینی 

كتێب كرد، پێموایە ئاوا باشترە بۆ من.

رووداو – ستۆكهۆڵم

ئاكار بەختیار زیاتر لە 28 ســاڵە لە سوێد دەژی 
و 25 ساڵیشــە لە گەڕەكی هیوســبی لە باشــووری 
ستۆكهۆڵم نیشتەجێیە، بەڵام ئێستا ترس و دڵەڕاوكێ 
لە كوشــتن یــان تێوەگلانــی دوو كوڕەكەی لە كاری 
توندوتیــژی، هەروەهــا تەقینەوەكانــی ئەمدواییە و 
بەتایبــەت ئەوەی هەفتەی رابــردوو لە گەڕەكەكەیان 
روویــدا، بــەو قەناعەتــەی گەیانــدووە كــە ســوێد 

جێبهێڵێت. 
 خێزانــە كوردەكانــی ئــەو گەڕەكــە هەموویــان 
لەم هەســتی دڵەڕاوكێیەدا هاوبەشــن. ئەوەش پاش 
زیادبوونی حاڵەتەكانی توندوتیژی كە پێشتر بەهۆی 
شەڕ و كوشتن و تێوەگلانی گەنجانی كورد لە گرووپە 
مافیایی و گرووپە توندئاژۆكان بوو، ئێستاش بەهۆی 

دانانەوەی تەقەمەنی لەنێو ماڵەكان. 
لەماوەی 10 رۆژدا چوار تەقینەوەی گەورە، ســێ 
لە ســتۆكهۆڵم و یــەك لە نۆرشــۆپینگ روویانداوە. 
یەكەمیان لە ناوچەی ئۆسترماڵم بوو كە ناوچەیەكی 
ئارامــی شــاری ســتۆكهۆڵمە. لــە یەك كاتــدا و لە 
نیوەشــەودا لە شیستا و هیوســبی دوو تەقینەوەی 
دیكــە چەند ماڵێكی بیانییان كــردە ئامانج. دوو رۆژ 
دواتریش، تەقینەوەیەكی گەورە، شاری نۆرشۆپینگی 

هەژاند.
ئەگەرچــی تەقینــەوەكان جگە لــە زیانی مادی، 
زیانــی گیانیی بەدواوە نەبوو، بــەڵام كاریگەرییەكی 
گەورەی دەروونی لەســەر خەڵــك و بە پلەی یەكەم 
بیانییەكان داناوە. پۆلیسی ئەو وڵاتە دڵەڕاوكێیەكی 
زۆریــان پێوە دیــارە. وەك كوردی نیشــتەجێی ئەو 
ناوچانەش دەڵێن: "هیچ كاتێك وەك ئێستا هەستیان 

بە نائارامی نەكردووە".
بەپێــی ئامارێــك كــە مێدیاكانی ســوێد بڵاویان 
كردووەتــەوە، ئەو ناوچە و شــارانەی تەواو ئارامن و 
دوورن لــە كاری توندوتیژی، لە پەنجەكانی دەســت 
تێناپــەڕن. وەزیــری ناوخۆی ســوێد رووداوەكان بە 
تیــرۆرەوە نابەســتێتەوە و پێیوایــە كاری گروپــە 

توندئاژۆكانە و زوو كۆتایی دێت.

رووداو - هەولێر

ئاژانســی )یورۆجاســت(ی یەكێتیــی ئەوروپا 
رایگەیانــد، پۆلیســی فەرەنســا و هۆڵەنــدا 23 
كەســیان دەســتگیر كردووە كە رۆڵــی گەورەیان 
لــە گواســتنەوەی نایاســایی هــەزاران كۆچبــەر 
بــۆ بەریتانیــا هەبووە. ئــەو باندە دەیــان ملیۆن 
یورۆیــان لەو رێگەوە قازانج كردووە. بەشــێك لەو 
قاچاخچییانە لە فەرەنسا و بەشەكەی دیكەیان لە 

هۆڵەندا دەستگیركراون.
بــە  هەڵمەتەكــە بەشــێوەیەكی هاوبــەش و 
هەماهەنگی لەلایەن دەزگا ئەمنییەكانی فەرەنســا 
و هۆڵەنداوە جێبەجێ كراوە. دەســتگیركراوەكان 
تۆمەتبــارن بــەوەی بەشــێوەیەكی نایاســایی و 
لــە ســەلاجەی ئوتۆمبێــل و بارهەڵگرەكاندا، 10 
هــەزار كۆچبەریــان بۆ بەریتانیا گواســتووەتەوە. 
كۆچبــەرەكان لە ناوچە جیاجیاكانی فەرەنســاوە 

هەڵگیراون و ئاودیوی بەریتانیا كراون.
یورۆجاســت )Eurojust( ئاژانسێكی یەكێتیی 
ئەوروپایە كە لە ســاڵی 2002 دامەزراوە، بارەگای 
ســەرەكیی ئەو ئاژانسە لە لاهای، لە هۆڵەندایە و 
كار لەســەر ئــەو دۆســیەی دادوەری و ئەمنییانە 
دەكات كــە زیاتر لە یەك وڵاتی ئەندامی یەكێتیی 
ئەوروپا دەگرێتەوە. ئاژانســەكە نوێنەر، دادوەر و 
پۆلیسی هەموو 28 ئەندامەكەی یەكێتیی ئەوروپای 

تێدایە. 
بەگوێرەی راگەیەندراوێكی ئاژانسە ئەوروپییەكە، 
19 كــەس لــە گومانلێكــراوەكان لە فەرەنســا و 
چوارەكــەی دیكەیان لە هۆڵەندا دەســتگیركراون. 
باندەكە كۆچبەرەكانیان لە پاركینگەكانی لۆ مانس 
لە باكووری فەرەنسا و پواتیە لە رۆژاوای فەرەنسا 
هەڵگرتــووە و لەوێــوە بــەرەو كەناڵەكــەی نێوان 
فەرەنســا و بەریتانیــا گوازراونەتــەوە. حكومەتی 
پاریــس لــە مانگــی ئابــی 2018 وە دەســتی بە 

لێكۆڵینەوە لەو تۆڕە كردووە.
بەرپرســانی پۆلیســی هۆڵەندا ئاماژە بۆ ئەوە 
دەكــەن كــە دوو لەو كەســانەی دەســتگیركراون 

میكائیل گامبێری، وەزیری ناوخۆی ئەو وڵاتە بە 
مێدیاكانی ســوێدی گوت: "دۆخێكی زۆر مەترسیدار 
هاتووەتە پێش. خەڵك هەست بە نائارامییەكی زۆر 
دەكــەن. كاری گرووپە توندوتیژەكان گەیشــتووەتە 

لوتكە و ژیانی خەڵكیان خستووەتە مەترسییەوە".
تەقینــەوەكان شــوێن و كەســایەتیی دیاریــان 
نەكردووەتە ئامانج. بەڵكو لەبەردەم ماڵی خەڵكانی 
ئاســایی و شــوێنی نیشــتەجێی خەڵكانی ئاسایی 
روویانداوە. بە گوتەی كوردێكی نیشتەجێی شیستا 
كە ماڵەكەی چەند ســەت مەترێــك لە تەقینەوەكە 
دوورە "تەنیا بۆ ترساندن و دوورخستنەوەی خەڵكە".
كامیل رۆســتەمی، دانیشــتووی شیستا پێیوایە 
مەبەستێك بۆ دوورخستنەوەی خەڵك لەم شوێنانە 
هەیە "پێموایە ئەم كارانە بە مەبەستە و بەرنامەیەكی 
تۆكمەی لە پشتە، بۆ دوورخستنەوە ئێمەی بیانییە". 
ئێســتا دەنگۆی ئەوە هەیە كە دامەزراوە ئەمنی 

كۆچبەریــان دەهێنایە ناو هۆڵەنــداوە، دووەكەی 
دیكەش كۆچبەریان لە فەرەنساوە بۆ شوێنەكانی 
دیكە گواســتووەتەوە. یەكێك لەو دوو كەســەی 
دواییــان، بەلەمێكــی چووپــی هەبــووە كــە بۆ 
پەڕاندنــەوەی خەڵك لە ناوچەی كالای فەرەنســا 

بەرەو بەریتانیا بەكاری هێناوە.
بەشــی زۆری ئــەو كۆچبەرانــەی لــە چەنــد 
ســاڵی رابردوودا لە فەرەنســاوە بــەرەو بەریتانیا 
پەڕیونەتەوە، لە هەردوو ناوچەی كالای و دونكیرك 
لە باكووری فەرەنسا چاوەڕێیان كردووە. حكومەتی 
فەرەنسا هەتا ئێستا چەندین جار هەوڵی تێكدانی 
خێوەت و شــوێنی حەوانــەوەی ئەو كۆچبەرانەی 
داوە. دوایین هەوڵی لە ئەیلوولی ساڵی رابردوو بوو 
كاتێك پۆلیسی ناوچەكە بە فەرمانی دادگا 1000 
كۆچبەری لە یاریگایەكی سەرداپۆشراو و كەمپێكی 

چادر لە نزیك دونكیرك دوورخستەوە.
گومانلێكــراوەكان ئوتۆمبێــل و بارهەڵگــری 
هۆڵەندییان بەكارهێناوە، هەر بۆیە دەسەڵاتدارانی 
ئەمنیــی پاریــس داوای هاوكارییان لە حكومەتی 
ئاژانســی  لەوێشــەوە  و  كــردووە  ئەمســتردام 

یورۆجاست هاتووەتە ناو دۆسییەكەوە. 
پۆلیســی پاســەوانی دەریای فەرەنسی ئاماژە 
بۆ ئەوە دەكات كە ســاڵی رابردوو 2758 كۆچبەر 
رێگرییان لێكراوە بە كەناڵەكەدا ئاودیوی بەریتانیا 
ببن، ئەو ژمارەیە چوار هێندەی ســاڵی پێشترە. 

دامــەزراوەی   ،)Spo( وەك  هەواڵگرییەكانــی  و 
پۆلیسی ئەمنیی هەواڵگری و دەزگاكانی ئیستخبارات 
و ســوپاش بێنە نێو پرۆسەكەوە. یەكەم كاری ئەم 
دامەزراوانــەش دانانی ژووری عەمەلیــات و ناوەندی 
لێكۆڵێنەوەیــە بەمەبەســتی دانانی ســنوور بۆ ئەم 

گرووپانە.
ماریا بۆری لە ناوەندی پووچەڵكردنەوەی مین لە 
سوێد دەڵێت: "كەسانی پسپۆڕ و شارەزا و ناوەندی 
ورد و بەدواداچــوون لە چوارچێوەی بەرنامەیەك بۆ 

ئەم مەبەستە دادەنێین".
هیوسبی.. گەڕەكێكی كوردنشین

شیســتا و هیوســبی و چەند گەڕەكێكی دیكەی 
ســتۆكهۆڵم بــە گەڕەكــی بیانینشــین ناســراون و 
بەشێكیشــیان بــە گەڕەكە پڕ لە كێشــەكان ناویان 
دەركــردووە. بەپێــی زانیارییەكانــی )رووداو( لــەو 
گەڕەكانەی شاری ستۆكهۆڵم نزیكەی 25 هەزار كورد 

بــە درێژایی ئــەو ماوەیەش چــوار كەس لە كاتی 
پەڕینەوە لە كەناڵەكە گیانیان لەدەستداوە.

یورۆپــۆڵ  بــە  ناســراو  ئەوروپــا،  پۆلیســی 
)Europol( لــە هەڵمەتەكەدا بەشــدار بووە و لە 
راگەیەندراوێكــدا ئامــاژە بــۆ ئــەوە دەكات كە لە 
پێنج ئۆپەراســیۆنی گەڕان و پشكنیندا دەستیان 
بەسەر ئوتۆمبێل و چەكیشــدا گرتووە، دواتریش 
كۆچبەرەكانــی ژێردەســتی ئــەو باندەیــان بــۆ 
شــوێنێكی "پارێزراو" گواســتووەتەوە. پۆلیســی 
ئەوروپــا لەبارەی شــوێنی ئــەو كۆچبەرانە هیچ 

دەژین.
بەیان ژاژڵەیی كە كوردێكی نیشــتەجێی یەكێك 
لــەو گەڕەكانەیــە، دەڵێــت زۆر هەوڵــی داوە بەرگە 
بگرێت و شوێنی نیشتەجێبوونی خۆی نەگۆڕێ، بەڵام 
ئێستا رای گۆڕاوە "پێشتر زۆر دژ بەو بۆچوونانە بووم 
و تەحەدام دەكرد، بەڵام ئێستا رایەكی دیكەم هەیە، 

ئیدی نامەوێت لەم گەڕەكە بژیم". 
ســوێد لە رێگــەی دامــەزراوە دەوڵەتیەكانییەوە 
هەوڵــی هۆشــیاركردنەوەی خەڵــك لــەم دیاردەیە 
دەدات. لە دیبەیتێكی رادیۆی ســوێددا بە بەشداریی 
خەڵــك و چالاكڤانان و سیاســەتمەدان لەوبارەیەوە 

زانیاریی ورد خرانەڕوو. 
ســەركان كۆســە، ئەندامــی پەرلەمانــی ســوێد 
كــە بەشــداربوویەكی ئــەو دیبەیتــە بــوو، گوتی: 
"بەرنامەیەكــی چــڕی كولتــووری و ئیــداری بۆ ئەو 
ناوچانــە گرنگە و پێویســتە دەوڵەت كاری لەســەر 

زانیارییەكی ئاشكرا نەكردووە.
لە دوای دەستپێكردنی لێكۆڵینەوەكانی دەزگا 
ئەمنییەكانی فەرەنسا، ئاژانسی یورۆجاست لەسەر 
خەرجــی خۆی تیمێكی هاوبەشــی لێكۆڵینەوەی 
دروستكرد و ناوەندی هاوئاهەنگیشی بۆ پشتگیری 
لــە هەوڵەكانــی پۆلیســی فەرەنســا و هۆڵەنــدا 
دروســتكرد. پێــش ئۆپەراســیۆنەكەی هەفتــەی 
رابردوو، دوو كۆبوونەوەی هاوئاهەنگی رێكخرابوون. 
فەرمانی دەســتگیركردنی گومانلێكراوان لەلایەن 

ئاژانسە دادوەرییەكەی ئەوروپاوە دەركرابوو.

بــكات، چونكــە جیا لە دروســتبوونی جیــاوازی لە 
نێــوان ژیانی خەڵك لــەو گەڕەكانە و لــە دەرەوەی 
ئەو گەڕەكانە، هاوكات بۆخۆی دروستبوونی زۆنێكی 

مەترسیدارە بۆ كاری توندوتیژی".
بەهــار مانــی، چالاكڤانێكی كوردی دانیشــتووی 
یەكــێ لــەو گەڕەكانە كە لــە دیبەیتەكەدا بەشــدار 
بوو، گوتی حكومەت بەرپرســە لە دروستبوونی ئەو 

ژینگەیە.
هیوسبی جاران روخسارێكی دیكەی هەبوو. دەیان 
ناوەندی كوردی و خواردنگەی تێدابوو، یەكێك لەوانە 
گەورەترین ماركێتی ئەو شارە بوو كە كورد بەڕێوەی 
دەبــرد و خاوەنەكەی كورد و ناوی ماركێتەكەش بە 
كوردی نووســرابوو. ئێستا هیوســبی هیچیەك لەو 

ناوەندە كوردیانەی تێدا نەماوە. 
ماركێتە كوردییەكە دوای تەمەنێكی درێژ كە زیاتر 

لە 35 ساڵ بوو، داخرا.
ســەلام كــوردە، خاوەنــی ماركێتەكــە، خاوەنی 
براندی كوردە و كوردی دێرینی ســوێد دەڵێت: "زۆر 
تەحەدام كرد و زۆر زیانم قبوڵ كرد كە شوناسی ئێرە 
وەك خۆی بمێنێ و زۆرم قوربانی بۆ دا، بەڵام ناچار 

بووم دواجار ماركێتەكە دابخەم".
دوو جار ماركێتەكەی سووتێنرا و چەند جارێكیش 
ئۆتۆمبێلەكەی و هەروەها شوێنەكە بە گشتی تووشی 
هێرش و دەســتدرێژی بــوو. كوردە گوتــی: "ئیدی 
چــارەم نەما و تەحەمولی ئەو هەموو زیانەم نەكرد، 

دوو  ئۆپەراســیۆنەكەدا  رۆژی  لــە  یورۆپــۆڵ 
شــارەزای خۆی لــە فەرەنســا و هۆڵەندا جێگیر 
كــردووە، بــۆ ئــەوەی زانیارییەكان دەمودەســت 
بگوازرێنەوە. بەشە كردارییەكەی ئۆپەراسیۆنەكە 

لەلایەن پۆلیسی فەرەنسا و هۆڵەنداوە كراوە. 
لــە هیچــكام لــە راگەیەندراوەكانــدا زانیــاری 
لەبــارەی ناســنامەی قاچاخچییــەكان ئاشــكرا 
نەكراوە، ســەبارەت بە ناســنامەی ئەو 10 هەزار 
كۆچبــەرەش كــە ئاودیــو كــراون، جیــاوازی لە 
نێــوان راگەیەندراوەكەی یورۆپۆل و یورۆجاســتدا 

چەندینجار ماڵم سووتێنرا، ماركێتەكەیان سووتاندم، 
ئۆتۆمبێلــم ســووتێنرا، كۆگاكانم تاڵان كــران، بۆیە 

ناچار تەسلیم بووم". 
كــوردە ئەگەرچــی متمانــەی بــە پارێــزگاری 
ســتۆكهۆڵم هەیــە، بەڵام حكوومەت بە بەشــێك لە 
هۆكارەكان دەزانێت و دەڵێت: "سیاسەتێكی هەڵەی 
بۆ پەنابەران و پرســی كار و بەكارخستن و شیاندن 
لەگــەڵ كۆمەڵگە هەیە كە بێگومان دووركەوتنەوە و 
دوورەپەرێزی و پاشان تێوەگلان لە گرووپی مافیایی 

و توندوتیژی لێ دەكەوێتەوە".
دوای تەقینــەوەكان پۆلیــس رایگەیانــد كە دوو 
تەقینەوەكــەی  هــەردوو  ســەرەكیی  تۆمەتبــاری 
ئۆســترماڵم و نۆرشــۆپینگیان دەســتگیر كردووە. 
بەپێــی زانیارییەكان هەردووكیان بیانین و تەمەنیان 

لە نێوان 25 بۆ 30 ساڵ دەبێ. 
 لە هەردوو تەقینەوەكەی شیســتا و هیوسبی لە 
هەفتــەی رابردوو، 16 ماڵی كوردی ئەو دوو گەڕەكە 

زیانیان بەركەوتووە.
تەنیــا لە 18 مانگــی رابردوودا هەشــت گەنجی 
كوردی سوێد بوونەتە قوربانی. بكوژی یەكێك لەوان، 
كۆتایی ســاڵی رابردوو دەســتگیركرا كــە گوتبووی 
قوربانییە كوردەكە لە بكوژی ئەندامێكی گرووپەكەی 

ئەوان چووە و بە هەڵە كوشتوویەتی. 

هەیە. یورۆجاســت هەموو كۆچبەرەكان بە كورد 
ناودەبات، لە كاتێكدا یورۆپۆل ئاماژە بە كۆچبەری 

ئەفغانی، ئێرانی و سووریش دەكات.
نێــوان  پــارەی  ئاڵوگــۆڕی  زۆری  بەشــی 
قاچاخچییەكان و كۆچبەران لە رێگەی حەواڵەوە 
دەكرێ. ئاژانسی یورۆجاست لە راگەیەندراوەكەدا 
هەواڵی دەســتگیركردنی گومانلێكراوێك ئاشــكرا 
دەكات كە سیستەمێكی نایاسایی حەواڵەی پارەی 
بەڕێوەبردووە، ئەو سیســتەمە بۆ گواســتنەوەی 
پارەی كۆچبەران بۆ قاچاخچییەكان بەكارهاتووە.

بەپێی راگەیەندراوەكەی یورۆجاست و یورۆپۆل، 
هەقدەســتی گواســتنەوەی هــەر كۆچبەرێك بۆ 
بەریتانیــا هەتا 7000 یورۆ چــووە. ئەو تۆڕە 70 

ملیۆن یۆرۆ پارەی لەو رێگەیەوە دەستكەوتووە.
داتاكانــی وەزارەتــی ناوخــۆ و كۆچبەرانــی 
بەریتانیا ئاشــكرای دەكەن كــە لە كۆتایی 2018 
وە ژمــارەی كۆچبەرانــی ئەفریقــا، رۆژهەڵاتــی 
نێوەڕاســت و باشووری ئاســیا زیادی كردووە كە 
دەیانــەوێ بە كەناڵەكــەدا بپەڕنەوە بۆ بەریتانیا. 
گروپەكانی لایەنگری مافەكانی مرۆڤ و كۆچبەران 
جەخت دەكەنەوە لەوەی هەڵمەتی توندی پۆلیس 
لە فەرەنســا لەدژی ئــەو كۆچبەرانــە وایكردووە 

كۆچبەران رێگەی مەترسیدار بگرنەبەر.
پۆلیســی  رابــردوو،  چوارشــەممەی  رۆژی 
نێودەوڵەتی )ناسراو بە ئینتەرپۆڵ( رایگەیاند كە 
لــە كانوونی یەكەمی پارســاڵ 200 قاچاخچییان 
لە وڵاتانی ناوچەی باڵكان دەســتگیركردووە. لەو 
هەڵمەتەدا 3000 پۆلیس لە هەشت وڵات بەشدار 
بــوون كە تێیــدا 2000 كۆچبــەر و 89 كرێكاری 

بیانی نایاساییش دەستبەسەر كراون.
هەفتەی رابردوو چوار بەلەم كە 50 كۆچبەریان 
پێبــوو، لە نزیك كەناراوەكانی دۆڤەر لە بەریتانیا 
دەستگیركران. لە ئۆپەراسیۆنێكی دیكەدا پۆلیسی 
پاسەوانی دەریای فەرەنســا 24 كۆچبەری رزگار 
كرد كە دەیانویســت بــەرەو كاناڵەكەی بەریتانیا 

بچن.

تۆڕێكی گەورەی قاچاخچی
لە فەرەنسا و هۆڵەندا دەستگیر دەكرێن

گرووپێك لە سوید
ماڵی كۆچبەران دەكەنە ئامانجی تەقینەوە

10 هەزار كەسیان ئاودیوی بەریتانیا كردووە كە زۆربەیان كوردن

بیر لە جێهێشتنی 
ئەم وڵاتە 

دەكەینەوە

كوردێكی دێرینی سوێد: 

سێ جار 
ماركێتەكەیان لێ 

سووتاندم، بۆیە 
ناچار بووم دایبخەم

بزنسمانێكی كورد لە سوێد:

لەم مانگەدا شەش تەقینەوە لە سوێد روویانداوە

كاوە فەقیزادە، ژەنیار و توێژەری گۆرانی و میوزیكی كوردی بۆ )رووداو(:

كاوە فەقیــزادە، لەســەر داوەتــی )تــۆڕی میدیایــی رووداو( بۆ 
تۆماركردنــی بەڵگەفیلمێك هاتووەتە باشــووری كوردســتان. 
رەنگە لە باشووری كوردستان زۆر ناســراو نەبێت، بەڵام ئەو 
توانیویەتی زیاتر لە 3 هەزار میلۆدی و گۆرانیی كۆنی كوردی 
بەشێوەی نۆتە و تێكســت بنووسێتەوە و كتێبخانەی كوردی 
پێ دەوڵەمەند بكات. كاوە لەم هەڤپەیڤینەدا تیشك دەخاتە 
ســەر ئەو توێژینەوە و لێكۆڵینەوانەی لــە بواری میوزیك و 

گۆرانی كوردیدا كردوونی.
رووداو- هەولێر

بۆ ژەنیاری كورد 
نزیكبوونەوە لە 
میوزیكی بیانی 

بڤەیە 

هەشت ساڵ 
خەریكی نووسینی 
كتێبێك بووم، كەچی 
ناوەكەمیان لەسەر 

نەنووسی 

كۆلێژی هونەری
تاران زۆر هاوكارم 

بوو بۆ نووسینەوەی 
میوزیك و گۆرانی 

كوردی

باوكم لە سەردەمی 
كۆماری كوردستان 

بەرپرسی چاپخانەی 
كوردستان بووە

مامۆستایەك لە تاران 
پێیگوتم میوزیكی 

فارس پێویستی بە تۆ 
نییە، خزمەتی میوزیكی 

نەتەوەكەت بكە

مەرج نییە هەر 
كەسێك میوزیكی 
كلاسیكی زانی، 

میوزیكی كوردیش 
بزانێ

فێرگەكەم لە 
مهاباد بەردەوام 70 

خوێندكاری هەیە

میوزیكی كوردی 
نەنووسرێتەوە لەنێودەچێت

24 کۆچبەر لەنێو لۆرییەکی میوەدا دۆزرانەوە کە قاچاخچیەکان دەیانویست لە فەرەنساوە بیانگوازنەوە بۆ بەریتانیا

تەرمی كچێك دەدۆزرێتەوەژنان
رووداو – هەولێر

دوای 16 رۆژ لە ونبوونی، لە گوندێكی نزیك گوێر تەرمی كچێك بەناوی سایە یونس دۆزرایەوە. باوكی دەڵێ، ئەو لە دەوام بووە و هاوژینەكەی دوای 
چوار رۆژ لە ونبوونی ئاگاداری كردووەتەوە، جارێكیش لەســەر ئازاردانی كچەكەی ســكاڵای لەســەر هاوژین و دایكی هاوژینەكەی تۆماركردووە. كەسوكاری 

كچەكە دەڵێن، كچەكە لەلایەن دایك و داپیرەكەی هێندە ئازاردەدرا كە ئێمە ناچار دەبووین جاروبار لای خۆمان ئاگاداری ببین. سەكینە حەمەد، داپیری كچەكە 
ئاماژە بەوە دەكات، ئەشكەنجەیان داوە، لە سەربانەوە فڕێیان داوە و نانیان پێنەداوە. مەنفییە حەمید، پوری كچەكەش دەڵێ، كردبوویان بە پانكەوە و ئەویش 

بەخێرایی پانكەكەی كوژاندووەتەوە و لێیكردووەتەوە.

جەبار دەستباز
رووداو - سنە

بــاران لە گوندێكی نێوان ســنە و مەریوان لە 
رۆژهەڵاتی كوردستان لەگەڵ باوكی دەژی، جلێكی 
ســووری لەبەرە و ئارایشتی كردووە. ماوەی سێ 
ساڵە نەشــتەریی گۆڕینی رەگەزی كردووە، لەبەر 
ئەوەی پێشــتر هەســتی دەكرد لەناو جەســتەی 
پیاوێكــدا بەندكــراوە و هــەر كاتێــك وەك كــوڕ 
رەفتاری لەگەڵ دەكرا، خەریك دەبوو جەڵتە لێی 

بدات.
بــاران، تەمەن 24 ســاڵ، لەبــارەی بارودۆخی 
خــۆی پێــش نەشــتەرگەرییەكە بــە )رووداو(ی 
گوت: "جاران لە قوتابخانە و لە نێوان كەســوكار 
و خێزانەكــەی خۆشــمدا زۆر هەراســان و بریندار 
دەكرام. بــە دوای رێگەیەكدا دەگەڕام خۆم رزگار 

بكەم".
یــان  گۆڕیــن  نەشــتەرگەریی  ئێــران،  لــە 
رێكخســتنەوەی رەگــەز كارێكی یاســاییە، بەڵام 
كۆمەڵگەی رەگەزگۆڕەكان )ترانســجێندەرەكان( 
لە كۆماری ئیسلامیی ئێراندا رووبەڕووی هەڵاواردن 
و ســووكایەتی دەبنەوە. ئەگەرچی یاسا رێگە بە 
نەشتەرگەریی رێكخستنەوەی رەگەز دەدات، بەڵام 
بەگوێــرەی دوایین راپۆرتــی رێكخراوی چاودێریی 
یاســایەك  "هیــچ   )HRW( مــرۆڤ مافەكانــی 

هەڵاوردن دژی ئەوان قەدەغە ناكات".
دوای ئەوەی بۆی دەركەوت كە نەشــتەرگەریی 
گۆڕینی رەگەز لە ئێران هەیە و یاساییشــە، باران 
بابەتەكەی لەگەڵ دایك و باوكی باســكرد، ئەوان 
پێشــتر دەیانزانــی باران خۆی بە "مــێ" دەزانێ، 
بەڵام براكانی لەگەڵ ئەو بڕیارە نەبوون و تەنانەت 

هەڕەشەیان لە خۆی و دایك و باوكیان كرد.
باران كە پێشتر ناوی دانا بووە، دەڵێ: "براكانم 
پاش ســەردانی دەروونناس رێگەیان بە گۆڕینەكە 
دا". شــەش مانگ دواتر، پڕۆســەی چارەســەری 
دانانــی هۆرمــۆن دەســتیپێكرد كــە بــە هۆیەوە 
مەمكــی گــەورە بوون و مــووی دەموچاوی نەما، 
لە كۆتاییشــدا لە نەخۆشخانەی میرداماد لە تاران 

نەشتەرگەرییەكەی كرد.
ژیــان وەك رەگەزگۆڕێــك كاریگەریی دەروونی 
قورس لەســەر كەسەكە دادەنێ. باران كە هێشتا 
نەشــتەرگەریی ناســككردنەوەی دەنگیشی ماوە، 
لەوبارەوە دەڵێ: "ســەرەتا نەمدەزانی شــتێك بە 
ناوی نەشتەریی گۆڕینی رەگەز هەیە، هەر ئەوەش 
تووشــی خەمۆكــی كردبووم، بــەڵام دواتر لەڕێی 
ئینتەرنێتەوە زانیم نەشتەرگەرییەكی وەها لە ئێران 

هەیە. لە خۆشیان نەمدەزانی چی بكەم".
بەڵام ژیانی رەگەزگۆڕەكان دوای نەشتەرگەریی 
رەگەزگۆڕكێــش ئاســان نییــە و ئەوجــار دەبــێ 

هــۆكاری رەگەزگۆڕینەكەیــان بــۆ دەوروبەر روون 
بكەنــەوە. وەك باران دەڵــێ: "دەمەوێ رابردووی 
خــۆم لەبیربكەم، بۆیــە هەمــوو وێنەكانی پێش 
رەگەزگۆڕكێی خۆمم سڕیوەتەوە، بەڵام هەر كاتێك 
دەچمــە ناو خەڵكــەوە، هەموو كەس پرســیاری 
ئــەوەم لێدەكەن كە بۆچی رەگەزی خۆمم گۆڕی. 
بەم پرســیارە رێك خوێ بــە زامەكانمدا دەكەن. 
یەكێك لە براكانم چیدی ســەردانی ماڵی دایك و 
باوكم ناكات و لەگەڵ منیش قسەی نییە. كاتێك 

ئەو شتانە دەبینم، خەمۆكی دامدەگرێ".

دایكی باران ســاڵی رابردوو كۆچی دوایی كرد، 
باران خــۆی بە گوناهبار دەزانــێ و دەڵێت: "من 
هــۆكاری ئەوە بــووم كە دایكم كێشــەی دڵی بۆ 
دروســت ببێ، چونكە ئەو بەردەوام نیگەرانی من 
بوو، بۆم دەگریا و دەیگوت بۆچی تەنیا كوڕەكەی 
ئەو دەبێ وەها دەرچووبێ. من گەورەترین پشــت 
و پەنای خۆمم لەدەست چوو. ئێستا رۆژەكانم لە 
ماڵــەوە بەڕێدەكەم، چونكە هێــزی ئەوەم نەماوە 
بچمە هیچ شوێنێك. ئێستا ئەوەی دەمەوێ تەنیا 

پشتێكە، كەسێك كە هاوبەشم بێ".
بــاران هێشــتاش هەوڵــدەدات بــە چاوێكــی 
ئەرێنییەوە ســەیری ژیانی خۆی بكات و پێیوایە 

رەگەزگۆڕەكان نابێ واز لە خەونەكانیان بهێنن.
"ئامادەم بمرم"

ئێوارەیــە و نیگار لە كەنار دەریاچەی مەریوان 
پیاســە دەكات، بــەڵام هۆڕنــی ئۆتۆمبێلەكان و 
تانە و تەشــەری هەرزەكارەكان ئارامی و تەنیایی 
دەشێوێنن. ناوە فەرمییەكەی كاوەیە، بەڵام خۆی 

حەز ناكات بەو ناوە بانگ بكرێ. 
نیگار گەنجێكی بە قەڵافەتی تەمەن 29 ساڵە، 
بەشێك لە قژی بەسەر دەموچاویدا بڵاوكردووەتەوە. 
كاتێك تەمەنی 18 ساڵ بوو، خێزانەكەی ناچاریان 

كرد لەگەڵ ئافرەتێك هاوسەرگیری بكات، بەڵكو 
لــەو رێگەیەوە ببێ بە "پیاوێكی ئاســایی"، بەڵام 
دوای تەنیــا چەند مانگێك هاوســەرگیرییەكەیان 
هەڵوەشــایەوە. ئەو هیچكات ئــەو چەند مانگەی 
بیــر ناچێتەوە كە خۆی بە "دۆزەخ" ناوی دەبات: 
"ئامادەبووم بمرم و دەست لە هاوژینەكەم نەدەم. 
بەڵام دوای ماوەیەك ئەو خۆیشــی هەســتی بەوە 

كرد، بۆیە لە یەك جیابووینەوە".
و  كــردووە  ســوور  لێوەكانــی  كــە  نیــگار 
چاوەكانیشی بە ماكیاژ گەورە كردووە، باس لەوە 
دەكات كــە بــە منداڵی هەموو كات حــەزی لەوە 
بــووە لەگەڵ كچان یاری بكات، هەرچەند لەســەر 
ئەوە لێدانیشی خواردووە. نیگار لەوبارەوە دەڵێ: 
"خێزانەكەم لەســەر ئەوە زۆر لێیان دەدام، بەڵام 
چی بكەم من حەزم لەوە بوو. قێزم لە جلی كوڕانە 
دەبووەوە، بەڵام ناچاریان دەكردم ئەو جلانە لەبەر 
بكەم. هاوپۆلەكانم گاڵتەیان پێدەكردم. من چەند 

جارێك هەوڵی خۆكوشتنم داوە".
بەپێچەوانەی زۆر كەســی دیكە، نیگار بڕیاری 
داوە نەشــتەرگەریی رەگەزگۆڕین نەكات، ئەوەش 
دوای ئەوەی چاوی بە كەسانێكی دیكە كەوت كە 
نەشــتەرگەرییەكەیان كردووە و لــە ئەنجامەكەی 

رازی نەبوونە.

پاش جیابوونەوەی لە هاوژینەكەی، نیگار رووی 
لە تاران كرد، بەڵام ئێســتا گەڕاوەتەوە شارەكەی 
خۆی، لە كاتێكدا خێزانەكەی گەیشــتوونەتە ئەو 
بڕوایــەی ناتوانــن بیگــۆڕن. دوای گەڕانــەوە بــۆ 
مەریوان، نیگار نەیتوانی كار بدۆزێتەوە، چونكە بە 
گوتەی خۆی خاوەن كارەكان ئامادەنین كار بدەن 

بە كەسێكی جووتڕەگەز.
نیگار دەڵێ: "رووم لە هەر شوێنێك دەكرد، بە 
چاوی سووكەوە سەیریان دەكردم". دواجار دۆخی 
سەختی ئابووری و دابینكردنی بژێوی ناچاری كرد 
روو لە لەشفرۆشی بكات، لە كاتێكدا "زۆر خەڵكی 
ئەم كۆمەڵگایە، پێیان باشــترە لەگەڵ كەسێكی 
جووتڕەگەز بن، چونكە ئــەوان بە بەراورد لەگەڵ 

ئافرەتان كێشەی كەمتر دروستدەكەن".
زۆربەی موشتەرییەكانی لە شارەكانی دیكەوە 
دێــن و لە رێگەی ئەپلیكەیشــنی )IMO( و تۆڕە 
كۆمەڵایەتییەكانی دیكەوە یەكدی دەناسن، چونكە 
"خەڵكــی شــارەكەی خــۆت دەتناســن و دەكرێ 

كێشەت بۆ دروست بكەن".
بەڵام ئەو كارە مەترســییەكی زۆریشی تێدایە، 
وەك چــۆن یەكێــك لــەو كەســانەی لــە رێگەی 

ئینستاگرامەوە ناسیبووی، بە سەختی لێیدا.
نیــگار دەڵێ "ئەو خۆی وەك كەســێكی باش 
دەردەخســت و بەڵێنی دا بۆ هەتا هەتایە هاوڕێم 
بــێ، وەهــای دەردەخســت كــە لێم تێــدەگات. 
خۆشحاڵ بووم بەوەی دواجار كەسێكم دۆزیوەتەوە 

كە بە دوایدا دەگەڕام".
بەڵام شەوێكیان ئەو كەسە دوو هاوڕێی دیكەی 
لەگەڵ خۆی هێنابــوو: "ئەو ناچاری كردم لەگەڵ 
ئەوانیش بخەوم. دواتر دەســتیان كرد بە لێدانم، 
ئەوەندەیــان لێــدام پێســتی دەموچــاوم تەقی، 

تەلەفۆن و پارەكەشمیان لێ دزیم".
یاسایین، بەڵام قەبووڵكراو نین

پشكۆ ئەحمەدی، چالاكڤانی هاوڕەگەزخوازەكان 

كە ئێســتا لە دەرەوەی وڵات دەژی، بە )رووداو(
ی گــوت كــە ئێــران كەمتر لــە وڵاتانــی دیكەی 
ئیسلامی بە چاوی دژایەتییەوە سەیری خەڵكانی 
جووتڕەگەز و رەگەزگۆڕ دەكات، چونكە ئایەتوڵڵا 
خومەینی، دامەزرێنەری كۆماری ئیسلامیی ئێران، 

لە فەتوایەكدا رێگەی بە گۆڕینی رەگەز دا.
رێكخراوی خۆشبژێوی ئێران نیوەی ئەو 2500 
دۆلارەی داوە كە باران بۆ نەشــتەرگەریی گۆڕینی 
رەگەز خەرجی كردووە، ئەوەش بەپێی یاســایەك 
كــە ئەو رێكخــراوە دەبێ نیــوەی خەرجییەكانی 
گۆڕینی رەگەزی هاووڵاتیانی ئێران بدات. نیوەكەی 

دیكەی پارەكە خەڵكانی خێرخواز داویانە.
ئەحمەدی جەخت لەوە دەكاتەوە كە ئەگەرچی 
یاســا و فەتواكەی ئایەتوڵــا خومەینی رێگە بە 
رەگەزگۆڕیــن دەدات، بــەڵام كۆمەڵــگای ئێرانــی 
خەڵكانی جووتڕەگەز قەبووڵ ناكەن، پێشــیوایە 
كێشــەكە ئەوەیە: "نــە كۆمەڵگای كــوردی و نە 
كۆمەڵــگای ئێــران زانیارییان لەســەر ئەو بابەتە 
نییە، بۆیە خەڵكانی جووتڕەگەز بە لادەر لە نۆرمە 

كۆمەڵایەتییەكان و بە گوناهبار دەزانن".
بــە بۆچوونــی ئەحمــەدی "ئەوە راســتییەكە 
كــە كۆمەڵــگای كوردیــش دەبــێ وەك هەمــوو 
كۆمەڵگاكانــی دیكــە نەك هــەر جووتڕەگەزەكان 
قەبــووڵ بــكات، بەڵكــو دان بــە هەمــوو گروپە 

رەگەزییەكانی دیكەشدا بنێت".
نیگار لەســەر رووداوی لێدانەكە سكاڵای تۆمار 
كــردووە و هەتا ئێســتا چاوەڕێی ئەنجام دەكات. 
بــەڵام وەك خــۆی دەڵــێ كێشــەكانی ئــەو بــە 
یەكلابوونەوەی ئەو دۆســییە تەواو نابێ، چونكە 
"هەر بە راســتی لە هەموو شــتێكی ئەم كۆمەڵگا 
درۆزنە و لە چارەنووســی خــۆم ماندوو بووم. بە 
دووری مەزانە لــە چەند مانگی داهاتوودا هەواڵی 

خۆكوشتنم بڵاو ببێتەوە".

 رەنگە لە چەند 
مانگی دابێت 

هەواڵی خۆكوشتنم 
بڵاوبێتەوە

جووتڕەگەزێك:

دەمەوێ رابردووی 
خۆم لەبیر بكەم، 
بەڵام كۆمەڵگە 

ناهێڵێ

رەگەزگۆڕێك:
كۆمەڵگەی ئێرانی 

زانیارییان لەسەر 
جووتڕەگەزەكان نییە، 

بۆیە وەكو لادەر 
دەیانبینن

 

چالاكڤانێكی هاوڕەگەزخوازان:

خومەینی رێگەی پێداون رەگەزی خۆیان بگۆڕن

كۆمەڵگەی ئێران جووتڕەگەزەكان قبوڵ ناكات

  نیگار كە جووتڕەگەزە، لەلایەن كەسوكارییەوە ناچار بە هاوسەرگیری لەگەڵ كچێك كرابوو

تریسكە شێرزاد
رووداو – كەركووك

وەردە پێویســتی بە هەندێك پــارە بوو، لە 
ماڵی دایكی بترازێ كەسی دیكەی شك نەدەبرد، 
بەڵام یەكێك لــە خوشــكەكانی رەتیدەكاتەوە 
پــارە بدەنــە وەردە، بۆیە كاتێــك دەگەڕێتەوە 
ماڵــەوە، ئاگر لە جەســتەی بــەردەدات. دوای 
رۆژێــك مانەوە لە نەخۆشــخانە، بەهۆی زۆریی 

سووتانەكەیەوە دەمرێ.
رۆژی 2020/1/20 ئافرەتێكــی تەمــەن 42 
ســاڵ بەنــاوی وەردە مەحمــوود، دانیشــتووی 
گەڕەكــی ئەڵماس لە شــاری كەركووك، لە نێو 
ماڵەكەیــدا ئاگری لە جەســتەی خــۆی بەردا، 

بەهۆی زۆریی سووتانەكەی، رۆژی دواتر مرد.
گوتەبێــژی  كامیــل،  ئەفراســیاو  عەمیــد 
پۆلیســی كەركــووك بــە)رووداو(ی راگەیاند: 
"لەلایەن نەخۆشــخانەی ئازادی لــە رووداوێكی 
خۆســووتاندنی ئافرەتــان ئــاگادار كراینــەوە، 
تیمێكــی پۆلیس چوونە نەخۆشــخانە ئیفادەی 
ژنەكەیــان وەرگرت. ئەو لە ئیفادەكەیدا دەڵێت 
هیچ كەســێك بەرپرس نییە لە خۆسووتاندنم، 
لە كاتــی رووداوەكە دڵم توند بووە بۆیە ئاگرم 

لە خۆم بەردا".
ئەو ئافرەتــە تەنیا رۆژێك لە نەخۆشــخانە 
مایــەوە و مــرد. عەمیــد ئەفراســیاو دەڵێــت 
ئیفادەیان لــە مێردی ژنەكەش وەرگرتووە، ئەو 
دەڵێــت لە كاتــی رووداوەكە لە مــاڵ نەبووە و 
نازانــێ بۆچی خــۆی ســووتاندووە. كاتێكیش 
هەواڵی خۆســووتاندنی ژنەكەی زانیوە شــۆك 

بووە، چونكە هیچ كێشەیەكیان نەبووە.

پۆلیس دەڵێت لە لێكۆڵینەوەكانیان بەردەوام 
دەبــن تا ئەو كاتــەی هۆكاری خۆســووتاندنی 

ژنەكەیان بۆ روون دەبێتەوە.
)رووداو( پەیوەنــدی بە ئەشــرەف خەلیل، 
هاوژینــی وەردەوە كرد، بەڵام ئەو گوتی ئازاری 
لەدەســتدانی هاوژینەكــەی هێندە بەســوێیە، 

توانای قسەكردنی لەسەر رووداوەكە نییە.
مێردی وەردە گوتــی :" هاوژینەكەم ماوەی 
دوو ســاڵ بــوو نەخۆش بــوو، كێشــەیەك لە 
منداڵدانی هەبوو دەیویست نەشتەرگەری بكات، 
بــەڵام نەیكــرد، ئــەو چەنــد رۆژەی دوایی زۆر 
خەمی دەخوارد. لە نەخۆشــییەكەی بێزار بوو 

بۆیە خۆی سووتاند".
رێگــەی  لــە  توانــی  )رووداو(  بــەڵام 
دراوســێیەكیانەوە كــە ئاگاداری ژیانــی وەردە 
بــووە، زانیاری لەبارەی ژیانی وەردە و هۆكاری 

خۆسووتاندنەكەی وەربگرێ.
نــاوی  نەیویســت  كــە  دراوســێیەی  ئــەو 
بڵاوبكرێتــەوە، گوتــی: "وەردە خاوەنــی پێنج 
منداڵ بوو )ســێ كچ و دوو كوڕ(. لەگەڵ ماڵی 
باوكــی لە یەك گەڕەك بــوون، هاوژینەكەی لە 
چێشــتخانەیەك كار دەكات، هەندێــك رۆژ تــا 

سەعات یەكی شەو ناگەڕێتەوە".
بە گوتەی ئەو دراوســێیەیان، وەردە ماوەی 
دوو ساڵ بوو بە دەست نەخۆشییەوە دەیناڵاند، 
چەنــد جارێك ســەردانی پزیشــكی كــردووە، 
دوایینجــار چەند رۆژێك بەر لە خۆســووتاندنی 
بووە، پزیشك پێیگوتووە دەبێ نەشتەرگەری بۆ 

بكرێ، بەڵام پارەی نەشتەرگەرییەكەی نەبوو.
وەردە دوای ئــەوەی لــەلای پزیشــكەكەی 
گەڕاوەتەوە، لەلای دراوســێكانی باســی ئەوەی 

كردووە كە نەخۆشییەكەی تەنیا بە نەشتەرگەری 
چاك دەبێتەوە، نەشتەرگەرییەكەش پێویستی 
بە 1600 دۆلار بووە، بەڵام وەردە ئەو پارەیەی 

نەبووە.

دراوســێكەی وەردە گوتــی: "جگە لە ماڵی 
دایكی كەسی شــك نەدەبرد داوای پارەیان لێ 
بكات، بۆیە چووبووە لای دایكی و داوای پارەی 
كردبــوو، گوتبووی هــەر كاتێــك خانووەكەی 

میراتــی باوكمتــان فرۆشــت، 1600 دۆلارەكە 
بگێڕنــەوە، بەڵام خوشــكێكی پێیدەڵێت ئێمە 

پارەمان نییە بیدەین بە تۆ". 
ئــەو دراوســێیەیان گوتیشــی: "وەردە بەو 

قسەیە زۆر نیگەران بووە، كە گەڕابووەوە ماڵەوە 
یەكسەر ئاگری لە جەستەی خۆی بەردابوو".

لەگــەڵ هاوار و قیژەی وەردە، دراوســێكانی 
رژابوونــە ماڵەكــەی، بینیبوویــان یەكێــك لە 
ئاگــری  كوژاندنــەوەی  خەریكــی  كچەكانــی 
ســەر جەســتەی دایكیەتی، بەو هۆیــەوە هەر 
دوو دەســتەكانی و قاچێكیشــی ســووتابوون. 
دراوســێكیان بە پەلــە وەردەیــان گەیاندبووە 
نەخۆشخانەی ئازادی لە شاری كەركووك. بەڵام 
پزیشــكەكان نەیانتوانی رزگاری بكەن، چونكە 

رێژەی سووتانەكەی پتر لە 95% بووە.
سەبارەت بە هۆكاری خۆسووتاندنی ئەو ژنە 
كــە ئایــا تەنیا لەبەر ئەوە بــووە دایكی پارەی 
نەداوەتێ، یان لەبــەر هۆكاری دیكە بووە، ئەو 
دراوســێیەی ماڵــی وەردە گوتی "ئــەو كاتەی 
لە نەخۆشــخانە بوو، یەكێك لە دراوســێیەكان 
چووەتــە لای لێــی پرســیوە، بۆچــی خــۆت 
سووتاند، كێشــەت لەگەڵ كێ هەبوو؟ ئەویش 
گوتبــووی، چووم بۆ ماڵی دایكــم داوای پارەم 
كــرد، بەڵام خوشــكەكەم گوتــی پارەمان نییە 
بتدەینێ، منیش هاتمەوە ماڵەوە دڵم زۆر توند 
بــوو، نازانــم چۆن ئاگــرم لە جەســتەم بەردا، 
هەســتم دەكرد یەكێك بــە دەنگی بەرز هاواری 
دەكرد خۆت بســووتێنە، منیــش نەوتم هێنا و 

ئاگرم لە جەستەی خۆم بەردا."
وەردە باسی لەوەش كردبوو كە ئەو كێشەی 
لەگــەڵ كەس نییــە، هاوژینەكەشــی زۆر بۆی 
بــاش بــووە و قەت دڵــی نەشــكاندووە، بەڵام 
ماڵــی دایكی دڵیان شــكاند، لەگەڵ ئەوەشــدا 
گوتبووی زۆر پەشــیمانم و ئەگەر مردم ئاگاتان 

لە منداڵەكانم بێ.

داواكەیان بەجێ نەهێنا و خۆی سووتاند

کۆمەڵایەتی

لە كوردستان وەك 
كۆیلە سەیری 

كرێكارانی بیانی 
دەكرێت

كرێكارێكی بیانی

5 كرێكاری ژن 
و 14 كرێكاری 

پیاوی بیانی خۆیان 
كوشتووە

جەڵتەی دڵ 
هۆكارێكی سەرەكی 

مردنی كرێكارانی 
بیانییە لە كوردستان

لەو 171 كرێكارە 
بیانییەی لە 

كوردستان مردوون، 
25ـیان لە رەگەزی 

مێن كە یەكێكیان 
كچێكی 6 ساڵانە

14 كرێكاری
پیاو و 2 ژنی 

كرێكاری بیانی 
كوژراون

 )فۆتۆ: رووداو(

 دیمەن بورهان
رووداو – هەولێر

بەپێی ئامارێكی بەڕێوەبەرایەتی پۆلیسی هەرێمی 
كوردســتان، لــە ماوەی دوو ســاڵی رابــردوودا 171 
كرێــكاری بیانی لە هەرێمی كوردســتان مردوون. كە 
لەنێویاندا 25 ئافرەتی تێدایە، بەشێك لەوانە كوژراون 
یان خۆیان كوشــتووە، زۆربەشــیان بە جەڵتەی دڵ 

مردوون.
مۆنتی لامبو، كچێكی تەمەن 31 ساڵی نیپاڵییە، 
ماوەی پێنج ساڵە بۆ كاركردن لە هەرێمی كوردستانە 
و لە ماڵێكدا خزمەتكارە، ئەو چیرۆكی خۆخنكاندنی 
دامایای هاوڕێی بۆ )رووداو( گێڕایەوە و گوتی: "لەگەڵ 
دامایــا لە قۆناغی ســەرەتایی هاوپــۆل بووین، دوای 
وازهێنانــم لە قوتابخانە، ئیتر لە نیپاڵ نەمبینییەوە، 
ســاڵی 2017 بەڕێكەوت لە مۆڵێكــی هەولێر بینیم، 
زۆر دڵخــۆش بــووم، وەك بڵێی یەكێك لە ئەندامانی 

خێزانەكەم بێت".
مۆنتــی ئێســتا دەڵــێ خۆزگــە هاوڕێكەمــم هەر 
نەبینیبایــەوە، چونكــە: "دامایا ژنێكــی داڕووخاو و 
دایكێكــی بەدبەخت بــوو، خاوەنی دوو منــداڵ بوو، 
كچەكــەی ئۆتیزمی هەبــوو، بۆ دابینكردنــی بژێوی 
ژیانیــان هاتبــووە كوردســتان، بــەڵام لێــرە پارەی 

شكار ئەحمەد
رووداو – هەولێر

بەهۆی بڵاوبوونەوەی گرتەیەكی ڤیدیۆیی، 
داخــراوی  دۆســیەیەكی  گشــتی  داواكاری 
دادگا هەڵدەداتــەوە، دوای دەســتگیركردنی 
تۆمەتبارەكــە، لــە چەنــد رۆژی رابــردوودا 
دووبارە ئازادكرایەوە، بەڵام رێكخراوێكی مافی 
مرۆڤ پێیوایە تۆمەتبار مەبەســتی كوشتنی 
تاوانلێكراوی هەبووە، بۆیە ئەوانیش سكاڵای 

لەسەر تۆمار دەكەن.

كەمی دەســتدەكەوت كە بەشی چارەسەری كچەكەی 
نەدەكــرد، قــەرزداری و دووری لــە منداڵەكانی تەواو 
بێهیوایان كردبوو، بۆیە ساڵی 2018 لەو ماڵەی كاری 

لێدەكرد، خۆی خنكاند".
ئــەو  بەهاوكاریــی  هەفتەیــەك،  چەنــد  دوای 
كۆمپانیایــەی بۆ كار هێنابووی و خاوەنی ئەو ماڵەی 
كاری تێدا دەكرد، تەرمی دامایا نێردرایەوە بۆ نیپاڵ.

 رۆژێك بۆ دەردەدڵی
كرێــكارە نیپاڵییــەكان رۆژێكیــان بــۆ دەردەدڵ 
تەرخان كردووە، چیرۆكی سەیر لەنێوان خۆیاندا باس 
دەكەن. وەك مۆنتی دەڵێت: "لەگەڵ هاوڕێكانم مانگی 
رۆژێك دەهاتینــە دەرەوە و كۆدەبووینەوە، هەریەكە 
بــە خەمێكەوە ئازار دەچێژین، هاوڕێكانمان باســیان 
لــەوە دەكرد كــە چۆن چەندین جــار لەلایەن خاوەن 
كارەكانیانەوە دەستدرێژییان كراوەتە سەر، هەندێكیان 

هەوڵی خۆكوشتنیان دابوو".
مۆنتــی لــە مامەڵــەی ئــەو خێزانانــەی كرێكارە 
بیانیەكانیــان لەخۆگرتووە نیگەرانــە و دەڵێ :"لێرە 
زۆربەمان بەتایبەت رەشپێســتەكان، وەك كۆیلەیەك 
ســەیر دەكرێین، زۆربەی هاوڕێكانم بەم هەڵسوكەوتە 
ئازاری دەروونی دەچێژن، ئەمەش یەكێكە لەو هۆكارە 
سەرەكیانەی كە وادەكات كرێكارە بیانییەكان بە ژن و 

پیاوەوە خۆیان بكوژن".
تانیا كچێكی دیكەی نیپاڵییە و ماوەی 2 ساڵە بۆ 
كاركــردن هاتووەتە هەولێر، ئەو بەپێچەوانەی مۆنتی 
بــە )رووداو(ی گوت: "ئەگــەر بەپێی دابونەریتی ئەو 
خێزانانەی كاریان بۆ دەكەین هەڵســوكەوت بكەین و 

رۆژی 2019/6/10 لەبــەردەم هۆتێلێــك 
لە نزیك شارۆچكەی عەنكاوە، شوفێرێك بە 
ئەنقەســت ئاوارەیەكی رۆژئاوای كوردســتان 
بەناوی مەسعود رەمەزان دەشێلێت و دەڕوات. 
لەبارەی رووداوەكە، مەســعود بە )رووداو(ی 
راگەیاند: "ئەو رۆژە بۆ وەرگرتنەوەی قەرزێك 
لە هاوڕێیەكم چوومە هۆتێلەكە، لەكاتی هاتنە 
دەرەوە شــوفێرێك كــە ئۆتۆمبێلێكی بەرزی 
پێبــوو، بەرەوڕووم هــات، من هەڵاتم و خۆی 
كێشا بە دەروازەی هۆتێلەكەدا، منیش تووڕە 
بووم و بەردێكم تێگــرت، دووبارە بەرەوڕووم 

كاری بەدڕەوشتی نەكەین، رووبەڕووی هیچ كێشەیەك 
نابینەوە، ئێمەش بۆ گەشــت نەهاتووین، بۆ كاركردن 
هاتووین و دەبێت بەرگەی ناڕەحەتییەكانیش بگرین".

171 كرێكاری بیانی مردوون
بەپێی ئاماری پۆلیســی هەرێمی كوردســتان، لە 
دوو ســاڵی رابردوودا 171 كرێكاری بیانی لە هەرێمی 

كوردستان بەهۆكاری جیاجیا گیانیان لەدەستداوە.
لــە ســاڵی 2018 و 2019 لــە پارێــزگای دهۆك 
زۆربەیــان  كــە  تۆماركــراوە  مــردن  حاڵەتــی   37
كرێكاری ســووری و ئێرانی و توركــی بوون، 34 لەو 
كرێكارانە بەهۆی نەخۆشــی، جەڵتە، تەزووی كارەبا 
و كەوتنەخــوارەوە لــە باڵەخانــە و رووداوی هاتوچۆ 
مردوون، سێ‌ كرێكاریش )دوو نێر و یەك مێ‌( خۆیان 

خنكاندووە.
لــە پارێزگای هەولێر لە دوو ســاڵی رابردوودا 38 
حاڵەتی گیانلەدەستدانی كرێكاری بیانی تۆماركراوە. 

هاتەوە و شێلامی، بە سەختی برینداری كردم 
و بەجێیهێشتم".

شــوفێرەكە ناوی محەممــەد هادییە و بە 
گوتەی ئەو گەنجە، یەكەم جاری بووە بیبینێ، 
مەســعود پێیوایە ئەو كەســە ویســتوویەتی 
بیكــوژێ، چونكە پێشــتر لەنێــو هۆتێلەكە 
بووەتــە دەمەقاڵــەی لەگەڵ پاســەوانەكانی 
هوتێلەكە و لێیانداوە. محەممەد دەڵێت: "لە 
رووداوەكــەدا قاچێكم ســەقەت بوو، لووتم و 
دوو پەراســووم شــكان، هەموو گیانم وێران 

بوو، ئێستاش لەسەر جێگا كەوتووم".

لــە 2018ـدا 10 كرێــكار گیانیــان لەدەســتداوە كە 
حەوتیان بەهۆی نەخۆشی و بەتایبەت بەهۆی جەڵتە 
بووە، 2 ژنیش كە رەگەزنامەیان ســووری و نیپاڵییە 
بــە پەت خۆیان خنكاندووە، ژنێكی دیكەی نیپاڵیش 
لەنێو ماڵی خاوەن كارەكەی لەلایەن دزێكەوە كوژرا.

لــە ســاڵی 2019 حاڵەتــی خۆكوشــتن و مردنی 
كرێكارە بیانییەكان لــە هەولێر زیادی كردووە بۆ 28 
حاڵەت كە هەشــت لەوانە خۆكوشــتن بــوون، )دوو 
ژن و شــەش پیاو( چواریان ســووری بــوون، ئەوانی 
دیكەش ئێرانی، نیپاڵی، فلیپینی و بەریتانی. هەروەها 
كرێكارێكی نیپاڵیش لە شــارۆچكەی عەنكاوە لەسەر 
شــەقام بە چەقۆ كــوژراوە، ژنێكی توركیش گومانی 
كوژرانی لێدەكرێ. كرێكارێكی بەنگلادشــیش لەكاتی 
پاككردنــەوەی تەنەكــەی خۆڵــی هاووڵاتییــەك كە 
بۆمبێكــی تێــدا دانرابوو، مــردووە. هــۆكاری مردنی 
17 كرێكارەكــەی دیكــەش جەڵتە، تــەزووی كارەبا، 
كەوتنەخوارەلە شوێنی كار و، رووداوی هاتوچۆ بووە.
زۆرترین حاڵەتی گیانلەدەستدانی كرێكاری بیانی لە 
سنووری پارێزگای سلێمانی بووە كە بەپێی ئامارەكەی 
پۆلیســی هەرێم، لەو دوو ســاڵەدا 66 حاڵەت بووە، 
بەڵام هیچ حاڵەتێكی كوشتن و خۆكوشتنی كرێكارانی 

ئافرەتی تێدا نییە.
بەپێی ئامارەكە، لە ســاڵی 2018دا 29 كرێكاری 
بیانی لە سلێمانی گیانیان لەدەستداوە، تەنیا یەكێكیان 
لە رەگەزی مێیە كە كچێكی شەش ساڵانی سوورییە و 
بە رووداوی هاتوچۆ مردووە. چوار كرێكاریش كوژراون 
كە ســووری، ئێرانــی و نیپاڵین، گەنجێكی ئێرانییش 
خــۆی كوشــتووە. 24 حاڵەتەكەی دیكــەش بەهۆی 
رووداوی هاتوچــۆ، جەڵتە، تەقینەوەی مین، تەزووی 

دوای زیاتــر لە ســێ مانــگ تۆمەتبارەكە 
دەســتگیر دەكرێ، مەســعود دەڵــێ: "رۆژی 
2019/9/31 محەممەد دەســتگیركرا، بڕیار 
بــوو 40 هــەزار دۆلارم وەك قەرەبوو بداتێ، 
بــەڵام كەســوكارەكەی هاتنــە مــاڵ و داوای 
ســوڵحیان كرد، لەبەرئــەوەی ئەویش خێزان 
و منداڵــی هەبــوو، تەنیــا داوای تێچــووی 
چارەســەرییەكەم لێكردنەوە، لەسەر 7 هەزار 
و 700 دۆلار رێككەوتیــن، 3 هــەزار دۆلاریان 
پێدام، گوتیان دوای كشــاندنەوەی سكاڵاكە 
و ئازادبوونــی محەممەد پارەكەی دیكەشــت 
دەدەینــێ، بۆیــە ســكاڵاكەم كشــاندەوە و 
محەممەد ئازاد كرا، بەڵام بەڵێنەكەیان نەبردە 

سەر و پارەكەیان نەدا".
مەسعود رەمەزان ماوەی 7 ساڵە هاتووەتە 
هەولێــر و لەگەڵ هاوژین و ســێ منداڵەكەی 
لە كەمپێكی هەولێر نیشتەجێیە. ئەو گوتی: 
"پێشــتر كرێكاریم دەكــرد، چەند رۆژێك بوو 
دەمویســت خواردنگەیەك دابنێم و كاربكەم، 
هەمــوو كارەكانــم كردبــوو، بــەڵام بەهــۆی 
رووداوەكــە كارەكەم لەدەســتدا، ئێســتاش 
لەســەر جێگا كەوتووم و هەرچی هەمبوو لە 

چارەسەری بریندارییەكەم خەرج كردووە".
بەڵام برایەكــی محەممەد هادی رووداوەكە 
بەجۆرێكی دیكە باس دەكات. پوشۆ هادی بە 
)رووداو(ی راگەیاند: "محەممەد قاچی چەپی 
10 ســانتیمەتر كورتە، بەشــێكی جەستەی 
پلاتینە، شەبەكە و باڵۆنی بۆ دانراوە، رۆژی 

كارەبا و كەوتنەخوارەوە لە باڵەخانە بووە.
بــەڵام لە ســاڵی 2019دا 37 كرێــكاری بیانی لە 
ســلێمانی گیانیــان لەدەســتداوە، تەنیــا یەكێكیان 
لــە رەگەزی مێیــە، ژنێكی فلیپینییە و بــە رووداوی 
هاتوچۆ مردووە. ســێ كرێكاریش بە چەقۆ كوژراون، 
و سێ كرێكاری دیكەش خۆیان كوشتووە كە دوویان 
خۆهەڵواسین بووە بە پەت. 31 حاڵەتەكەی دیكەش 
بەهۆی رووداوی هاتوچــۆ، جەڵتە، تەقینەوەی مین، 

تەزووی كارەبا و كەوتنەخوارەوە لە باڵەخانە بووە.
لــە قــەزا و ناحیەكانیشــدا زۆرتریــن حاڵەتــی 
گیانلەدەستدان لە قەزای سۆران بووە. لە ماوەی ئەو 

دوو ساڵەدا 19 حاڵەت تۆماركراوە.
لە ســاڵی 2018 شــەش حاڵەتی مردن لە قەزاكە 
تۆماركــراون كە بەهۆی خنــكان، رووداوی هاتوچۆ و 

كەوتنەخوارەوە لەسەر باڵەخانە بووە.
ســاڵی 2019ش 13 حاڵەتــی مــردن هەبووە، 4 
حاڵەتیان كوشــتن بووە، دوو لەوانە بەهۆی كێشــەی 
كۆمەڵایەتــی بــووە، دووانیشــیان بەهــۆی تەقــەی 
پاســدارانی ئێرانی و پەكەكە لەسەر سنوور كوژراون، 
5 حاڵەتــی رەقبوونەوەش لەســەر ســنووری توركیا 
هەبووە، ئەوانی دیكەش بەهۆی نەخۆشی، خنكان لە 

ئاو و هۆكاری نادیار مردوون.
ســاڵی 2019 لــە گەرمیــان تەنیــا دوو حاڵەتی 
سووتانی كرێكاری بیانی لەنێو كابینەیەكدا تۆماركراون 

كە ئەوانیش سوورین و لە رەگەزی نێرن.
بەڵام هەر لەو ساڵەدا لە راپەڕین 6 حاڵەتی مردن 
تۆماركراون، دوو لەوان كە فینلەندی و بەریتانین و لە 

رەگەزی نێرن، خۆیان كوشتووە.
هــەر لە راپەڕین و لە ســاڵی 2018، دوو حاڵەتی 
ســووتان و یــەك رووداوی كوشــتن هەبــووە كــە 

هەرسێكیان ئێرانین و نێرن.
بەپێی ئامارەكەی پۆلیسی هەرێم، لەكۆی ئەو 171 
كرێكارە بیانییەی لە كوردســتان مردوون، 25ـیان لە 

رەگەزی مێن كەیەكێكیان كچێكی تەمەن 6 ساڵانە.

 جەڵتەی دڵ هۆكاری یەكەمی 
مردنە

جەڵتــەی دڵ هۆكاری مردنی زۆربــەی كرێكارانی 
بیانییە لە هەرێمی كوردستان، بەگوتەی زۆربەی ئەو 

رووداوەكە لە چێشــتخانەی هۆتێلەكە داوای 
پارەی زیادیــان لێكردبــوو، ئەویش قبووڵی 
نەكردبوو، بۆیە بە شەش پاسەوان لێیاندابوو، 
ئەویــش وەك كاردانەوەیەك ویســتبووی بە 
ئۆتۆمبێلەكــەی بچێتــە نێــو هۆتێلەكە، ئەو 

گەنجەی شێلابوو".
پوشــۆ گوتیشــی: "بــە 3 هــەزار دۆلار 
سوڵحمان لەگەڵ گەنجەكە كرد و پارەكەمان 
دا، داوای هیــچ بــڕە پارەیەكــی دیكەشــی 
نەكــردووە، ئــەو گەنجــە ســكاڵاكەی لەدژی 
براكەم كشاندەوە و رۆژی 2019/10/7 ئازاد 
كرا، رۆژی 2019/10/23 دادگای لێكۆڵینەوە 

دۆسیەكەی داخست".
بڵاوبوونــەوەی گرتەی ڤیدیۆیی رووداوەكە 
لە تۆڕە كۆمەڵایەتییەكان دووبارە دۆسیەكەی 
زیندوو كردەوە. پوشــۆ دەڵــێ: "بەهۆی ئەو 
گرتە ڤیدۆییە داواكاری گشــتی دۆسیەكەیان 
لــە دادگا زیندووكردەوە، گەنجەكــە دووبارە 
ســكاڵای لــەدژی براكــەم تۆماركــردەوە و 
دەســتگیركرایەوە، مــاوەی مانگێك و نیو لە 
زیندان بوو، لەكاتێكدا ئەم دۆسیەیە داخرابوو، 
هیچ كێشەیەكمان لەگەڵ گەنجەكە نەمابوو".

بەگوتــەی پارێزەری دۆســیەی محەممەد 
هــادی، گرتــە ڤیدیۆییەكــی دیكــەی نێــو 
هۆتێلەكەیــان دەســتكەوتووە كە بە شــەش 
كەس لە محەممەد و خزمێكی دەدەن. خەلیل 
یاسین بە )رووداو(ی راگەیاند: "بەپێی گرتە 
ڤیدیۆییەكــە محەممــەد و خزمێكــی بەناوی 
ئەحمەد لەنێو هۆتێلەكە گێچەڵیان پێدەكرێت 
و داوای پارەیــان لێدەكەن، دواتر بە شــەش 
كــەس لێیانــدەدەن، محەممــەد هەڵدێــت و 

خزمەكەی لە ژوورەوە دەمێنێتەوە".
خەلیل دەشڵێ: "محەممەد بۆ دەربازكردنی 
ئەحمــەد، خــۆی بــە دەروازەی هۆتێلەكەدا 
دەكێشــێت، لەوكاتەدا ســكیوریتییەك تەقە 
دەكات و محەممەد دەشێوێت، دووبارە بەرەو 
دەروازەی هۆتێلەكــە دەچێتەوە. ئەو گەنجە 
دەكەوێتە ژێر ئۆتۆمبێلەكە، ئەگەرنا محەممەد 

هیچ نیازێكی كوشتنی ئەوی نەبووە".
دوای بڵاوبوونــەوەی گرتــە ڤیدیۆییەكــە، 

كرێــكارە بیانییانــەی بۆ )رووداو( قســەیان كردووە، 
هــەژاری و خەمخواردن لــە دووریی لە خێزانەكانیان، 

هۆكارە بۆ تووشبوونیان بە جەڵتە.
رەزا رەحمانی كە 9 ساڵە لە مهابادەوە بۆ كاركردن 
هاتووەتە سلێمانی، بە )رووداو(ی راگەیاند: "لە ماوەی 
كاركردنــم زیاتر لە 50 كرێكاری ئێرانی لە ســلێمانی 
مردوون، هەندێكیان بەهۆی كەوتنە خوارە لەسەر بینا 
و تەزووی كارەبا بووە، بەڵام زۆربەیان بەهۆی جەڵتەی 
دڵ مردوون، ئەمەش لەبەر خۆشگوزەرانی و خواردنی 
چەور نییە، بۆ خراپیی باری ئابووری و خەمی دووری 
لــە كەســوكاریان دەگەڕێتەوە، كرێكار هەیــە رۆژ تا 
ئێوارە دینارێكی دەســتناكەوێ، پارەی نان و شوێنی 
خەوی نییە، شەو لەسەر شەقامەكان دەكاتەوە، چۆن 

جەڵتە لێی نادات؟!"
رەزا لــە كارەكــەی رازی نییــە و دەڵێت: "بەهۆی 
كەمیی ئامێر و پێداویستیی كاركردن، رۆژ لەدوای رۆژ 
حاڵەتەكانــی مردنی كرێكارانی بیانــی زیاتر دەبێت، 
رۆژانە كیســە چیمەنتــۆ و بلۆك بــۆ باڵەخانەی 10 
نهۆمی ســەردەخەین، لەكاتی كاركردندا هەردوو پێ و 
دەستم شكاوە و چەند جارێك لە مردن رزگارم بووە".

30 هەزار كرێكاری بیانی لە 
كوردستانن

بەپێــی بەدواداچوونــی رێكخراوێكی داكۆكیكار لە 
مافــی كرێكارانــی بیانی، ئەو كرێكارانــە بازرگانییان 
پێوە دەكرێت و بەرەوڕووی دەســتدرێژیش دەبنەوە. 
محەممەد هەژار، ســكرتێری رێكخراوی رۆشــنبیری و 
داكۆكیــكار لە مافی كرێكارانی بیانی بــە )رووداو(ی 
راگەیانــد: "لە هەرێمی كوردســتان نزیكەی 30 هەزار 
كرێــكاری بیانی هەن، لەڕێگــەی 163 كۆمپانیاوە بە 
فەرمی و بە قاچاخ بۆ كاركردن هێنراونەتە كوردستان، 
هەندێك لــە كۆمپانیاكان بازرگانی بــەو كرێكارانەوە 
دەكەن، چەندین كەیســی وا لــە رێكخراوەكەی ئێمە 
تۆماركــراون و لە چەنــد رۆژی داهاتــوودا ئامارەكان 

رادەگەیەنین". 
محەممەد هەژار گوتیشــی: "ئەو پێشــێلكاریانەی 
بەرامبــەر كرێــكارە بیانییــەكان دەكرێــن، زۆرترینی 
بریتین لە لێدان و ئەشكەنجەدان، دەستبەسەرداگرتنی 
پاسپۆرت، بەندكردن، پێنەدانی كرێی كار، دەستدرێژی 

و بازرگانیكردن پێیانەوە".
محەممــەد هــەژار كە ماوەیەك لەمەوبــەر وەزیری 
كاری بینیوە، نامەیەكی داوەتێ‌ بۆ ئەوەی بیگەیەنێتە 
دەســتی ســەرۆكی ئەنجوومەنــی وەزیــران كە چەند 
داواكارییەكی بۆ پشتگیری لە كرێكارانی بیانی تێدایە.
لەبــارەی خراپیی بارودۆخــی كرێكارانی بیانی لە 
هەرێمی كوردســتان، كوێســتان محەممــەد، وەزیری 
كار و كاروبــاری كۆمەڵایەتــی گوتی: "بــە دوو رێگە 
كرێكاری بیانی دەهێنرێنە كوردستان: رێگای یاسایی 
كە لەڕێگەی كۆمپانیا و بەپێی گرێبەست دێن، ئەمانە 
هەر كێشــەیەكیان هەبێت بەدواداچوونی بۆ دەكەین. 
هەروەهــا بەڕێــگای قاچاخیــش كرێكار لــە بەغدا و 

وڵاتانەوە بەبیانووی گەشتكردن دەهێنرێن".

دووبارە محەممەد هادی دەستگیردەكرێتەوە. 
پارێزەرەكەشــی دەڵــێ: "داواكاری گشــتی 
بەبیانــووی ئەوەی دۆســیەكە مافی گشــتی 
تێدایــە، تانــەی لــە بڕیــاری دادگا دا كــە 
دۆسیەكەی داخستبوو، بۆیە محەممەد بەپێی 
ماددەكانــی 405 و 31 لە یاســای ســزادانی 
عێراقی دووبارە دەســتگیركرا، دۆسیەكەشی 

رەوانەی دادگای تاوان كرا".
لــە چەنــد رۆژی رابــردوودا بــۆ جــاری 
دووەم محەممــەد هادی ئــازاد كرایەوە، بۆیە 
مەسعود ســكاڵای لەدژی تۆمار كردووەتەوە. 
رێكخراوێكی مافی مرۆڤیش دەیەوێت ســكاڵا 
تۆمار بكات. رەشید عەلی، سەرۆكی رێكخراوی 
ژیانی رۆژ بە )رووداو(ی راگەیاند: "محەممەد 
بە ئۆتۆمبێلەكەی بەنیازی كوشتن مەسعودی 
شێلاوە، ئەمەش تاوانێكی بەئەنقەستە و مافی 

گشتی دەیگرێتەوە".
ســەرۆكی رێكخراوی ژیانی رۆژ گوتیشی: 
"ئەوكاتەی محەممەد هادی دەستگیركرابوو، 
كەسوكارەكەی لەگەڵ مەسعود سوڵحیان كرد، 
بــڕی 3 هەزار دۆلاریان پێدابوو، گوتیشــیان 
خەرجــی هەموو دەرمان و چارەسەرێكیشــی 
لەئەســتۆ دەگرین كە پێویســتی بێت، بەڵام 
بەڵێنەكەیــان بەجــێ نەهێنــا، لەبەرئەوەی 
ئاوارە و بێكەسە دەیانەوێت غەدری لێبكەن، 
بۆیــە ئێمە ســكاڵا لــەدژی محەممــەد هادی 
تۆمــار دەكەیــن و تاوەكــو هەمــوو مافێكی 
بۆ نەگەڕێننەوە دەســتبەرداری دۆســیەكەی 

نابین".
ئەمجــارە  كەســوكارەكەیان،  بەگوتــەی 
محەممەد هادیش سكاڵا تۆمار دەكات. خەلیل 
گوتی: "كەســوكاری محەممەد دەیانویســت 
كێشــەكە كۆتایی بێت، بەڵام ئــەوان وازیان 
نەهێنا، بۆیە بڕیاریان داوە سكاڵا لەدژی ئەو 
شەش سیكوریتییە تۆمار بكەن كە لێیانداوە، 
چونكــە پێیوایە ئەوان غەدریــان لێكردووە و 

هۆكاری كێشەكە بوون".

 بەپێی ئاماری پۆلیس

 دوای بڵاوبوونەوەی گرتەیەكی ڤیدیۆیی

لە دوو ساڵی رابردوودا 171 كرێكاری 
بیانی لە كوردستان مردوون

30 هەزار كرێكاری بیانی لە هەرێمی كوردستانن

داواكاری گشتی دۆسیەیەكی 
داخراوی تاوان هەڵدەداتەوە

 مەسعود رەمەزان دەڵێت بەهۆی ئەو رووداوەوە تاوەکو ئێستاش لەنێو جیگەدا کەوتووە

 )فۆتۆ: رووداو(

بۆ هەر بەرمیلێك نەوت
10 هەزار دینار زیاتر لە خەڵك وەردەگیرێ

شكار ئەحمەد
رووداو – هەولێر

سەرۆكی دوو لیژنە لە ئەنجوومەنی پارێزگاكانی 
هەولێــر و ســلێمانی بەدواداچوون بۆ ئــەو پارەیە 
دەكەن كە حكومەت لە بەرامبەر دابەشكردنی نەوتی 
ســپی لە هاووڵاتیانی وەردەگــرێ. ئەوان وەرگرتنی 
پارەكە بە "نایاســایی" دەزانن، بــەڵام بەڕێوەبەری 
نەوت و كانزاكانی هەولێر دەڵێت ئەگەر ئەو نەوتەی 
حكومەت لە بازاڕ دەیكڕێتەوە هەژمار بكرێ، نرخی 
نەوتەكە لەسەر خەڵك زۆر زیاتر دەكەوێ لەوەی كە 

بەغدا دایناوە.
نافیــز مســتەفا ناوپردانــی، ســەرۆكی لیژنەی 
لــە  سرووشــتییەكان  ســامانە  و  پیشەســازی 
ئەنجوومەنــی پارێــزگای هەولێــر بــە )رووداو(ی 
راگەیانــد: "ئەو پارەیەی حكومــەت لە هاووڵاتیانی 
وەردەگرێت زیاترە لەو نرخەی كە حكومەتی عێراق 
دیاریكردووە، پێشتر نرخی 51 هەزار دینار بۆ هەر 
بەرمیلێك دیاریكرابوو، بە بڕیاری پارێزگاری هەولێر 

5 هەزار كەمكرایەوە".
بەقسەی ناوپردانی "حكومەتی عێراق نەوتەكە بە 
33 هەزار دینار دەداتە هەرێمی كوردســتان، 3000 
دیناریش كرێی گواستنەوەیە و تێچووەكەی دەبێتە 
36 هەزار دینار، بەڵام حكومەت 46 هەزار دینار بۆ 
هەر بەرمیلێك نەوت وەردەگرێت، ئەو پارە زیادەیە 
كە وەردەگیرێت نایاســاییە، نابێت بێجگە لە كرێی 
گواستنەوە هیچ بڕە پارەیەكی دیكەی بخرێتە سەر".
لــە مانگی 9ی ســاڵی رابــردووەوە دەســت بە 
دابەشــكردنی نەوتی ســپی بەســەر ماڵاندا كراوە، 
بــەڵام نافیز ناوپردانــی دەڵێ: "پڕۆســەكە زۆر بە 
سستی بەڕێوەدەچێت، تەنیا لە ناوچە شاخاوییەكان 
نەوتی ســپی دابەشكراوە. بۆیە هەفتەی داهاتوو لە 
ئەنجوومەنی پارێزگا بەدواداچوون بۆ هۆكاری سستیی 
پرۆسەكە و نرخەكەشی دەكەین. هەر كەمتەرخەمی 

و كارێكــی نایاســایی لــە پڕۆســەكەدا هەبێت، بە 
راپۆرتێــك دەیدەینــە لایەنە پەیوەندیــدارەكان بۆ 

ئەوەی بەدواداچوونی بۆ بكرێت".
حكومــەت دان بــەوەدا دەنێت كە پــارەی زیاتر 
لە هاووڵاتیان وەردەگیرێت، بەڵام دەڵێن قازانجێكی 
ئەوتۆ ناكەن. ئاری كاكەشین، بەڕێوەبەری نەوت و 
كانزاكانی هەولێر بە )رووداو(ی راگەیاند: "راســتە 
لــە بەغدا 33 هەزار دینار دیاریكراوە بۆ 216 لیتر، 
بــەڵام لە كەركووكــەوە تا كۆگاكانمــان لە هەولێر 
كرێی گواستنەوەی دەچێتە سەر، جارێ پارەكەمان 
نەداوە، بۆیە نازانیــن چەندە، بەڵام نزیكەی 3000 
دینارێك دەبێــت. 2500 دیناریش كرێ دەدەین تا 

دەگاتە ناوچە شاخاوییەكان".
ئاری كاكەشــین گوتیشــی: "ئەو بــڕە نەوتەی 
دەگاتــە ئێمــە هەمان بڕە نەوت نییە كە دابەشــی 
دەكەین و كەم دەكات، هەر تەنكەرێك 36 هەزار لیتر 
نەوتی تێدایە، 35 هەزار و 700 لیتری دەردەچێت، 
ئــەو 300 لیترە زیــان دەكەین، بۆیە راســتە بڕی 
تێچووەكــەی ناگاتــە ئــەوە بــڕەی لــە هاووڵاتیان 
وەردەگیرێت، بەڵام حكومەتی هەرێمی كوردســتان 
قازانجێكی واشــی دەســتناكەوێت، چاویشمان لەو 

قازانجە نییە كە لە هاووڵاتیانی وەردەگرین".
بەگوتەی ئەو بەرپرســەی نــەوت و كانزاكان لە 
هەولێــر، حكومەتی عێــراق بڕێكی كــەم نەوت بۆ 
هەولێر دەنێرێت: "حكومەتــی عێراق تەنیا 60%ی 
ئەو نەوتــەی ناردووە كە بۆ ناوچە شــاخاوییەكان 
لە ســنووری پارێزگای هەولێر پێویســتە، بەڵام لە 

ســلێمانی و دهــۆك زیاتر لەو بڕەی كە پێویســتە 
نێردراوە، واتە ئەگەر پێویستیان بە 15 ملیۆن لیتر 

بێت، 20 ملیۆن لیتریان بۆ نێردراوە".
ئاری كاكەشین دەشڵێ: "ئەو نەوتەی بۆ ناوچە 
شاخاوییەكانی هەولێر پێویستە 9 ملیۆن لیتر بووە 
و حكومەتــی هەرێمی كوردســتان بە نرخێكی زۆر 

گرانتر لە بازاڕ كڕیویەتیەوە، بۆیە ئەگەر هەردووكیان 
بەیەكەوە حیســاب بكــرێ، بەرمیلێك نەوت بە 70 
هــەزار دینــار لەســەر حكومــەت دەكــەوێ، بەڵام 
نرخەكە لەسەر هاووڵاتییان زیاد نەكراوە و بەهەمان 
نرخی ئەو نەوتە دابەشــكراوە كە حكومەتی عێراق 

ناردوویەتی".

بەگوتەی سەرۆكی لیژنەی پیشەسازی و بازرگانی 
لــە ئەنجوومەنی پارێزگای ســلێمانیش، حكومەتی 
هەرێمی كوردستان زیاتر لە 2 ملیار و 300 ملیۆن 
دینار قازانجی لەو بەشــە نەوتە دەستدەكەوێت كە 
حكومەتی عێــراق دەینێرێت. كەریــم عەلی دەڵێ: 
"ئەو بڕە نەوتەی عێراق دەینێرێت 50 ملیۆن لیترە، 
حكومەتــی عێــراق لیتری بــە 150 دینــار دەداتە 
هاووڵاتیــان و بەرمیلێك 33 هەزار دینار دەكەوێت، 
كەمتــر لە 3 هــەزار دیناریش كرێی گواســتنەوەی 
دەچێتە سەر، بەڵام لێرە بە 46 هەزار دینار دابەش 

دەكرێت".
كەریــم عەلــی پێیوایــە حكومــەت بازرگانی بە 
نەوتــی ماڵانەوە دەكات و دەڵــێ: "26 ملیۆن لیتر 
بەر پارێزگای ســلێمانی و هەڵەبجە دەكەوێ، تەنیا 
لەو ســنوورە حكومەتی هەرێمی كوردســتان زیاتر 
لە ملیارێك و 200 ملیۆن دیناری دەســتدەكەوێت، 
لــە 50 ملیۆن لیترەكــەش زیاتر لە 2 ملیار و 300 
ملیۆن دیناری دەستدەكەوێت، ئەمەش بازرگانییەكی 
نایاســاییە كە حكومەتی هەرێمی كوردســتان بەو 

نەوتەوە دەیكات".

حكومەت بازرگانیی 
نایاسایی بەو 

نەوتەوە دەكات كە 
بۆ هاووڵاتیان دێت

ئەندامێكی ئەنجوومەنی پارێزگای سلێمانی:

وو

تێچووی هەر 
بەرمیلێك نەوت 36 
هەزار دینارە، بەڵام 
حكومەت 46 هەزار 

دینار وەردەگرێ

ئەندامێكی ئەنجوومەنی پارێزگای هەولێر:

وو

لە 54 پڕۆژەی 
وەبەرهێنان پارە لە 

خەڵك وەرگیراوە

سەرۆكی لیژنەی پڕۆژەكان
لە ئەنجوومەنی پارێزگای سلێمانی:

وو

شكار ئەحمەد
رووداو – هەولێر

ســەرۆكی لیژنــەی پــان و پــڕۆژەكان لــە 
دەڵێــت  ســلێمانی  پارێــزگای  ئەنجوومەنــی 
زیاتــر لە ســاڵێكە وەبەرهێنەرانــی پڕۆژەكانی 
نیشــتەجێبوون لــە ســنووری ســلێمانی بــە 
"نایاســایی" پــارەی بەناوكردنــی یەكەكان لە 
كڕیارەكانیان وەردەگرن. وەبەرهێنانی سلێمانی 
داوا لە خاوەن یەكەكان دەكەن ســكاڵا لە دژی 

وەبەرهێنەرەكان تۆمار بكەن.
بەپێــی یاســا و رێنماییەكانــی دەســتەی 
وەبەرهێنــان، لەكاتــی گۆڕینــی گرێبەســتی 
كڕیــن و فرۆشــتن و خاوەندارێتــی یەكەكانــی 
نیشــتەجێبوون لە پڕۆژەكانی نیشتەجێبوون، 
نابێت كۆمپانیا هیچ بــڕە پارەیەك وەربگرێت، 
بەڵام بــە گوتــەی هاووڵاتییەكی نیشــتەجێی 
پڕۆژەی )نۆژین ســتی( لە دەربەندیخان، پارە 
وەرگیــراوە. هاووڵاتییەكە كە نەیویســت ناوی 
ئاشــكرا بكرێت بــە )رووداو(ی گوت: "ســاڵی 
رابردوو یەكەیەكی نیشــتەجێبوونم لە پڕۆژەكە 
لە دەســتی دوو كڕی، بــۆ بەناوكردنی یەكەكە 
هــەزار دۆلاریــان لێوەرگرتم و گوتیــان هەموو 
كۆمپانیاكان ئەم پارەیە وەردەگرن، بەڵام دواتر 

زانیم وەرگرتنی ئەو پارەیە نایاسایی بووە".
ئۆفیســی  "لــە  دەشــڵێ:  هاووڵاتییەكــە 
كۆمپانیاكــە نووســراوێكیان پــێ واژۆ كــردم 
كە فرۆشــیاریش واژۆی لەســەر كــرد، بەپێی 
ئــەو نووســراوە یەكەكــە بەنــاوی مــن كرا و 
هەردووكیشــمان واژۆمــان كــرد، بــەڵام لەنێو 
نووسراوەكە ئاماژە بە 1000 دۆلارەكە نەكرابوو، 
دواتر كە زانیم پارە وەرگرتنەكە نایاســییە، لە 
ئایــاری 2019 لەڕێگەی ئەنجوومەنی پارێزگا و 
داواكاری گشتییەوە سكاڵام لەدژی كۆمپانیاكە 
تۆمار كرد، بەڵام هێشــتا دۆسیەكە وەكو خۆی 

ماوەتەوە".
ئەنجوومەنــی  ئەندامێكــی  گوتــەی  بــە 
پارێــزگای ســلێمانی، زیاتــر لە ســاڵێكە ئەم 
مامەڵــە "نایاســاییە" لــە ســنووری پارێزگای 
ســلێمانی هەیــە و بەردەوامیشــە. رەمــەزان 
نامیق، ســەرۆكی لیژنەی پــان و پڕۆژەكان لە 
ئەنجوومەنی پارێزگای ســلێمانی بــە )رووداو(
ی راگەیاند: "هەمــوو كۆمپانیاكان كە پڕۆژەی 
نیشــتەجێبوونیان وەرگرتــووە ئــەم مامەڵــە 
نایاســاییە دەكەن و بەردەوامیشــن. تا ئێستا 
زیاتر لە 10 كەس سكاڵایان لەسەر 5 كۆمپانیا 

لەلای ئێمە تۆمار كردووە، بەڵام بەهۆی زۆریی 
رۆتیناتی دادگا و دروســتكردنی كێشــە بۆیان 
لەلایەن كۆمپانیا، لە دادگا سكاڵا تۆمار ناكەن، 
تەنیــا یەكێكیان ســكاڵای بردووەتــە دادگا و 

دۆسیەكەی لە دادگایە".
سەبارەت بە بڕی ئەو پارەیەی وەردەگیرێ، 
رەمەزان نامیق گوتی: "هەندێكیان 1000 دۆلار 
لە كڕیارەكە وەردەگرن، هەندێكیان 500 دۆلار 
لــە كڕیــار و 500 دۆلاریــش لە فرۆشــیارەكە 

وەردەگرن، بۆ ئەوەش كە كارە نایاساییەكەیان 
ئاشــكرا نەبێت، لە بەرامبەر وەرگرتنی پارەكە 
پســوولەیان پێنادەن، ئەم مامەڵەیەش بەپێی 

بڕیاری وەبەرهێنان قەدەغە و نایاساییە".
دەســتەی وەبەرهێنانیــش ئــاگاداری ئــەو 
بابەتــەن. بەپێی نووســراوێكی دەســتەكە كە 
ئاراستەی وەبەرهێنانی سلێمانی كراوە، ئاماژە 
بەو حاڵەتە كراوە و بە چوار خاڵ روونكراوەتەوە 
كە نابێت وەبەرهێنەر لەكاتی گۆڕینی گرێبەستی 
كڕین و فرۆشتن لە كڕیارێكەوە بۆ كڕیارێكی دیكە 
هیچ بــڕە پارەیەك وەربگرێت، چونكە دەچێتە 
خانەی ماددەی 240ی یاسای سزادانی عێراقی 
و لەڕێگەی داواكاری گشتییەوە رێكاری یاسایی 
بەرامبەر دەگیرێتەبــەر، بەڕێوەبەرایەتییەكانی 
وەبەرهێنانیش راییكردنی كارەكانیان رادەگرن، 
خاوەن یەكەكانیش دەتوانن سكاڵا تۆمار بكەن 

و مافی خۆیان وەربگرنەوە.
كۆمپانیــاكان نكۆڵــی لــەوە ناكــەن كە لە 
بەرامبــەر گرێبەســتكردن بۆ كڕیــارەكان پارە 
وەردەگــرن، بەڵام دەڵێــن پارەكە بۆ كۆمپانیا 
نییە. سەربەســت عەبدوڵڵا، سەرپەرشــتیاری 
پــڕۆژەی نۆژیــن ســتی لــە دەربەندیخــان بە 

)رووداو(ی راگەیانــد: "راســتە ئێمــە پارە لە 
كڕیــارەكان وەردەگریــن، بەڵام ئــەو پارەیە بۆ 
كۆمپانیا نییە، بەڵكو دەیخەینە ســەر قیستی 
یەكەی نیشتەجێبوونەكە. بەپێی ئەو پارەیەی 
دەیدات كارەكانی بۆ دەكەین، ئێستا 15 ملیۆن 
دینــار بــۆ یەكــەی 150 مەتــری و 18 ملیۆن 
دینــار بــۆ یەكەی 200 مەتــری وەردەگرین بۆ 
بەناوكردنی یەكەكە، ئیشی كاشی و گەچكاری و 
تەواوكردنی یەكەكەی بۆ دەكەین، كە پارەكەش 

وەردەگرین پسوولەی بۆ دەكەین".
بــەڵام بەڕێوەبــەری گشــتیی وەبەرهێنانی 
سلێمانی داوا لەو كەســانە دەكات كە پارەیان 
لێوەرگیــراوە ســكاڵا تۆمــار بكــەن. عەزیــز 
ســەعید بــە )رووداو(ی راگەیانــد: "تائێســتا 
هیچ ســكاڵایەكمان بۆ نەهاتووە، هەر كۆمپانیا 
و وەبەرهێنەرێــك ئــەو مامەڵەیــە بــكات كــە 
پێچەوانــەی یاســا و رێنماییەكانی دەســتەی 
وەبەرهێنانــە، رێــكاری یاســایی لــە بەرامبەر 
دەگرینەبەر، داواش لەو خاوەن یەكانە دەكەین 
كە بەناوی بەناوكردنی یەكەی نیشــتەجێبوون 
پارەیان لێوەرگیراوە، بەڵگەكانیان بێننە لامان 

تاوەكو مافەكانیان بۆ وەربگرینەوە".

شكار ئەحمەد
رووداو – هەولێر

شارەوانیی كەلار زۆربەی شوێنە گشتییەكانی 
نێو بازاڕی شــارەكە دەكاتــە گەراجی ئۆتۆمبێل. 
و  بــازاڕ  رێكخســتنەوەی  پاساوەكەشــیان 
كەمكردنــەوەی قەرەباڵغییە. بــەڵام دوو ئەندامی 
ئەنجوومەنی پارێزگای ســلێمانی دەڵێن پڕۆژەكە 
لە بەرژەوەندیی كەســێكە، بۆیە لە دژی سەرۆكی 

شارەوانی پەنا بۆ دادگا دەبەن.
ئەكرەم ساڵح، سەرۆكی شــارەوانیی كەلار بە 
)رووداو(ی راگەیاند: "بەپێی سیســتەمێك كە لە 
هەموو دونیا پەیڕەو دەكرێ، بەشــێك لە شــوێنە 
گشــتییەكانی نێــو بــازاڕی كەلارمان كــردووە بە 
پاركینگی ئۆتۆمبێل، ئەمەش لەپێناو رێكخستنی 
شار و كەمكردنەوەی قەرەباڵغی و ئاسانكارییە بۆ 

هاتوچۆی هاووڵاتییان".
بە گوێرەی سیســتمەكە، شوفێران بۆیان نییە 
بە ئارەزووی خۆیان ئۆتۆمبێل لەسەر شەقامی نێو 
بازاڕ و بەردەم شوێنە گشتییەكانی دیكە رابگرن، 
بەڵكو لە بەرامبەر پارككردنی ئۆتۆمبێل لە بەردەم 
دووكان و بازاڕەكانــدا بــۆ هــەر ســەعاتێك 500 
دیناریــان لێوەردەگیرێ. خــاوەن دووكانەكانیش 
بۆیــان هەیە مانگانە لە بەرامبــەر پارەیەكی كەم 
ئۆتۆمبێلی خۆیان لە بەردەم دووكانەكەیان رابگرن. 
ئەكــرەم ســاڵح گوتــی: "بــۆ جێبەجێكردنی 
ئــەم پڕۆژەیە، كەلارمــان كردووە بە چــوار زۆن، 
زۆنــی یەكــەم و دووەم تەواوبوون و نزیكەی 700 
ئۆتۆمبێلــی تێدا جێدەبێتەوە، خەریكین شــوێنی 
پایســكل و خاوەن پێداویســتییە تایبەتەكانیش 
دیــاری دەكەیــن كــە بۆ ئەوانــە بــێ بەرامبەرە، 
شــوێنیش بۆ ئەو شوفێرانە دیاری دەكەین كە بۆ 
مــاوەی 10 خولەكێك ئۆتۆمبێلەكانیان رادەگرن، 
ئەمەش بــێ بەرامبەر دەبێت، ئەمســاڵیش زۆنی 

سێیەم و چوارەم تەواو دەكەین".
پڕۆژەكــە بە تەنــدەر دراوە بە كەرتی تایبەت. 
سەرۆكی شارەوانیی كەلار گوتی: "پێشتر پڕۆژەكە 
بانگــەوازی بۆ كراوە، بەشــێوەی تەندەر دراوە بە 
كەسێك، ساڵانە بۆ زۆنی یەكەم زیاتر لە 18 ملیۆن 
دینــار و بۆ زۆنــی دووەمیش 75 ملیــۆن دیناری 
لێوەردەگریــن، 17%ی پارەكــە بۆ شــارەوانییە و 

87%یشی دەگەڕێتەوە بۆ گەنجینەی حكومەت".
لە رێگەی ئەو پرۆژەیەوە هەلی كار بۆ 30 كەس 
دابینكراوە، بەڵام بەشــێك لە دانیشتووانی كەلار 
نیگەرانن لە پرۆژەكە. ســەرۆكی شــارەوانی ئەوە 
ناشــارێتەوە و دەڵێت تەنانەت سكاڵاش هەبووە، 
بەڵام ناتوانــن هەر 300 هەزار دانیشــتووانەكەی 

كەلار رازی بكەن.
ســەرۆكی شــارەوانیی كەلار دەڵێت: "سەرەتا 

سیستەمەكە كەموكوڕی دەبێت، بەڵام بەدڵنیاییەوە 
لــە داهاتــوودا چارەســەر دەكرێن، دڵنیاشــم لە 
داهاتوودا سەرجەم شار و پارێزگاكان ئەم پڕۆژەیە 
جێبەجــێ دەكەن، چونكە لــۆد و قەرەباڵغی نێو 

بازاڕ كەمدەكاتەوە نەك زیادی بكات".
بــەڵام دوو ئەندامــی ئەنجوومەنــی پارێــزگای 
ســلێمانی دەڵێــن ئــەو سیســتەمە كێشــەی بۆ 
هاووڵاتیان دروســتكردووە. كەریم عەلی، ئەندامی 
ئەنجوومەنــی پارێــزگای ســلێمانی بــە )رووداو(
ی راگەیانــد: "لە دونیــادا هاتوچۆی ئۆتۆمبێل لە 
ســەنتەری شــارەكان قەدەغە دەكــرێ، بەڵام لە 
كەلار پێچەوانەیە و سەنتەری شار دەكرێتە گەراج، 
ئەوەی شــارەوانیی كــەلار كردوویەتی لــەو كارە 
عەجیب و غەریبانەیە كە لە كوردستان و عێراق و 

رۆژهەڵاتی ناوەڕاستیش نەكراوە".
بەگوتــەی ئەندامەكــەی ئەنجوومەنی پارێزگا، 
شارەوانیی كەلار لە دەرەوەی تەندەرەكەش زەوی 
داوە بــە كەســێك: "پڕۆژەكە بە بــڕی 19 ملیۆن 
و 500 هەزار دیناری ســاڵانە دراوە بە كەســێك، 
لــە دەرەوەی تەندەرەكــەش شــوێنی دیكەی بۆ 
زیادكــراوە، لەوانەش بەردەمــی مزگەوت كراوە بە 
گــەراج، داهاتەكەشــی بۆ یەك كەســە، بۆیە داوا 
لــە داواكاری گشــتیی گەرمیان و هەمــوو لایەنە 
پەیوەندیدارەكانی دیكــە دەكەین بێدەنگ نەبن و 

ئەمە قبوڵ نەكەن".
بەپێچەوانەی قســەكانی ســەرۆكی شارەوانی، 
ئەندامێكی ئەنجوومەنی پارێزگای سلێمانی پێیوایە 
پرۆژەكە لۆد و ئاســتەنگێكی زۆری بۆ هاووڵاتیان 
دروستكردووە. محەممەد شێخ وەهاب بە )رووداو(
ی راگەیانــد: "پێشــتر لــە كەلار چەندیــن گەراج 
هەبــوون، بەڵام چەند مانگێكە شــارەوانیی كەلار 
هەموو شــوێنە گشــتییەكانی ســەنتەری شــاری 
كردووە بە گەراجی ئۆتۆمبێل، سەرەتا دوو شوێن 
دیاریكرابــوون، بــەڵام ئێســتا بــەردەم مزگەوت، 
قوتابخانە، ماڵی هاووڵاتیان و مۆڵەكانیش كراون بە 
گەراج، ئەمەش لۆدێكی زۆری لەسەر شەقامەكان 
دروســت كردووە، بووەتە ئاستەنگیش لە بەردەم 
هاووڵاتیان، بۆیە داوا لە هاووڵاتیان دەكەین پارەی 

راگرتنی ئۆتۆمبێل لەو گەراجانە نەدەن".
محەممــەد شــێخ وەهــاب پێیوایــە زۆربــەی 
هاووڵاتیان و شوفێرانیش لەو پڕۆژەیە نیگەرانن كە 
رۆژانە بەناوی راگرتنی ئۆتۆمبێل پارەیەكی زۆریان 
لــێ وەردەگیرێ "بۆیە هەموو رێكارێكی یاســایی 
لە دژی ســەرۆكی شارەوانیی كەلار دەگرینەبەر و 
لەڕێگەی ئەنجوومەنی پارێزگاوە پەنا دەبەینە بەر 

دادگا".

ئەنجوومەنی پارێزگای سلێمانی:  وەبەرهێنانی سلێمانی ئاگاداركراوەتەوە

سەرۆكی شارەوانیی 
كەلار دەدەینە دادگا

لە پڕۆژەكانی نیشتەجێبوون
"بە نایاسایی" پارە وەردەگیرێت

لە مانگی 9ی ساڵی رابردووەوە دەست بە دابەشكردنی نەوتی سپی بەسەر ماڵاندا كراوە

 لەكاتی گۆڕینی گرێبەستی كڕین و فرۆشتنی یەكەكانی نیشتەجێبوون، نابێت كۆمپانیا هیچ بڕە پارەیەك وەربگرێت

رووداو - مێدیكاڵ نیوزتودەی

پزیشكانی پسپۆڕی نەشتەرگەریی دەم و ددان 
لــە چەند حاڵەتێكدا ددان دەكێشــن. یەكێكیان 
ئەوەیە كە ددانەكە زیانی زۆری پێگەیشــتبێ و 
رێگە چارەسەرییەكانی دیكە سوودیان نەمابێت.

كێشــانی ددان لەلایەن پزیشــكەوە چەندین 
هــۆكاری هەن، لەوانە هەوكردنــی دەم و ددان، 
كلۆربوونی ددان، نەخۆشــییەكانی پووك، زەبر 

بەركەوتن بە ددان و پێكهاتەكانی دەوروبەری.
 دەرهێنانــی ددان چەندیــن جــۆری هەیــە، 
هەڵبژاردنی هەر كامەیان پشــت دەبەســتێ بە 

جــۆر، شــێوە و شــوێنی ددانەكە، پزیشــكانی 
پسپۆڕی نەشتەرگەریی دەم و ددان و شەویلاك 
پرۆســەكە دابــەش دەكــەن بەســەر هەریەكــە 
لە ئاســان یان ئاڵۆز. نەشــتەرگەریی ئاســانی 
دەرهێنانــی ددان ئەوەیــە كە ددانەكە لەســەر 
رووی پووكــەوە دیــارە و بە یــەك جار ددانەكە 
دەردەهێنرێت، دەشكرێ پرۆسەكە ئاڵۆز بێت كە 
پزیشــك ناچار بێت لەگەڵ دەرهێنانی ددانەكە، 

شانەكان و ئێسكەكەشی دەربهێنێ.
بەر لە دەرهێنانی ددان نەخۆشەكە سەردانی 
و  رێگــەكان  هەمــوو  و  دەكات  پزیشــكەكەی 
پرۆســەكەی بۆ رووندەكرێتەوە، ئەگەر كەسەكە 

نەخۆشییەكی درێژخایەنی هەبێت یان دەرمانێك 
بەكاردەهێنێــت، دەبێــت پزیشــكەكە ئــاگادار 
بكاتەوە بۆ ئەوەی لە ماوەی پرۆسەكە لە گرفت 

دووربێ.
و  ددان  و  دەم  نەشــتەرگەریی  پزیشــكی 
شــەویلاك بەر لــە كارەكە دەرمانێكی ســڕكەر 
دەداتە نەخۆشەكە بۆ ئەوەی هەست بە كەمترین 
ئازار بكات، هەرچەندە پرۆسەكە لەوانەیە تۆزێك 
بۆ چارەخوازەكە ناخۆش بێت، بەڵام پرۆسەیەكی 
گرنگــە و لە داهاتوودا لە چەندین نەخۆشــی و 
گرفتــی دیكــەی پەیوەســت بــە دەم و ددان 

دەتپارێزێ.

رووداو - مێدیكاڵ نیوز تودەی

دڵەڕاوكــێ یەكێكە لــە هۆكارەكانی گۆڕانی 
ئارەزووی خواردن، بۆ بەشێكی خەڵكی لەوانەیە 
ئــارەزووی خواردنیــان زیاد بــكات و رووبكەنە 
خواردنــی خۆراكــە نادروســتەكان و بەشــێكی 
دیكەشــیان ئارەزووی خواردنیان كەم دەكات و 

بەو هۆیەوە كێشیان دادەبەزێ.
دڵەڕاوكــێ یەكێكــە لــە حاڵــەت و گرفتــە 
بەربڵاوەكان، لە وڵاتێكی وەك ئەمریكا ســاڵانە 
40 ملیۆن كەس تووشــی دڵەڕاوكێ و گوشاری 

دەروونیی بەردەوام دەبن.
كاتێك كەسێك تووشی دڵەڕاوكێ و گوشاری 

دەروونی دەبێت، جەستە هۆڕمۆنەكانی سترێس 
دەردەدات، دەردانی ئەو هۆڕمۆنانەش كۆمەڵێك 
كاریگەری لەسەر جەستە دادەنێن. توێژینەوەكان 
دەریانخستووە یەكێك لەو هۆڕمۆنانەی لەكاتی 
دڵەڕاوكــێ و گوشــاری دەروونیــدا دەردەدرێت 
 CRF- corticotropin-( بریتییە لە هۆڕمۆنــی
ســەر  كاردەكاتــە  كــە   )releasing factor
كۆئەندامی هەرس و سەرەنجام ئارەزووی خواردن 
كەمدەكاتەوە. جگە لە لەدەســتدانی ئارەزووی 
خواردن، ئەوانەی بــەردەوام دڵەڕاوكێیان هەیە 
زیاتر تووشــی قەبزی، سكچوون، بەدهەرسی و 

هێڵنج دەبن.
زیادبــوون یــان كەمبوونــەوەی ئــارەزووی 

خواردن پشت دەبەستێ بە راددەی هەستكردنت 
بــە دڵەڕاوكێ و گوشــاری دەروونی، بۆ نموونە 
دەكرێــت لەكاتی بوونی گوشــارێكی دەروونیی 
و  بــكات  زیــاد  خواردنــت  ئــارەزووی  كــەم 
زۆرخۆری بكەیت، بەڵام ئەگەر راددەی گوشــار 
و دڵەڕاوكێیەكــە زۆر بێــت رێژەیەكی بەرزتری 
هۆڕمۆنی )CRF( لە خوێندا دەبێت و بە تەواوی 

ئارەزووی خواردنت نامێنێ.
لەكاتی گوشاری دەروونی و دڵەڕاوكێدا ئەگەر 
ئارەزووی خواردنت زیاد بكات زۆر گرنگە هەوڵ 
بدەی خۆراكە تەندروستەكان بخۆی نەك خۆراكە 
خێــراكان، ئەگــەر ئارەزووی خواردنیشــت كەم 

بكات پێویستە راوێژ بە پزیشك بكەی.

تێستۆستیرۆن لە پیاواندا 
بەرپرسە لە:

- رێكخستن و دابەشكردنی چەورییەكان بەسەر 
جەستەدا

- چڕیی ئێسك
- دەركەوتنی موو لەسەر روخسار و جەستە

- میزاج
- گەشە و گەورەكردنی ماسولكەكان

- بەرهەمهێنانی خڕۆكە سوورەكانی خوێن
- رێكخستنی ئارەزووی سێكس 

- بەرهەمهێنانی سپێرم

لەهەر پیاوێكی ئاســاییدا، لەگەڵ گەیشتن بە 
قۆناغی پێگەیشــتن ئاســتی ئــەم هۆڕمۆنە زیاد 

دەبێت و لەگەڵ هەڵكشانی تەمەن رێژەكەی كەم 
دەكات، وەك پزیشــكان دەڵێن دوای تەمەنی 30 
ساڵی ئاستی هۆڕمۆنی تێستۆستیرۆن ساڵانە %1 
كەم دەكات و ئەمەش بەشێكە لە پرۆسەی چوونە 

تەمەنەوە.
كێشــەی كەمیــی تێستۆســتیرۆن ئــەو كاتە 
ســەرهەڵدەدات كــە هۆرمۆنەكــە بــە رێژەیەكی 
كــەم لەلایــەن گونەكانــەوە بەرهــەم بهێنرێــت، 
بەجۆرێك ئاستی هۆڕمۆنەكە لە 300 نانۆگرام لە 
دیسیلیترێكدا كەمتر بێت، لەگەڵ كەمبوونەوەشی 

چەند نیشانەیەك دەردەكەون.

نیشانەكانی كەمبوونەوەی 
تێستۆستیرۆن:

- كەمبوونەوەی ئارەزووی سێكس
- رەپنەبوونی چووك

- هەڵوەرینی مووەكان
- بێهێزی

- كەمبوونەوەی بارستەی ماسولكەكان
- تێكچوونی میزاج

- بچووكبوونەوەی قەبارەی گونەكان
- قەڵەوبوون

ئەو فاكتەرانەشی كە دەبنە 
هۆی كەمبوونەوەی ئاستی 

هۆڕمۆنی تێستۆستیرۆن، بریتین 
لە:

- قەڵەوی
- نەخۆشیی شەكرە

- تێكچوونی هاوسەنگیی هۆڕمۆنەكانی دیكەی 
جەستە

- هەوكردن
- بەكارهێنانی هەندێ جۆری دەرمان

دەستنیشانكردنی حاڵەتەكە لەلایەن پزیشكەوە 
پشــت دەبەستێ بە نیشانەكان كە لە كەسەكەدا 
دەردەكەون و هەروەها پشــكنینە تاقیگەییەكان 
بۆ هۆڕمۆنەكە. چارەسەری كەمیی هۆڕمۆنەكەش 
بــە پێدانیەتــی بــە شــێوازی جیــاواز لەوانەش 
بــە شــێوەی دەرزی، جێــڵ، لەزگــە. هەرچەندە 
بەشــێوەی حەبیش بەردەســتە، بەڵام پزیشكان 
دەڵێــن بەكارهێنانی حەبەكانی تێستۆســتیرۆن 
بەشــێوەیەكی درێژخایەن مەترسی لەسەر جگەر 

زیاد دەكات.

رووداو - مێدیكاڵ نیوزتودەی

توێژینەوەیەكــی نوێــی زانكۆی ساســكس لە 
بەریتانیا دەریخستووە سێكس تەمەنی نائومێدی 

لە خانماندا دوادەخات.
مەبەســت لە تەمەنی نائومێدی ئەو تەمەنەیە 
كە تێیدا خانمان ســووڕی مانگانەیان دەوەســتێ 
و ئیــدی منداڵیان نابێت، ئەمەش بەشــێوەیەكی 

گشتی دوای 45 ساڵی دەستپێدەكات.
پزیشكانی بەریتانی بەدواداچووانیان بۆ 2936 
خانم كردووە و بۆ ماوەی 10 ســاڵ سەرپەرشتی 
ئاســتی هۆرمۆنــی  بــە رەچاوكردنــی  كــراون، 
ئیســترۆجین، هاوكۆلكەی بارســتایی جەســتە و 
شــێوازی ژیانی بەشــداربووان بۆیان دەكەوتووە، 
ئــەو خانمانەی زۆرتر ســێكس دەكــەن درەنگتر 

دەچنە نێو قۆناغی نائومێدییەوە.
د.هێلینا هاردەر، پزیشكی پسپۆڕی خانمان و 
منداڵبوون و سەرپەرشتیاری توێژینەوەكە دەڵێت: 
"تەمەنی ئاسایی چوونە نێو قۆناغی نائومێدی لە 
-45 55 ساڵە، بەشێكی خانمان پێش گەیشتنیان 
بە 45 ســاڵی دەچنە نێو قۆناغی نائومێدی و بۆ 
ئەمــەش كۆمەڵێك هۆكار هــەن وەك بۆماوەیی، 
هەندێك جۆری نەخۆشی و گرفتی كرۆمۆسۆمی."

منداڵبــوون  و  خانمــان  پســپۆڕەكەی 
روونیدەكاتەوە بەشــێوەیەكی گشــتی ئەو 
خانمانەی گرفتێكی تەندروستییان هەیە، 
لە كرداری سێكســدا لاوازترن و زووتر 

دەچنە نێو تەمەنی نائومێدییەوە.
پزیشــكانی پســپۆڕی خانمــان و 
منداڵبــوون لــە زانكــۆی ساســكس 

بۆیــان دەركەوتووە ئەو خانمانەی 
دەكــەن  ســێكس  هەفتانــە 
تەمەنی نائومێدییان بەڕێژەی 
28% دوادەكەوێت. پزیشكان 
هەرچەنــدە  دەشــڵێن 
پەیوەنــدی هەیــە لەنێــوان 
دواكەوتنــی  و  ســێكس 
تەمەنــی نائومێــدی، بەڵام 
مەرج نییە بۆ هەموو خانمێك 
خانمــان  بێــت.  یــەك  وەك 
نابێــت بێ خواســتی خۆیان و 
بەزۆر ســێكس بكــەن، چونكە 
توێژینەوەی زیاتر پێویستن بۆ 
ئــەوەی میكانیزمەكــە بە وردی 

بخاتەڕوو.

چ كاتێك ددان دەكێشرێت؟

پەیوەندیی دڵەڕاوكێ و 
خواردن

هەموو شتێك لەبارەی هۆڕمۆنی ئارەزووی سێكس
Medicine net - رووداو

تێستۆستیرۆن هۆڕمۆنێكی نێرینەیە لەلایەن گونەكانەوە بەرهەمدەهێنرێن. 
ئەم هۆڕمۆنە بەڕێژەیەكی دیاریكراو لە خانمانیشــدا هەیە و رۆڵی هەیە لە 

رێكخستنی ئارەزووی سێكس، توانای زایەندی و سووڕی مانگانە.

سێكس تەمەنی 
نائومێدی دوادەخات

رووداو - هێڵس لاین

گۆڕانــی رەنگــی میــز بــۆ ســوور كۆمەڵێك 
هۆكاری هــەن، هەندێجار هــۆكارەكان بێ زیانن 
و پێویســتیان بە چارەســەر نییە، هەندێجاریش 
دەرخــەری گرفتێكــی تەندروســتیی جددییە كە 
دەبێت ســەردانی پزیشــكی بكەیت و چارەسەر 
وەربگری. ســوورهەڵگەڕانی رەنگی میز هەمیشە 
مانای ئەوە ناگەیەنێت كە خوێنی تێدایە، بەڵكو 
خواردنــی هەندێــك جۆری خــواردن دەبنە هۆی 
سوورهەڵگەڕانی رەنگی میز. دیارترین هۆكارەكانی 

سوورهەڵگەڕانی رەنگی میز بریتین لە:
- خۆراك و دەرمان:

هەندێ جۆری خۆراك هەن كە خواردنیان دەبێتە 
هۆی سووربوونی رەنگی میز، لەوانە چەوەندەر و 
بلاكبێری، هەروەها بەكارهێنانی هەندێك جۆری 
دەرمان وەك دەرمانی )ریفامپیسین( كە دەبێتە 

هۆی گۆڕانی رەنگی میز.
- هەوكردن:

هەوكردن یەكێكە لە هۆكارە ســەرەكییەكانی 
بوونی خوێن لەنێو میزدا، هەوكردنەكەش دەكرێ 
لە گورچیلە، بۆڕییەكانی میز یان میزڵدانەوە بێت، 
هەوكردنیش ئەو كاتە سەرهەڵدەدات كە بەكتریا 
لەرێگــەی میــزەڕۆوە دەگاتــە میزڵــدان و دواتر 

تەشــەنە دەكات بــۆ گورچیلەكان، نیشــانەكانی 
هەوكردنی كۆئەندامی میزەڕۆش بەگشتی بریتین 
لە ئــازار لەكاتی میزكــردن، زوو زوو میزكردن و 

میزی خوێناوی.
- گەورەبوونی پرۆستات:

لەو پیاوانەی تەمەنیان لە سەرووی 45 ساڵە، 
یەكێك لــە هۆكارەكانی دەركەوتنی خوێن لەنێو 
میزدا دەگەڕێتەوە بۆ گەورەبوونی پرۆســتات كە 
رژێنێكە لە نێوان چووك و میزڵدان هەڵكەوتووە، 

كاتێــك رژێنەكە گەورە دەبێت، گوشــار دەخاتە 
ســەر میزەڕۆ، ئەمەش دەبێتــە هۆی هەوكردن و 

بوونی خوێن لەنێو میزدا.
- شێرپەنجە:

میــزی خوێنــاوی بەتایبــەت لەو كەســانەی 
بەتەمەنــن، لەوانەیــە نیشــانەی شــێرپەنجەی 
گورچیلە یان میزڵدان بێت، بەڵام ئەمە هەمیشە 
لــە قۆناغــە پەرەســەندووەكانی شــێرپەنجەكە 

دەردەكەوێت.

هۆكارەكانی سوورهەڵگەڕانی 
رەنگی میز

نەخۆشــخانەكانی شاری وۆهان بەهۆی لێشاوی 
تووشــبووانی ڤایرۆســی كۆرۆنا جمەیان دێ. هەتا 
رۆژی شــەممەی رابردوو، زیاتــر لە 1300 حاڵەتی 
تووشــبوون بــەو ڤایرۆســە تۆماركرابــوون و 41 
كەسیش بەهۆی ڤایرۆسەكەوە مردوون. رێكخراوی 
تەندروستیی جیهانی پێیوایە كۆرۆنا دۆخی ئاوارتەی 
چینە و هێشتا نەگەیشتووەتە ئەو ئاستەی جیهان 

بەدەستییەوە نیگەران بێ.
ساڵی نوێی چین

ڤایرۆســی كۆرۆنــا ڤایرۆســێكی گوازراوەیــە و 
بەرپرســانی تەندروســتیی چیــن ترســی ئەوەیان 
لێنیشــتووە كە لەگەڵ دەســتپێكردنی جەژنەكانی 
ســاڵی نوێی چیــن و گەڕانــەوەی ســەدان ملیۆن 
هاووڵاتیــی چینی بۆ شــار و ناوچەكانــی خۆیان، 
ڤایرۆسەكە خێراتر لە ئێستا بڵاوبێتەوە. جەژنەكانی 
ساڵی نوێی چین لە رۆژی 25ی كانوونی دووەمەوە 

دەستپێدەكەن.
مانگــی رابردوو، یەكــەم حاڵەتــی دەركەوتنی 
ڤایرۆســەكە لە شــاری وۆهان لە پارێزگای هوبەی 
لــە ناوەڕاســتی چین تۆمــار كرا. وۆهــان ناوەندی 
پارێزگاكەیــە و 11 ملیــۆن دانیشــتووی هەیــە. 
كۆمیسیۆنی تەندروســتی نیشتمانیی چین گومان 
دەكات ڤایرۆســەكە یەكەمجار لە بازاڕێكی ئاژەڵانی 
ئەو شــارەوە بڵاوبووبێتەوە كە تێیدا بەشێوەیەكی 
نایاسایی بازرگانی بە ئاژەڵەوە دەكرێ. بەگوێرەی 
راپۆرتە بەراییەكان، ئەمجارە ڤایرۆسەكە لە مار یان 

شەمشەمە كوێرەوە بۆ مرۆڤ گوازراوەتەوە.
حكومەتــی چین بــۆ رێگری لــە بڵاوبوونەوەی 
زیاتری كۆرۆنا، زۆربەی وێستگەكانی شەمەندەفەری 
پارێزگای هوبەی راگرتووە، ئەو شەمەندەفەرانەش 
كــە لە چەند رۆژی رابردوودا هاتوونەتە پارێزگاكە، 
تەنیا گەشــتیاریان دابەزانــدووە و مافی هەڵگرتنی 
خەڵكــی ناوچەكەیــان نەبــووە. هەفتــەی رابردوو 
حكومەتــی چیــن دەرچــوون لــە 10 شــاری ئەو 
پارێزگایــەی قەدەغــە كرد كە نزیكــەی 33 ملیۆن 
دانیشــتوویان هەیە. حكومەتی بەیجینگ بۆنەكانی 
جەژنی سەرساڵیشی ســنووردار كردووە، لەوانەش 
هەڵوەشاندنەوەی كۆمەڵێك فیستیڤاڵ و داخستنی 

گــەورەی  شــوێنی  كــە  پەرســتگا،  ژمارەیــەك 
گەشتیارین.

بەڵام وادیارە چینییەكان ئامادە نین كۆڵ بدەن 
و سوورن لەســەر ئەوەی لەو دۆخەشدا چاویان بە 
خێزانەكانیان بكەوێ. هو لەبارەی ســەردانی خۆی 
بۆ وۆهان بە )رۆیتەرز(ی بەریتانی دەڵێ: "چیمان 
لەدەســت دێ؟ ســاڵی نوێی چینییە و هەر دەبێ 
چاومان بە خێزانەكانمان بكەوێ". سەردانیكارێكی 
دیكەش كە نەیویستووە ناوی ئاشكرا بكرێ، دەڵێ: 
"من ترســم نییە، متمانەم بە حكومەتە و دەبووایە 

ئێستا لەگەڵ خێزانەكەم بم".
گلەیی لە حكومەت

بــە  وۆهــان  نەخۆشــخانەكانی  بەرپرســانی 
میدیاكانیــان راگەیاندووە كە ژمارەی ئەو خەڵكەی 
ســەردانیان دەكــەن زۆر زیاتــرە لــەوەی بتوانــن 

چارەسەری هەموویان بكەن. 
دانیشــتوویەكی تەمەن 70 ساڵی نەخۆشییەكە 
بــە رۆژنامــەی )فاینەنشــڵ تایمــز(ی بەریتانــی 
دەڵــێ، هەفتەیەكە نیشــانەكانی ئەو ڤایرۆســەی 
لێدەركەوتــووە، بەڵام زۆر نەخۆشــخانە دەســتیان 
بــە روویەوە نــاوە، لە یەكێك لە نەخۆشــخانەكان 
پێیانگوتووە كە ســتافی نەخۆشــخانەكە خۆشیان 
تووشی ڤایرۆسەكە بوون. نیشانەكانی ئەو ڤایرۆسە 

تا و هەناسەسواربوون و كۆخەن.
دانیشــتووانی هوبەی لــە كاردانەوەی حكومەت 
بەرامبەر پەتاكە رازی نین. دانیشتوویەكی وۆهان بە 
)رۆیتەرز( دەڵێ: "سەرەتا هیچیان نەكرد و دەتوانم 
بڵێــم هیــچ زانیارییەكیان بە خەڵك نــەدا. وادیارە 
ئیدی درەنگ بووە". لە كاتی بڵاوبوونەوەی ڤایرۆسی 
ســارزیش، حكومەتی بەیجینگ رووبەڕووی رەخنە 
بووەوە. ســارز لە كۆتایــی 2002 دەركەوت، بەڵام 
حكومەتی چین لە شــوباتی 2003 بەشــێوەیەكی 
فەرمی حاڵەتەكەی راگەیاند، ئەو دواكەوتنە وایكرد 

ڤایرۆسەكە بە خێرایی بڵاوببێتەوە.
كۆنیشــانەی  كورتكــراوەی   )Sars( ســارز 
هەوكردنــی توندی كۆئەندامی هەناســەیە كە هەر 

بەهۆی ڤایرۆسی كۆرۆناوە بڵاوببووەوە.
و  ئیســتێرن  نــۆرس  زانكــۆی  لێكۆڵەرانــی 
كۆلێژی ئیمپریالی لەنــدەن مەزندە دەكەن ژمارەی 
حاڵەتەكانــی تووشــبوون 5 بــۆ 10 هێنــدەی ئەو 

ژمارەیە بێ كە ئاشكرا كراون. بەگوێرەی مەزندەكە، 
رێــی تێدەچــێ نزیكەی 4000 كەس تووشــی ئەو 

ڤایرۆسە بووبن.
 

دروستكردنی نەخۆشخانەیەك 
لە یەك هەفتەدا

شــەوی پێنجشــەممەی رابــردوو 30 حەفارە و 
بۆلدۆزەر دەســتیان بە كاركردن لە ناوچەیەك كرد 
كە پێشــتر بۆ بەسەربردنی پشووی فەرمانبەران و 
كرێكاران دروســتكرابوو. حكومەتــی چین بەنیازە 
لە مــاوەی یەك هەفتەدا نەخۆشــخانەیەكی 1000 
تەختی لەو شــوێنە دروست بكات. نەخۆشخانەكە 
ئــەم هەفتەیــە دەكرێتــەوە و هاوشــێوەی ئــەو 
كاتــی  لــە  و  لــە 2003  كــە  نەخۆشــخانەیەیە 

بڵاوبوونەوەی ڤایرۆسی سارز دروستكرا.
لــە ســاڵی 2003، نزیكــەی 7000 كرێــكار لە 
ماوەی یەك هەفتەدا نەخۆشخانەیەكیان دروستكرد. 
ئەو نەخۆشخانەیە لە ماوەی دوو مانگدا یەك لەسەر 
حەوتــی هەموو نەخۆشــخانەكانی ئەو ڤایرۆســەی 

چارەسەر كرد.
تووشبووان لە دەرەوەی چین

لە فڕۆكەخانەی وۆهانەوە گەشــتی ئاسمانی بۆ 
104 شــوێن هــەن، لەو ژمارەیە 29 گەشــتیان بۆ 
دەرەوەی چینــن، لەوانــەش دوبەی، ئیســتەنبوڵ، 
سیدنی، تۆكیۆ، سیئۆل، پاریس، مۆسكۆ، لەندەن 
و نیویۆرك. حاڵەتەكانی تووشبوون بەو ڤایرۆسە لە 
تایلەند، ڤێتنام، ســینگاپور، هۆنگ كۆنگ، ژاپۆن، 

كۆریای باشوور، تایوان و ئەمریكا تۆماركراون.
ئاســمانییەكان  هێڵــە  زۆری  ژمارەیەكــی 
گەشــتەكانی پارێزگای وۆهانیان راگرتووە و هەموو 
فڕۆكەخانەكانــی جیهــان پشــكنینی تایبــەت بۆ 

سەرنشینە چینییەكان دەكەن.
كاریگەری لەسەر 

ئابووریی چین و جیهان
رۆژی هەینــی، بەهاكانــی 300 پێنوێــن لــە 
بۆرســەكانی چین بە رێژەی ٪3 و لە هۆنگ كۆنگ 
بــە رێــژەی ٪1.5 و لە كۆریای باشــوور بە رێژەی 
٪0.9 دابەزین. چاودێرانی ئابووریی نیگەرانن لەوەی 
كاریگەریی كۆرۆنا لەسەر ئابووریی چین ببێتە هۆی 

لاوازبوونــی كاریگەریی رێككەوتنــە بازرگانییەكەی 
چین و ئەمریكا.

ئابوورینــاس و ســەرۆكی  ئێــدوارد پراســاد، 
پێشــووی بەشــی چین لــە ســندوقی نەختینەی 
نێودەوڵەتــی، لەوبارەوە بە )واشــنتن پۆســت(ی 
ئەمریكی دەڵێ: "ئەم كێشەیە لە كاتێكدا روودەدات 
كــە ئابووریی چین هەر خــۆی لەرزۆكە، بەداخەوە 
ئــەوە ئەو دڵخۆشــییەی بازرگانانیــش ناهێڵێ كە 

بەهۆی رێككەوتنە بازرگانییەكەی چین و ئەمریكاوە 
دروست ببوو".

رۆژهەڵاتی ئاســیا زیاتر لە چارەكێكی ئابووری 
جیهان پێكدێنێ و بە ناوەندێكی سەرەكیی ئابووری 
و بازرگانیی جیهان لەقەڵەم دەدرێ. پراساد پێیوایە 
ئەگەر ئەو ڤایرۆســە زیاتر لە ئێســتا بڵاوببێتەوە، 
ئەوە: "كێشــە بۆ گەشت، بازرگانی و گواستنەوەی 
كاڵا دروستدەكات، ئەمە گورزێكی كوشندە دەبێ لە 

ئابووریی جیهان".
كاریگەریــی  بازرگانییــەكان  نیگەرانییــە 
راســتەوخۆیان لەســەر نرخەكانــی نــەوت دەبێ. 
هەفتەی رابردوو نرخی یەك بەرمیل نەوتی برێنت 6٪ 
دابەزی و گەیشتە 62 دۆلار. یەكێك لە هۆكارەكانی 
دابەزینی نرخەكانی نەوت كەمبوونەوەی هاتوچۆیە 
لە چین كە بەهۆی رێوشوێنە نوێیەكانی حكومەتی 

چین لە پارێزگای وۆهان هاتووەتە ئاراوە. 

گومان دەكرێ ڤایرۆسی كۆرۆنا لە مەیدانێــكی 
نایاسایی ئاژەڵانەوە هاتبێ

 پلانەكەی ترەمپ بۆ ئاشتی هەموو ئۆرشەلیم بە خاكی ئیسرائیل دەزانێ 

دۆناڵــد ترەمپ، ســەرۆكی ئەمریــكا، هەفتەی 
رابردوو بانگهێشــتنامەیەكی بۆ بەرپرســانی باڵای 
ئیسرائیل نارد، بۆ ئەوەی ناوەڕاستی ئەم هەفتەیە 
لە واشــنتن باسی پلانی ئاشــتیی نێوان ئیسرائیل 
و فەڵەســتینییەكان و دۆخــی گشــتیی رۆژهەڵاتی 

نێوەڕاست بكەن.
 مایــك پێنــس، جێگــری ســەرۆكی ئەمریــكا 
بانگهێشــتنامەكەی رادەســتی بنیامیــن نتانیاهو، 
سەرۆكوەزیرانی ئیسرائیل كرد و رایگەیاند كە لەسەر 
داوای نتانیاهۆ بانگهێشتنامەیەكیش ئاراستەی بێنی 
گانتــز، ســەركردەی ئۆپۆزیســیۆنی ئیســرائیل و 

ركابەری سەرەكیی نتانیاهۆ كراوە.
پێنــس وێڕای ژمارەیەكی زۆری ســەركردەكانی 
بــۆ یادكردنــەوەی 75ەمیــن ســاڵیادی  جیهــان 

هۆڵۆكۆست سەردانی ئیسرائیلی كردبوو.
ســپی  كۆشــكی  ئیــدارەی  رابــردوو،  ســاڵی 
و  ئیســرائیل  نێــوان  ئاشــتیی  بــۆ  پرۆژەیەكــی 
فەڵەســتینییەكان خســتەڕوو كە تێیدا داوا دەكرێ 
وەبەرهێنانی نێودەوڵەتی لە خاكی فەڵەستین زیاد 
بكــرێ. ترەمــپ رۆژی پێنجشــەممە رایگەیاند كە 
رەنگە پلانەكە پێش هاتنی بەرپرســانی ئیسرائیلی 
ئاشــكرا بكات، جەختی لەوەش كردەوە كە لەگەڵ 
فەڵەستینییەكان لە ماوەی داهاتوودا قسە دەكەن. 
گوتیشی: "دڵنیام یەكەمجار كاردانەوەی نەرێنییان 

دەبێ، بەڵام پلانەكە زۆر باشە بۆ ئەوان".
جارد كۆشــنەر، زاوا و راوێژكاری باڵای ترەمپ، 
ســەركردایەتیی هەوڵەكەی ئەمریكا بۆ چارەسەری 
كێشــەیەك دەكات كە چەندین ئیــدارەی ئەمریكی 
نەیانتوانیــوە چارەســەری بكەن. مانگــی رابردوو، 
ترەمپ لە كۆبوونەوەیەكدا لەگەڵ جووەكانی ئەمریكا 
گوتی: "ئەگەر جارد كۆشــنەر نەتوانێ ئەوە بكات، 
ئەوە هیچكەس ناتوانێ بیكات". پرۆژەكەی ئەمریكا 
بە "رێككەوتنی ســەدە" ناونراوە و پێناچێ چانسی 
سەركەوتنی لە پرۆژەكانی ئیدارەكانی پێشوو زیاتر 

بێ.
كردووەتــەوە  لــەوە  جەختــی  كۆشــنەر 
پلانەكــە كۆمەڵێــك خاڵیشــی تێدایە كــە بە دڵی 
ئیســرائیلییەكان نابــێ، بــەڵام فەڵەســتینییەكان 
پێیانوایــە ئــەو هەنگاوانەی هەتا ئێســتا ئیدارەی 
ئەمریكا هاویشتوونی، ئەوە دەردەخەن كە پلانەكە 
لە قازانجی ئیسرائیلییەكان دەبێ، لەوانەش داننان 
بە ئۆرشــەلیم وەك پایتەختی ئیســرائیل و بڕیاری 

گواســتنەوەی باڵیۆزخانەی ئەمریكا لە تەلەڤیڤەوە 
بۆ ئۆرشەلیم.

لــەدوای ئەو هەنگاوانەوە ئیدارەی فەڵەســتینی 
هەموو پەیوەندییەكی راستەوخۆی لەگەڵ ئیدارەی 
ترەمــپ وەســتاندووە، جەخت لــەوەش دەكەنەوە 
كە پلانەكە هیچ پێشــنیازێكی فەڵەســتینییەكانی 
تێدا نییە. مەحموود ئەلعالوول، جێگری ســەرۆكی 
بزووتنەوەی فەتح لە لێدوانێكدا رایگەیاند: "پلانەكە 
بــە تەواوەتی رەتدەكەینــەوە". ئاماژەی بۆ ئەوەش 
كــرد كــە ئیــدارەی واشــنتن لــە چەنــد هەفتەی 
رابــردوودا چەند جارێك ویســتوویانە پەیوەندییان 
پێوە بكــەن و 10 جار لە رێگەی ئەوروپییەكانەوە 
بانگهێشتنامەیان بۆ ناردوون، بەڵام فەڵەستینییەكان 

هەموویان رەتكردوونەتەوە.
عالــوول گوتــی: "ئــەوان دەیانــەوێ قســە و 
پێشنیازی ئێمەش لە پلانەكەدا هەبێ، بەڵام ترەمپ 
ئــەوە بۆ یارمەتیدانی ئێمە نــاكات، بەڵكو دەیەوێ 
یارمەتی نتانیاهــۆی هاوڕێی بدات". یەكێك لە داوا 
سەرەكییەكانی فەڵەستینییەكان گەڕانەوەی دیوی 
رۆژهەڵاتی ئۆرشــەلیمە بۆ سەر خاكی فەڵەستین، 
ئەو داوایە ناكۆكە لەگەڵ بڕیاری ناساندنی ئۆرشەلیم 
وەك پایتەختی ئیسرائیل كە تێیدا هەموو ئۆرشەلیم 

بە رۆژهەڵاتیشەوە دەدرێ بە ئیسرائیل.

میدیاكانی ئیســرائیل لە چەنــد رۆژی رابردوودا 
لەبــارەی  دزەپێكراویــان  زانیاریــی  كۆمەڵێــك 
رێككەوتنەكەوە بڵاوكردووەتەوە كە تێیاندا هاتووە 
یەكێك لە بڕگەكانی پرۆژەكە دۆڵی ئوردن دەلكێنێ 
بە خاكی ئیسرائیلەوە و لەمەودوا ئەو دۆڵە دەبێتە 
سنووری رۆژهەڵاتی ئیسرائیل لەگەڵ ئوردن، هەموو 

ئەو شوێنی نیشتەجێبوونانەی ئیسرائیل لە كەرتی 
رۆژئاوا دروستیكردوون، بەشێوەیەكی فەرمی دەبن 
بە خاكی ئیســرائیل. پلانەكە هەموو ئۆرشەلیم بە 

خاكی ئیسرائیل دەزانێ.
پلانەكە مەرجــی ئەوەی بۆ فەڵەســتینییەكان 
دانــاوە كــە چەك لە شــاری غــەزە داماڵن، چیدی 

یارمەتی گروپە "تیرۆریستییەكان" نەدەن، ئیسرائیل 
وەك دەوڵەتێكی خاوەن ســەروەری بناســن و دان 
بەوەدا بنێن كە هەموو ئۆرشەلیم پایتەختی دەوڵەتی 
ئیسرائیلە، ئەوەش لای هەموو فەڵەستینییەكان بە 
"هێڵی ســوور" و "جەوهەری زیندوومانەوەی دۆزی 

فەڵەستین" دادەنرێ.
ئیــدارەی پێشــووی ئەمریــكا پشــتگیری لــە 
رێگەچارەی "دوو دەوڵەت" دەكرد كە تێیدا هەوڵ بۆ 
دامەزراندنی دەوڵەتێكی سەربەخۆی فەڵەستینیش 
دەدرێ. ئیــدارەی ترەمپ هەتا ئێســتا بە ئاشــكرا 
باســی لەو رێگەچارەیە نەكردووە، بەڵام ژمارەیەك 
دیپلۆمات كە قســەیان لەگەڵ كۆشنەر كردووە، بە 
)واشنتن پۆســت(ی ئەمریكی دەڵێن لە پلانەكەدا 
بیر لە پێدانی ئۆتۆنۆمیی زیاتر بە فەڵەستینییەكان 
كراوەتەوە، لە پــاڵ ئەوەدا رێگەیەكیش دانراوە كە 
فەڵەستینییەكان لە داهاتوودا بتوانن ببنە خاوەنی 

سەروەریی خۆیان.
نتانیاهــۆ و گانتــز جەختیــان لەســەر ئــەوە 
كردووەتەوە كە پشتگیری لە بڕیاری لكاندنی كەرتی 
رۆژئاوا بۆ سەر خاكی ئیسرائیل دەكەن، بەڵام گانتز 
پێیوایە ئەو هەنــگاوە دەبێ بە هاوئاهەنگی لەگەڵ 

كۆمەڵگای نێودەوڵەتی بنرێ.
لكاندنــی دۆڵی ئــوردن بە خاكی ئیســرائیلەوە 
چاوەڕێی كێشەی گەورەی لێدەكرێ، بە تایبەتیش 
لــە كاتێكــدا ئیســرائیل زیاتــر لە هەمــوو كاتێك 
پێویســتی بەوەیــە پەیوەندییەكی ئاســایی لەگەڵ 
وڵاتانــی عەرەبی هەبێ بــۆ كۆنترۆڵكردنی نفووزی 

ئێران لە ناوچەكە.
كۆبوونەوەكــەی رۆژی سێشــەممە لــە كاتێكی 
هەســتیاردایە بــۆ نتانیاهۆ و ئیســرائیلییەكانیش. 
لــە یەك ســاڵی رابــردوودا، ئیســرائیلییەكان دوو 
هەڵبژاردنی گشــتییان كردووە، بــێ ئەوەی بتوانن 
حكومەت پێكبهێنن، بڕیارە هەڵبژاردنی سێیەمیان 

لە مانگی ئاداری ئەمساڵ بەڕێوەبچێ.
ســەرەتای ئــەم مانگــە، نتانیاهــۆ داوای كــرد 
پەرلەمانی وڵاتەكەی پارێزبەندی یاسایی بداتێ، بۆ 
ئەوەی لە كەیسەكانی بەرتیل و خراپ بەكارهێنانی 
دەســەڵاتدا دادگایــی نەكــرێ. بڕیارە ئــەو رۆژەی 
نتانیاهــۆ و گانتــز لەگــەڵ ترەمــپ كۆدەبنــەوە، 
پەرلەمانی ئیسرائیلیش پرسی پارێزبەندی یاسایی 
نتانیاهۆ تاوتوێ بكات. رەخنەگرانی سەرۆكوەزیرانی 
ئیسرائیل پێیانوایە نتانیاهۆ كۆبوونەوەی سێشەممە 
بەكاردەهێنــێ، بۆ گۆڕینی ســەرنجی رای گشــتی 

لەسەر دۆسیە نێوخۆییەكانی ئیسرائیل.

ترەمپ "رێككەوتنی سەدە"ی ئیسرائیل و 
فەلەستین بە زاواكەی دەسپێرێ

هەتا ئێســتا دیــار نییە ڤایرۆســی كۆرۆنا 
لــە داهاتــوودا هەتا كوێ دەچــێ و كاریگەری 
لەســەر كۆی ئابووریی جیهان چی دەبێ، بەڵام 
ئەزموونــی پێشــوو پیشــانی داوە بازرگانانی 
نەوت بە نیگەرانییەوە مامەڵە لەگەڵ دۆخێكی 
وەك ئــەوەی ئێســتای چین دەكــەن، ئەوەش 
ئۆتۆماتیكی كاریگەری لەسەر نرخەكانی نەوت 

دەبێ.

چین جیهانی خستووەتە حاڵەتی ئامادەباشی

رووداو - هەولێر

خاوەنــی  بــووە  لوبنــان  رابــردوو،  هەفتــەی 
حكومەتێكــی نوێ كە بەشــێوەیەكی ســەرەكی لە 
ژێــر هەژموونــی حیزبوڵــا و هاوپەیمانەكانیدایە. 
خۆپیشــاندەران گومانیان هەیە لــەوەی حكومەتی 
نــوێ بتوانێ چاكســازیی بنەڕەتی لە سیســتەمی 
ئابووری و ئیداریی وڵاتەكەیاندا بكات. شارەزایانیش 
پێیانوایــە باڵادەســتیی حیزبوڵــا لــە حكومەتــە 
نوێیەكــەدا دەبێتــە هۆی دووركەوتنــەوەی وڵاتانی 

رۆژئاوایی و وڵاتانی كەنداو لە لوبنان.
حەســان دیاب، ســەرۆكوەزیرانی نوێی لوبنان، 
لــە كاتێكدا كابینــەی حكومەتەكــەی رادەگەیەنێ 

كــە لوبنان ماوەی ســێ مانگە بــێ حكومەتە و بە 
كــردەوە بەرەو داڕووخانی ئابووری دەچێ. ســەعد 
حەریری، ســەرۆكوەزیرانی پێشووی لوبنان، رۆژی 
21ی تشــرینی یەكەمــی ســاڵی رابردوو دەســتی 
لەكاركێشاوە، دوای ئەوەی خۆپیشاندەران نەك هەر 
داوای دەستلەكاركێشانەوەی حكومەتەكەی ئەویان 
دەكرد، بەڵكو جەختیان لەســەر هەڵوەشاندنەوەی 
ئەو بنەما تایفییە دەكرد كە سیســتەمی سیاســیی 

لوبنانی لەسەر دامەزراوە.
دیاب كە مامۆســتای زانكۆی ئەمریكیی بەیروتە 
و ناوبانگێكی ئەوتۆی سیاسیی نییە، لە پەیامێكی 
تەلەڤزیۆنیــدا بەڵێنــی دا كــە "ئەمــە حكومەتێكە 
نوێنەرایەتــی داخوازیــی خۆپیشــاندەران دەكات". 

یەكێك لــە داوا ســەرەكییەكانی خۆپیشــاندەرانی 
لوبنــان لــە ســێ مانگــی رابــردوودا ئــەوە بــووە 
كــە  بكــرێ  تەكنۆكــرات دروســت  حكومەتێكــی 
ئەندامەكانی نوێنەرایەتیی نوخبەی سیاسیی لوبنان 

نەكەن.
بــەڵام لیســتی وەزیرانــی كابینــە نوێیەكــەی 
دەریدخــات  هــەر  نــەك  بەیــروت  حكومەتــی 
كاربەدەســتانی داهاتووی لوبنانیش هەر ســێبەری 
نوخبــە سیاســییەكەی ئێســتای لوبنانــن، بەڵكو 
هەژموونی حیزبوڵڵا و پشتگوێخســتنی سوننەكانی 
نزیــك لە ئەمریكا و رۆژئاوا لــە حكومەتی لوبنان، 
مەترسیی ئەوەشــی دروســتكردووە كە حكومەتی 
داهاتووی لوبنان هەر لە ســەرەتاوە شكستبهێنێ و 

نەتوانێ چاكسازییە ئابوورییەكان جێبەجێ بكات.
لوبنانــدا  مێــژووی  لــە  یەكەمجــارە  ئــەوە 
هاوپەیمانییەكــی ســەر بــە حیزبوڵــا بــە تەنیا 
نوێیەكــەدا  كابینــە  لــە  پێكبهێنــێ.  حكومــەت 
حیزبوڵڵا تەنیــا دوو وەزارەتی بەركەوتووە، بەڵام 
هاوپەیمانە مەســیحی و شــیعەكان كورسییەكانی 
دیكەی دەســەڵاتیان پڕكردووەتەوە. جیا لەمە لە 
15 ســاڵی رابردوودا و دوای كشــانەوەی ســوپای 
ســووریا لــە لوبنان، ئــەوە یەكەمجــارە ئەو وڵاتە 
خــاوەن حكومەتێك بێ كە لوبنانییــەكان خۆیان 
بــە حكومەتــی "تاكڕەنــگ" نــاوی دەبــەن، واتە 
حكومەتێك كە هەر یەك لایەن تێیدا دەســەڵاتدار 

بێ.
گرەوی حیزبوڵڵا

ئابوورییــەك  لوبنــان  داهاتــووی  حكومەتــی 
وەردەگــرێ كــە نزیكەی 90 ملیــار دۆلاری قەرزە، 
ئــەوەش دەكاتــە ٪150ی قەبــارەی ئابووریی ئەو 
وڵاتــە. جیا لەمە لە چوار مانگــی رابردوودا بەهای 
لیرەی لوبنانی ٪30 دابەزیوە. چارەســەركردن یان 
كۆنترۆڵكردنــی ئەو دۆخە ئابوورییە پێویســتی بە 
جێبەجێكردنی پرۆگرامەكەی ســندوقی نەختینەی 
نێودەوڵەتییە، ئەویش هەم گوشــار لەسەر خەڵكی 
ئاسایی دروستدەكات و هەم پێویستی بە 5 بۆ 20 

ملیار دۆلار سەرمایەی دەرەكییە. 
پرســیاری سەرەكی ئەوەیە بۆچی حیزبوڵڵا لەو 
قۆناغەی ئێســتا ســەركردایەتی هەوڵی پێكهێنانی 
حكومەتــی لوبنانی گرتووەتە ئەســتۆ، لە كاتێكدا 
بەیروت بە قەیرانێكــی دارایی بێوێنەدا تێدەپەڕێ، 
درزە سیاسییەكان گەیشتوونەتە ئاستێك چاوەڕێی 
هەڵوەشــانەوەی كۆی سیســتەمی سیاســی وڵاتی 
لێدەكــرێ و خۆپیشــاندانەكانیش لــە دوو هەفتەی 

رابردوودا روخسارێكی توندوتیژیان وەرگرتووە.
سیاســەتی  پرۆفیســۆری  مەقســەد،  فیــراس 

نێودەوڵەتی لە زانكۆی جۆرج واشــنتنی ئەمریكی، 
لە وتارێكدا لە گۆڤاری )فۆرین پۆڵسی(ی ئەمریكی 
دەڵێت: "لەڕووی مێژووییەوە، حیزبوڵڵا پێی باشتر 
بــووە بــاری حوكمڕانی وڵاتێــك نەگرێتە ئەســتۆ 
كــە تێیــدا سیاســەتێكی تایفی پەیــڕەو دەكرێ و 
لەبــەر نابەرپرســیارێتییەكەی نــاوی دەركردووە"، 
بەڵكــو لە جیاتی ئــەوە هەوڵەكانی خۆی لەســەر 
ئەودیو ســنوورەكانی لوبنــان چڕكردووەتەوە، واتە 
بەرەنگاربوونەوەی ئیسرائیل و دوژمنەكانی دیكەی 

ئێران لە ناوچەكەدا.
پێكهێنانی حكومەتی نوێی لوبنان لە كاتێكدایە 
كە ململانێكانی نێوان ئەمریكا و ئێران گەیشتوونەتە 
ئەوپــەڕی، بــە تایبەتــی دوای كوژرانــی قاســم 
ســولەیمانی، فەرماندەی ســوپای قودس. حەسەن 
نەسروڵڵا، ئەمینداری گشــتیی حیزبوڵڵا، لە چەند 
هەفتــەی رابــردوودا جەختی لەســەر سیاســەتێك 
كردووەتەوە كە ســەركردەكانی ئێران بە سیاسەتی 
داهاتــووی خۆیــان لــە ناوچەكــەی دەزانــن، واتە 

دەركردنی ئەمریكا لە ناوچەكە.
بیلال سەعب، شارەزای رۆژهەڵاتی نێوەڕاست لە 
پەیمانگەی رۆژهەڵاتی نێوەڕاســت، پێیوایە یەكێك 
لە وەڵامەكان بــۆ هۆكاری ئەو هەنگاوەی حیزبوڵڵا 
ئەوەیە ئەو گروپە هاوشان لەگەڵ تاران و دیمەشق 
دەیەوێ بەرەنــگاری نەیارەكانی ببێتەوە، لەوانەش 
ئەمریــكا. بۆ ئــەو ئامانجــەش حیزبوڵــا دەیەوێ 
بەرەكەیــان: "نەك هەر حكومەتی بەغدای كۆنتڕۆڵ 
كردبــێ، بەڵكــو لە بەیروتیش كۆنترۆڵــی تەواویان 

بەدەستەوە بێ".
بــەڵام چارەســەری دۆخــی ئێســتای لوبنــان 
پێویســتی بــە پشــتگیریی دارایــی دەرەكییە، بە 
تایبەتیش لە وڵاتانی رۆژئاوا و كەنداوەوە. هەفتەی 
رابــردوو مایك پۆمپیۆ، وەزیــری دەرەوەی ئەمریكا 
ســەبارەت بــە ئەگــەری بڕینــی هاریكارییەكانــی 
ئەمریــكا لە لوبنان رایگەیانــد: "جارێ نازانم. ئێمە 

ئامادەین هاوكاری پێشكەش بكەین، بەڵام تەنیا بە 
حكومەتێك كە پابەندە بە چاكسازییەوە".

بەرپرسانی ئەمریكی لە كۆبوونەوە داخراوەكانیاندا 
ســوورن لەســەر ئــەوەی هاریكارییەكانیــان بــۆ 
حكومەتی نوێی لوبنان كەمبكەنەوە. ساڵی رابردوو 
كە حكومەتێكی نزیك لە ئەمریكاش لەســەر حوكم 
بوو، ئەمریكا 200 ملیۆن دۆلار لە هاریكاریی دارایی 
و ســەربازیی لوبنانی بڕی، ئەوەش وەك گوشارێك 
بۆ ئەوەی حكومەتی بەیروت ســنوورێك بۆ نفووزی 

حیزبوڵڵا دابنێ.
لێكۆڵەرەكەی پەیمانگەی رۆژهەڵاتی نێوەڕاست 
بە دووری دەزانێ وڵاتانی كەنداو بە هانای لوبنانەوە 
بێن، لە كاتێكدا ســعودیە هاوپەیمانەكەی خۆی كە 
ســەعد حەریری بوو، لەســەر كورســیی دەسەڵات 
نابینــێ، ئیمارات و كوەیتیش لــەڕووی مێژووییەوە 
قســەیەكی ئەوتۆیان لەســەر دۆخی لوبنان نییە و 
عوممــان و بەحرەینیــش نە پــارەی ئەوەیان هەیە 
یارمەتــی حكومەتــی لوبنان بدەن و نــە دەیانەوێ 
خۆیــان تێكەڵ بــەو تەنگژە سیاســی و ئابوورییە 

بكەن. 
قەتــەر تاكە بــژارەی بەردەســتی لوبنانییەكانە 
لــە كەنداو، لەبــەر ئەوەی هــەم پارەیەكــی زۆری 
باشــی  پەیوەندییەكــی  هــەم  و  لەبەردەســتە 
لەگــەڵ تاران و واشــنتن هەیە، بــەڵام یارمەتیدانی 
حكومەتێكی نزیك لە حیزبوڵڵا لەو قۆناغەی ئێستا 
ئەگەر تووڕەیی ئەمریكییەكانی لێنەكەوێتەوە، ئەوە 
گرژیــی نوێ لــە پەیوەندییەكانی قەتــەر و وڵاتانی 
دیكەی كەنداودا دروســتدەكات. لە كاتێكدا دەوحە 
ژێربەژێــر دەســتی بــە هەوڵــی ئاســاییكردنەوەی 

پەیوەندییەكانی لەگەڵ ریاز كردووە. 
پێــش  دەبــێ  "حیزبوڵــا  پێیوایــە  ســەعب 
پێكهێنانــی كابینەی نوێ زانیبێتــی كە رێگایەكی 
یەكجار ســەختی لەبەرە، ئەگــەر نەڵێین رێگایەكی 
مەحاڵ"، بەڵام رەنگە چاوی لە گرتنەدەستی كەرتی 
ئەمنی بێ بۆ ئەوەی رێگە لە هەڕەشــەكانی ســەر 
سەركردەكانی بگرێ، رەنگە بیەوێ پیشانی خەڵكی 
بــدات كە ئــەو حكومەتەی خۆی بــە "تەكنۆكرات" 
دەزانێ و چارەســەری كێشەكان ناكات و لەوانەشە 
ئەوە هەنگاوێك بێ بۆ بەرەنگاربوونەوەی واشــنتن 

لە ناوچەكەدا.
گرەوەكەی حیزبوڵڵا بۆ پێكهێنانی حكومەت لە 
كاتێكدایە كە خۆپیشاندەران وازیان لە ناڕەزایەتیی 
ئاشتیانە هێناوە و دروشمی "ئاشتیپارێز نین. ئەمە 
شۆڕشە و گۆڕانی نییە" دەڵێنەوە. لە چەند هەفتەی 
رابردوودا ســەدان خۆپیشاندەر بریندار بوونە. مەها 
یەحیــا، لە ناوەنــدی كارنیگی، جەخــت دەكاتەوە 
لــەوەی "لوبنان بــەرەو هەڵدێری پشــێوی دەچێ. 
درەنگ یان زوو دەكرێ بارودۆخی لوبنان بە خێرایی 

لەدەست دەربچێ".

  سەرەڕای پێكهێنانی حكومەتی نوێ، بەڵام خۆپیشاندەرانی لوبنان هەر لەسەر شەقامن

ئیدارەی كۆشــكی ســپی بەنیازە تەنیا گوشارە 
ئابوورییەكان وەك چەكێك لەدژی ئێران بەكاربهێنێ، 
بــەڵام بــە جۆرێك كە ناوچەكە تووشــی گرژییەكی 
ســەربازیی دیكە نەكاتەوە، لە كاتێكدا هەردوو وڵات 
بــۆ مــاوەی دوو هەفتە لەســەر لێــواری جەنگێكی 

رووبەڕووی ناوچەیی بوون.
بەرپرسانی ئاسایشی نیشتمانیی ئەمریكا پێیانوایە 
دەســەڵاتی ناوچەیی تاران بەهۆی رووداوەكانی دوو 
هەفتەی یەكەمی ئەمســاڵ لاواز بــووە، لە كاتێكدا 
دوای خســتنەخوارەوەی فڕۆكــە ئۆكراینییەكــەش 
پێگــەی حكومەت لە ناوخۆدا لــەرزەی تێكەوتووە، 
ئــەوەش وایكــردووە ئێــران و هاوپەیمانەكانــی لە 
ناوچەكەدا خۆیان لە شەڕی رووبەڕوو لەگەڵ ئەمریكا 

دووربگرن.
بەگوێــرەی راپۆرتێكی رۆژنامەی )وۆڵ ســتریت 
جورناڵ(ی ئەمریكی، بەرپرسانی باڵای واشنتن هانی 
دۆناڵد ترەمپ، سەرۆكی ئەمریكا دەدەن لە گوشارە 
ئابوورییەكانی بۆ سەر ئێران بەردەوام بێ و چاوەڕێی 
ئەوروپییەكانیش بكات كە بەهۆی پێشێلكارییەكانی 
رێككەوتنــە ئەتۆمییەكــە، ســزا ئەتۆمییەكانیــان 

بگەڕێننەوە سەر ئێران.
ســولەیمانی،  قاســم  ئەمســاڵ،  ســەرەتای 
فەرمانــدەی هێزەكانــی قودس لە هێرشــی فڕۆكە 
بێفڕۆكەوانەكانــی ئەمریكادا كــوژرا. پێش كوژرانی 
ســولەیمانی، دوو بۆچوونــی جیــاواز لەبــارەی ئەو 
هەنگاوەوە هەبوو. بەرپرســانی ئــاگادار بە رۆژنامە 
ئەمریكییەكەیــان راگەیانــدووە كــە ئەوانەی لەگەڵ 
پلانــی كوشــتنەكە بــوون پێیانوایــە بەردەوامیــی 
گوشــارە ئابوورییەكان حكومەتی تاران لاواز دەكات 
و تەنانەت لە داهاتوویەكی نزیكدا رووخانی رژێمیشی 

لێدەكەوێتەوە.
ترەمپ لە چەندین بۆنەدا رایگەیاندووە "گۆڕینی 
رژێــم"ی ئێرانــی نــاوێ، بەڵكــو تەنیــا دەیــەوێ 
رێككەوتنێكــی نــوێ لەگەڵ ئێرانییــەكان بكات كە 
جگە لە بەرنامە ئەتۆمییەكەی، بەرنامەی مووشەكیی 
باڵســتیكی ئەو وڵاتە و چالاكییەكانی میلیشیاكانی 
نزیك لە تارانیش بگرێتە خۆی. ئێران دانوســتاندن 

لەسەر رێككەوتنێكی نوێی رەتكردووەتەوە.
پێنــج رۆژ دوای كوژرانی ســولەیمانی، ئێران بە 
مووشەكی باڵستیكی هێرشی كردە سەر بنكەی عەین 
ئەلئەسەد لە ئەنبار و بنكەیەكی دیكەی ئەمریكی لە 
هەرێمی كوردستان، هەرچەند لە دوای ئەو هێرشانە 
دۆخەكە ئارام بووەتەوە، بەڵام ئەمریكا بۆ یەكەمجار 
بەشێوەی راســتەوخۆ هەستی بە مەترسیی توانای 
مووشــەكیی ئێران كرد. ئێران پێشــتر بە مووشەك 
هێرشــی كردبووە سەر بنكە نەوتییەكانی ئارامكۆی 

سعودی.
لــە دوای ئەو هێرشــە مووشــەكییانە و بەهۆی 
تاقیكردنەوەی مووشــەكی دووربڕ لەلایەن رووســیا 
و چین، ئیدارەی واشــنتن بڕیــاری داوە پلانێك بۆ 
بەهێزكردنی سیستەمی بەرگریی مووشەكیی دابنێ. 

بەگوێــرەی راپۆرتێكی گۆڤاری )فۆرین پۆڵســی(ی 
ئەمریكی، بەشێك لە پلانەكە بەهێزكردنی سیستەمی 
چاودێــری و ســەتەلایت و فڕۆكــەی بێفڕۆكەوانــی 
سیخوڕی دەگرێتەوە. كاربەدەستانی ئەمریكی دەڵێن 
ئــەو پلانــە ماوەیەكــی زۆری دەوێ هەتا جێبەجێ 

بكرێ.
هەندێك لە بەرپرســانی كۆشــكی سپی كە دژی 
كوشــتنی ســولەیمانی بوون، پێیانوایــە گفتوگۆی 
راســتەوخۆ و ناڕاســتەوخۆ لەگەڵ ئێران باشــترین 
رێگەیە بۆ ئەوەی رێگە لە ســەرهەڵدانی جەنگێكی 
ناوچەیی بگیرێ. بەپێی راپۆرتەكەی )جورناڵ( ئەو 
بەرپرســانە كەمینەن. پێشتریش ترەمپ ئامادەگی 
پیشانداوە بۆ ئەوەی راستەوخۆ لەگەڵ ئێرانییەكان 
دابنیشێ، بەڵام بەرپرسانی تاران جەخت دەكەنەوە 

لەوەی هیچ دانیشتنێك روونادات، ئەگەر ئەمریكا سزا 
ئابوورییەكان سووك نەكات.

بەرپرسانی ئەمریكی پێیانوایە ئێران هیچ پلانێكی 
هەنووكەیی نییە بۆ ئەوەی هێرش بكاتە سەر سەرباز 
و دیپلۆماتــە ئەمریكییــەكان. بەرپرســێكی بــاڵای 
كۆشكی سپی لەوبارەوە دەڵێ: "لەوە دەچێ هەموو 
لایەنێك هێور بووبنەوە. ئێســتا پرسیارەكە ئەوەیە 
چیمان پێدەكرێ بۆ ئەوەی ئەجێندای سەرۆك بەرەو 

پێش بەرین".
كوژرانی سولەیمانی هەموو رۆژهەڵاتی نێوەڕاستی 
خســتە حاڵەتی ئامادەباشییەوە، لە كاتێكدا زۆر لە 
وڵاتانی ناوچەكــە چاوەڕێیان دەكرد ئێران لەســەر 
خاكی وڵاتەكەی ئەوان تۆڵە لە ئەمریكا بكاتەوە یان 
ئاگری شەڕەكە هەر چۆنێك بێ ئەوانیش تێوەبگلێنێ. 

وڵاتانــی كەنداو لە دوو هەفتەی یەكەمی ئەمســاڵدا 
هەوڵیــان داوە ئیدارەی ترەمــپ رازی بكەن بەوەی 
دۆخەكە ئارام بكاتەوە، لە كاتێكدا ئیسرائیلییەكان 
جەختیان لەوە كردووەتەوە كە ئەمریكا دەبێ درێژە 

بە كوتانی میلیشیاكانی نزیك لە ئێران بدات.
كاربەدەســتانی ئەمریكــی دەڵێن شــێخ تەمیم 
بــن حەمەد ئــال ســانی، ئەمیری قەتــەر لە كاتی 
سەرهەڵدانی قەیرانەكەوە دوو جار بە تەلەفۆن لەگەڵ 
ترەمپ قســەی كردووە. ئەمیری قەتەر پێشــنیازی 
ئەوەی كردووە وڵاتەكەی ببێتە نێوەندگیر لە نێوان 
تاران و واشــنتن، بــەو هیوایەی ناوچەكە لە جەنگ 
دووربخاتــەوە. شــێخ تەمیــم بن حەمەد لــە رۆژی 
12ی كانوونی دووەمی ئەمساڵ سەردانی تارانیشی 
كردبوو، لەو سەردانەشدا هەمان پێشنیازی بە لایەنی 

ئێرانیش كردبوو.
قەتەر میوانداریی گەورەترین بنكەی ســەربازیی 
ئەمریكا لە رۆژهەڵاتی نێوەڕاست دەكات، بۆیە ترسی 
ئەوەی هەیە لە حاڵەتی روودانی جەنگ، ببێتە یەكەم 

ئامانجی هێرشی مووشەكیی ئێران.
پێشــتر فەرەنســا، ژاپۆن، عومان و پاكســتان 
هەوڵیان دابوو لە نێوان تاران و واشنتندا رۆڵی كەناڵی 
دیپلۆماسی ببینن، هیچكام لەو هەوڵانە سەركەوتوو 

نەبوون. كاربەدەســتانی ئەمریكــی گومانیان هەیە 
لــەوەی هەوڵەكانی ئەمیرە قەتەرییەكە بەرهەمێكی 

زیاتر لە هەوڵەكانی وڵاتانی دیكەی هەبێ.
بەرپرسێكی ئەمریكی دەڵێ: "قەتەر زۆر بە جدی 
و لە ئاســتێكی باڵادا هەوڵــدەدات، بێ ئەوەی هیچ 
لایەنێك داوای لێكردبێ". كۆشكی سپی تەنیا یەكێك 
لە پەیوەندییە تەلەفۆنییەكانی نێوان ئەمیری قەتەر 

و ترەمپی ئاشكرا كردبوو. 
دوای كوژرانی ســولەیمانی، حكومەتی سعودیە 
خالــد بن ســەلمان، بــرای شــازادەی جێنشــین و 
جێگــری وەزیــری بەرگریی ســعودیەی راســپاردە 
واشــنتن بۆ ئــەوەی داوا لە ترەمــپ بكات خۆی لە 
جەنگێكی ناوچەیی بپارێزێ. ریاز نیگەرانی ئەوەیە 
حووسییەكان لەسەر داوای ئێران دامەزراوە نەوتی و 
ئابوورییەكانی ریاز بكەنە ئامانج، نیگەرانی ئەوەشن 
بەهۆی ئاڵۆزییەكانــی ناوچەكەوە، هەوڵەكانی یەك 
ساڵی رابردوویان بۆ رێككەوتن لەگەڵ حووسییەكان 

شكستبهێنێ.
قاســم ســولەیمانی كــە رۆڵــی ســەرەكی لــە 
كۆكردنــەوەی میلیشــیا شــیعەكان لەژێــر چەتری 
حەشــدی شــەعبیدا هەبووە، لە نزیك فڕۆكەخانەی 
نێودەوڵەتیی بەغدا كوژرا. كاردانەوەی ئێران بەرامبەر 
كوژرانی سولەیمانیش هەر لەسەر خاكی عێراق بوو. 
لە ماوەی سێ هەفتەی رابردوودا دەركردنی هێزەكانی 
ئەمریــكا لە عێراق مژاری گەرمی شــەقامی عێراقە. 
رۆژی هەینیی رابردوو، سەدان هەزار خۆپیشاندەر لە 

بەغدا داوای دەرچوونی هێزەكانی ئەمریكایان كرد.
ئەمریــكا عێراقییەكانی ئــاگادار كردووەتەوە كە 
بە نیازی كشــانەوە نین، بەڵام ئامانجی هێزەكانیان 
لــە عێراق ســنووردار دەكەن. بەشــێك لــە هەوڵە 
دیپلۆماســیەكانی ئەم دواییە بۆ ئەوەیە عێراق لەوە 

زیاتر نەبێتە گۆڕەپانی ململانێی تاران و واشنتن.
دیپلۆماتێكــی قەتــەری لەوبارەیــەوە بــە )وۆڵ 
ســتریت جورنــاڵ( دەڵــێ: "ئێمــە جەخــت لــەوە 
دەكەینەوە كە عێراق نەبێتە ساحەیەك بۆ ململانێی 
ناوچەیــی و نێودەوڵەتــی، هــۆكاری ئــەوەش بــۆ 
پێگــەی جیۆپۆلیتیكی قەتەر دەگەڕێتــەوە. لایەنە 
پەیوەندیــدارەكان هیوایەكی زۆریــان بەوەیە هەوڵە 

دیپلۆماسییەكانی قەتەر بەرهەمیان هەبێ".

قەتەر.. میرنشینێكی بچووك لە نێوبژیوانیی 
دوو زەبەلاحدا باڵادەستیی حیزبوڵڵا لە حكومەتی 

نوێدا لوبنان بەرەو گۆشەگیری دەبات
دەمانەوێ عێراق 

نەبێتە گۆڕەپانی 
ململانێیەكی 

ناوچەیی و 
نێودەوڵەتی

دیپلۆماتكارێكی قەتەری

حكومەتە یەكڕەنگەكەی لوبنان سەردەكەوێ؟

وەزیری دەرەوەی عێراق و هاوتا قەتەرییەکەی

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

پێشــووتری  خولەكانــی  لــە  هەرچەنــدە 
ســەرۆكایەتی ئەمریكا و سەرۆكایەتی هەرێمی 
كوردســتاندا چەنــد جارێــك دیــداری لوتكــە 
هەبووە، هەڵە نەبم پێنج بۆ شەش جار بارزانی 
لە كۆشكی سپی لە ســەردەمی سەرۆكایەتیی 
)بــوش و ئۆبامــا( وەك ســەرۆكی دەوڵەتێك 
پێشوازی لێكرا كە هەر دیدارە و بۆ هەلومەرج و 
قۆناغی ئەوكاتی پەیوەندیی دیبلۆماسی كوردی 
و باڵاكردنی كوردستان، بایەخ و گرنگیی خۆی 
هەبــووە، بەڵام دیداری ئەمجــارەی )ترەمپ و 
نێچیرڤان بارزانی( كوردستان دەباتە قۆناغێكی 

ترەوە.
ئــەوەی ئــەم دیــداری لوتكەیــەی نێــوان 
ئەمریكا و كوردســتان لە دیدارەكانی پێشووتر 
جیادەكاتــەوە، تەنیــا هــەر ئــەوە نییــە كــە 
پرۆتۆكۆلی كۆشــكی ســپی شانبەشانی ئاڵای 
ئەمریــكا ئاڵای كوردســتانیان داناوە، هەروەها 
بــە تەنیا ئــەوەش نییە كە لــە بڵاوكردنەوەی 

هەواڵی دیدارەكەدا راگەیێندراوی كۆشكی سپی 
لــە ناوهێنانی ســەرۆكی هەرێمی كوردســتاندا 
وەك  و  لابــردووە  هەرێمیــان  دەســتەواژەی 
ســەرۆكی كوردســتان ناویان بــردووە. ئەوانە 
ئامــاژەی گرنگن و پێویســتە كورد بیانكات بە 
سەرمایەی زیاتر بردنەپێشەوەی دۆزە رەواكەی، 
بــەڵام دووریش نییــە ئەوانە كارتی گوشــاری 
ئەمریــكا بن بەرانبەر بە عێــراق، بەتایبەتیش 
كە ماڵپەڕی یوتیوبی كۆشــكی ســپی هەواڵی 
كۆبوونەوەی نێوان ترەمپ و بەرهەم ساڵحی بە 
كۆبوونەوەی نێوان ترەمپ و ســەرۆك كۆماری 
ئیسلامیی ئێران بڵاوكردەوە. ناكرێت ئەوە وەك 
هەڵەی تایپ تەماشــا بكرێت. دەشێ ئەوانەش 
بەشــێك بــن لــە شــێوازی تــازەی ململانێ و 
كارتەكانــی ئەمریكا. بۆیــە ئەگەر بایەخی ئەو 
دیدارە تەنیا لەوانەدا كورت بكرێنەوە، ئەگەری 
زۆرە هەموو ئەوانە وەك كارتێك بەكاربرابن. 

بایەخــی دیدارەكــەی بارزانــی و ترەمــپ 

پەیوەندی بە هەلومەرجی ئێســتای ناوچەكە و 
رەوشــی كوردەوە هەیە لە ئاستی هەرێمایەتی 
و بەتایبەتیش لە عێراق. كورد لە ســێ ساڵی 
رابــردوودا لەبــەردەم هەڕەشــە و موئامەرەی 
گــەورەی هەرێمایەتــی و نێودەوڵەتیــدا بــوو. 
داگیركردنی كەركووك و عەفرین، پەلامارەكانی 
توركیا بۆ سەر رۆژئاوا، كشانەوە و جێهێشتنی 
كورد لە ئیدارەی خۆبەڕێوەبەرێتی كانتۆنەكان، 
هەڕەشەكانی تاران بۆ سەر هەولێر، هەڕەشەی 
توركیا بۆ شــەنگال و بۆ قەندیل. گوشارەكانی 
بەغدا بۆ گۆشــەگیركردنی هەرێمی كوردستان 
و ترســی گۆڕینــی دەســتوور و نەهێشــتنی 
پلانــی  و  مەترســی  فیدراڵــی،  سیســتەمی 
هاوبەشــی هەرێمایەتی )عێراق ئێران توركیا( 
بۆ پەلاماردانی پەكەكە. ئەمانە و زۆر مەترسی 
تریش وەك پێشهاتێكی چاوەڕوانكراوی حەتمی 
لەبــەردەم نەتەوەی كورد بوون كە لە ئایندەی 

نزیكدا رووبدەن. 
بــەڵام كشــانەوەی ئەمریــكا لــە رۆژئاوای 
كوردســتان و لێدوانە یەك لــەدوای یەكەكانی 
ترەمپ بە ئاماژەی پشتكردنە هاوپەیمانەكانی 
لــە رۆژهەڵاتــی ناوەڕاســت و رەخنەگرتن لەو 
سیاســەتانەی رابــردووی ئەمریكا لــە ناردنی 
ناوچەكــە،  وڵاتانــی  لــە  ئامادەگــی  و  هێــز 
هەروەهــا هاتنــە نــاوەوەی زیاتــری رووســیا 
كەنــداو،  لــە  نزیكبوونــەوەی  بەتایبەتیــش 
لێكەوتەكانــی لەناوخــۆی ئەمریــكا بەجۆرێك 
بوون، ئەمریكای خستە بەردەم بژارەی گۆڕینی 
ئاراســتەی ململانێكانی لەگەڵ ئێران. بەمەش 
هاوكێشەكانی ناوچەكە بەگشتی و بەتایبەتیش 
لە عێراق گۆڕانكاریی گەورەیان بەسەردا دێت. 
دەرفــەت و هەلــی تازە دەخاتە بــەردەم كورد 

كــە كوردســتان لــە مەترســی دووربخاتەوە و 
بیخاتەوە ســەر رێی هەســتانەوە. ئەم دیدارە 
دەكرێت ببێتە دەســتپێكی ئەو هەستانەوەیە. 
بەتایبــەت كــە سیاســەتەكانی ترەمــپ وەك 
بڕیاربەدەســتێك پابەند نەبووە بە ســتراتیژی 
وڵاتەكەیەوە، مەترسی ئەوە هەبوو كە جۆرێك 
لــە بەرژەوەنــدی لەگــەلأ وڵاتانی تــەرەف لە 
كێشــەی كورد، وابكەوێتەوە كە ئەمریكا زیاتر 
دووربخاتــەوە و كورد وەك نێچیرێك لەبەردەم 
نەیارەكانــی جێبهێڵێت. بۆیــە نزیكبوونەوە لە 
خودی ترەمــپ بەتەنیا بە ئەندازەی نزیكبوون 

لە ستراتیژی ئەمریكا گرنگە. 
نێچیرڤــان بارزانــی لــەم رووەوە ئەزموونی 
كاركردنی رابردووی سەلماندوویەتی كە توانای 
دروســتكردن و بەردەوامیدانــی ئــەو جــۆرە 
پەیوەندیانــەی هەیە. لەو چركەســاتانەوە كە 
توركیا كوردی باشــوور وەك هەڕەشــە لەسەر 
ستراتیجی خۆی دەبینێ، گۆڕینی ئەم تێڕوانین 
و دونیابینییــە بۆ هاوبەشــیكردن و كردنەوەی 
كوردســتان  وزەی  بەســتنەوەی  بــۆ  دەرگا 
بــە جیهانــەوە، پەرجوویەكــی گــەورە بوو لە 
ناوچەكــە و كەس ناتوانێ نكوڵــی لەوە بكات 
كە نێچیرڤان بارزانی ئەندازیارەكەی بوو. بۆیە 
دەكرێت دیداری یەكەمی لوتكەی نێوان هەرێمی 
كوردســتان و ئەمریكای سەردەمی نێچیرڤان و 
ترەمــپ، ئەو وتە و دەســتەواژانەی لە كۆنگرە 
رۆژنامەوانییەكەی نێوانیان بەكاربران، هەروەها 
داوەتكردنی فەرمیــی جارێكی تری بارزانی بۆ 
كۆشــكی سپی، دەســتپێكی گۆڕینی تێڕوانین 
و دونیابینی سیاســی ترەمپ بێت بەرانبەر بە 
كورد و كێشــەكەی لەناوچەكــە. بەتایبەتیش 
دوای ئەوەی لە ســاڵی رابــردوو چەند جارێك 

لــە ناوهێنانــی كــورد و خســتنەڕووی جۆر و 
چۆنێتی چارەســەری كێشەكەی، هەڵوێست و 

تێگەیشتنەكانی نائومێدكەر بوون بۆ كورد.
بنەمــای  لەســەر  ترەمــپ  سیاســەتی 
بەرژەوەندیی وزە بنیاتنراوە. كوردستان خاوەن 
ســەرچاوەیەكی ســتراتیژیی گەورەی وزەیە لە 
ناوچەكــە و كارێكــی بــاش كراوە كە هێشــتا 
ســتراتیژی ئەم كەرتە لە دەستی كورد خۆیدا 
هێشــتراوەتەوە و نەخراوەتــە دەســتی بەغدا. 
بەتایبەتیش كە ئێستا لە رۆژئاوای كوردستانیش 
خەریكە هێزە كوردییەكان هەژموونیان بەسەر 
ناوچــە نەوتییەكانــدا دەچەســپێت، ئەمــە لە 
دوورمــەودادا كورد وەك هێزێكــی كاریگەر لە 
هاوكێشــەكانی ناوچەكە دەهێڵێتەوە. دەكرێت 
هەرێمی كوردستان ستراتیژی پەیوەندییەكانی 
لەگەڵ زلهێزەكان لەســەر ئــەم بنەمایە بنیات 

بنێت. 
ئــەوەی پەیوەندی بــە هەلومەرجــی كاتی 
و ململانێكانــی ئێســتای نێــوان ئەمریــكا و 
ئێرانیشــەوەیە، كوردســتان دەتوانێت ئەمەش 
بە قازانجــی بەهێزكردنی زیاتری پێگەی خۆی 
بەكاربەرێــت. بەتایبەتی بەهــۆی ئەو واقیعەی 
ئێســتای عێراقەوە كە گیرۆدەی دۆخێك بووە 
ناتوانێ هیچ هەنــگاو و بڕیارێكی یەكلاكەرەوە 
بنێــت لــە ململانێكانی ئەمریــكا و ئێراندا. بە 
دڵ لەگــەڵ ئێرانــە و دەخوازێت ئەمریكا بكاتە 
دەرەوە، بەڵام لەلایەك ســەرچاوە داراییەكەی 
و لەلایەكی تریشــەوە سەقامگیری و ئاسایشی 
ناوخۆیــی بەســتراوە بــە ئەمریــكاوە. ئێــران 
گوشــاری دەخاتــە ســەر، هێزە شــیعییەكان 
فشار دەكەن بۆ دەركردنی هێزەكانی ئەمریكا، 
هەلومەرجی عێراق و ناوچەكەش بەجۆرێكە كە 

ئەمریكا بەهیچ جۆرێك عێراق جێناهێڵێت. 
تازەتریــن لێدوانی عــادل عەبدولمەهدی كە 
دەڵێ پێویستە حكومەتی داهاتوو دیاریكردنی 
میكانیزمی چوونــە دەرەوەی هێزە بیانییەكان 
بگرێتــە ئەســتۆ، ئامــاژەی ئەوەیــە عێراقیش 
بــەدوای دەروازەیەكــدا دەگەڕێــت خــۆی لەو 
قەیرانــە رزگار بــكات. كەواتا بۆ ئەوەی عێراق 
لەژێر گوشاری ناوخۆیی و ئێرانی رزگاری بێت 
و بۆ ئــەوەی ئەمریكاش عێــراق جێنەهێڵێت، 
دەكرێت هەرێمی كوردستان ئەو قەناعەتە لای 
بەرپرســە عێراقییەكان دروستبكات كە رێگای 
دروســت ئەوەیە ئەمریكا لە كوردســتان بێت. 
لەڕووی واقیعییەوە ئەمریكا هەرێمی كوردستان 
وەك گۆڕەپانێكــی خــۆی دەبینــێ. رۆڵــی لە 
دروســتكردن و لە پاراســتنیدا هەبــووە و ئەو 
شــەرعیەتەی پێداوە كە بەجۆرێكی جیاواز لە 
عێراق مامەڵەی لەگەڵ بكات، بەغدا و تارانیش 

ئەم راستیە دەزانن. 
هەرچەنــدە ئەمە ریســكێكە بێ مەترســی 
نابێــت، بەڵام ئەزموون بۆی ســەلماندووین كە 
ئەگــەر ئەمەش نەكەین، بەمانــای ئەوە نایەت 
ســەلامەت دەبیــن. بەپێچەوانــەوە مانەوەمان 
پەیوەنــدی بە ئامادەگیی هێزەكانی ئەمریكاوە 
بــووە لە ناوچەكە. لە ئەگەری دەســتپێكردنی 
واشــنتن،  تــاران  رێككەوتنــی  و  گفتوگــۆ 
كوردســتان بەهۆی پێگە و هێــزی ئەمریكاوە 
پێگەی بەهێزتر دەبێت. لە ئەگەری شكســتی 
قوڵبوونــەوەی  و  نێوەندگیرییــەكان  هەوڵــە 
ناكۆكییەكانیشــیاندا ئەمریكا ناچــارە پێگە و 
بنكە ســەربازییەكانی خۆی بەهێزتر بكات كە 
ئەمەش بەدیوێكی تردا هەر بەمانای پاراستنی 

كوردستان دێت.

چەپــی  لــە  زۆر  بەشــێکی  پێدەچــێ 
نێودەوڵەتــی خۆیــان لــە رەخنەگرتــن لــە 
ئێــران دووربگــرن. زۆربەی هــاوڕێ کورد و 
ئێرانییەکانــم )کە هیچیــان لایەنگری رژێمی 

تاران نین( تێبینی ئەوەیان کردووە. 
بــۆ  ئێرانییــەکان  کاتێــک   ،2009 لــە 
دژایەتی هەڵبژاردنێکی دەســتکاریکراو رژانە 
ســەر شــەقام، چەپەکان بەبێدەنگی لەسەر 
قەنەفەکانیــان ســەیریان دەکــرد. ســەرۆک 
ئۆباما هەستی کرد باشترە بێدەنگ بێ، نەکا 
ئەو شتەی ئەو بۆ پشتگیری لە خۆپیشاندان 
دەیڵێ ببێتە هۆی ئەوەی خۆپیشــاندانەکان 
بــە ئەمریــکاوە ببەســتنەوە. بــەڵام هەمان 

هەڵوێســت بەرامبەر هەموو ئــەو نائارامی و 
خۆپیشاندانانە هەبوون کە لەو کاتەوە هەموو 
ســاڵێک بەڕێوەدەچــن، واتــە دەڵــێ “ئەمە 
کێشــەیەکی ئێرانییــە” یــان “هیــچ مەڵێن، 
ئەگینــا لــە کۆتاییــدا دەبیت بە پاڵپشــتی 

ئیمپریالیزمی ئەمریکی لە دژی ئێران”.
ئــەو خەڵکــە چەپــەی لــە نزیک یــان لە 
ناوخــۆی ئێــران دەژیــن، تــەواو ئاگایان لە 
نەگریســیی ئەو رژێمــە هەیە، کەچی وادیارە 
هاوڕێ ئایدیۆلۆژییەکانیان لە دەرەوەی ئێران 
پێیان باشــترە ئەوە پشتگوێ بخەن. ئەگەر 
پرسیاریان لێبکەیت، ئەوە بێگومان یەکسەر 
دەڵێــن ئەوان کەیفیــان بە رژێمــی مەلاکان 

نایــەت و ئێــران “خــراپ”ە و بگــرە “زۆر” 
خراپە. بەڵام پرســی ئێــران هیچ بیروڕایەکی 
تــووڕەی چەپەکانــی لێناکەوێتــەوە هاوتای 
ئــەو تووڕەییــەی دوای پارچەپارچەکردنــی 
رۆژنامەنووســێکی نــاڕازی لەلایەن ســعودیە 
ئیســتەنبوڵ  لــە  کونســوڵخانەکەدا  لەنــاو 
دروســت بوو. گرنگ نییە هێزە ئەمنییەکانی 
تــاران چەند خۆپیشــاندەر دەکــوژن )وەک 
چــۆن لــە تشــرینی دووەم 1500 کەســیان 
کوشــت(، لە خۆڕایە ئەگەر چــاوەڕێ بکەین 
هاوســۆزی  وەک  رۆژاوا  سۆسیالیســتەکانی 
لەگەڵ خۆپیشــاندەرانی ئێران بڕژێنە ســەر 
ئۆپەراســیۆنێکی  بێگومــان  شــەقامەکان. 
ئیســرائیل لە غەززە رێپێوانی لێدەکەوێتەوە، 
بــەڵام حاشــا ئەگەر بۆ ئێران شــتێکی وەها 

ببینین. 
با هەندێک لــە بیرەوەرییەکانمان لەبارەی 
ئێرانــەوە زینــدوو بکەینــەوە. جگــە لەوەی 
تەقــە لە خۆپیشــاندەرە ئارامــەکان دەکەن 
و میلیشــیاکانی بەســیج دەهێنــن بۆ ئەوەی 
خۆپیشــاندەران بکوتــن، مــەلاکان رێگە بە 
ســەندیکای ســەربەخۆی کرێــکاران نادەن و 
لــەڕووی ژمــارەی لەســێدارەدانی ناڕازییانی 
سیاسیشەوە لە دوای چین لە پلەی دووەم دێ. 
ئەوان تەنانەت دەستەواژەیەکی یاساییشیان 
هەیــە کە بــۆ هەموو فۆرمێکــی ناڕەزایەتیی 

سیاســی بــەکاری دەهێنــن: "موحارەبــەی 
خوا"!! . ئەوان ئەم دەستەواژەیە بۆ دادگایی 
کەمتەمەنــەکان لــە دادگاییــە نهێنییــەکان 
بەکاردەهێنــن، لە کاتێکدا هەموو هەفتەیەک 
لەسێدارەدان هەیە. ژمارەیەکی زۆرـ نزیکەی 
نیــوەی ـ ئەوانــەی دادگایــی دەکرێــن و لە 
سێدارە دەدرێن ناڕازییانی سیاسیی کوردن. 
ئــەوە هەمــان ئــەو رژێمەیــە کــە هەموو 
و  کۆڵبــەرەکان  لــە  تەقــە  هەفتەیــەک 
ئەســپەکانیان دەکات. بــە درێژایی ســاڵانی 
نــەوەدەکان، رژێمی ئێران پــارە و هاوکاری 
بۆ ئەو فەڵەســتینیانە دەنارد کە رێککەوتنی 
ئاشــتیی ئۆســلۆیان رەتدەکــردەوە، ئاکامی 
ئــەوەش هەڵمەتێکــی تەقینــەوە بــوو کــە 
دواجار لــە 2001، هەڵبژاردنی حکومەتێکی 
بــە هەمان رادە کەلـــلەڕەقی راســتڕەوی لە 
ئیســرائیل لێکەوتــەوە. هەر ئــەوان تیرۆری 
سەرکردە کوردەکان لە ئەوروپایان جێبەجێ 
دەکــرد و ناوەندەکانــی کۆمەڵــگای جوویان 
لە باشــووری ئەمریــکا دەتەقانــدەوە. ئەوە 
هەمان ئەو رژێمەیە کە لە 2011 وە یارمەتی 
ئەســەدی داوە بۆئەوەی سەدان هەزار کەس 
لە ســووریا بکوژێ و دەیان هەزار کوردیشی 
لەوانــە کوشــتووە کــە لــە 1979 گوتیــان 

کەیفیان بە “کۆماری ئیسلامی” نایەت.
ئەم دیاردەیە یەکێ لە هاوڕێ کوردەکانمی 

گەیانــدە ئــەوەی کــە بڵــێ “پیرۆزبایــی لە 
چــەپ دەکــەم بەهۆی ئەو ســەرکەوتنەی لە 
بەرگریکردن و پاســاوهێنانەوە بۆ چوار دەیە 
توندوتیژی و ســەرکوت لە ئێران بەدەستیان 
هێنــا. پرســیارە بۆم ئاخۆ هیچــی دی ماوە 
بــۆ پاڵەوانەکــەی دژی ئیمپریالیــزم و دژی 

کاپیتاڵیزم بیکەن؟”
لای ئــەو بەشــە لە چەپ کــە “مەکینەی 
ئیمپریالیستی و کاپیتالیستیی ئەمریکا” وەک 
“گەورەتریــن هەڕەشــەی ســەر مرۆڤایەتی” 
دەبینن، هەرشــتێک کــە مەلاکانی ئێران یان 
قەسابەکەی دیمەشق دەیکات شتی بچووکن. 
شــەڕە “لۆکاڵی”یــەکان هەمــوو کات دەبێ 
وەک کێشــەیەکی لاوەکــی ببینرێــن لە چاو 
“گەورەترین هەڕەشــەی ســەر مرۆڤایەتی”. 
ئەمریکییــەکان )پێــش ئەوانیــش بەریتانیا 
و فەرەنســا( لەســەر هــەر شــتێک و هەموو 
شــتەکان لۆمــە دەکرێــن. ئەگــەر لێگەڕێــن 
جینۆســایدی وەک ئــەوەی روانــدا رووبدات، 
ئەوە بــە هۆی دەستەوەســتانی و رابردووی 
کۆڵۆنیاڵییانــەوە کە رێگەی بۆ کوشــتارەکە 
خۆشــکردووە ئیدانە دەکرێن. ئەگەر وڵاتێکی 
هــەژار بهێننــە نــاو ئابــووری جیهانییەوە، 
ئــەوە دیســان هێرشــیان دەکرێتــە ســەر. 
ئەگــەر وڵاتێکــی وەک ئێــران و کوبــاش لە 
ئابووری جیهان داببڕێن، ئەوە دیسان لەسەر 

دروســتکردنی هەژاری رەخنەیان لێدەگیرێ. 
ئــەو وڵاتانــە هــەر چۆنێــک بــێ هێرشــیان 
دەکرێتە ســەر، ئیدی لەســەر پشــتگیرییان 
بێ لــە دیکتاتۆرێک یان لادانی دیکتاتۆرێک. 
ســەر  هەڵیانکوتایــە  شــیعەکان  کاتێــک 
سوننەکانی عێراق یان سەدام حوسێن ناوچە 
شــیعەکانی لــە پرۆگرامی “نــەوت بەرامبەر 
خــۆراک” بێبەش کرد، کــوژراو و قوربانیانی 
هەردوو حاڵەتەکە خرانە ئەستۆی رۆژئاوا. 

لە باشــترین حاڵدا، ئــەم چەپانە دەتوانن 
بڵێــن ئەمریکا هێندەی رژێمی تاران خراپە و 
لەویــش بەهێزترە، هەر بۆیە ٪90ی کاتەکان 
دەیانەوێ باســی ئەمریکا و هاوپەیمانەکانی 
بکــەن و تووڕەییەکــی ئەوتۆیــان بەرامبــەر 
ئەوانی دی لە دڵدا نەمێنێ. ئەمە بۆ گروپێک 
کە بانگەشــەی پشتگیری لە بەها مرۆییەکان 
دەکات زیاتــر لە دووڕوویی دەچێ. هەر هیچ 
نەبێ راســتەکان راســتگۆتر دیــارن، چونکە 
ئەوان پشتگیری لە بەرژەوەندییەکانی خۆیان 

دەکەن و ئەوەندە نمایشەیان نییە. 
ئەگــەر هەندێک عەقڵانیتــر بیربکەینەوە، 
ئــەوە دەتوانــن بە بەرچاوێکــی روونەوە ئەو 
خوێنە ببینین کە بەســەر دەســتی دەوڵەتە 
رۆژئاواییەکانەوەیــە، بــەڵام لــە هەمانکاتدا 
رژێمــە  ئــەو  ســەرنجی  پێویســت  بەپێــی 

خراپانەش بدەن کە هەن. 

ئاوشــڤیتز، ناوێکە پاش شەڕی جیهانیی 
کۆمەڵکــوژی،  هێمــای  بــە  بــوو  دووەم 
>هۆڵۆکۆســت - شــۆئا<، کۆمەڵکوژییەک 
نازیگەل ئەنجامیان دا. ئاوشــڤیتز- بیرکەناو 
گەورەترین کامپی کۆکردنەوە و کوشتن بوو کە 
نازیگەل لە ساڵانی شەڕی دووەمی جیهانیدا 
دروســتیان کــرد. ئــەم کامپــی کۆکردنەوە 
ــە  و کوشــتنە نزیک بە شــاری ئاوشڤیتز- ـ
وهەڵکەوتەی وەڵاتی پۆلۆنیایە، ساڵی 1941 
لەلایەن نازییەکانەوە دروستکرا. لە کۆی ئەو 
شــەش ملیۆن جووەی لەلایەن نازییەکانەوە 
لەناوبران، نزیکەی یــەک ملیۆنیان ڕەوانەی 
ئــەو کامپــە کــران و پاشــان هــەر لــەوێ 

لەنێوبــران. ســەرجەم ئــەو کەســانەی لەو 
کامپە کوژران 1.1 ملیۆن کەس بوون. رۆژی 
27ی مانگی یەکی 1945 لەلایەن یەکەکانی 
سوپای ســووری سۆڤیەتەوە کامپەکە ئازاد 

کرا.
ئەوانــەی لــەو کامپــە کــوژران، جگە لە 
کوشــتنیان لە ژوورەکانــی گازدا، هەروەها 
بێخۆراکــی،  نەخۆشــی،  ئەنجامــی  لــە 
بەدمامەڵەکردنیان، تاقیکردنەوەی زانســتی 
نوژداری لەسەریان، بەزۆرکارپێکردنیان تاکو 
هێزیان لەبەر دەبڕا، دەمردن. نازیگەل لە زۆر 
وەڵاتی ئەوروپــاوە، وەڵاتانی وەکو بەلژیک، 
چیکۆســلۆڤاکیا،  هەنگاریــا،  ئەڵەمانیــا، 

یەکێتی سۆڤیەت، ئیتالیا، پۆڵۆنیا، ڕۆمانیا، 
نەمسا، هۆڵەندا، یۆگۆسلافیا، لوکسمبۆرگ، 
یۆنان، فەرەنسا- وە مرۆڤی جوویان دەگرت 
و ڕەوانەی ئەو کامپەیان دەکرد لە پۆلۆنیا و 
پاشان دەیانسپاردن بەو چارەنووسە تاریک 

و ترسناکە.   
ئێســتا کامپی کوشــتن لە ئاوشــڤیتز و 
گۆڕستانی جووەکان لەوێ وەکو خۆی چۆن 
بووە، هەڵەبەتە هەندێ شوێنی کە پێویستی 
کــردووە نــوژەن بکرێتەوە، لەبەر شــێوازە 
ڕەســەنەکەی گیراوەتــەوە و وەکــو خــۆی 
دروســتکراوەتەوە، کــراوە بــە مۆزەخانەی 
دەوڵەت و مەڵبەندی لێکۆڵینەوە ســەبارەت 
بــە کۆمەڵکوژیــی جوو – هۆڵۆکۆســت -. 
کامپی کوشــتن لە ئاوشــڤیتز کــە لە نێوان 
ســاڵانی 1940-1945 دۆزەخێــک بــووە بۆ 
ســەدان هەزار مرۆڤ، ئێســتا وەکو بەشێک 
لــە بۆمــاوەی کولتــووری جیهانــی لەلایەن 
ڕێکخراوی یونســکۆوە تۆمارکراوە. تۆمارێک 
بــەردەوام بیرمــان دەخاتــەوە مرۆڤــەکان 
دەتوانن چ کارێک بەسەر یەکتر بێنن و چۆن 
دەکرێــت ڕێ لەبــەر دووبارەکردنەوەی ئەم 

مەرگەساتانە بێتەگرتن. 
لــە نێــو ئەو ســەدان هــەزار مرۆڤەی لە 
کامپــی کوشــتن لــە ئاوشــڤیتز لەنێوبران، 

کەســانی زۆر هەڵکەوتــە، دارا و دەوڵەمەند 
هەبــوون، دارا و دەوڵەمەنــد بــە زانســت و 
بــە هونــەر. لە نێو ئەو مرۆڤانەدا کەســانی 
موزیــککار هەبوون، کەســانی وەکو دانەری 
موزیکی کلاســیکی ئیتالیایی ئالدۆ فینتزی 
پیانــۆژەن،  هەروەهــا   .)1945-1897(
دانــەری موزیک و پێشــەنگی ئۆرکســترای 
نەمســایی ڤیکتۆر ئولمان )1944-1898(. 
ئــەو دوو هونەرمەنــدە پڕهەســتی نۆتــە و 
نەوایــەی مێژووی موزیک هەردووکیان تەنها 
لە ســۆنگەی جوولەکەبوونیانەوە بەرەو ئەو 

کامپی کوشتنە ڕاپێچکران.
ڕۆژی 21-1-2020 و لە یادی 75 ساڵەی 
کۆتاییهاتن بەو کارەساتەدا، ژنە پیانۆژەنی 
ئۆکرانیایــی ناتالیا ڕۆمانێنکۆ کۆنســێرتێک 
پێشکەش دەکات. کۆنسێرتێک لە شوێنێک 
کــە پێشــتر دۆزەخ و ئێســتا مۆزەخانــە و 
ناوەنــدی لێکۆڵینەوەیە. شــوێنێک پێشــتر 
تەنها هاواری مەرگی لێ هەڵدەستا و ئێستا 
پەنجەکانــی ناتالیای پیانۆژەن وەکو باڵندە 
ســترانی تێدا دەچڕن بــۆ ژیان، بۆ مرۆڤ و 
بۆ نەمریی میوزیک. تایبەتمەندی، جیاوازی 
و گرنگیی کۆنســێرتەکەی ناتالیا ڕۆمانێنکۆ 
لــەو خاڵەدا خەســت دەبێتەوە کــە هەموو 
ئــەو پارچــە میوزیکانــەی لــەو ڕۆژەدا بــە 

پیانۆ پێشکەشــی کردن، بەرهەمی هەردوو 
هونەرمەند ئالــدۆ فینتزی و ڤیکتۆر ئولمان 
بوون. دوو هونەرمەند کە یەکێکیان، فینتزی 
لــە تەمەنــی 48 ســاڵی و ئولمــان -یش لە 
تەمەنــی 46 ســاڵیدا لەو کامپی کوشــتنە 
ژیانیــان لەدەســتچوو. هەســتی ناتالیــای 
پیانۆژەن چ دەڵێت؟ بە چرپە، بە دەنگێکی 
ئاســمانی و دوور لــە تــرس و لــە تاریکیی 
مــەرگ، هەســتی ئەو ژنــە و پەنجەکانی بە 

چرپە دەڵێن:
دڕندەکان توانییان مرۆڤەکان لەناوبەرن، 
توانییان کەســانی وەکو فینتــزی و ئولمان 
ناتوانــن  و  نەیانتوانــی  بــەڵام  بکــوژن، 
جوانییەکانی ژیان، ناتوانن هونەر، داهێنان، 
موزیــک، ناتوانــن ژیان خۆی بکــوژن، ئەو 
پەنجانــەی ئــەو ڕۆژە، لــەوێ بەســەر ئەو 
پیانۆیەوە جریوەی جوانیــان دەباراند، ئەو 
ڕۆژە وەهایــان دەگــوت، گوتنێک ئاوێتە بە 

ئاوازێکی ئاسمانی. 
بــە  ســەبارەت  ڕۆمانێنکــۆ  ناتالیــا 

کۆنسێرتەکەی لە لێدوانێکی کورتدا گوتی:
"ئەم کارە گەشــبینییە، پێشکەشکردنی 
هێــزی نەچەمانەوەیە، هێزێک لە بواری ئەو 
نۆتانەوە پێشاندەدرێت، مرۆڤ گەر ئاشنای 
ئــەو دیرۆکە بێــت و هاوکات گــوێ بۆ ئەم 

پارچــە موزیکانەیش ڕادێرێت، دەپرســێت: 
چلــۆن توانییان ئەو تاوانــە بکەن؟ چلۆن؟ 
یەکجــار  کاریگــەرە،  کارێکــی  بەڕاســتی 

کاریگەر". 
ناتالیــا ڕۆمانێنکۆ کۆنســێرتەکەی خۆی 
لــە واگۆنــی شــەمەندەفەرێکدا پێشــکەش 
کرد، واگۆنێک ئەودەم هەشــتا مرۆڤی جوو، 
ژن، منــداڵ و پیاوی لە فەرەنســاوە بۆ ئەو 
کامپی کۆکردنەوە و کوشــتنە پێدەگوازنەوە 
و واگۆنەکە ئێســتا لــەوێ، لەو کامپە وەکو 
بەشــێک لــە کەلوپەلــی مۆزەخانەکە و ئەو 
یــادە تاڵ و ترســناکە پارێــزراوە. واگۆنێک 
هەشــتا مرۆڤ دەگوازێتەوە، چ گەشــتێک، 
گەشتێک کە بەو مردنە پڕ برکوژانە کۆتایی 

دێت.
کۆتایــی  لــە  ڕۆمانێنکــۆ  ناتالیــا 

کۆنسێرتەکەیدا گوتی:
"ئاسان نییە لە شوێنێک پیانۆ بژەنیت و 
باش بزانیت چ مەرگەساتێک لەوێ ڕوویداوە. 
بەڵام هاوکات ئاماژەیەکی گرنگە کاتێک ئەم 
نۆتانــە، نۆتەی کەســانی وەکــو فینتزی و 

ئولمان لێرە دەژەنین". 
دیــارە ئامــاژە گرنگەکــە، بــە لای ئــەو 
هونەرمەندە و بەلای هەمووانیشــەوە ئەوەیە 

کە میوزیک نامرێت و ژیان دەیباتەوە. 

دیداری ترەمپ و بارزانی

چەپەکان لە ئاست 
ئێران کوێرن

نەمردنی میوزیک

عارف قوربانی
 arifqurbany@yahoo.com

دەیڤید رۆمانۆ*

سیروان رەحیم

مەلا هەڵۆ

نێچیرڤان بارزانی، سوڵتان 
قابووسێكی دیكە

راســتییەكەی خەتای مــەلا هەڵۆ نییە 
كــە هەرجارە كەتنێــك دەكات و میدیا و 
رای گشــتی بەخۆیەوە مەشغوڵ دەكات، 

دوایی دەرچەیەكی پەشیمانی دەدۆزێتەوە 
)وەك ئــەوەی بەرامبــەر بــە هونەرمەند 
ماریا هەورامی كردی( و بۆیشــی دەچێتە 

ســەر، بگرە خەتای داواكاری گشتییە 
كە لەو مەسەلانەدا بێدەنگە.

ئەوجــا ئەوەی دەســتی مەلا هەڵۆ 
و ئەمســالی ئەویــان واڵا كردووە، ئەو 
فتوایانــەن كــە وەخــت و ناوەخت لە 
بەرامبەر ماف و ئازادییەكانی ئافرەتان 
دەردەچــن، وەك ئــەوەی كۆمەڵگای 
كوردی هیچ كێشەیەكی نەبێ جگە لە 
منداڵی بلووری و شۆفێرایەتیی تەكسی 

بۆ ئافرەتان! ئینجا مەلایەكی دیكەش 
راســت دەبێتــەوە و داوای فتوایەكــی 
دیكــە دەكات لەســەر رێكخراوەكانــی 

ئافرەتان و داخستنیان.
بــە پێــوەری مــەلا هەڵــۆ، هەموو 
ئینسانە ئازادەكانی كوردستان، بەبێ 
ئــەوەی هیچ دەقێكــی ئایینی بتوانێ 
پشتیوانی لە سووكایەتییەكەی بكات، 
بەر ناشیرینترین جنێو كەوتوون، بەڵام 

هێشــتا مەلا دێتە سەر تەلەڤیزیۆن و 
بەرگری لە خۆی دەكات!

خەتەرناكــی  دیاردەیەكــی  ئەمــە 
داعشییە و تیرۆرە لە بەرگێكی دیكەدا. 
بێدەنگی لەبەرامبــەر ئەو دیاردەیە وا 
دەكات كە ئەو گەرا مەترسیدارە پەرە 
بستێنێ، چونكە زۆرن لەكوردستان كە 
بە گیان و دڵ باوەڕیان بە قســەكانی 

مەلا هەڵۆ و ئەمسالی ئەو هەیە.

كشانەوەی ئەمریكا 
لە عێراق و مەترسییەكانی

 ،2020 دووەمــی  كانوونــی  5ی  لــە 
پەرلەمانــی عێــراق بە دەنگــی زۆرینەی 
شــیعە، پرۆژە یاســایەكیان لە پەرلەمان 
تێپەڕاند بۆ دەركردنی هێزەكانی ئەمریكا 
لە عێــراق. بڕیارەكەی پەرلەمان هاوكات 
گرژییەكانــی  توندبوونــی  لەگــەڵ  بــوو 
نێوان ئەمریكا و ئێران لە دوای كوشــتی 
قاسم ســولەیمانی. ئەوەی جێی تێبینی 
و ســەرنجە لــەم بڕیــارە مەترســیدارەی 
پەرلەمانــدا، ئەوەیــە كــە پێكهاتەكانی 
دیكەی وەك كورد و سوننە پەراوێزخران 
و هیچ بایەخێك بە تێڕوانین و بۆچوونیان 
نــەدرا. ئەمــە لەكاتێكدایــە دەركردنــی 
هێزەكانــی ئەمریكا زۆرتریــن كاریگەری 
و عەرەبــە ســوننەكان  كــورد  لەســەر 
دەبێــت. لەلایەكی تریشــەوە، شــێوازی 
دەرچوونی بڕیارەكە بە پێچەوانەی بنەما 
و پرەنســیپەكانی تەوافوق، هاوسەنگیی 
نێــوان پێكهاتە ســەرەكییەكانی عێراقە 
سەبارەت بە بڕیارە هەستیار و گرنگەكان. 
دیارە ئێران ماوەیەكی زۆر بوو هەوڵی 
دەدا ئــەو پــرۆژە بڕیــارە لــە پەرلەمان 

دەربــاز بــكات. بــە تایبەتــی لــە دوای 
كشــانەوەی ترەمپ لــە رێككەوتننامەی 
ئێــران   ،2018 ئایــاری  لــە  ئەتۆمــی 
لەگــەڵ هاوپەیمانەكانــی زۆر بــە چــڕی 
كاری كــردووە بۆ ئەوەی لە عێراقیشــدا 
گوشــار لەســەر ئەمریكا دروست بكەن. 
ئاراستەكانی ئەم سیاسەتەی ئێران زیاتر 
لــەو كاتــەدا بەدەركەوت كــە ترەمپ لە 
كانوونی یەكەمی 2018 سەردانی بنكەی 
ســەربازیی عەین ئەسەدی كرد لە ئەنبار 
و ئامــاژەی بەوە كــرد كە هێزەكانیان لە 
عێــراق دەمێننــەوە بــۆ چاودێریی كار و 
چالاكییەكانی ئێران لە ناوچەكەدا. ئێران 
لەگــەڵ هاوپەیمانەكانــی ئــەو كات زۆر 
هەوڵیانــدا لە رێگەی پەرلەمانەوە كار بۆ 
دەركردنی ئەمریــكا بكەن. بەڵام بەهۆی 
نەبوونــی كۆدەنگی تەنانەت لەناو خودی 
پێكهاتەی شــیعەدا، نەیتوانــی پرۆژەكە 
لــە پەرلەمان دەرباز بــكات. بەڵام دوای 
كوشــتی قاســم ســلیمانی كۆدەنگییەك 
لەنێــو پێكهاتەی شــیعەدا گەڵاڵە بوو بۆ 
دژایەتیكردنــی ئەمریــكا و ئێرانیش ئەو 

دەرفەتەی قۆستەوە.
ئەمریكییەكان دڵخوش نەبوون بەو 
بڕیــارەی پەرلەمانی عێــراق. ئەمریكا 
عێراق بە ناوچەی نفوزی خۆی دادەنێت 
و بــەدەر لە زیانــی گیانی، پارەیەكی 
یەكجار زۆریشــی تێدا خەرج كردووە. 
بۆیە زەحمەتە بەو ئاسانییە رادەستی 
ئێرانــی بــكات. هەر ئەمــەش وای لە 
بەرپرســانی ئەمریكا كرد لە چەندین 
لێدوانی جیاوازدا جەخت لەسەر ئەوە 
بكــەن كە لە عێــراق دەرناچــن. لەم 
رووەوە، ترەمپ ئاماژەی بەوە كرد كە 
ئەگەر بەرپرسە عێراقییەكان سوور بن 
لەسەر دەركردنیان، دەبێت قەرەبووی 
زیانەكانــی ئەمریكا بكــەن. تەنانەت 
گەمــارۆی  ســەپاندنی  هەڕەشــەی 
ئابووریــی ســەختی بەســەر عێراقدا 
كرد. بە هەمان ئاراســتەش وەزارەتی 
دەرەوەی ئەمریكا لــە بەیاننامەیەكدا 
رایگەیانــد كە هێزەكانیــان لە عێراق 
دەمێنــن و ئامادە نین گفتوگۆ لەگەڵ 
بەرپرسانی عێراقی بكەن لەوبارەوە. 

ئــەوەی لێرەدا زیاتر جێی ســەرنج 
و گفتوگۆیــە، ئەوەیــە ئایــا بڕیــاری 
پەرلەمــان بــۆ دەركردنــی هێزەكانی 
ئەمریــكا بڕیارێكــی عێراقیانەیە یان 
لەژێــر كاریگەریــی و فەرمانی ئێراندا 
دراوە؟ ئایــا ئــەم بڕیارە ســەروەریی 
عێــراق بە هێــز و پارێزراوتــر دەكات 
وەك شــیعەكان بانگەشەی بۆ دەكەن 
یان ئەو سەروەرییە كەمەش كە ماوە 
لەدەســتی دەدات؟ ئایــا دەكرێــت لە 
بڕیارێكی وەهــا گرنگدا كە پەیوەندی 
بە چارەنووســی هەموو پێكهاتەكانی 
عێراقــەوە هەیە، شــیعەكان تاكڕەوی 
بكەن و هیچ حســابێك بۆ هەڵوێستی 
داخــۆ  نەكــەن؟  ســوننە  و  كــورد 
بەرژەوەندیــی عێــراق و عێراقییەكان 
لــە كوێــی ئــەم بڕیارەدایــە؟ ئایــا 
كاتــەدا  لــەم  ئەمریــكا  كشــانەوەی 
هەڕەشەی راستەقینە لەسەر پرۆسەی 

دیموكراسی و رەوشی ئەمنی دروست 
نــاكات؟ ئایــا عێــراق زیاتــر بــەرەو 
دابەشــبوون، شــەڕی ناوخۆ و تایفی 
ئاراستە ناكات؟ ئایا هێزەكانی عێراق 
بــێ پاڵپشــتی و یارمەتــی دەرەكــی 
دەتوانن رووبەڕووی تیرۆر ببنەوە؟ لە 
هەموویان گرنگتر ئایا عێراق دەتوانێت 
بەرگەی گەمارۆیەكی دیكەی ئابووری 
هاوشێوەی ساڵانی نەوەتەكان بگرێت؟ 
هێزەكانی  دەرچوونــی  لەڕاســتیدا 
ئەمریكا لە چەند روویەكەوە زیانی زۆر 
گەورە لە پێگە و بەرژەوەندیی عێراق 
دەدات. رەوشــی ئاسایشــی عێــراق 
هێشــتا باش نییە و بەپێــی زۆربەی 
ســەرچاوەكان هێزە عێراقییەكان بێ 
یارمەتی دەرەكــی ناتوانن رووبەڕووی 
داعش ببنەوە. بە تایبەت ئێســتا كە 
داعــش دووبارە خۆی رێكخســتووە و 
بووەتە هەڕەشــەی راستەقینە. بۆیە 
بــە دەرچوونــی هێزەكانــی ئەمریكا 
لەم كاتەدا، بــەدوور نابینرێت هەمان 
دووبــارە   2014 ســاڵی  ســیناریۆی 
ببێتــەوە و داعــش دەســت بەســەر 

نیوەی خاكی عێراقدا بگرێتەوە. 
لەڕووی سیاسیشەوە، بەدەرچوونی 
ئەمریكییەكان دەبێت فاتیحە لەســەر 
پرۆســەی سیاســی عێراق بخوێنین و 
دیموكراسی و هەڵبژاردن هیچ مانایەكی 
نامێنێ. دەبێت ئەو راستییە بزانین كە 
وجودی ئەمریكا وایكردووە تاڕادەیەك 
پرۆســەی سیاسی ســەرەڕای هەموو 
ئەو كێشــانەی هەیەتی، بە تەواوەتی 
پەكنەكەوێت و فاكتەرێكی رێگر بووە 
بۆ ئەوەی پێكهاتەی شیعە بە تایبەت 
ئەوانەی ســەر بە ئێرانــن، كۆنترۆڵی 
بــەرەو  و  نەكــەن  عێــراق  تــەواوی 
تاكــڕەوی و دیكتاتۆریی نەبەن. بەڵام 
بەدەرچوونی ئەمریكا ئیدی پێكهاتەی 
شــیعە دەبنــە هەمەكارە، پرۆســەی 
سیاســی بە تەواوەتــی پەكدەكەوێت 
و ئێــران كونترۆڵــی تــەواوی عێــراق 

دەكات و هیچ مانایەك بۆ ســەروەریی 
عێراق نامێنێ. بە هەمان ئاراســتەش 
دەكرێــت بڵێین میلیشــیا شــیعەكان 
جێگەی ســوپای عێــراق دەگرنەوە و 
دەبنە بڕیاردەری یەكەم و كۆتایی لەم 

وڵاتەدا. 
لەلایەكی تریشەوە، هەموو ئەو هێز 
و لایانانەی كە لە دژی دەستێوەردانی 
ئێرانــن، بەتایبەت كورد و ســوننە و 
تەنانەت فیگەرە شیعە نەتەوەپەرست 
و سێكولارەكان دەكەونە ژێر هەڕەشە 
و گوشــاری گــەورەی ئێــران و هێزە 
پرۆكســییەكانی. لەم رووەوە دەكرێت 
پــاش  ســیناریۆی  هەمــان  بڵێیــن 
كشانەوەی ئەمریكا لە ساڵی 2011 لە 
عێراق دووبارە دەبێتەوە. وەك دیتمان 
دوای ئــەوەی بــە فەرمانــی ئۆبامــا 
هێزەكانی ئەمریكا لە عێراق كشانەوە، 
نوری مالیكی سەرۆكوەزیرانی ئەوكات 
كە لەلایەن ئێرانەوە ئاراســتە دەكرا، 
دەســتی كرد بە راوەدوونانی فیگەرە 
هەروەهــا  ســوننەكان.  سیاســییە 
گوشارەكانی لەسەر كورد زیاتر بوون 
و تەنانەت گەیشــتە ئەوەی بودجەی 

هەرێمی كوردستان ببڕێت.
لەســەر ئاستی دەرەكیش بێگومان 
دەركردنــی ئەمریكا، بێ وەڵام نابێت، 
ترەمــپ دەتوانێ بە چەندین شــێواز 
تۆڵە لە عێراق بكاتەوە و دووریش نییە 
گەمارۆی ئابووری بەسەردا بسەپێنێ. 
ئەمــەش مانای وایــە ئابووریی عێراق 
تووشــی داڕمانــی گــەورە دەبێــت. 
تەنانەت ترەمــپ ئاماژەی بۆ ئەوەش 
كرد كە وەك قەرەبووكردنەوە دەتوانن 
دۆلاری  ملیــار  بەســەر 35  دەســت 
عێراقدا بگرن. لەوەش خراپتر ئەوەیە 
كەرتــی نەوت و گازی عێراق دەكەونە 
بــەر گەمــارۆی ئابــووری و زیانێكی 

گەورەی پێدەگات.

دیداری ســەرۆك نێچیرڤان بارزانی لەگەڵ 
سەرۆك ترەمپ، زۆری لەسەر گوترا و نووسرا، 
بــەڵام بە هەموو پێوەرێــك و لەو بارودۆخەی 

ئێستا ناوچەكەی پێدا تێپەڕ دەبێ، دیدارێكی 
مێژوویــی بوو. گرنــگ نییە چــۆن رێكخراوە 
یان چەنــد خولەك بووە، گرنــگ ئەوەیە لەو 

جەنجاڵییەی داڤۆســدا، ترەمپ دەرفەتی 
بینینی ســەرۆكی هەرێمێكــی بچوكی بێ 
دەوڵەتــی هەبێ. ئــەوەش لــە كاتێكدایە 
كــە ســەرۆك نێچیرڤــان بارزانی هێشــتا 
داوەتنامــەی فەرمیی چوون بۆ كۆشــكی 

سپیشی هەر لە جێگەی خۆیەتی.
نێچیرڤــان  ســەرۆكایەتیی  كارنامــەی 
حكومەتــدا،  ســەردەمی  لــە  بارزانــی 
كارنامەیەكی گەشــە و شــوێنپەنجەی بە 
ئاوەدانی و پێشــكەوتنی كوردستانەوە لە 
درووستكردنی ژێرخانی ئابووریدا تا چەندین 
نــەوەی دیكە هەر بــاس دەكرێ، بەڵام لە 
هەمووی گرنگتر ئەو بەڵانســە سیاســییە 
ناوخۆیی، ئیقلیمــی و نێودەوڵەتییەیە كە 
لــە دوای 16ی ئۆكتۆبــەرەوە، جارێكــی 
دیكە نازناوی پاڵەوانێتیی بۆ پێشــمەرگە 
لــە ئاســتی نێودەوڵەتیدا گەڕانــدەوە و، 
پردە رووخاوەكانی دیپلۆماســیەتی نۆژەن 

كــردەوە و ئابڵووقەی ســەر كوردســتانی 
شكاند.

لە ناوخۆی كوردستانیشــدا، نێچیرڤان 
بارزانــی بەوە ناســراوە كە ئەگــەر پارتی 
هەمــوو دەرگاكانــی داخســتبێ، هێشــتا 
و،  ماوەتــەوە  بەكراوەیــی  ئــەو  دەرگای 
وەك ســەرۆكی هەرێمی كوردســتان رۆڵی 
میحــوەری دەبینێ لەوەی كە دامەزراوەكە 
ببێتــە چەترێكــی گــەورەی سیاســی و 
نیشتمانی و كۆبوونەوە دەورییەكانی نێوان 
حزبە سیاسییەكانی دەرەوە و ناو حكومەت. 
هاوكات درووستكردنی ئیجماعێكی سیاسی 
لە مەســەلە نیشــتمانییەكاندا لە بەغدا و 
راگرتنی هاوســەنگی لــە ململانێی نێوان 
ئەمریــكا و ئێرانــدا، جێگەی هەڵوەســتە 
و تەقدیــرە. نێــردە دیپلۆماســییەكان و 
نوێنەرایەتییەكانیــان ئــەوە دەبینــن كــە 
بارزانی چەند بە پەرۆشــە بۆئەوەی رێگە 

ببێتــە گۆڕەپانــی  نــەدات هەرێمەكــەی 
ململانێ.

بە ســەرنجدان لە دیدارەكانی نێچیرڤان 
بارزانــی لە داڤۆس )كــە زۆربەیان وڵاتی 
دژبەیــەك بــوون(، دەكرێ ئــەوە بگوترێ 
سیاســەتدا  لــە  كوردســتان  ئیتــر  كــە 
هێلكەكانــی لەناو یەك ســەبەتەدا نین و 
هەرێمێكی بچوكیش دەتوانێ لە هاوكێشە 
نێودەوڵەتییەكانــدا رۆڵی گــەورە ببینێ. 
جیۆســتراتیژییەتی كوردستان رەنگبێ لە 
ســەروەتە نەبینــراوەكان بێت و ســەرۆك 
نێچیرڤان بارزانیش لەو روانگەیەوە رۆڵێكی 
دیكە ببینێ كە ئەویش خۆی لە ناوبژیوانیی 
ئیقلیمیــدا دەبینێتەوە و هیچ لایەكیش بە 
حەساســیەتەوە مامەڵەی لەگەڵدا ناكەن. 
بە پێچەوانــەوە ســەركردەیەكە لە زمانی 

هەمووان باش تێدەگات.

لەماوەی نێوان یەك سەعاتدا لە داڤۆس، 
یــەك بەدوای یەكدا ســەرۆك ترەمپ دوو 
كوردی بینی، یەكەمجار سەرۆك نێچیرڤان 
بارزانــی و دوای ئەویش ســەرۆك بەرهەم 
ساڵح. ئەڵبەتە رەنگبێ پێشخستنی دیدار 

لەگــەڵ ســەرۆكی هەرێمی كوردســتان و 
ئــەو گەرموگوڕی و جۆری پێشــوازییە لە 
بارزانی زۆر قســە هەڵبگــرێ، لە كاتێكدا 
كــە دووەم كوردی وەكو ســەرۆكی عێراق 
بینــی، ئەو كەیــف و زەوقــەی نەبوو؛ تا 

رادەیەكیش گرژ و توند بوو.
لە پشت دەرگا داخراوەكان چ باس 
كــراوە، بەشــێكی كەمــی لــە میدیادا 
رەنگدەداتەوە، بەڵام دیداری ســەرۆك 
بەرهــەم لەگــەڵ ســەرۆك ترەمپــدا، 
شەقامی عێراقیشی كردە دوو بەشەوە؛ 
هەندێــك وەكــو ســووكایەتییەك بــە 
ســەروەریی بەغــدا ســەیریان كــرد و 
تەنانــەت هەڕەشــەیان لــە ســەرۆك 
كــرد كــە نابــێ ترەمــپ ببینــێ و، 
بەشێكی دیكەش پشتیوانی بوون. بە 
پێچەوانەوە دیداری سەرۆك نێچیرڤان 
بارزانــی میدیــا و سۆشــیال میدیــای 

دەســتكەوتێكی  وەكــو  و  تەنییــەوە 
گەورەی نەتەوەیی سەیر كرا.

لــە درەوەی هەمــوو ئەوانەشــەوە، 
ئەم دیــدارە بۆ هــەردوو ســەرۆكەكە 
بەشێك بوو لە وەبەرهێنانی سیاسیی 
ناوخۆییــش كە بۆ ســەرۆك نێچیرڤان 
بارزانــی پێگــەی ســەرۆكایەتییەكەی 
قایمتــر دەكات و موژدەدەری رۆڵێكی 
نوێشــە. ســەرۆك بەرهەمیــش چاوی 
لەوەیە كە هەم بتوانێ كورســییەكەی 
بەغــدا بپارێزێت و هەمیش كورســیی 
ســەرۆكایەتی لەناو یەكێتیدا مسۆگەر 
بــكات. بۆ هەنــگاوی دووەمیش لاهور 

شــێخ جەنگی خســتبووە ناو شاندی 
عێراقــەوە بــێ ئــەوەی هیچ پۆســت 
و پایەیەكــی هەبــێ. ئــەوەش وایكرد 
كــە هەم لــە ناوخۆی یەكێتــی و هەم 
لەنــاو پارتیــش كاردانــەوە بــەدوای 
خۆیــدا بێنێــت. بە دووریــش نازانرێ 
كــە پارتی لەمــەودوا لە جــاران زیاتر 
لێــی توند بكــەن. بــە تایبەتیش كە 
ســەرباری ئەوەی هەردوو ســەرۆك لە 
داڤۆس بــوون، بەڵام هیــچ هەواڵێكی 
فەرمــی لەبــارەی دیداریان لــە میدیا 
بڵاونەكرایــەوە و ئــەوەش بــۆ خــۆی 

جێگەی پرسیارە.

بەغدا بەزەوقی 
موقتەدا

ئەوەی ئەمڕۆژانە لە بەغدا و شــارەکانی دیکەی 
عێــراق روودەدات، شــۆیەکی بێتامە بــە ئەکتەری 
بێتامەوە. موقتەدا سەدر، کە لەدوای رووخانی رژێمی 
سەدامەوە کەڵکەڵەی سەروەریی شیعەکانی عێراقی 
لەســەردایە، رۆڵی ئەو کەســە دەبینێ کە پێیوایە 
دەتوانێ بە ئۆپۆرتیونیزم ببێتە خومەینییەکی نوێ 
یان لە ئەهوەنترین حاڵەتدا حەســەن نەســروڵڵای 
عێراقییەکان. بــەڵام بەو یارییانــەی دەیکات، رۆژ 
بە رۆژ دەریدەخات کە کەسێکی متمانەپێنەکراوە. 
سیاسییەکانی عێراق و تەنانەت ئەمریکا و ئێرانیش 
لەڕووی ناچارییەوە مامەڵەی لەگەڵ دەکەن. ئەگینا 
هەمــوو لایەک )بە تارانیشــەوە( و رەنگە موقتەدا 
خۆیشی ئەوە باش بزانن کە بە خۆپیشاندانە چەند 
ســەت هەزار کەسییەکەی رۆژانی رابردوو لە بەغدا، 
ئەمریکا لە عێراق دەرناکرێ. هەروەها دەریشکەوت 
خۆپیشــاندانەکانی گۆڕەپانی تەحریر و شارەکانی 
دیکەی عێراق جدیترن لەوەی موقتەدا لەپشتیان بێ 

یان نیوەشەوێک بە تویتێک بیانفرۆشێ.
لەبنەڕەتدا لە قۆناخی پۆســت سولەیمانیدا مل 
خســتنە بەر ملی ئەمریکا، ئەگەر جاران یەک جار 
هەڵــە بووبێ، ئێســتا هەڵەیەکــی زۆر گەورەترە. 
بۆیەش ســەرۆک نێچیرڤان بارزانــی لە داڤۆس بە 
دیــداری لەگەڵ ترەمپ، لەجیاتی کاریگەربوون یان 
سڵەمینەوە لەو شیعار و شۆیە، ئەوەی کرد کە بۆ 

کوردستان باش بوو.
حەسەن عەباسیی بیرمەندی سوپای پاسداران لە 
رۆژانی رابردوودا پێشــنیازی ئەوەی بۆ ئێرانییەکان 
کردبوو کە هاووڵاتییانی ئەمریکی بڕفێنن و بەرامبەر 
بەوە پارە وەربگرن و دۆخی ئابووریی وڵاتەکەی پێ 
چــاک بکەن. هەمان ئــەو بیرمەندە ماوەیەک پێش 
ئێســتا بە یەقینەوە گوتــی “ئەمریکا زۆری نەماوە 
و وەک یەکێتیــی ســۆڤیەت و بەبێ تەقاندنی یەک 
گوللە لەبەریەک هەڵدەوەشــێ“! ئەمە هاوشــێوەی 
بانگەشەکەی موقتەدا بۆ خۆپیشاندانی ملیۆنی بوو، 
وەک عەرەب دەڵێن، ئەو سیحرەیە کە بەدڵنیاییەوە 
لــە ســاحیرەکەی هەڵدەگەڕێتــەوە. چونکە کەس 
نییــە نەزانێت ئەمریکا بریتــی نییە لە دەوڵەتێکی 
ئایدیۆلۆژیــی وەکو ســۆڤیەت کە ســەرکردەیەک و 
حیزبێک و سیســتمێکی ئابووریی شکســتخواردوو 
بیبــات بەڕێوە و بە بەیاننامەیەک هەڵوەشــێتەوە. 
ترەمــپ رۆڵگێڕێکە لەنێــو ئەو سیســتمەدا و ئەو 
لێپرســینەوەیەش کە ئێستا لە ئەنجوومەنی پیران 
لەگەڵــی دەکــرێ، ئەنجامەکــەی هەرچییەک بێت، 
دەیســەلمێنێ کە ئەمریکا پێکهاتنــی 372 ملیۆن 
دانیشــتووی ئــەو وڵاتەیە لەســەر سیســتمێک کە 
هەمــووان بەپێــی ئاســتی خۆیان تێیدا بەشــدارن 
و بەرپرســیارن. هــەر ئــەو سیســتم و پێکهاتن و 
بەشدارییەی هەمووانە وایکردووە ئەمریکا بەهێزترین 
ئابــووری و هێــزی ســەربازی بــێ و هەژموونــی 

فەرهەنگیی بەسەر دنیاوە هەبێت.
ئێــران و پرۆکســییەکانی لــە ناوچەکــەدا هەر 
لەڕووی ئابووری و دیپلۆماســی و سەربازییەوە نا، 
بەڵکــو لەڕووی دیجیتاڵیشــەوە گورزیان لێدەدرێ. 
رۆژ نییــە هەژمــاری دامەزراوەیەکی ئێرانی و نزیک 
لــە ئێران لە فەیســبووک و تویتەر و ئینســتاگرام 
)کە هەموویان ئەمریکین( نەسڕدرێتەوە و ماڵپەڕی 
ئاژانســە هەواڵییەکانیان لەنێو تــۆڕی ئینتەرنێتی 
“ئەمریکایی“دا ناکارا نەکرێن. هۆکارەکەشی روونە. 
ئەمریکییــەکان دەڵێن “مــادام حەزتان لێیە بڵێن: 
مەرگ بەر ئەمریکا، بڕۆن بە داهێنان و تەکنەلۆژیای 
خۆتان بیڵێــن“. هەمان ئارگیومێنــت لە نێوەوەی 
ئێرانیــش لەنێو گەنجانــدا دەبیســترێ. بۆنموونە 
کابرایەک لە تاران بە هەردوو پێڵاوەکانی چووبووە 
ســەر ئاڵایەکــی ئەمریــکا، کەچــی عەللاگەیەکــی 
ئایفۆنێکــی  تــازە  دیاربــوو  بــوو  بەدەســتەوە 
“ئەمریکایــی“ کڕیبوو! لە تــۆڕە کۆمەڵایەتییەکانی 
ئێرانــدا بە کابرایان دەگوت: “ئەگەر راســتدەکەیت 
و دژی ئەمریکایــت، بــە هــەردوو پێڵاوەکانت بڕۆ 
ســەر ئایفۆنەکە و بیشــکێنە“. موقتەدا ســەدریش 
تویتەکانی بە ئایفۆن دەکات و داوای خۆپیشاندانی 

ملیۆنی لەدژی ئەمریکا دەکات!
ئــەو هاندانــی دژایەتییــەی ئەمریکا لــە عێراق 
لەلایەن شیعەوە، جارێک بەبێ موقتەدا و جارێکیش 
بە زەوقی موقتەدا، بە قازانجی ئەو باڵادەستییەیان 
ناشــکێتەوە کــە لــەدوای رووخانی ســەدامەوە لە 
سەرتاســەری عێراق بەدەستیان هێناوە. ئێستا لە 
واشــنتن و ناوچەکــەش بەجدی بیر لــە عێراقێکی 
دیکــە و نەخشەکێشــانەوەی عێــراق دەکرێتــەوە. 
بەتایبەتیــش مەســەلەی دامەزراندنــی هەرێمێــک 
بۆ ســوننە کە مــەرج نییە فیدراڵی بــێ و دەکرێ 
شــتێکی جیاواز بێت، بەجدی لە واشنتن و لەسەر 
ئاستی هەرێمایەتیش ئیشی لەسەر دەکرێ، پێموایە 
ئاستەنگی ســەرەکیی پرۆژەکە نابوێریی سەرکردە 
سوننەکانە، ئەگینا باشترین گەرەنتی بۆ رێگەگرتن 
لە ســەرهەڵدانەوەی داعشــیش دروســتکردنی ئەو 

کیانەیە.
لــەو  تارانیــش  تەنانــەت  هەســتناکەم  بۆیــە 
کاردانەوانــەی پاش کوژرانی ســولەیمانی لە عێراق 
کردی مەبەســتی بێت دۆخەکــە والێبکات ئەمریکا 
بیــر لەو بژارە نوێیە بکاتەوە. بەتایبەتیش ئێســتا 
کە ترەمپ خەریکــی راگەیاندنی پرۆژەیەکی نوێیە 
بــۆ رۆژهەڵاتی نێوەڕاســت و ناویان لێناوە پرۆژەی 
سەدە. جا بەڕاستی ئێستا تۆپی چارەنووسی عێراق 
لە مەیدانی شیعەکاندایە و مەرج نییە ئەگەر بەغدا 
بە زەوقی موقتەدا بێ، چیدیکە بەغدای ئێستا بێ.



كاوە فەقیزادە: میوزیكی كوردی 
نەنووسرێتەوە لەنێودەچێت

خاوەنی ئیمتیاز : تۆڕی میدیایی رووداو

سەرنووسەر : سەلام سەعدی

جێگری سەرنووسەر : ساڵح قادر

ئەندامی شانازی ستاف: عەبدوڵڵا قڕگەیی

دیزاینەران: هونەر مەرجان، کاکە مەلا ئەسعەد

salam@rudaw.net

rodan@rudaw.net

